ಅರಿಕೆ

ಕಳೆದ ವರ್ಷ ಜನೆವರಿ ತಿಂಗಳಿನಲ್ಲಿ ಧಾರವಾಡ ಜಿಲ್ಲೆಯ ರಾಣೇಬೆನ್ನೂರ ತಾಲೂಕಿನ ಸರವಂದ ಗ್ರಾಮದಲ್ಲಿ ಕರ್ನಾಟಕ ವಿಶ್ವವಿದ್ಯಾಲಯದ ಪ್ರಸಾರಾಂಗದ ವತಿಯಿಂದ ಏರ್ಪಡಿಸಿದ್ದ ಪ್ರಚಾರೋಪನ್ಯಾಸ ಶಿಬಿರದಲ್ಲಿ ‘ಗ್ರಾಮದೇವತೆಗಳು’ ಎಂಬ ವಿಷಯವನ್ನು ಕುರಿತು ಮಾತನಾಡುವ ಸುಯೋಗವು ನನಗೆ ದೊರೆಕಿತ್ತು. ಆ ಉಪನ್ಯಾಸದ ವಿಸ್ತೃತರೂಪವೇ ಈ ಪಸ್ತಕ.
ಹಳ್ಳಿಯಲ್ಲಿ ಹುಟ್ಟಿ ಬೆಳೆದು ಬಂದ ನನಗೆ ಅಲ್ಲಿಯ ಸಂಸ್ಕೃತಿ, ಬದುಕು, ಪರಿಸರ, ಮೊದಲಿನಿಂದಲೂ ನನ್ನ ಮೇಲೆ ಗಾಢವಾದ ಪ್ರಭಾವ ಬೀರುತ್ತ ಬಂದಿವೆ. ಅದರಲ್ಲಿಯೇ ಹಳ್ಳಿಯ ಜನರ ಬದುಕಿನಲ್ಲಿ ಆಳವಾಗಿ ಬೇರುಬಿಟ್ಟಿರುವ ಗ್ರಾಮದೇವತೆಗಳ ಬಗೆಗಿನ ನಂಬಿಕೆ, ಶ್ರದ್ಧೆ, ಆಚಾರ, ವಿಚಾರಗಳು, ನನ್ನಲ್ಲಿ ವಿಶೇಷ ಆಸಕ್ತಿಯನ್ನು ಕೆರಳಿಸಿದವು. ಆ ಕುರಿತು ಯೋಚಿಸುತ್ತ ಹೋದಂತೆ ಜನಪದರಲ್ಲಿ ದೇವತೆಗಳ ಕಲ್ಪನೆ ಯಾವಾಗ ಮಾಡಿತು? ಹೇಗೆ ಮಾಡಿಬಂದಿತು? ಹಾಗೂ ಆ ದೇವತೆಗಳ ಬಗೆಗೆ ಇರುವ ನಂಬಿಕೆ, ಶ್ರದ್ಧೆ ಆಚರಣೆಗಳ ಸ್ವರೂಪವೇನು? ಎಂಬಿತ್ಯಾದಿ ಅಂಶಗಳನ್ನು ಕುರಿತು ಅಧ್ಯಯನ ನಡೆಸಬೇಕೆಂಬ ಇಚ್ಛೆ ನನಗುಂಟಾಯಿತು.
ಮನುಷ್ಯ ಸಾಂಸ್ಕೃತಿಕವಾಗಿ ಬೆಳೆಯುತ್ತ ಹೋದಂತೆ ತನ್ನ ಸುತ್ತ ಮುತ್ತಲಿನ ಪರಿಸರದ ಬಗೆಗೆ ಯೋಚಿಸತೊಡಗಿದ. ನೀರು, ಗಾಳಿ,ಬೆಂಕಿ, ಗುಡುಗು, ಮಿಂಚು ಇವುಗಳ ಬಗೆಗೆ ಅವನಲ್ಲಿ ಒಂದು ರೀತಿಯ ಭಯ ಉಂಟಾಯಿತು ಅವುಗಳಿಂದ ತನ್ನನ್ನು ಸದಾವಕಾಲ ಕಾಯುವ ಚೇತನದ ಅವಶ್ಯಕತೆ ಅವನಿಗೆ ಉಂಟಾಯಿತು. ಇದರಿಂದಾಗಿ ಅವನು ದೇವರ ಕಲ್ಪನೆಯನ್ನು ಮಾಡಿಕೊಂಡ. ಹಾಗೆ ಮಾಡಿಕೊಂಡ ದೆವ್ವಗಳೇ ಗ್ರಾಮ ದೇವತೆಗಳೆನಿಸಿದವು. ಇವುಗಳ ಮೂಲಕ ತನ್ನ ಆಶೆ, ಆಕಾಂಕ್ಷೆ, ನಂಬಿಕೆಗಳನ್ನು ಈಡೇರಿಸಿಕೊಳ್ಳಲು, ನೆಮ್ಮದಿಯ ಬಾಳು ಬದುಕಲು ಪ್ರಯತ್ನಿಸಿದ. ಹೀಗೆ ಅವನು ಗ್ರಾಮದೇವತೆಗಳ ಬಗೆಗೆ ರೂಢಿಸಿಕೊಂಡ ನಂಬಿಕೆ, ಆಚರಣೆ, ಅವುಗಳ ಸ್ವರೂಪ ಇತ್ಯಾದಿಗಳನ್ನು ಸ್ಥೂಲವಾಗಿ ವಿವರಿಸುವದು ಈ ಚಿಕ್ಕ ಹೊತ್ತಿಗೆಯ ಉದ್ದೇಶ.
ಇಂದಿನ ವೈಜ್ಞಾನಿಕಯುಗದಲ್ಲಿ ಎಲ್ಲ ಕ್ಷೇತ್ರಗಳಲ್ಲಿ ಅನೇಕ ಮಾರ್ಪಾಡುಗಳಾಗಿದ್ದರೂ ಗ್ರಾಮೀಣರ ಬದುಕಿನಲ್ಲಿ ದೇವರ ಬಗೆಗಿದ್ದ ಗಾಢವಾದ ಶ್ರದ್ಧೆಗೆ ಚ್ಯುತಿ ಬಂದಿಲ್ಲ. ಅದು ಹಾಗೆಯೇ ಮುಂದುವರೆದಿದೆ. ಈ ಎಲ್ಲ ಸಂಗತಿಗಳನ್ನು ಇಲ್ಲಿ ಸಂಕ್ಷಿಪ್ತವಾಗಿ ನಿರೂಪಿಸಲಾಗಿದೆ. ಇದರಿಂದ ಗ್ರಾಮದೇವತೆಗಳನ್ನು ಕುರಿತು ಒಂದು ಪಕ್ಷಿನೋಟ ಓದುಗರಿಗೆ ದೊರೆತರೆ ನನ್ನ ಶ್ರಮ ಸಾರ್ಥಕವೆಂದು ಭಾವಿಸಿದ್ದೇನೆ. ಉಪನ್ಯಾಸ ನೀಡಲು ಅವಕಾಶ ಕಲ್ಪಿಸಿ ನಾನು ಮಾಡಿದ ಉಪನ್ಯಾಸವನ್ನು ಪುಸ್ತಕ ರೂಪದಲ್ಲಿ ಪ್ರಕಟಿಸಲು ಮುಂದಾದ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ ಎಚ್‌.ವಿ. ನಾಗೇಶ್‌ ಹಾಗೂ ಅವರ ಸಿಬ್ಬಂದಿಯವರಿಗೆ, ಮತ್ತು ಉಪನ್ಯಾಸದ ವ್ಯವಸ್ಥೆ ಮಾಡಿದ ಸರವಂದ ಗ್ರಾಮದ ಎಲ್ಲ ಸಮಸ್ತರಿಗೆ ನಾನು ಕೃತಜ್ಞನಾಗಿದ್ದೇನೆ.
ಬಿ.ಪಿ. ಪಾಟೀಲ
ಕನ್ನಡ ಅಧ್ಯಯನ ಪೀಠ, ಕ.ವಿ.ವಿ. ಧಾರವಾಡ
ಮುನ್ನುಡಿ
ಕರ್ನಾಟಕ ವಿಶ್ವವಿದ್ಯಾಲಯವು ತನ್ನ ಪ್ರಸಾರಾಂಗದ ಮುಖಾಂತರ ಕೈಕೊಂಡು ನಡೆಸುತ್ತಿರುವ ಜ್ಞಾನಪ್ರಸಾರದ ಯೋಜನೆಗಳಲ್ಲಿ ಈ ಉಪನ್ಯಾಸ ಗ್ರಂಥಮಾಲೆ ಅತ್ಯಂತ ಮುಖ್ಯವೂ, ಜನಪ್ರಿಯವೂ ಆಗಿರುವದು ಹೆಮ್ಮೆಯ ಮಾತಾಗಿದೆ. ವಿಶ್ವವಿದ್ಯಾಲಯದ ಆಡಳಿತ ಕ್ಷೇತ್ರದಲ್ಲಿರುವ ನಾಲ್ಕು ಜಿಲ್ಲೆಗಳಲ್ಲಿಯೂ ಉಪನ್ಯಾಸ ಶಿಬಿರಗಳನ್ನು ಏರ್ಪಡಿಸಲಾಗುತ್ತಿದ್ದು, ವಿಶ್ವವಿದ್ಯಾಲಯದ ಮತ್ತು ಇದಕ್ಕೆ ಸೇರಿದ ಕಾಲೇಜುಗಳ ಪ್ರಾಧ್ಯಾಪಕರು ಸಾಹಿತ್ಯ, ವಿಜ್ಞಾನ, ಸಾಮಾಜಿಕಶಾಸ್ತ್ರ ಮೊದಲಾದ ಶಾಖೆಗಳಿಗೆ ಸಂಬಂಧಪಟ್ಟ ವಿಷಯಗಳನ್ನು ಆಯ್ದುಕೊಂಡು ಶಾಸ್ತ್ರಸಮ್ಮತವದ ಸರಣಿಯಲ್ಲಿ, ಜನಸಾಮಾನ್ಯರಿಗೆ ತಿಳಿಯುವ ಶೈಲಿಯಲ್ಲಿ ಈ ಶಿಬಿರಗಳಲ್ಲಿ ಉಪನ್ಯಾಸಗಳನ್ನು ಕೊಡುತ್ತಾರೆ. ವಿಶ್ವವಿದ್ಯಾಲಯದ ಜ್ಞಾನ ಭಂಡಾರದ ಅಲ್ಪಾಂಶವನ್ನಾದರೂ ಮಹಾಜನರ ಮನೆಬಾಗಿಲಿಗೆ ಒಯ್ದು ಮುಟ್ಟಿಸಬೇಕೆಂದು ಮಾಡಿದ ಈ ಪ್ರಯತ್ನಕ್ಕೆ ನಮ್ಮ ನಿರೀಕ್ಷೆಗೆ ಮೀರಿದ ಮೆಚ್ಚಿಗೆಯೂ, ಪ್ರೋತ್ಸಾಹವೂ ದೊರೆಯುತ್ತಿವೆ. ಜನರು ತಾವಾಗಿಯೇ ಮುಂದೆ ಬಂದು ತಮ್ಮ ತಮ್ಮ ಊರುಗಳಲ್ಲಿ ಈ ಉಪನ್ಯಾಸಗಳನ್ನು ಏರ್ಪಡಿಸಲು ವಿಶ್ವವಿದ್ಯಾಲಯಕ್ಕೆ ಬರೆದು ಬಿನ್ನವಿಸಿಕೊಳ್ಳುತ್ತಿರುವುದು ನಿಜವಾಗಿಯೂ ಸಂತೋಷದ ಸಂಗತಿಯಾಗಿದೆ.
ಈ ಜ್ಞಾನಪ್ರಸಾರ ಕಾರ್ಯದಲ್ಲಿ ಭಾಗವಹಿಸುವುದರಿಂದ ವಿಶ್ವವಿದ್ಯಾಲಯದ ಹಾಗೂ ಕಾಲೇಜುಗಳ ಅಧ್ಯಾಪಕರಿಗೆ ಆಯಾ ಪ್ರದೇಶದ ಜನತೆಯೊಡನೆ ಹೆಚ್ಚಿನ ಸಂಪರ್ಕ ಒದಗುವುದಲ್ಲದೆ ಎಂತಹ ವಿಷಯವನ್ನಾದರೂ ಕನ್ನಡದಲ್ಲಿ ತಿಳಿಸಿ ಹೇಳುವ ಹಾಗೂ ಅದನ್ನು ಸುಲಭ ಶೈಲಿಯಲ್ಲಿ ಬರವಣಿಗೆಯಲ್ಲಿಳಿಸುವ ಅವಕಾಶ ದೊರೆಯುತ್ತದೆ. ಈ ಕಾರ್ಯದಲ್ಲಿ ಅವರೆಲ್ಲರೂ ಮನಮುಟ್ಟಿ ಸಹಿಕರಿಸುತ್ತಿರುವುದು ಶ್ಲಾಘನೀಯ.
ಈ ಮಾಲೆಯಲ್ಲಿ ಈಗಾಗಲೇ ೪೫೫ ಪುಸ್ತಿಕೆಗಳು ಪ್ರಕಟವಾಗಿವೆ. ಅವು ಅಚ್ಚಾಗಿ ಹೊರಬಂದೊಡನೆ ಅವುಗಳ ಸಾವಿರಾರು ಪ್ರತಿಗಳನ್ನು ಜನರು ಕೊಂಡು ಓದುತ್ತಾರೆ. ಅನೇಕ ಪುಸ್ತಿಕೆಗಳು ನಾಲ್ಕು ಐದು ಮುದ್ರಣಗಳನ್ನು ಕಂಡಿರುವುದು ಈ ಮಾಳೆಯ ಉಪಯುಕ್ತತೆಯನ್ನೂ ಜನಪ್ರಿಯತೆಯನ್ನೂ ವ್ಯಕ್ತಗೊಳಿಸುತ್ತದೆ. ಇದು ನಾಡಿನ ಪ್ರಗತಿಯ ಚಿಹ್ನೆಯೆಂದು ಭಾವಿಸುತ್ತೇನೆ.
ವಿಶ್ವವಿದ್ಯಾಲಯದ ಈ ಸೇವೆಯ ಸಂಪೂರ್ಣ ಪ್ರಯೋಜನ ಪಡೆದು ಸಾಮಾನ್ಯಜನತೆ ನಾಡಿನ ಸರ್ವತೋಮುಖ ಪ್ರಗತಿಯಲ್ಲಿ ಪಾಲುಗೊಳ್ಳಲೆಂದು ಹಾರೈಸುತ್ತೇನೆ.
ಡಾ.ಎಸ್‌. ರಾಮೇಗೌಡ
ಕುಲಪತಿಗಳು
ಕರ್ನಾಟಕ ವಿಶ್ವವಿದ್ಯಾಲಯ
ಧಾರವಾಡ.
ಪ್ರಸ್ತಾವನೆ
ಭಾರತದಲ್ಲಿ ಶಕ್ತಿಯ ಆರಾಧನೆ ಬಹುಪೂರ್ವ ಕಾಲದಿಂದಲೂ ನಡೆದುಬಂದಿದೆ. ಅದು ಇಂದಿಗೂ ಅನೇಕ ಕಡೆಗಳಲ್ಲಿ ಬಹು ವಿಜೃಂಭಣೆಯಿಂದ ನಡೆಯುತ್ತಲಿದೆ. ಬಂಗಾಲದಲ್ಲಿ ದುರ್ಗಾದೇವಿಯ ಆರಾಧನೆ ಸಾರ್ವತ್ರಿಕ ಹಬ್ಬವೆನ್ನುವಂತೆ ಆಚರಿಸಲ್ಪಡುತ್ತಿದೆ. ಕರ್ನಾಟಕದಲ್ಲಂತೂ ಮೂಲಶಕ್ತಿಯ ಅನಂತ ರೂಪಗಳ ಆರಾಧನೆಯನ್ನು ಕುರಿತು ಸಾಕಷ್ಟು ವರ್ಣಿಸಲಾಗಿದೆ. ಐತಿಹಾಸಿಕ ಯುಗ ಪ್ರಾರಂಭವಾಗುವ ಪೂರ್ವದಲ್ಲಿಯೇ ನಮ್ಮ ದೇಶದಲ್ಲಿ ದೇವಿಯ ಪೂಜೆಗೆ ಅಗ್ರಸ್ಥಾನ ಇದ್ದುದನ್ನು ಹರಪ್ಪಾ ಮೊಹೆಂಜೋದಾರೋ ಪ್ರದೇಶಗಳಲ್ಲಿ ದೊರೆತ ವಸ್ತುಗಳಿಂದ ತಿಳಿಯಬಹುದಾಗಿದೆ. ಆರ್ಯರು ಭಾರತದಲ್ಲಿ ಕಾಲಿಡುವ ಪೂರ್ವದಲ್ಲಿಯೇ ದೇವಿಯ ಉಪಾಸನೆ ನಮ್ಮಲ್ಲಿ ಸಾರ್ವತ್ರಿಕವಾಗಿತ್ತೆಂದು ಅರಿಯಲು ಅನೇಕ ಆಧಾರಗಳಿವೆ. ಪ್ರಕೃತಿಯ ಪ್ರಕೋಪಕ್ಕೆ ಅಂಜಿದ ಮೂಲಮಾನವನು ಭಯಭೀತಿಯನ್ನುಂಟು ಮಾಡುವ ಸ್ಥಳಗಳಲ್ಲಿ ಉಗ್ರದೇವತೆಯ ಪ್ರತೀಕವೊಂದನ್ನು ನಿರ್ಮಿಸಿ ಪೂಜಿಸುತ್ತ ಬಂದಿರುವುದು ಸಹಜ. ತನಗೆ ತೊಂದರೆಯನ್ನೂ ರೋಗ ರುಜಿನಗಳನ್ನೂ ಕಷ್ಟ ನಷ್ಟಗಳನ್ನೂ ತರುವ ಶಕ್ತಿ, ಪರಿಹರಿಸುವ ಯುಕ್ತಿ ಆ  ಉಗ್ರಶಕ್ತಿ (ಪ್ರಕೃತಿ) ಯಲ್ಲಿ ಇದೆಯೆಂದು ಆತ ಭಾವಿಸಿ ಆ ಶಕ್ತಿಗೆ ತಲೆಬಾಗಿ ನಡೆದುದನ್ನು  ಆನವಿಕಶಾಸ್ತ್ರ ಕಂಡುಕೊಂಡಿದೆ. ಜನಪದದಲ್ಲಂತೂ ಈ ನಂಬಿಕೆ ಹೆಚ್ಚು ಪ್ರಬಲವಾಗಿದೆ. ಇಂತಹ ಉಗ್ರ ಶಕ್ತಿಯನ್ನು ಪೂಜಿಸುವವರಿಗೆ ಶಾಕ್ತೇಯರೆಂದು, ಆ ಮತಕ್ಕೆ ಶಾಕ್ತಮತವೆಂದೂ ಕರೆಯಲಾಗಿದೆ. ದ್ರಾವಿಡ ದೇವತೆಗಳಾದ ರುದ್ರ, ಶಿವ, ಪಾರ್ವತಿಯರು ಈ ಮತಕ್ಕೆ ತೀರ ಹತ್ತಿರದ ದೇವತೆಗಳು. ಉಗ್ರತೆಯ ಪ್ರತೀಕಗಳಾಗಿ ಅವು ನಿಂತಿರುವುದೇ ಮೂಲಭೂತ ತತ್ವ. ಶಕ್ತಿಗೆ ಕಾಳಿ, ಮಾಯೆ ಮುಂತಾಗಿ ಅನೇಕ ಹೆಸರುಂಟು.
ಪುರುಷ ಪ್ರಕೃತಿಗಳ ಸಂಬಂಧವೇ ಸೃಷ್ಟಿಯ ಉತ್ಪತ್ತಿಗೆ ಕಾರಣವೆಂದು ಭಾರತೀಯ ಧರ್ಮತತ್ವಗಳು ಪ್ರತಿಪಾದಿಸುತ್ತ ಬಂದಿವೆ. ತ್ರಿಮೂರ್ತಿಗಳಾದ ಬ್ರಹ್ಮ, ವಿಷ್ಣು, ಮಹೇಶ್ವರರು ಕ್ರಮವಾಗಿ ಸರಸ್ವತಿ, ಲಕ್ಷ್ಮೀ, ಪಾರ್ವತಿಯರೊಡನೆ ಅವಿನಾಭಾವ ಸಂಬಂಧದಿಂದ ಬೆರೆತಿರುವುದನ್ನು ಸಾರಿ ಹೇಳಿವೆ’; ಸೃಷ್ಟಿಯ ಉತ್ಪತ್ತಿ ಸ್ಥಿತಿ ಲಯಗಳಿಗೆ ತ್ರಿಮೂರ್ತಿಗಳೇ ಕಾರಣವೆಂದು ಹೇಳುವಲ್ಲಿ, ಅವರಲ್ಲಿ ಬೆರೆತಿರುವ ಬಲವಾದ ನಂಬಿಗೆ. ಈ ದೇವಿಯರು ಪರಬ್ರಹ್ಮನ ಪ್ರತೀಕ. ವೇದಗಳಲ್ಲಿ ಉಷೆ ಮುಂತಾದ ಸ್ತ್ರೀ ದೇವತೆಗಳು ಮಂತ್ರ ಸ್ವರೂಪವಾಗಿರುವುದು ಈ ಕಾರಣದಿಂದಲೇ. ಇಂದ್ರನಿಗೆ ಇಂದ್ರಾಣಿಯನ್ನು ಜೋಡಿಸುವುದು ಈ ಅರ್ಥದಲ್ಲಿಯೇ ಸ್ತ್ರೀದೇವತೆಗಳನ್ನು ಉಪನಿಷತ್ತುಗಳೂ ಆಗಮ ಪುರಾಣಗಳೂ ಹೊಗಳದೆ ಬಿಟ್ಟಿಲ್ಲ. ತ್ರಿಮೂರ್ತಿಗಳಲ್ಲಿ ಒಬ್ಬನಾದ ಬ್ರಹ್ಮನ ವರ್ಚಸ್ಸು ಕಡಿಮೆಯಾದಂತೆ ಸರಸ್ವತಿಯ ಶಕ್ತಿ ಕುಂದಿ ಹೋಯಿತು. ಶಿವ-ವಿಷ್ಣುಗಳ ಹೆಂಡಂದಿರಾದ ಪಾರ್ವತಿ- ಲಕ್ಷ್ಮಿಯರಿಗೆ ಅಗ್ರಪಟ್ಟಿ ದೊರೆಯಿತು. ಅವರು ತಮ್ಮ ಗಂಡಂದಿರಿಗಿಂತ ಒಂದು ಕೈಮೇಲಾಗಿ ಮೆರೆಯತೊಡಗಿದರು. ಪ್ರಸಂಗ ಬಂದಾಗ ತಮ್ಮ ಗಂಡಂದಿರನ್ನೇ ಎದುರಿಸುವ ದುಷ್ಟಶಕ್ತಿಗಳ ದಮನಕ್ಕೆ ಕೈ ಹಾಕಿ ಅವರು ಯಶಸ್ವಿಯಾದರು. ಪುರಾಣ ಪುಣ್ಯ ಕಥೆಗಳಲ್ಲಿ ಈ ವಿಷಯವನ್ನು ಅದ್ಭುತವಾಗಿ ವರ್ಣಿಸಲಾಗಿದೆ. ಈ ದೇವತೆಗಳ ಆದಮ್ಯ ಕಾರ್ಯಗಳನ್ನು ಪ್ರಕಟಿಸಲು ಅವರವರ ಹೆಸರಿನಲ್ಲಿ ಸ್ವತಂತ್ರ ಪುರಾಣಗಳೂ ಸೃಷ್ಟಿಯಾಗಿವೆ.
ಸಂಖ್ಯಾಶಾಸ್ತ್ರದ ಪ್ರಕಾರ ಪುರುಷ ಏನನ್ನೂ ಮಾಡಲಾರ; ಆತ ಸಾಕ್ಷೀ ಭೂತ. ಪ್ರಕೃತಿಯೇ ವಿಶ್ವಸೃಷ್ಟಿಯನ್ನು ನಿರ್ಮಿಸುತ್ತದೆ. ಸ್ಥಿತಿ ಲಯಗಳೆರಡೂ ಆ  ಪ್ರಕೃತಿಗೇ ಸಂಬಂಧಿಸಿದೆ. ಸಾಂಖ್ಯರು ಈ ಪ್ರಕೃತಿಗೆ ಮಾಯೆಯೆಂದು ಕರೆದಿದ್ದಾರೆ. ಪಾರ್ವತಿ ಲಕ್ಷ್ಮಿಯರು ಈ ಪ್ರಕೃತಿಯ ಭಿನ್ನರೂಪಗಳು, ಇವರು ಬರುಬರುತ್ತ ಮಹಾಮಾಯೆಯ ಸ್ಥಾನವನ್ನೇ ಆಕ್ರಮಿಸಿದರು; ಅನಂತ ರೂಪಗಳನ್ನು ತಾಳಿ ಮಹಿಮಾ ಸ್ತ್ರೀಯರೆಂದು ಮೆರೆಯತೊಡಗಿದರು. ಈ ಅವತಾರಗಳಲ್ಲಿ ದುರ್ಗಿಯ ಸ್ಥಾನ ದೊಡ್ಡದು. ಆದ್ದರಿಂದಲೇ ಅರ್ಜುನನು, ಶ್ರೀಕೃಷ್ಣನ ಅಪ್ಪಣೆಯಂತೆ ಮಹಾಭಾರತ ಯುದ್ಧದಲ್ಲಿ ತನಗೇ ಜಯವಾಗಲೆಂದು ದುರ್ಗಾದೇವಿಯ ಸ್ತೋತ್ರ ಮಾಡಿದುದು ಗಮನಾರ್ಹ ಸಂಗತಿ. ದುರ್ಗಾದೇವಿಗೆ ಕುಮಾರಿ, ಕಾಳಿ, ಮಹಾಕಾಳಿ, ಕಾಪಾಲಿ, ಕಾತ್ಯಾಯಿನಿ, ಕರಾಲೆ, ಚಂಡಿ ಮುಂತಾದ ಬಿರುದುಗಳು ಅವಳು ನಿರ್ವಹಿಸಿದ ಕಾರ್ಯಗಳಿಂದ ಬಂದಿವೆ. ಇವಳು ಗುಡ್ಡಗಾಡು ಪ್ರದೇಶಗಳಲ್ಲಿ ವಾಸವಾಗಿದ್ದಳು. ಆದ್ದರಿಂದ ಅಲ್ಲಿದ್ದ ಶಬರ, ಪುಳಿಂದ, ಬರ್ಬರ ಮೊದಲಾದ ಕಾಡು ಜನಾಂಗಗಳು ಅವಳನ್ನು ತಮ್ಮ ಅಧಿದೇವತೆಯೆಂದು ನಂಬಿ ಪೂಜಿಸಿದರು. ಇಂಥ ವರ ಕುಲದೇವತೆ ಮಾಂಸಾಹಾರಿಯಾಗಿದ್ದರೆ ಆಶ್ಚರ್ಯವೇನಿಲ್ಲ.
ಶೈವ ಧರ್ಮಗಳಲ್ಲಿಯೂ ಶಕ್ತಿಗೆ ಮಹತ್ವದ ಸ್ಥಾನ ಕೊಡಲಾಗಿದೆ. ಮಾರ್ಕಂಡೇಯ ಪುರಾಣದಲ್ಲಿ, ಶಕ್ತಿದೇವಿಯನ್ನು ಪಾರ್ವತಿಯ ಅವತಾರವೆಂದು ತಿಳಿಸಲಾಗಿದೆ. ಲೋಕಕಂಠಕರಾದ ಕುಂಭ ನಿಶುಂಭ ದೈತ್ಯರನ್ನು ಕೊಂದುದಲ್ಲದೆ, ಮಹಿಷಾಸುರನನ್ನು ಮರ್ದಿಸಿದ್ದಕ್ಕಾಗಿ ಅವಳಿಗೆ ಮಹಿಷಾಸುರ ಮರ್ದಿನಿಯೆಂದು ಹೆಸರಿಸಲಾಗಿದೆ. ಮಾರ್ಕಂಡೇಯ ಪುರಾಣದಲ್ಲಿ ಈ ವಿಷಯ ಹೆಚ್ಚು ವ್ಯಾಪಕವಾಗಿ ಬಂದುದನ್ನು ಅರಿಯಬೇಕು. ಇವಳು ಪಾರ್ವತಿಯ ಕೋಶದಿಂದ ಹುಟ್ಟಿ ಬಂದಿರುವುದರಿಂದ ಕೌಶಿಕಯೆಂದೂ ಕರೆಸಿಕೊಂಡಿರುವಳು.
ವಿಷ್ಣು ಪುರಾಣಗಳಲ್ಲಿ ಸಹ ಶಕ್ತಿಯ ಸಾಹಸವನ್ನು ಮಿತಿಮೀರಿ ವರ್ಣಿಸಲಾಗಿದೆ. ಲಕ್ಷ್ಮಿಯ ಅವತಾರವೇ ಶಕ್ತಿಯ ಅವತಾರ. ಅವಳಿಗೆ ಅಸಾಧ್ಯವಾದುದು ಪ್ರಪಂಚದಲ್ಲಿಯೇ ಇಲ್ಲ. ಜಗದಂಬೆಯೆಂದು ಮೆರೆಯುವ ಅವಳ ಮಹಿಮೆಯನ್ನು ವಾಯುಪುರಾಣ ಹರಿವಂಶ, ಭಾಗವತ, ಮಹಾಭಾರತ ಮುಂತಾದ ಕೃತಿಗಳಲ್ಲಿ ಮನೋಹರವಾಗಿ ಹೇಳಲಾಗಿದೆ. ಈ ಸ್ತ್ರೀದೇವತೆಗಳ ಪ್ರಭಾವದಿಂದಲೋ ಏನೋ ಎನ್ನುವಂತೆ ಬೌದ್ಧ, ಜೈನ ಧರ್ಮಗಳಲ್ಲಿ ಸ್ತ್ರೀದೇವತೆಗಳು ಪ್ರವೇಶಿಸಿದ್ದಾರೆಂದು ಅಭಿಪ್ರಾಯಪಡುತ್ತಾರೆ. ಅದೇ ಏನೇ ಇರಲಿ, ಹಿಂದು ಧರ್ಮಗಳಲ್ಲಿ ಶಕ್ತಿ ದೇವತೆಗೆ ಪ್ರಾಧಾನ್ಯವಿದ್ದುದನ್ನು ಅರಿಯಬಹುದು.
ಕನ್ನಡ ನಾಡಿನ ಗ್ರಾಮೀಣ ಪ್ರದೇಶಗಳಲ್ಲಿ ಶಕ್ತಿಯ ಪೂಜೆಗೆ ಅಗ್ರಸ್ಥಾನವಿದೆ. ಗ್ರಾಮದೇವತೆಗಳಿಲ್ಲದ ಹಳ್ಳಿಗಳೇ ವಿರಳವೆಂದು ಹೇಳಬಹುದು. ಹಳ್ಳಿಗರು ಗ್ರಾಮ ದೇವತೆಗಳಾದ ದೇವಿ, ದುರ್ಗಿಯನರನ್ನು ಬಹು ಭಯಭಕ್ತಿಯಿಂದ ಪೂಜಿಸುತ್ತಾರೆ. ಈ  ಸ್ತ್ರೀದೇವತೆಗಳು ಪಾರ್ವತಿಯ ಅವತಾರಿಗಳೆಂದು ಅವರು ನಂಬಿದ್ದಾರೆ. ರೋಗ ರುಜಿನಗಳನ್ನು ಹಬ್ಬಿಸುವ, ಪರಿಹರಿಸುವ ಶಕ್ತಿ ಅವರಲ್ಲಿದೆಯೆಂದು ಅವರು ನಂಬಿ ಈ ದೇವತೆಗಳನ್ನು ಭಕ್ತಿಯಿಂದ ಕಾಣುವರು. ಒಂದೊಂದು ದೇವತೆ ಒಂದೊಂದಕ್ಕೆ ಪ್ರಸಿದ್ಧ. ಹೀಗಾಗಿ ಈ ದೇವಿಯರ ಸಂಖ್ಯೆ ಹೆಚ್ಚಾಗಿದೆ. ಹಳ್ಳಿಗರು ಗ್ರಾಮದೇವತೆಗಳ ಕೂಡ ಮಾರೆವ್ವ, ಕರಿಯವ್ವ, ಮಾರಿಕಾಂಬೆ ಮುಂತಾದ ನೂರೆಂಟು ದೇವಿಯರನ್ನು ಪೂಜಿಸುವುದು ಇಂದಿಗೂ ರೂಢಿಯಲ್ಲಿದೆ. ಇವರೆಲ್ಲರೂ ಒಂದಿಲ್ಲೊಂದು ರೀತಿಯಲ್ಲಿ ಪಾರ್ವತಿಯ ಅವತಾರಿಗಳು. ಇದಲ್ಲದೆ ಕೆಲವೊಂದು ಗ್ರಾಮಗಳಲ್ಲಿ ನೆಲೆಸಿದ ವಿಶಿಷ್ಟ ದೇವಿಯರಿಗೆ ಅಗ್ರಪೂಜೆ ಸಲ್ಲುವುದನ್ನು ಕಾಣುತ್ತೇವೆ. ನಮ್ಮ ನಾಡಿನಲ್ಲಿರುವ ಶಿರಸಿಯ ಮಾರಿಕಾಂಬೆ, ಕೊಲ್ಲಾಪುರದ ಜಗದಂಬೆ, ಚಿಂಚಲಿಯ ಮಾಯವ್ವ, ಶಿರಸಂಗಿಯ ಕಾಳಮ್ಮ, ಬಂಕಾಪುರದ ಅಂಬೆ, ಮುನಿರಾಬಾದದ ಹುಲಿಗೆಮ್ಮ, ಸವದತ್ತಿಯ ಎಲ್ಲಮ್ಮ ಮುಂತಾದ ಶಕ್ತಿದೇವತೆಗಳು ಕನ್ನಡ ಕುಲಕೋಟಿಯ ಕುರಿ ದೇವತೆಗಳೆಂದು ಪ್ರಖ್ಯಾತಿ ಪಡೆದಿದ್ದಾರೆ. ಕನಿಷ್ಟ ಪಕ್ಷ ವರ್ಷಕ್ಕೊಮ್ಮೆಯಾದರೂ ಆಯಾ ದೇವರ ಭಕ್ತರು ಅವರಿದ್ದಲ್ಲಿಗೆ ಹೋಗಿ ಪೂಜೆ ಮಾಡಿ, ಹರಕೆ ಸಲ್ಲಿಸಿ ಬರುವುದುಂಟು. ಮಂಗಳವಾರ, ಶುಕ್ರವಾರ ದೇವಿಯ ದಿನಗಳೆಂದು ನಂಬುವ ಈ ಜನರು ಅವೆರಡು ದಿನಗಳಲ್ಲಿ ದೇವಿಯ ದರ್ಶನ ಪಡೆಯುವುದುಂಟು. ಹುಣ್ಣಿಮೆ ದೇವಿಯ ದರ್ಶನಕ್ಕೆ ಒಳ್ಳೆಯ ಶುಭಮುಹೂರ್ತ, ಅಂದು ಭಕ್ತರು ಅಧಿಕ ಸಂಖ್ಯೆಯಲ್ಲಿ ಬರುವರು. ವರ್ಷಕ್ಕೊಂದು ಸಲ ದೇವಿಯ ಜಾತ್ರೆ ನೆರವೇರುತ್ತದೆ. ಆಗ ದೇವಿಯ ಪ್ರೀತ್ಯರ್ಥವಾಗಿ ಬಲಿಕೊಡುವುದೂ ಸಿಡಿಯಾಡುವುದೂ ನಡೆಯುತ್ತಲಿತ್ತು. ಅದೀಗ ಕಡಿಮೆಯಾಗತೊಡಗಿದೆ. ಆದರೂ ಈ ಉಗ್ರ ದೇವತೆಗಳಿಗೆ ಭಕ್ತರು ಅರ್ಪಿಸುವ ಕಾಣಿಕೆ ದೊಡ್ಡದೆಂದೇ ಹೇಳಬೇಕು.
ಏಳುಕೊಳ್ಳದ ಎಲ್ಲಮ್ಮ
ಬೆಳಗಾವಿ ಜಿಲ್ಲೆಯ ಸವದತ್ತಿಯ ಸಮೀಪದಲ್ಲಿರುವ ಕೊಳ್ಳದಲ್ಲಿ ನೆಲೆಸಿರುವ ಶಕ್ತಿದೇವತೆ ಎಲ್ಲಮ್ಮ. ಅವಳನ್ನು ಸವದತ್ತಿಯ ಎಲ್ಲಮ್ಮ. ಏಳುಕೊಳ್ಳದ ಎಲ್ಲಮ್ಮ ಎಂದು ಕರೆಯುವುದು ರೂಢಿಯಾಗಿದೆ. ಏಳು ಕೊಳ್ಳದ ಎಲ್ಲಮ್ಮ ಎಂದು ಕರೆಯುವುದರಲ್ಲಿ ಔಚಿತ್ಯವಿದೆ. ಆ ಪ್ರದೇಶದಲ್ಲಿ ಏಳುಗುಡ್ಡಗಳೂ ಏಳು ಕೊಳ್ಳಗಳೂ ಇವೆ. ಮುರಗೋಡ ಗುಡ್ಡ, ಸೊಗಲ ಗುಡ್ಡ, ನವಿಲತೀರ್ಥ ಗುಡ್ಡ, ಮುನವಳ್ಳಿ ಗುಡ್ಡ, ಸವದತ್ತಿ ಗುಡ್ಡ, ಪರಕುಗಡ ಗುಡ್ಡ, ಎಲ್ಲಮ್ಮನ ಗುಡ್ಡ ಇವೇ ಆ ಏಳು ಗುಡ್ಡಗಳು.  ಪ್ರತಿಯೊಂದು ಗುಡ್ಡದಲ್ಲಿಯೂ ಒಂದೊಂದು ಕೊಳ್ಳವಿದೆ. ಹೀಗೆ ಏಳು ಕೊಳ್ಳಗಳು. ಈ ಏಳೂ ಕೊಳ್ಳಗಳಲ್ಲಿ ಎಲ್ಲಮ್ಮ ಸಂಚರಿಸಿ, ತನ್ನ ಮರ್ತ್ಯವ ಮಣಿಹವನ್ನು ಪೂರೈಸಿದ್ದಾಳೆ. ಆದ್ದರಿಂದ ಅವಳಿಗೆ ಏಳುಕೊಳ್ಳದ ಎಲ್ಲಮ್ಮ ಎಂದು ಸಂಭೋಧಿಸಲಾಗಿದೆ.
ಎಲ್ಲಮ್ಮ ಎನ್ನುವುದು ಅಚ್ಚಗನ್ನಡ ಶಬ್ದ. ಜಗದಂಬಾ ಎಂಬ ಸಂಸ್ಕೃತ ಶಬ್ದದ ಸಮಾನ ಪದ. ಎಲ್ಲಮ್ಮನಿಗೆ ಮಾಯೆ, ಮಾಯಾಕಾರ್ತಿ, ರೇಣುಕಾ ಹೀಗೆ ಸಂಸ್ಕೃತದಲ್ಲಿ ಅನೇಕ ಪದಪ್ರಯೋಗಗಳುಂಟು. ಎಲ್ಲಮ್ಮ ನೆಲೆಸಿರುವ ಕೊಳ್ಳ ಅಷ್ಟೇನು ದೊಡ್ಡದಿಲ್ಲ. ಅಲ್ಲಿ ಗಿಡ ಮರಗಳು ಹೆಚ್ಚಾಗಿಲ್ಲ. ಗುಡ್ಡದ ಪಡೆಯಿಂದ ಧಾರಾಕಾರವಾಗಿ ಝರಿಯೊಂದು ಹರಿದುಬರುತ್ತಿದೆ. ಅದೆಂದೂ ಬತ್ತಿಲ್ಲ. ಅವರ ಮಾರ್ಗದಲ್ಲಿಯೇ ಭವ್ಯ ದೇವಾಲಯವೊಂದು ನಿರ್ಮಿತವಾಗಿದೆ. ಅದರ ಗರ್ಭಗುಡಿಯಲ್ಲಿ ಎಲ್ಲಮ್ಮನ ಸುಂದರ ಮೂರ್ತಿಯನ್ನು ಪ್ರತಿಷ್ಠಾಪನೆ ಮಾಡಲಾಗಿದೆ. ಈ ಗುಡಿಯ ಶಿಲ್ಪ ಹಳೆಯ ಕಾಲದ್ದು’ ಸುಂದರವಾಗಿದೆ. ಅದರಲ್ಲಿ ಚಾಲುಕ್ಯ ಶಿಲ್ಪದ ಮಾದರಿಯಲ್ಲಿ ಮುಖಮಂಟಪ, ನವರಂಗ, ಶುಕನಾಸಿ, ಗರ್ಭಗುಡಿ ರಚಿಸಲ್ಪಟ್ಟಿವೆ. ಈ ಗುಡಿಗೆ ಮೂರು ದ್ವಾರಗಳಿದ್ದು, ಗುಡಿಯ ಸುತ್ತಲೂ ಭವ್ಯವಾದ ಪೌಳಿ ಇದೆ. ಅದರ ಸುತ್ತಲೂ ಭಕ್ತರ ವಸತಿಗಾಗಿ ಕಟ್ಟಿಸಲಾದ ಕೋಣೆಗಳಿವೆ. ಎಲ್ಲಮ್ಮನ  ವಿಗ್ರಹ ಸುಂದರವಾಗಿದೆ. ದರ್ಶನಮಾತ್ರದಲ್ಲಿಯೇ ದರ್ಶನಾರ್ಥಿಗಳಲ್ಲಿ ಭಯಭಕ್ತಿಯನ್ನು ಹುಟ್ಟಿಸುವ ಭವ್ಯ ತೇಜವಿದೆ. ಈ ದೇವಿಯ ಅರ್ಚಕರು ವೀರಶೈವರು. ಪೂಜಾವಿಧಾನಗಳು ಶಾಸ್ತ್ರೋಕ್ತವಾಗಿ ನಡೆಯುತ್ತದೆ. ಭಕ್ತರು ವಿಪುಲಕಾಣಿಕೆ ಅರ್ಪಿಸುತ್ತಾರೆ.  ಹೀಗಾಗಿ ದೇವಿಯ ಸೇವೆಗೆ ಆತಂಕವಿಲ್ಲ.
ಎಲ್ಲಮ್ಮನ ಗುಡಿಯ ಮೇಲುಗಡೆಯ ಗುಡ್ಡದ ಪಡೆಯಿಂದ ಪುಟನೆಗೆದು ಬರುವ ಝರಿಯಿಂದ ಅಲ್ಲಿಯೇ  ಇರುವ ಮೂರು ಹೊಂಡಗಳು ತುಂಬಿ ಹರಿಯುತ್ತವೆ ಈ ಹೊಂಡಗಳಿಗೆ ಎಣಿಗೊಂಡ, ಅರಿಷಿಣ ಹೊಂಡ ಮತ್ತು ಕುಂಕುಮ ಹೊಂಡ ಎಂದು ಕರೆಯುವರು ಈ ಹೊಂಡದ ಮಡಿನೀರು ತಂದು ದೇವಿಯ ಅಭ್ಯಂಜನ ಮಾಡುವರಂತೆ. ದೇವಿಯ ಅಭ್ಯಂಜನಕ್ಕೆ ಎಣ್ಣೆ, ಅರಿಷಿಣ ಮತ್ತು ಕುಂಕುಮ ಅವಶ್ಯವಾದ್ದರಿಂದ ಈ ಹೊಂಡಗಳಿಗೆ ಹೀಗೆ ಹೆಸರು ಬಂದಿರಲು ಸಾಕು. ದೇವಿಯ ದರ್ಶನಕ್ಕೆ ಬರುವ ಭಕ್ತರು ಧೂಳಿಗಾಲಿನಿಂದ  ಮೊದಲು  ಈ ಹೊಂಡಗಳಿಗೆ ಹೋಗಿ ಆ ಹೊಂಡಗಳ ನೀರು ಪಡೆದು ಮಡಿಯಾಗುತ್ತಾರೆ. ಆಮೇಲೆ ದೇವಿಯ ದರ್ಶನಕ್ಕೆ ಸಾಗುವರು.
ಎಲ್ಲಮ್ಮನ ಗುಡಿಗಿಂತ ಸ್ವಲ್ಪ ಎತ್ತರದ ಗುಡ್ಡ ದೋರೆಯಲ್ಲಿ ರೇವಣಸಿದ್ದೇಶ್ವರನ ಗುಡಿಯಿದೆ. ಅವನೊಬ್ಬ ವೀರಶೈವ ಪವಾಡಪುರುಷ. ಅವನ ಕಾಲದಿಂದೀಚೆಗೆ ಎಲ್ಲಮ್ಮ ವೀರಶೈವರ ಪ್ರಭಾವಕ್ಕೆ ಒಳಗಾದಂತಿದೆ. ಆ ಗುಡಿಯ ಎದುರಿನಲ್ಲಿಯೇ ಪರಶುರಾಮನ ಗುಡಿ, ಪರಶುರಾಮನು ತಾನು ಮಾಡಿದ ಅಪರಾಧವನ್ನು ಸಂತೈಸಿಕೊಳ್ಳಲೋ ಏನೋ ಎಂಬಂತೆ ಕೈಯಲ್ಲಿ ಚೌಡಿಕೆ ಹಿಡಿದು ದೇವಿಯ ಸ್ತುತಿಸುತ್ತ ನಿಂತಿರುವುದನ್ನು ಕಾಣಬಹುದು. ಸಮೀಪದಲ್ಲಿಯೇ ಮಾತಂಗಿ ನೆಲೆಸಿದ್ದಾಳೆ. ಅವಳು ಎಲ್ಲಮ್ಮನ ಪರಮಭಕ್ತಳು. ಕಾಲಭೈರವನ ಮೂರ್ತಿ ಅಲ್ಲಿಯೇ ಸಮೀಪದಲ್ಲಿದೆ, ಆತನು ಕೈಯಲ್ಲಿ ಕತ್ತಿ, ತ್ರಿಶೂಲ, ಕಪಾಲ ಧರಿಸಿಕೊಂಡು ನಿಂತಿದ್ದಾರೆ. ಗುಡ್ಡದ ಹಾಸುಬಂಡೆಯ ಮೇಲೆ ಎಕ್ಕಯ್ಯ, ಜೋಗಯ್ಯರ ಪಾದಗಳಿವೆ. ಜಮದಗ್ನಿ ಯಲ್ಲಮ್ನ ಪತಿ. ಅವನು ಮಾತ್ರ ಸ್ವಲ್ಪ ದೂರದಲ್ಲಿದ್ದಾನೆ. ಈ ಎಲ್ಲ ದೇವತಾ ವಿಗ್ರಹಗಳು ತಮ್ಮದೇ ಆದ ಕಥೆಗಳನ್ನು ಹೇಳುತ್ತವೆ; ಎಲ್ಲಮ್ಮನ ಜೀವನವೃತ್ತಾಂತವನ್ನು ರೂಪಿಸುತ್ತವೆ.
ಗುಡ್ಡದ ಕೆಳಗೆ, ಭಕ್ತರು ಎಲ್ಲಮ್ಮನ ದರ್ಶನಕ್ಕೆ ಬರುವ ಮಾರ್ಗದಲ್ಲಿ ಜೋಗುಳ ಬಾವಿ ಇದೆ. ಅಲ್ಲಿ ಸತ್ಯವ್ವನ ದೇಗುಲವಿದೆ. ಅವಳು ಮಹಾಸತ್ವವುಳ್ಳ ಸತ್ಯದೇವತೆ. ಪರಶುರಾಮನನ್ನು ಹಡೆದಾಗ ಎಲ್ಲಮ್ಮನ ಬಾಣಂತಿತನ ಮಾಡಿದವಳು ಇವಳೇ. ಅವಳ ಹತ್ತಿರದಲ್ಲಿಯೇ ಪರಶುರಾಮ ಎಕ್ಕಯ್ಯ ಜೋಗಯ್ಯರ ವಿಗ್ರಹಗಳಿವೆ. ಸತ್ಯವ್ವ ಪರಶುರಾಮನನ್ನು ಸಾಕಿ ಸಲುಹಿದ ಮಹಾತಾಯಿ. ಜಮದಗ್ನಿಯ ತಾಪದಿಂದ ಎಲ್ಲಮ್ಮನಿಗೆ ಕುಷ್ಠರೋಗ ಬಡೆಯಿತು. ಆಗ ಅವಳು ಅಲ್ಲಿಯೇ ನೆಲೆಸಿದ್ದ ಎಕ್ಕಯ್ಯ ಜೋಗಯ್ಯರ ಅನುಮತಿಯಂತೆ ಜೋಗುಳ ಬಾವಿಯಲ್ಲಿ ಸ್ನಾನ ಮಾಡಿ ತನ್ನ ರೋಗ ಕಳೆದುಕೊಂಡಳು. ಅಂತಹ ಶಕ್ತಿ ಆ ಬಾವಿಯ ನೀರಲ್ಲಿದೆ. ಆದ್ದರಿಂದಲೇ ಚರ್ಮರೋಗವುಳ್ಳ ಭಕ್ತರು ಇಂದಿಗೂ ಆ ಬಾವಿಯ ನೀರಲ್ಲಿ ಸ್ನಾನ ಮಾಡಿ, ಬೇವಿನ ಉಡುಗೆ ಉಟ್ಟುಕೊಂಡು, ಗುಡ್ಡವನ್ನೇರಿ ಎಲ್ಲಮ್ಮನ ದರ್ಶನಕ್ಕೆ ಸಾಗುವರು. ಎಲ್ಲಮ್ಮನ ಭಕ್ತರಿಗೆ ಇದೊಂದು ನಿಲ್ದಾಣ. ಭಕ್ತರು ಅಲ್ಲಿ ನಿಂತು ಸತ್ಯವ್ವನನ್ನು ಪೂಜಿಸಿ ಎಕ್ಕಯ್ಯ ಜೋಗಯ್ಯ ಅವರಿಗೆ ಪಡಲಿಗೆ ತುಂಬಿಸಿ ಬಾವಿಯಲ್ಲಿ ತಮ್ಮ ಕಾಣಿಕೆ ಹಾಕಿ ಮುಂದೆ ಸಾಗುವುದು ಪದ್ಧತಿಯಾಗಿದೆ. ಅವರು ದಾರಿಯುದ್ದಕ್ಕೂ ’ಎಕ್ಕಯ್ಯ ಜೋಗಯ್ಯ ಉಧೋ ಉಧೋ ಎನ್ನುತ್ತ ಸಾಗಿರುವ ದೃಶ್ಯ ಅಗಾಧವಾದುದು. ಅವರ ಧ್ವನಿಯ ಅಲೆಗಳು ಗುಡ್ಡದ ತುಂಬೆಲ್ಲ ಪ್ರತಿಧ್ವನಿ ಹುಟ್ಟಿಸುತ್ತವೆ. ದೇವಿಯ ಧ್ಯಾನಕ್ಕೆ ತದೇಕ ಚಿತ್ತವನ್ನು ತಂದುಕೊಡುತ್ತವೆ.
ಎಲ್ಲಮ್ಮನ ಚರಿತ್ರೆ:
ಎಲ್ಲಮ್ಮನ ಜೀವನ ಚರಿತ್ರೆ ಅರಿಯುವಲ್ಲಿ ಪುರಾಣಗಳೂ ಜನಪದ ಕಥೆಗಳೂ ಸಾಕಷ್ಟು ಸಹಾಯ ನೀಡುತ್ತವೆ. ಪುರಾಣಗಳಲ್ಲಿ ಎರಡು ವಿಧ ೧) ವಿಷ್ಣು ಪುರಾಣ ೨) ಶಿವಪುರಾಣ. ವಿಷ್ಣುಪುರಾಣಗಳಲ್ಲಿ ಹರಿವಂಶ, ಭಾಗವತ, ವಾಯುಪುರಾಣ, ಮಹಾಭಾರತ ಮುಂತಾದವು ಎಲ್ಲಮ್ಮನ ಚರಿತ್ರೆಗೆ ಸಂಬಂಧಿಸಿದ ವಿಷಯಗಳನ್ನು ಅನುಷಂಗಿಕವಾಗಿ ಹೇಳಿವೆ. ಈ ಪುರಾಣಗಳಲ್ಲಿ ಎಲ್ಲಮ್ಮನನ್ನು ರೇಣುಕಾ ಎಂದು ಹೇಳಿದೆ. ರೇಣುಕೆ ಇಕ್ಷ್ವಾಕು  ವಂಶದ ರೇಣುಕಾರಾಜನ ಮಗಳ
[1]. ಆದರೆ ರೇಣುಕ ರಾಜನನ್ನು ಪ್ರಸೇನಜಿತನೆಂದು ಭಾಗವತದಲ್ಲಿ ಹೇಳಲಾಗಿದೆ[2]. ರೇಣುಕೆ ಅಯೋನಿಜೆಯೆಂದೂ ಕಮಲದಲ್ಲಿ ಜನಿಸಿದೆಳೆಂದೂ ಪ್ರಸೇನಜಿತನು ಈಕೆಯ ಸಾಕುತಂದೆಯೆಂದೂ ಹರಿವಂಶದಲ್ಲಿ ತಿಳಿಸಲಾಗಿದೆ[3]. ವಾಯುಪುರಾಣದಲ್ಲಿ ರೇಣುಕೆಯ ಹುಟ್ಟಿನ ಬಗೆಗೆ ಬೇರೆ ಕಥೆಯಿದೆ. ಅವಳು ಸುವೇಣನೆಂಬ ಮುನಿಯ ಮಗಳೆಂದೂ ಅವಳಿಗೆ ಕಾಮಾಲಿ ಎಂದು ಹೆಸರು ಇದ್ದಿತೆಂದೂ ತಿಳಿದುಬರುತ್ತದೆ[4]. ಮಹಾಭಾರತದಲ್ಲಿ ಹೇಳಿದಂತೆ ರೇಣುಕೆ ಭೃಗುವಂಶದ ಜಮದಗ್ನಿ ಮಹರ್ಷಿಯನ್ನು ಮದುವೆಯಾದಳು ಜಮದಗ್ನಿ ಮಹಾಮುಂಗೋಪಿ; ಮೇಲಾಗಿ ಕಠೋರ ನಿಯಮಗಳನ್ನು ಇಟ್ಟುಕೊಂಡು ತಪಶ್ಚರ್ಯಮಾಡುವಂಥವನು. ಹೀಗಿದ್ದರೂ ರೇಣುಕೆ ತನ್ನ ಗಂಡ ಮೆಚ್ಚುವಂತೆ ಕಾರ್ಯಕಲಾಪಗಳನ್ನು ನಡೆಸಿಕೊಂಡು ಒಂದು ಆದರ್ಶ ಗೃಹಿಣಿಯಾಗಿ ಬಾಳುತ್ತ ಬಂದಳು. ಅವಳಿಗೆ ಕಾಲಾಂತರದಲ್ಲಿ ರುಮನ್ವಾಂತ, ಸುಷೇಣ, ವಸು, ವಿಶ್ವಾವಸು ಮತ್ತು ಪರಶುರಾಮ ಎಂಬ ಐವರು ಮಕ್ಕಳಾದರು.
ಒಂದು ದಿನ, ರೇಣುಕೆ ಇತರ ಸ್ತ್ರೀಯರೊಡನೆ ನೀರು ತರಲು ಜಲಾಶಯಕ್ಕೆ ಹೋದಳು, ಅಲ್ಲಿ ಚಿತ್ರ ರಥನೆಂಬ ಗಂಧರ್ವನು ದಿವ್ಯ ಮಾಲಾಂಬರಧಾರಿಯಾಗಿ ತನ್ನ ಸತಿಯರೊಡನೆ ಜಲಕ್ರೀಡೆಯಲ್ಲಿ ತೊಡಗಿದ್ದನು. ಆ ದೃಶ್ಯವನ್ನು ಕಂಡೊಡನೆ ರೇಣುಕೆಯ ಚಿತ್ತ ಚಂಚಲವಾಯಿತು. ಅವಳು ಆ ಕ್ರೀಡೆಯನ್ನು ನೋಡುತ್ತ ಬಹು ಹೊತ್ತು, ಅಲ್ಲಿಯೇ ಮೈಮರೆತು ನಿಂತಳು. ತಿರುಗಿ ಬರುವಷ್ಟರಲ್ಲಿ ಜಮದಗ್ನಿಯ ಪೂಜೆಯ ವೇಳೆ ಮೀರಿಹೋಗಿತ್ತು. ಜಮದಗ್ನಿಯ ಕೋಪ ಭುಗಿಲೆದ್ದು ಉರಿಯ ತೊಡಗಿತು. ಸಿಟ್ಟಿನ ಭರದಲ್ಲಿ ಅವನು ತನ್ನ ಮಕ್ಕಳನ್ನು ಕರೆದು ರೇಣುಕೆಯ ರುಂಡವನ್ನು ಚಂಡಾಡಲು ಆಜ್ಞೆ ಮಾಡಿದನು. ಮಕ್ಕಳೆಲ್ಲ ಭಯಭೀತರಾದರು. ಕೊನೆಯ ಮಗನಾದ ಪರಶುರಾಮನು ತಂದೆಯ ಆಜ್ಞೆಯನ್ನು ಶಿರಸಾವಹಿಸಿ, ತನ್ನ ತಾಯಿಯ ರುಂಡವನ್ನು ಹಾರಿಸಿದನು. ಅಷ್ಟೇ ಅಲ್ಲದೆ ತಂದೆಯ ಆಜ್ಞೆಯನ್ನು ಪಾಲಿಸಲು ಹಿಂಜರಿದ ತನ್ನ ನಾಲ್ವರು ಅಣ್ಣಂದಿರನ್ನೂ ಕೊಂದು ಹಾಕಿದನು. ನಂತರ ತನ್ನ ತಂದೆಯ ಸಿಟ್ಟು ಇಳಿದ ಮೇಲೆ ಅವನಿಂದಲೇ ವರ ಪಡೆದು ಪರಶುರಾಮನೇ ಸರ್ವರನ್ನು ಬದುಕಿಸಿದನು. ರೇಣುಕಾದೇವಿ ತನ್ನ ಜೀವನದಲ್ಲಿ ಅನೇಕ ಕಷ್ಟ ನಷ್ಟಗಳನ್ನು ಅನುಭೋಗಿಸಿದಳು. ಒಮ್ಮೆ ಉರಿಬಿಸಿಲಲ್ಲಿ ನಡೆಯುವ ಪ್ರಸಂಗ ಬಂದಿತ್ತು. ಭೂಮಿ ಕಾದಹಂಚಾಗಿತ್ತು. ಮುಂದೆ ಹೆಜ್ಜೆ ಇಡುವುದೇ ದುಸ್ತರವಾಗಿತ್ತು. ಅಂತಹ ಸ್ಥಿತಿಯಲ್ಲಿ ಅವಳಿದ್ದಾಗ ಭೃಗುಮಹರ್ಷಿಗಳು ಅವಳಿಗಾಗಿ ಮರುಕಪಟ್ಟು ಆಕೆಗೆ ಪಾದುಕೆ ಛತ್ರಗಳನ್ನು ನೀಡಿ ಸಾಂತ್ವನಗೊಳಿಸಿದರೆಂದು ಭಾರತದಲ್ಲಿ ಹೇಳಿದೆ೧[5].
ಕಾರ್ತಿವೀರ್ಯ – ಜಮದಗ್ನಿ :
ಕಾರ್ತಿವೀರ್ಯನು ಸೂರ್ಯವಂಶದ ರಾಜ; ಅವನ ತಂದೆ ಕೃತವೀರ್ಯಾರ್ಜುನ. ಕಾರ್ತಿವೀರ್ಯನು ವಿಂದ್ಯಪರ್ವತ ಪ್ರಾಂತವನ್ನು ಆಳುತ್ತಿದ್ದ ಮಹೀಷ್ಪತಿ ಅದರ ರಾಜಧಾನಿಯಾಗಿತ್ತು. ರಾಜನು ತನ್ನ ಕುಲಗುರುವಾದ ಗಾರ್ಗ್ಯಮುನಿಯ ಉಪದೇಶದಂತೆ ಬಹುಕಾಲದವರೆಗೆ ದತ್ತಾತ್ರೇಯ ಮುನಿಯ ಆರಾಧನೆ ಮಾಡಿ ವರಗಳನ್ನು ಪಡೆದನು. ಯುದ್ಧದಲ್ಲಿ ಯಾವಾಗಲೂ ತನಗೆ ಜಯವಾಗಬೇಕು ಮತ್ತು ಯುದ್ಧ ಸಮಯದಲ್ಲಿ ತನಗೆ ಸಹಸ್ರ ಬಾಹುಗಳಿರಬೇಕು ಎಂಬುದು ಕಾರ್ತಿರ್ವೈನ ಬೇಡಿಕೆ. ಅದಕ್ಕೆ ಅಸ್ತು ಎಂದ ದತ್ತಾತ್ರೇಯ ಮುನಿ೨[6]. ಕಾರ್ತಿವೀರ್ಯನನ್ನು ಪರಾಧನ ಗೊಳಿಸುವುದೇ ಅರಿರಾಜರಿಗೆ ಅಸಾಧ್ಯವಾಯಿತು. ಇವನ ಸೊಕ್ಕು ಮುರಿಯಬೇಕೆಂದ ವಸಿಷ್ಠರು ಕಾರ್ತಿವೀರ್ಯನ ಸಹಸ್ರ ತೋಳುಗಳು ಪರುಶುರಾಮನಿಂದ ಕತ್ತರಿಸಲ್ಪಡಲಿ ಎಂದು ಶಾಪ ಕೊಟ್ಟರು೧[7].
ಒಮ್ಮೆ ಕಾರ್ತಿ ವೀರ್ಯನು ತನ್ನ ಸಮಸ್ತಸೇನೆಯನ್ನೊಳಗೊಂಡು ಬೇಟೆಯಾಡುತ್ತ ಜಮದಗ್ನಿ ಋಷಿಯ ಆಶ್ರಮಕ್ಕೆ ಬಂದನು, ಆಗ ಜಮದಗ್ನಿಯು ತನ್ನಲ್ಲಿದ್ದ ದೇವಲೋಕದ ಕಪಿಲೆಯ ಮಹಿಮೆಯಿಂದ ಕಾರ್ತಿವೈರ್ಯನ ಸಮಸ್ತ ಸೈನ್ಯಕ್ಕೆ ಮೃಷ್ಟಾನ್ನಭೋಜನ ಬಡಿಸಿ ಸಕಲರನ್ನೂ ಸಂತೃಪ್ತಿಗೊಳಿಸಿದನು. ಮದಾಂಧನಾದ ಕಾರ್ತಿವೀರ್ಯನು ಆ ದೇವಲೋಕದ ಆಕಳನ್ನು ಪಡೆದುಕೊಳ್ಳಲು ಎಣಿಕೆ ಹಾಕಿದನು, ಆದರೆ ಅದನ್ನು ಕೈವಶಮಾಡಿಕೊಳ್ಳುವ ಬಗೆಯೆಂತು? ಜಮದಗ್ನಿ ಅದನ್ನು ಕೊಡಲಾರ; ಕಾರ್ತಿವೀರ್ಯ ಅದನ್ನು ಬಿಡಲಾರ. ಈ ಸಂದರ್ಭದಲ್ಲಿ ಕೊಲೆ ಮಾಡಿದ ಆ ದುಷ್ಟನನ್ನು ಹಾಗೆ ಬಿಡಬಾರದೆಂದು ಪರಶುರಾಮನು ಅವನೊಡನೆ ಯುದ್ಧಮಾಡಿ ಕಾರ್ತಿವೀರ್ಯನ ಸಾವಿರ ತೋಳುಗಳನ್ನು ಕತ್ತರಿಸಿ ಹಾಕಿದನು. ಅವನ ರಾಜಧಾನಿಯಾದ ಮಾಹಿಷ್ಪತಿ ನಗರಕ್ಕೆ ಮುತ್ತಿಗೆ ಹಾಕಿ ಇಡೀ ರಾಜ್ಯವನ್ನೇ ಮಣ್ಣುಪಾಲು ಮಾಡಿದನು೨[8]. ಕೊನೆಗೆ ಆತನು ಪಾರ್ವತೀದೇವಿಯನ್ನು ಸ್ತುತಿಸಿ, ಜರಾಮರಣರಹಿತ ವರವನ್ನು ಪಡೆದು, ತಾನು ಗೆದ್ದ ಭೂಮಂಡಲವನ್ನು ಬ್ರಾಹ್ಮಣರಿಗೆ ದಾನ ಮಾಡಿ, ಚಿರಂಜೀವಿಯಾದನು. ಅವನು ಮಹೇಂದ್ರ ಪರ್ವತದಲ್ಲಿ ತಪಸ್ಸು ಮಾಡುತ್ತ ಇರುವನೆಂದು ಹರಿವಂಶ ಹೇಳುತ್ತದೆ೩[9]. ದೇವೀಭಾಗವತದಲ್ಲಿ ಪರಶುರಾಮನ ಮಹಿಮೆ ವಿಸ್ತಾರವಾಗಿ ಬಂದಿದೆ.
ಶಿವಪುರಾಣಗಳಲ್ಲಿ ಶಕ್ತಿಯ ವರ್ಣನೆ ಸಾಕಷ್ಟು ಬಂದಿದ್ದು ಅದು ವಿಷ್ಣುಪುರಾಣಗಳ ಕಥೆಗಿಂತ ಭಿನ್ನವಾದುದು. ಶಕ್ತಿ ಪಾರ್ವತಿಯ ಅಂಶ. ಅವಳೂ ಅವತಾರಿ ಸ್ತ್ರೀ. ಲೋಕಕಂಟಕರಾದವರನ್ನು ದಮನಗೊಳಿಸಿ ಜಗತ್ತಿನಲ್ಲಿ ಶಾಂತಿಯನ್ನು ಸ್ಥಾಪಿಸುವುದೇ ಅವಳ ಅವತಾರದ ಗುರಿ. ಚಂಡಿ, ಚಾಮುಂಡಿ, ಭದ್ರಕಾಳಿ ಹೀಗೆ ನಾನಾ ರೂಪತೊಟ್ಟು ರಾಕ್ಷಸರನ್ನು ಸದೆಬಡೆದ ಸನ್ನಿವೇಶಗಳನ್ನು ಕಾಣಬಹುದು. ಏಳುಕೊಳ್ಳದ ಎಲ್ಲಮ್ಮನನ್ನೇ ಅವು ಗಮನದಲ್ಲಿಟ್ಟಿಲ್ಲ. ಇವಳೂ ಪಾರ್ವತಿಯ ಸಂಕಲ್ಪದಿಂದ ಹುಟ್ಟಿ ಬಂದವಳೆಂದು ಅವು ವಿವರಣೆ ನೀಡುತ್ತವೆ.
ಜಾನಪದ ಎಲ್ಲಮ್ಮ :
ಜಾನಪದದ ಹಾಡುಗಳಲ್ಲಿ, ಕಥೆಗಳಲ್ಲಿ, ಭಕ್ತ ಹೇಳಿಕೆಗಳಲ್ಲಿ ಏಳುಕೊಳ್ಳದ ಎಲ್ಲಮ್ಮನ ಕಥೆ ಹೆಚ್ಚು ವೈವಿಧ್ಯಮಯವಾಗಿ ರಂಜಕವಾಗಿ ಬಂದಿದೆ. ಪುರಾಣ ಕಥೆಯನ್ನು ಅವರು ಒಪ್ಪುವುದಲ್ಲದೆ ಅದರಿಂದ ಭಿನ್ನವಾದ ಎಲ್ಲಮ್ಮನ ಚರಿತ್ರೆಯನ್ನು ಹೆಣೆದಿದ್ದಾರೆ. ಒಂದೊಂದು ಕಥೆ ಒಂದು ತರ. ಕೆಲವಕ್ಕೆ ಆಧಾರ ಕಡಮೆ. ಅವೆಲ್ಲವನ್ನು ವಿವರಿಸಿ ಹೇಳುವುದು ಇಲ್ಲಿ ಅಪ್ರಸ್ತುತ. ಬಿಡಿಬಿಡಿಯಾಗಿ ಹೇಳಿದರೆ ಸ್ಥಳದ ಅಭಾವ. ಆದ್ದರಿಂದ ಅವುಗಳ ಸಾರವನ್ನು ಇಲ್ಲಿ ಕೊಡಲಾಗುವುದು. ಜೋಗತಿಯ ಹಾಡುಗಳಲ್ಲಿ ಕೆಲವು ಕಥೆಗಳಿರುವುದರಿಂದ ಅವುಗಳನ್ನು ಓದುಗರು ಅರಿಯಬಲ್ಲರು.
ರೇಣುಕರಾಜನ ಮಗಳಾದ ರೇಣುಕೆ ಉಗ್ರ ತಪಸ್ವಿಯಾದ ಜಮದಗ್ನಿ ಋಷಿಯನ್ನು ಮದುವೆಯಾಗಿ ನಿಯಮಬದ್ಧವಾದ ಸಂಸಾರ ಜೀನವನ್ನು ನಡೆಸಿಕೊಂಡು ಬಂದಳು. ಎಲ್ಲಮ್ಮ ಮಹಾಪತಿವ್ರತೆಯೆಂದು ಸರ್ವರೂ ಹೊಗಳಿದರು. ಆ ಪಾತಿವ್ರತ್ಯ ಮಹಿಮೆಯಿಂದ ಹಾವಿನ ಸಿಂಬಿಯ ಮೇಲೆ ಉಸುಕಿನ ಕೊಡವನ್ನು ಹೊತ್ತು ನೀರು ತರುತ್ತಿದ್ದಳು. ಒಂದು ದಿನ ಅವಳು ನೀರಿಗೆ ಹೋಗಿ, ಸಖಿಯರೊಡನೆ ಆಟವಾಡುತ್ತ ನದಿಯ ದಂಡೆಯಲ್ಲಿ ಕೆಲಕಾಲ ಕಳೆದಳು. ತನ್ನ ನಿತ್ಯ ಪೂಜಾ ಕಾರ್ಯಕ್ಕೆ ಅಡ್ಡಿಯಾಯಿತೆಂದು ಸಿಟ್ಟಿಗೆದ್ದ ಜಮದಗ್ನಿಯು ಅವಳಿಗೆ ಶಾಪಕೊಟ್ಟು ಆಶ್ರಮದಿಂದ ಹೊರಗೆ ಹಾಕಿದನು. ಎಲ್ಲಮ್ಮನಿಗೆ ದುಃಖವೆನಿಸಿತು. ಅವಳು ಏಳುಕೊಳ್ಳಗಳಲ್ಲಿ ಸುತ್ತಾಡಿಕೊಂಡು ಏಕಾಂಗಿಯಾಗಿ ಕಷ್ಟ ಅನುಭವಿಸಿದಳು. ಪತಿಯ ಶಾಪದಿಂದ ಅವಳಿಗೆ ತೊನ್ನು ರೋಗಹತ್ತಿತು.  ದೇಹ ಕುರೂಪವಾಗಿ ತೋರಿತು. ಹಾಗೆಯೇ ಕೊಳ್ಳದಿಂದ ಕೊಳ್ಳಕ್ಕೆ ಸುತ್ತಾಡುತ್ತ ಮನದ ಭಾರವನ್ನು ಹೊತ್ತು ಜೋಗುಳಬಾವಿಗೆ ಬಂದಳು. ಅಲ್ಲಿ ಸತ್ಯವ್ವನ ದರ್ಶನವಾಯಿತು. ಅಲ್ಲಿ ಎಕ್ಕಯ್ಯ, ಜೋಗಯ್ಯರೆಂಬ ಇಬ್ಬರು ಸಿದ್ಧರಿದ್ದರು; ಅವರು ಮಹಾಸಿದ್ಧಿ ಪುರುಷರು. ಅವರು ಎಲ್ಲಮ್ಮನನ್ನು ಕನಿಕರ ದೃಷ್ಟಿಯಿಂದ ನೋಡಿ, ಅಲ್ಲಿಯೇ ಇರುವ ಬಾವಿಯ ನೀರಿನಲ್ಲಿ ಸ್ನಾನ ಮಾಡಿದರೆ ನಿನ್ನ ರೋಗ ವಾಸಿಯಾಗುವುದೆಂದು ಉಪದೇಶಿಸಿದರು. ಹಾಗೆ ಮಾಡಲು ಎಲ್ಲಮ್ಮನ ರೋಗ ನಾಶವಾಯಿತು. ಸತ್ಯಮ್ಮ ಹೇಳಿದಂತೆ ಎಲ್ಲಮ್ಮ ಪುನಃ ಜಮದಗ್ನಿಯ ಬಳಿಗೆ ಹೋಗಿ ಪತಿಸೇವೆಯಲ್ಲಿ ನಿರತಳಾದಳು. ಎಲ್ಲಮ್ಮ ಸ್ನಾನ ಮಾಡಿದ ಬಾವಿ ಜೋಗಳ ಬಾವಿ ಎನಿಸಿಕೊಂಡು ಪವಿತ್ರ ತೀರ್ಥವಾಯಿತು. ಎಕ್ಕಯ್ಯ ಜೋಗಯ್ಯರ ಕೀರ್ತಿ ಅಜರಾಮರವೆನಿಸಿತು. ಸತ್ಯವ್ವ ಸತ್ಯವಂತಳಾಗಿ ಲೋಕಪ್ರಖ್ಯಾತಳೆನಿಸಿದಳು.
ಎಲ್ಲಮ್ಮನ ಮದುವೆ :
ಎಲ್ಲಮ್ಮ ಜಮದಗ್ನಿಯ ಹೆಂಡತಿಯೆಂಬುದನ್ನು ಪುರಾಣಗಳೂ ಜನಪದ ಕಥೆ ಹಾಡುಗಳೂ ಒಪ್ಪುತ್ತವೆ. ಆದರೆ ಅವಳು ಜಮದಗ್ನಿಯ ಮದುವೆಯಾದ ರೀತಿ ಭಿನ್ನವೆಂದು ಸಾರುತ್ತದೆ. ಇವರಿಬ್ಬರ ಮದುವೆ ಶಾಸ್ತ್ರೋಕ್ತವಾಗಿ ನಡೆಯಿತೆಂದು ಕೆಲವರ ಮತ. ಈ ಮಾತಿಗೆ ಪುರಾಣಗಳು ಪುಷ್ಟಿ ನೀಡುತ್ತವೆ. ಆದರೆ ಜನಪದ ಹಾಡುಗಳು ತದ್ವಿರುದ್ಧ ಹೇಳುತ್ತವೆ. ಜನಪದದ ನಂಬಿಕೆ ಹೀಗೆ : ಜಮದಗ್ನಿಯ ತೇಜಸ್ಸಿಗೆ ಮರುಳಾದ ಎಲ್ಲಮ್ಮ ಅವನನ್ನೇ ಮದುವೆಯಾಗುವೆನೆಂದು ಹಟ ಮಾಡಿದಳಂತೆ. ಈ ಮದುವೆಗೆ ಜನಸಮ್ಮತಿ ಇರಲಿಲ್ಲ. ಆಗ ಎಲ್ಲಮ್ಮನು ಜಮದಗ್ನಿಯನ್ನು ಕೂಡಿಕೊಂಡಳೆಂದು ಒಂದು ಹಾಡಿನಲ್ಲಿ ಬಂದಿದೆ. ಒಮ್ಮೆ ಎಲ್ಲಮ್ಮ ಸಮುದ್ರ ಸ್ನಾನಕ್ಕೆ ಹೋದಳು; ಅದೇ ಸಮಯದಲ್ಲಿ ಜಮದಗ್ನಿ ಋಷಿ ಸ್ನಾನಕ್ಕೆಂದು ಬಂದಿದ್ದನು. ಇಬ್ಬರೂ ಅನತಿ ದೂರದಲ್ಲಿಯೇ ಸ್ನಾನ ಮಾಡುತ್ತಿದ್ದರು. ಆದರೆ ಒಬ್ಬರಿಗೊಬ್ಬರು ಕಾಣುತ್ತಿರಲಿಲ್ಲ. ಸ್ನಾನದ ಸಮಯದಲ್ಲಿ ರೇಣುಕೆ ಮುಡಿದಿದ್ದ ಮರುಗ, ಜವನ, ಪುನಗಗಳ ಕಂಪು ತಂಗಾಳಿಯಲ್ಲಿ ತೇಲಿ ಜಮದಗ್ನಿಯ ಮೂಗಿಗೆ ತಾಕಿತು. ಇಂಥ ಸುವಾಸನೆ ಯಾವ ಕನ್ನಿಕೆಯಿಂದ ಬಂದಿರಬೇಕು ಎಂದು ಜಮದಗ್ನಿ ಯೋಚಿಸಿದನು. ಅವನ ಮೈ ಬೆವರು ಸಮುದ್ರದ ನೀರಲ್ಲಿ ಬಿದ್ದು, ಹೂವಿನಂತೆ ಅರಳಿ ತೇಲಿಬಂದು ರೇಣುಕೆಯ ದೇಹಕ್ಕೆ ತಗುಲಿತು. ಆಗ ಅವಳು ಗರ್ಭವತಿಯಾದಳು. ಕಾಲ ಗತಿಸಿತು, ಸಮಾಜದ ಬಾಹಿರಳಾದ ರೇಣುಕೆ ಕಾಡು ಮೇಡುಗಳನ್ನು ಸುತ್ತುತ್ತ ಜೋಗುಳ ಬಾವಿಯ ಸತ್ಯವ್ವನಲ್ಲಿಗೆ ಬಂದಳು. ಆಗ ಅವಳು ತುಂಬಾ ಗರ್ಭಿಣಿ, ಅವಳ ಬಾಣಂತಿತನದ ಭಾರವನ್ನು ಸತ್ಯವ್ವ ಹೊತ್ತಳು’; ಪರಶುರಾಮ ರೇಣುಕೆಯ ಉದರದಲ್ಲಿ ಹುಟ್ಟಿಬಂದ. ಮಗು ಮಹಾತೇಜಸ್ವಿಯಾಗಿ ಬೆಳೆಯತೊಡಗಿದ. ಆಗ ಅವನಿಗೆ ತನ್ನ ತಂದೆಯ ಬಗೆಗೆ ತಿಳಿದುಕೊಳ್ಳುವ ತವಕ. ಅದಕ್ಕೆ ಉತ್ತರ ಸಿಗದ ಪರಿಸ್ಥಿತಿ.
ಹುಡುಗ ಪರಶುರಾಮ ಮಹಾತುಂಟ, ಗೋಲಿಗುಂಡು ಚಿಣಿಪಣಿ ಆಟಗಳಲ್ಲಿಯೇ ಅವನ ಮನಸ್ಸು. ಒಂದು ದಿನ, ಅನೇಕ ಜನ ಹೆಂಗಳೆಯರು ಹೊಳೆಗೆ ಹೋಗಿ, ತುಂಬಿದ ಕೊಡ ತಲೆಯ ಮೇಲಿಟ್ಟುಕೊಂಡು ಮನೆಗೆ ಮರಳಿ ಬರುತ್ತಿದ್ದರು. ತುಂಟ ಪರಶುರಾಮ ದಾರಿಯಲ್ಲಿ ನಿಂತಿದ್ದ ಅವನು ಸುಮ್ಮನಿರದೆ ಗೋಲಿಯೊಂದರಿಂದ ಒಬ್ಬಳು ಹೊತ್ತು ತರುತ್ತಿದ್ದ ಕೊಡಕ್ಕೆ ಗುರಿಯಿಟ್ಟು ಹೊಡೆದ. ಕೊಡ ಒಡೆದು ನೀರು ಚೆಲ್ಲಾಪಿಲ್ಲಿಯಾಗಿ ಹರಿಯಿತು. ಅವಳು ಪರಶುರಾಮನ ಮೇಲೆ ಸಿಟ್ಟಿಗೆದ್ದು ’ತಂದೆಯಿಲ್ಲದ ಮೂಳ, ಇವನ ಉರಿತವೆಷ್ಟು’ ಎಂದು ಸಾಪಳಿಸಿದಳು. ’ತಂದೆಯಿಲ್ಲದ ಮೂಳ’ ಎಂದ ಮಾತು ಪರಶುರಾಮನ ಮನಕ್ಕೆ ತಾಕಿ, ಅವನ ತಲೆ ಕೆಳಗಾಗುವಂತೆ ಮಾಡಿತು. ಪರಶುರಾಮ ತನ್ನ ತಾಯಿ ಇದ್ದಲ್ಲಿಗೆ ಓಡುತ್ತ ಬಂದ. ತನ್ನ ತಂದೆಯನ್ನು ತೋರಿಸೆಂದು ದುಂಬಾಲ ಬಿದ್ದ. ಅವಳ ಪಾತಿವ್ರತ್ಯವನ್ನೇ ಶಂಕಿಸಿ ಪ್ರಶ್ನೆ ಹಾಕತೊಡಗಿದ. ಎಲ್ಲಮ್ಮನಿಗೆ ದಿಕ್ಕು ತೋಚದಂತಾಯಿತು. ಆಗ ಅವಳು ”ನಿನ್ನನ್ನು ಹೂ ಸೋಂಕಿ ಹಡೆದಿರುವೆ’ ಎಂದು ನಿಜ ಹೇಳಿದರೆ ಅವನಿಗೆ ಸಮ್ಮತವಿಲ್ಲ. ಆಗ ಅವನು ’ಅದು ನಿಜವಿದ್ರೆ ಹೂ ಸೋಂಕಿ ನನಗೆ ತಮ್ಮನನ್ನೋ ತಂಗಿಯನ್ನೋ ಹಡೆದುಕೊಡು’ ಎಂದು ಸವಾಲು ಹಾಕಿದ. ಆ ಸವಾಲಿಗೆ ಎಲ್ಲಮ್ಮ ಉತ್ತರ ಕೊಡಲೇಬೇಕು; ಇಲ್ಲದಿದ್ದರೆ ಅವನು ಬಿಟ್ಟಪ್ಪನಲ್ಲ. ಆಗ ಅವಳು ’ನಿನ್ನನ್ನು ದೇವರ ಪುಣ್ಯದಿಂದ ಹಡೆದೆ’ ಎಂದು ಉತ್ತರಿಸಿದಳು. ಪರಶುರಾಮ ಅವಳ ಮಾತಿಗೆ ಒಪ್ಪಲಿಲ್ಲ. ತಿಳಿದವನು ಕಟ್ಟುಕತೆಗೆ ಬೆಲೆಕೊಡಬಲ್ಲನೆ? ಆಗ ಅವನು ತನ್ನ ತಾಯಿ ಗರತಿಯಲ್ಲವೆಂದು ಸಾರಿ ಅವಳಿಗೆ ಇಲ್ಲದ ತೊಂದರೆ ಕೊಡುತ್ತ ಬಂದ. ಅವನ ಕಾಟವನ್ನು ತಾಳಲಾರದೆ ಅವಳು ಸಮಗಾರನ ಬಾವಿಯಲ್ಲಿ ಅವಿತುಕೊಂಡರೂ ಆತ ಬಿಡಲಿಲ್ಲ. ಕಿರುಕುಳ ಕೊಡತೊಡಗಿದ. ಅದನ್ನು ತಾಳಲಾರದೆ’ ಮಗನೆ, ನಿನ್ನ ಸೊಲ್ಲು ಕೇಳುವದು ನನಗೆ ಬೇಡ’ ಎಂದು ಶಾಪ ಕೊಡುತ್ತಾಳೆ. ಹೀಗಿರುವುದರಿಂದಲೇ ಪರಶುರಾಮನ ಗುಡಿಯಲ್ಲಿ ನಿಂತು ಮಾತಾಡಿದ್ದು ಎಲ್ಲಮ್ಮನ ಗುಡಿಯಲ್ಲಿದ್ದವರಿಗೆ ಕೇಳಿಸದು. ಎರಡು ಗುಡಿಗಳು ಸಮೀಪವಿರುವುದರಿಂದ ಕೇಳಿಸುವುದು ಸಾಧ್ಯವಿದೆ. ಆದರೂ ಎಲ್ಲಮ್ಮನ ಗುಡಿಯಲ್ಲಿದ್ದವರ ಸೊಲ್ಲು ಪರಶುರಾಮನ ಗುಡಿಯಲ್ಲಿದ್ದವರಿಗೂ ಕೇಳಿಸದು. ಹೀಗಾಗಿ ಆ ತಾಯಿ ಮಕ್ಕಳ ಸೊಲ್ಲು ಪರಸ್ಪರ ಅಡಗಿದೆಯೆಂಬುದಕ್ಕೆ ನಿದರ್ಶನವೆನ್ನಬಹುದೆ? ಭಕ್ತರು ಮಾತ್ರ ನಂಬುತ್ತಾರೆ.
ಉಭಯ ಸಂಕಟ! ಉಭಯರಿಗೂ ಸಂಕಟ! ತನ್ನ ಗಂಡ ಯಾರೆಂಬುದು ಎಲ್ಲಮ್ಮನಿಗೆ ತಿಳಿಯದು; ತನ್ನ ತಂದೆ ಯಾರೆಂಬುದು ಪರಶುರಾಮನಿಗೂ ಹೊಳೆಯದು. ಇಂತಹ ದುರ್ಧುರ ಸಮಯದಲ್ಲಿ ನಾರದನು ಇವರಿಬ್ಬರನ್ನೂ ಜಮದಗ್ನಿ ಇದ್ದಲ್ಲಿಗೆ ಕರೆದೊಯ್ದು ಅವರ ಸಂದೇಹವನ್ನು ಪರಿಹರಿಸುವನು. ಶಿವನ ಅನುಗ್ರಹದಿಂದ ಜಮದಗ್ನಿ ಎಲ್ಲಮ್ಮರ ಉದರದಲ್ಲಿ ಹುಟ್ಟಿದವನು ಪರಶುರಾಮನೆಂದು ಹೇಳುವನು. ಆಗ ಪರಶುರಾಮನಲ್ಲಿ ಜ್ಞಾನೋದಯವಾಗುವುದು. ತನ್ನ ತಾಯಿಗೆ ಸುಮ್ಮನೆ ಅಪವಾದ ಕೊಟ್ಟೆನೆಂದು ಪಶ್ಚಾತ್ತಾಪ ಪಡುವನು. ಆದ್ದರಿಂದಲೇ ಎಲ್ಲಮ್ಮನ ಗುಡಿಯ ಸಮೀಪದಲ್ಲಿರುವ ಪರಶುರಾಮನು ಕೈಯಲ್ಲಿ ಚೌಡಿಕೆ ಹಿಡಿದು ಅವಳ ಸ್ತುತಿ ಮಾಡುತ್ತಿರುವುದನ್ನು ಕಾಣಬಹುದು. ಮುಂದೆ ಕೆಲಕಾಲ, ಎಲ್ಲಮ್ಮ ಮತ್ತು ಜಮದಗ್ನಿ ದಂಪತಿಗಳು ಸುಖವಾಗಿದ್ದರು.
ಮತ್ತೊಂದು ಕಥೆ : ಮಹಾತಪಸ್ವಿಯಾದ ಜಮದಗ್ನಿಗೆ ಇನ್ನೂ ಉಗ್ರವಾದ ತಪಸ್ಸನ್ನು ಮಾಡಿ ಮಹಿಮಾವಂತನಾಗಬೇಕೆಂಬ ಬಯಕೆ ಬಲವಂತವಾಯಿತು. ಆಗ ಅವನು ಯಾರಿಗೂ ತಿಳಿಯದ ಒಂದು ಸ್ಥಳಕ್ಕೆ ಹೋಗಬೇಕೆಂದು ನಿಶ್ಚಯಿಸಿ, ತಾನು ಹೋದ ವಿಷಯವನ್ನು ಯಾರಿಗೂ ಹೇಳಬಾರದೆಂದು ಎಲ್ಲಮ್ಮನಿಗೆ ಕಟ್ಟಪ್ಪಣೆ ಮಾಡಿ ಹೊರಟು ಹೋದನು. ಎಲ್ಲಮ್ಮ ಜಮದಗ್ನಿಯ ಮೂರ್ತಿಯೊಂದನ್ನು ಮಾಡಿ ಪೂಜಿಸುತ್ತ ಕುಳಿತಳು. ಆಗ ಅವಳು ತುಂಬಾ ಬಸುರಿ. ಅತ್ತಿತ್ತ ಅಲೆದಾಡಿ ಸತ್ಯವ್ವನ ಆಶ್ರಯದಲ್ಲಿ ಪರಶುರಾಮನನ್ನು ಹಡೆದು ದೊಡ್ಡವನನ್ನಾಗಿ ಮಾಡಿದಳು. ಪರಶುರಾಮನಿಗೆ ತಿಳುವಳಿಕೆ ಬಂದೊಡನೆ ತನ್ನ ತಂದೆಯನ್ನು ತೋರೆಂದು ತಾಯಿಯನ್ನು ಪೀಡಿಸತೊಡಗಿದ. ಜಮದಗ್ನಿಯ ಮೂರ್ತಿಯನ್ನು ತೋರಿಸಿ, ಇವನೇ ನಿನ್ನ ತಂದೆಯೆಂದು ಸಮಾಧಾನ ಹೇಳಹೋದಳು. ಅವನು ಆ ಮಾತನ್ನು ನಂಬಲಿಲ್ಲ. ’ತನ್ನ ಪತಿದೇವ ಸತ್ತು ಹೋದ; ಇದೇ ಅವನ ಪ್ರತೀಕ; ಎಂದು ಆ ಮೂರ್ತಿಯನ್ನು ತೋರಿಸಿದಳು. ಅದಕ್ಕೆ ಪರಶುರಾಮನು ತನ್ನ ತಂದೆ ತೀರಿಕೊಂಡರೆ ’ನೀನು ಕೈಯಲ್ಲಿ ಬಳೆ ಏಕೆ ಇಟ್ಟುಕೊಂಡಿರುವೆ? ಎಂದು ಪ್ರಶ್ನಿಸಿದ. ಎಲ್ಲಮ್ಮನಿಗೆ ಯಾವುದೂ ತೋಚದಾಯಿತು. ತನ್ನ ಬಳೆಗಳನ್ನು ಒಡೆದು ಹಾಕಿದಳು. ಆ ದಿನ ಹೊಸ್ತಿಲ ಹುಣ್ಣಿಮೆ, ಎಲ್ಲಮ್ಮ ವಿಧವೆಯಾದ ದಿನ. ಅದರ ನೆನಪಿಗಾಗಿ ಜೋಗತಿಯರು ಎಲ್ಲಮ್ಮನ ದೇವಸ್ಥಾನಕ್ಕೆ ಹೋಗಿ, ಅವಳ ಪ್ರೀತ್ಯರ್ಥವಾಗಿ ತಾವೂ ಬಳೆ ಒಡೆದುಕೊಂಡು ಬರುವುದು ರೂಢಿಯಾಗಿದೆ. ಅದಕ್ಕೆ ರಂಡೆ ಹುಣ್ಣಿಮೆಯೆಂದು ಕರೆಯುವರು. ಮುಂದೆ ಒಂದು ತಿಂಗಳಿಗೆ ಜಮದಗ್ನಿ ತಪಶ್ಚರ್ಯ ಮುಗಿಸಿಕೊಂಡು ಮನೆಗೆ ತಿರುಗಿ ಬಂದ. ಅಂದು ಭಾರತ ಹುಣ್ಣಿಮೆ ಎಲ್ಲಮ್ಮ ಗಂಡನನ್ನು ಕಂಡೊಡನೆ ಮುತ್ತೈದೆಯಾದಳು. ಗೊಡಚಿಯ ವೀರಣ್ಣ ಅಂದು ಎಲ್ಲಮ್ಮ ನಿಗೆ ಬಳೆ, ಕುಂಕುಮ, ಹೊಸ ಸೀರೆ ಕಳಿಸಿಕೊಟ್ಟ. ಅವನ್ನು ಧರಿಸಿಕೊಂಡ ಎಲ್ಲಮ್ಮ ಕುಂಕುಮ ಸೌಭಾಗ್ಯವತಿಯಾದಳು. ಆ ಹುಣ್ಣಿಮೆಗೆ ಮುತ್ತೈದೆ ಹುಣ್ಣಿಮೆಯೆಂದು ಹೆಸರಾಯಿತು.  ಅಂದು ಜೋಗತಿಯರು ಪುನಃ ದೇವಸ್ಥಾನಕ್ಕೆ ಬಂದು ಕುಂಕುಮ ಧರಿಸಿಕೊಂಡು ಬಳೆ ಇಡಿಸಿಕೊಂಡು ನಿತ್ಯ ಮುತ್ತೈದೆಯರಾಗುವರು. ಅಂದು ಎಲ್ಲಮ್ಮನ ಉತ್ಸವ ಅತಿ ವೈಭವದಿಂದ ನೆರವೇರುವುದು ಈ ಕಥೆಗೂ ಪುರಾಣೋಕ್ತ ಕಥೆಗೂ ಸಂಬಂಧವನ್ನು ಕಲ್ಪಿಸಿಕೊಳ್ಳಲು ಅವಕಾಶ ಉಂಟು.
ಎಲ್ಲಮ್ಮ ಆದಿಶಕ್ತಿಯ ಪರಮಾವತಾರ; ಅವಳು ಕೈಲಾಸದಲ್ಲಿರುವ ಪರಶಿವನ ಕುಡಿಹುಬ್ಬಿನ ಬೆವರಿನಿಂದ ಜನಿಸಿದಳು. ಪಾರ್ವತಿಯ ಅಪ್ಪಣೆಯ ಮೇರೆಗೆ ಲೋಕ ಕಲ್ಯಾಣಕ್ಕಾಗಿ ಭೂಮಿಯಲ್ಲಿ ಅವತರಿಸಿದಳು. ಅವಳು ಶಿವಪುತ್ರಿಯಾದುದರಿಂದ ಗೊಡಚಿಯ ವೀರಣ್ಣನ ತಂಗಿಯೆಂದು ಭಕ್ತರು ಭಾವಿಸಿದ್ದಾರೆ. ಎಲ್ಲಮ್ಮ ಮೊದಲು ಬಂದದ್ದು ಏಳುಕೊಳ್ಳಕ್ಕೆ. ಅಲ್ಲಿಯೇ ನಿಂತು ಉಗ್ರ ತಪಸ್ಸು ಮಾಡಿ ಮಹಾಮಹಿಮಾವಂತಳಾದಳು. ಜಮದಗ್ನಿ ಋಷಿಯನ್ನು ಮದುವೆಯಾಗಿ ಉತ್ತಮ ಗೃಹಿಣಿಯಾದಳು. ಕಾರ್ತಿವೀರ್ಯನು ಬೇಟೆಗೆಂದು ಬಂದು, ಜಮದಗ್ನಿಯ ಬಳಿಯಿದ್ದ ಕಾಮಧೇನುವನ್ನು ಕಂಡು, ಅದನ್ನು ದೊರಕಿಸಲು ಪ್ರಯತ್ನಪಟ್ಟ, ಜಮದಗ್ನಿ ಅದನ್ನು ಕೊಡಲು ಒಪ್ಪಲಿಲ್ಲ. ಆಗ ಕಾರ್ತಿವೀರ್ಯನು ಜಮದಗ್ನಿಯನ್ನು ಕೊಂದು ಕಾಮಧೇನುವನ್ನು ತೆಗೆದುಕೊಂಡು ಹೋದ. ಅಂದು ಹುಣ್ಣಿಮೆ.  ಅದೇ ರಂಡೆ ಹುಣ್ಣಿಮೆ. ಈ ವಾರ್ತೆಯನ್ನು ಕೇಳಿದ ಪರಶುರಾಮನು ಕಾರ್ತಿವೀರ್ಯನ ರಾಜಧಾನಿಗೆ ಹೋಗಿ, ತನ್ನ ತಂದೆಯನ್ನು ಕೊಂದ ಕಾರ್ತಿವೀರ್ಯನನ್ನು ಕೊಂದು, ಅವನ ರಕ್ತದಿಂದ ಜಮದಗ್ನಿಯ ದೇಹಕ್ಕೆ ಲೇಪಿಸಿದ; ಜಮದಗ್ನಿಗೆ ಜೀವ ಬಂತು. ಎಲ್ಲಮ್ಮ ಮುತ್ತೈದೆಯಾದಳು. ಅಂದು ಭಾರತ ಹುಣ್ಣಿಮೆ, ಅದೇ ಮುತ್ತೈದೆಯೆಂದು ಪ್ರಸಿದ್ಧವಾಗಿದೆ.
ರೇಣುಕೆ ಆದಿಶಕ್ತಿ, ಅಗ್ನಿಹಸ್ತೆ, ಪಾರ್ವತಿಯ ಅಂಶ, ಚಂಡಿ ಚಾಮುಂಡಿ. ಅವಳು ಒಲಿದರೆ ನಾರಿ, ಮುನಿದರೆ ಮಾರಿ. ಆ ತಾಯಿ ಕಾಡಿ ಬೇಡುತ್ತಾಳೆ; ಬೇಡಿದ್ದನ್ನು ನೀಡಿದರೆ ಕಾಪಾಡುತ್ತಾಳೆ. ಅವಳೊಡಿದ್ದ ಭಕ್ತಿ ಪರೀಕ್ಷೆಯಲ್ಲಿ ಉತ್ತೀರ್ಣರಾದವರಿಗೆ ಯಾವ ಕೊರತೆಯೂ ಆಗಲಾರದು. ತನ್ನನ್ನು ಭಕ್ತಿಯಿಂದ ಆರಾಧಿಸಿಕೊಟ್ಟ ಕಷ್ಟವನ್ನೆಲ್ಲ ಸಹಿಸಿಕೊಂಡ ಭಕ್ತರಿಗೆ ಸಕಲ ಇಷ್ಟಾರ್ಥಗಳನ್ನು ಕರುಣಿಸುವಲೆಂದು ಜನಕೋಟಿಯ ನಂಬಿಗೆ. ಅವಳು ದುಷ್ಟರನ್ನು ಶಿಕ್ಷಿಸಿ, ಶಿಷ್ಯರನ್ನು ರಕ್ಷಿಸುವದಕ್ಕಾಗಿಯೇ ಭೂಲೋಕಕ್ಕೆ ಅವತರಿಸಿ ಬಂದಳೆಂದು ತಿಳಿದವರು ಹೇಳುತ್ತಾರೆ. ಅಣಕವಾಡಿದವರ ಮೊಣಕಾಲು ಮುರಿಯುವಳಂತೆ; ನಿಂದೆ ಮಾಡಿದವರ ಮನೆ ಹಾಳು ಮಾಡುವಳಂತೆ! ಎಲ್ಲಮ್ಮ ಕೈಲಾಸದಿಂದ ಭೂಲೋಕಕ್ಕೆ ಬಂದು ಏಳುಕೊಳ್ಳದಲ್ಲಿ ನೆಲೆಸಿದಾಗ, ಅಲ್ಲಿದ್ದ ಏಳು ಜನ ಸಿದ್ಧರು ಅವಳಿಗೆ ತೊಂದರೆ ಕೊಡ ಹತ್ತಿದ್ದರು. ಆಗ ಅವರನ್ನು ಎಲ್ಲಮ್ಮ ಸಂಪೂರ್ಣವಾಗಿ ಸದೆಬಡಿದು ಮೆಟ್ಟಿ ತುಳಿದಳು. ಅವರಲ್ಲಿ ಒಬ್ಬ ಸಿದ್ಧನು ಅವಳಿಗೆ ಶರಣಾಗತನಾದ. ಅವನನ್ನು ಮನ್ನಿಸಿ ತನ್ನ ಗುಡಿಯ ಕಾವಲುಗಾರನನ್ನಾಗಿ ಮಾಡಿಕೊಂಡಿದ್ದಾಳೆಂದು ಅನೇಕರ ನಂಬಿಕೆಯಾಗಿದೆ. ಎಲ್ಲಮ್ಮ ಶುಕ್ರವಾರದ ಶುಭದೇವಿಯೆಂದೂ ಮಂಗಳವಾರದ ಮಾಯಾಕಾರತಿಯೆಂದೂ ಭಕ್ತರು ಕೊಂಡಾಡುತ್ತಾರೆ. ಅವಳು ಕೃತಾಯುಗದಲ್ಲಿ ಆದಿಶಕ್ತಿ ರೂಪ ತಳೆದಳು! ತ್ರೇತಾಯುಗದಲ್ಲಿ ಸೀತೆಯಾಗಿ ಮೆರೆದಳು ದ್ವಾಪರ ಯುಗದಲ್ಲಿ ದ್ರೌಪದಿಯೆನಿಸಿಕೊಂಡಳು. ಅವಳೇ ಕಲಿಯುಗದಲ್ಲಿ ಏಳುಕೊಳ್ಳದ ಎಲ್ಲಮ್ಮ ಎಂದು ಪ್ರಖ್ಯಾತಿ ಪಡೆದಿದ್ದಾಳೆ. ಹೀಗೆ ಜೋಗತಿಯರು ಹಾಡುವುದನ್ನು ಕೇಳಬಹುದು.
ಎಲ್ಲಮ್ಮನ ಪವಾಡಗಳು ಅನಂತ ಒಬ್ಬೊಬ್ಬರು ಒಂದು ಪವಾಡ ಹೇಳುತ್ತಾರೆ. ಅವೆಲ್ಲ ಎಲ್ಲಮ್ಮನ ಮಹಿಮಾತಿಶಯವನ್ನು ಬಣ್ಣಿಸುತ್ತವೆ. ಒಂದೆರಡನ್ನು ಇಲ್ಲಿ ಕೊಡಬಹುದು. ಸವದತ್ತಿಯಲ್ಲಿ ಒಬ್ಬ ಶ್ರೀಮಂತ ಒಕ್ಕಲಿಗನಿದ್ದ ಅವನೊಬ್ಬ ಮಹಾಲೋಭೀ, ಕೈಯೆತ್ತಿ ದಾನ ಮಾಡಿದವನಲ್ಲ. ಒಂದು ವರ್ಷ, ದೇವಿಯ ಶಾಪದಿಂದಲೋ ಏನೋ, ಮಳೆ ಬರಲಿಲ್ಲ. ಬೆಳೆಬಾರದ್ದರಿಂದ ಜನ ಕೂಳು ಕೂಳು ಎಂದರು. ಆಗ ಆ ಶ್ರೀಮಂತ ರೈತ ಕೂಡಲೇ ಮಳೆ ತರಿಸಿ, ಬೆಳೆ ಬರುವಂತೆ ಮಾಡಿದರೆ ಒಂದು ಪಡಿ ಜೋಳವನ್ನು ಎಲ್ಲಮ್ಮನಿಗೆ ಸಲ್ಲಿಸುವನೆಂದು ಹರಕೆ ಹೊತ್ತ. ಎಲ್ಲಮ್ಮನ ದಯದಿಂದ ಮಳೆ ಬಂದು, ಬೆಳೆ ಸಮೃದ್ಧವಾಯಿತು. ಹರಕೆಯ ಪಡಿಜೋಳವನ್ನು ಆ ರೈತ ಕೂಡಲೇ ಇಲ್ಲ. ಅವನ ಸತ್ವ ಪರೀಕ್ಷೆಗಾಗಿ ಎಲ್ಲಮ್ಮ ಸಾಮಾನ್ಯ ವೇಷ ಧರಿಸಿ ಅವನ ಕಣಕ್ಕೆ ಹೋಗಿ ಭಿಕ್ಷೆ ಬೇಡಿದಳು. ರೈತನ ಕೈ ಏಳಲಿಲ್ಲ. ನೀಡುವುದರ ಬದಲು ಎಲ್ಲಮ್ಮನನ್ನು ಹೊಡೆದು ಓಡಿಸಿದ. ಎಲ್ಲಮ್ಮ ಮುಂದೆ ಸಾಗಿ ಅವನ ಹೊಲದಲ್ಲಿದ್ದ ನಾಲ್ಕು ಬದನೆಕಾಯಿ, ಉಳ್ಳೇಗಡ್ಡಿ, ಹಸಿಮೆಣಸಿನಕಾಯಿ ಹರಿದು ಕೊಂಡಳು. ಅವಳನ್ನು ನೋಡಿ ಆ ರೈತ ’ಕಳ್ಳಿ, ಕಳ್ಳಿ ಎಂದು ಬೆನ್ನು ಹತ್ತಿದ. ಆಗ ಎಲ್ಲಮ್ಮ ಓಡಿಹೋಗಿ ಸಮೀಪದ ಕೇರಿಯಲ್ಲಿದ್ದ ಮಾದರ ಮಾತಂಗಿಯ ಮನೆಯಲ್ಲಿ ಅಡಗಿಕೊಂಡಳು. ತಾನು ಇಲ್ಲಿದ್ದ ಸುದ್ದಿ ಹೇಳಬೇಡ’ ಎಂದು ಮಾತಂಗಿಯನ್ನು ಕೇಳಿಕೊಂಡಳು. ತಾ ರೈತ ಮಾತಂಗಿಯ ಮನೆಗೆ ಬಂದು ಆ ಕಳ್ಳಿಯನ್ನು ಎಲ್ಲಿ ಬಚ್ಚಿಟ್ಟಿರುವಿ? ಎಂದು ಅವಳನ್ನು ಮೈತುಂಬಾ ಥಳಿಸಿದ. ಆಗ ಎಲ್ಲಮ್ಮ ಹೊರಗೆ ಬಂದು, ನಿರಪರಾಧಿಯನ್ನು ಹೊಡೆದ ನಿನಗೆ ರೋಗಬರಲಿ’ ಎಂದು ಶಾಪ ಕೊಟ್ಟಳು. ತನಗೆ ಆಶ್ರಯವಿತ್ತ ಮಾತಂಗಿಯನ್ನು ಕರೆದೊಯ್ದು ತನ್ನ ಸಮೀಪದಲ್ಲಿಯೇ ಇರಿಸಿಕೊಂಡು, ’ನನ್ನ ಎಡೆ ಮೊದಲು ನಿನಗೆ ಸಲ್ಲಲಿ’ ಎಂದು ಆಶೀರ್ವಾದ ಮಾಡಿ ಅವಳನ್ನು ಕಾಪಾಡಿದಳು. ಆದ್ದರಿಂದಲೇ ಎಲ್ಲಮ್ಮನ ದರ್ಶನಕ್ಕೆ ಬರುವ ಭಕ್ತರು ಮೊದಲು ಮಾತಂಗಿಯ ಗುಡಿಗೆ ಹೋಗಿ, ಮೊದಲ ಬುತ್ತಿಯನ್ನು ಎಡೆ ಮಾಡುತ್ತಾರೆ. ಮಾತಂಗಿಯ ಪಡಲಿಗೆಯೆಂದು ಮೊದಲು ಅವಳಿಗೆ ಪಡಲಿಗೆ ಅರ್ಪಿಸುವರು. ಎಲ್ಲಮ್ಮನ ಪಡಗಲಿಗೆಯಲ್ಲಿ ಬದನೆಕಾಯಿ, ಉಳ್ಳೆಗಡ್ಡಿ, ಹಸಿಮೆಣಸಿನಕಾಯಿ ತಪ್ಪದೆ ಇಡುವರು. ಇಷ್ಟೊಂದು ಪ್ರಾಧಾನ್ಯ ಬಂದಿದೆ ಮಾತಂಗಿಗೆ. ಅವಳು ಎಲ್ಲಮ್ಮನ ನಿಸ್ಸೀಮ ಭಕ್ತಳು. ಇತ್ತ ಹರಕೆ ಪೂರೈಸದೆ ಮಾತಂಗಿಯನ್ನು ಬಡಿದ ರೈತನಿಗೆ ಕುಷ್ಟರೋಗ ಅಂಟಿಕೊಂಡಿತು. ಅದು ಎಲ್ಲಮ್ಮನ ಶಾಪವೆಂದು ಬಗೆದು, ಅವಳಲ್ಲಿ ಬಿದ್ದು ಬೇಡಿಕೊಂಡು ಚೌಡಕಿ, ಬಳೆ, ಬಿಳಿಸೀರಿ ಧರಿಸಿಕೊಂಡು ಜೋಗಪ್ಪನಾಗಿ ಅವಳ ಸೇವೆಯಲ್ಲಿ ನಿರತನಾದ; ಅವನ ರೋಗ ಸಾವಕಾಶವಾಗಿ ವಾಸಿಯಾಯಿತು. ಅವನ ಇಡೀ ಮನೆತನವೇ ಎಲ್ಲಮ್ಮದೇವಿಯ ಭಕ್ತರಾದರು ಇದೊಂದು ಎಲ್ಲಮ್ಮನ ಮಹಿಮೆ.
ಓರಂಗಲ್ಲಿನ ಪ್ರತಾಪರುದ್ರ ಒಬ್ಬ ದೊಡ್ಡ ರಾಜ. ರಾಜ್ಯಮದ ಅವನ ತಲೆಗೇರಿತ್ತು. ಒಮ್ಮೆ ಅವನು ಎಲ್ಲಮ್ಮನನ್ನೂ ಜೋಗತಿಯನ್ನೂ ತಿರಸ್ಕರಿಸಿ ಮಾತಾಡಿದ. ಅಹಂಕಾರಿಗಳನ್ನು ಮುರಿಯದೆ ಬಿಡಳು ಎಲ್ಲಮ್ಮ. ಅವಳು ಮುಪ್ಪಿನ ಜೋಗತಿಯ ವೇಷ ಹೊತ್ತು, ಹಡಲಿಗೆ ಕೈಯಲ್ಲಿ ಹಿಡಿದು, ಪ್ರತಾಪರುದ್ರನ ಅರಮನೆಯ ಬಾಗಿಲದಲ್ಲಿ ನಿಂತು ಭಿಕ್ಷೆ ಬೇಡಿದಳು. ಇದು ಪ್ರತಾಪರುದ್ರನಿಗೆ ಗೊತ್ತಾಯಿತು. ಅವನು ದರ್ಪದಿಂದ ಎಲ್ಲಮ್ಮನನ್ನು ಓಡಿಸಿಬಿಟ್ಟ. ಅವಳನ್ನು ಎಳೆದು ತಂದು ಅರಮನೆಯ ಕಂಬಕ್ಕೆ ಕಟ್ಟಲು ತನ್ನ ಸೇವಕರಿಗೆ ಆಜ್ಞೆ ಮಾಡಿದ. ಅವಳು ಸೇವಕರಿಗೆ ಸಿಗಬಹುದೆ? ಅವರು ಹುಡುಕಿಕೊಂಡು ಬರುವಷ್ಟರಲ್ಲಿ ವೇಷ ಬದಲಿಸಿಕೊಂಡು ವಿಭೂತಿ ಮಾರುವವಳಂತೆ ಕಾಣಿಸಿಕೊಂಡಳು. ಪುನಃ ಅವನ ಅರಮನೆಯ ಸಮೀಪದಲ್ಲಿಯೇ ಸುಳಿದಳು. ಆಗ ರಾಜನು ಅವಳನ್ನು ಕರೆದು ಅವಳು ತಂದೆ ವಿಭೂತಿಯ ಮೇಲ ಕಣ್ಣಿಟ್ಟು ನಾಲ್ಕೈದು ವಿಭೂತಿಯ ಘಟ್ಟಗಳನ್ನು ಬೇಡಿದ. ಒಂದೆರಡನ್ನು ಅವಳ ಕೈಯಿಂದ ತೆಗೆದುಕೊಂಡ, ರಾಜನ ಮೈ ಜುಮ್ಮೆಂದಿತು. ಎಲ್ಲಮ್ಮ ಹೊರಟು ಹೋದಳು. ಕೆಲವು ದಿನ ಕರೆದಿರಲಿಲ್ಲ. ರಾಜನಿಗೆ ಒಂದು ಉಲ್ಬಣರೋಗ ಸೇರಿತು. ಇದು ಎಲ್ಲಮ್ಮನನ್ನು ತಿರಸ್ಕರಿಸಿದ್ದರರ ಪರಿಣಾಮವೆಂದು ಬಗೆದು ಪಶ್ಚಾತ್ತಾಪ ಪಡತೊಡಗಿದ. ಆ ಸಮಯದಲ್ಲಿ ಎಲ್ಲಮ್ಮ ಜೋಗತಿಯ ವೇಷದಲ್ಲಿ ಅವನ  ಅರಮನೆಗೆ ಹೋಗಿ, ಈ ರೋಗದಿಂದ  ನೀನು ಮುಕ್ತ ನಾಗಬೇಕಾದರೆ ಏಳುಕೊಳ್ಳದ ಎಲ್ಲಮ್ಮನ ಸೇವೆ ಮಾಡು, ಜೋಗಪ್ಪನ ವೇಷ ತೊಟ್ಟು ವರ್ಷಕ್ಕೊಮ್ಮೆಯಾದರೂ ಗುಡ್ಡಕ್ಕೆ ಹೋಗು’ ಎಂದು ಉಪದೇಶ ಮಾಡಿದಳು. ಆ ಪ್ರಕಾರ ನಡೆದುಕೊಳ್ಳಲು ಅರಸನ ರೋಗ ವಾಸಿಯಾಯಿತು. ಈ ವಿಷಯವನ್ನು ಜೋಗತಿಯರು ತಮ್ಮ ಹಾಡುಗಳಲ್ಲಿ ಹೇಳಿಕೊಳ್ಳುತ್ತಾರೆ.
ಹೀಗೆ ಸೊಕ್ಕಿಗೆ ಬಂದವರನ್ನು ಕಾಡಿ, ಅವರನ್ನು ಪರೀಕ್ಷೆಗೆ ಒಡ್ಡಿ ಸೊಕ್ಕು ಮುರಿದಳೆಂದೂ ಹೇಳುವ ಅನೇಕ ಕಥೆಗಳೂ ಹಾಡುಗಳೂ ಕೇಳಿ ಬರುತ್ತವೆ. ಮಡಿವಾಳ ಮಾಚಯ್ಯ, ಬಂಕಾಪುರದ ಮಾಧುರಾಯ, ಮಾಲಗಾರ ನಾಗಶೆಟ್ಟಿ ಒಬ್ಬರೇ ಇಬ್ಬರೇ ನೂರಾರು, ಸಹಸ್ರಾರು ಜನರನ್ನು ಶಿಕ್ಷಿಸಿ ತನ್ನ ಭಕ್ತರನ್ನಾಗಿ ಮಾಡಿಕೊಂಡ ಉದಾಹರಣೆಗಳಿವೆ. ಇವಳ ಮಹಿಮೆಗೆ ಮಾರು ಹೋದವರು ಎಲ್ಲಮ್ಮನನ್ನು ಮಾಟಗಾರ್ತಿ, ಮಾಯಗಾರ್ತಿಯೆಂದು ಬಣ್ಣಿಸುವರು. ಎಲ್ಲಮ್ಮ ಕಠೋರಳಾದರೂ ಹೂವಿನಷ್ಟು ಮೃದುವಾಗಿರುವಳೆಂದು ಭಕ್ತರ ಹೇಳಿಕೆ. ಎಲ್ಲಮ್ಮನ ಭಕ್ತರು ಕರ್ನಾಟಕ, ಮಹಾರಾಷ್ಟ್ರಗಳಲ್ಲಿ ಹೆಚ್ಚಾಗಿದ್ದಾರೆ. ಉಳಿದ ಕಡೆಯಿಂದಲೂ ಬರುವುದುಂಟು; ಅವರ ಸಂಖ್ಯೆ ಕಡಮೆ’ ಎಂದು ಹೊಸಭಕ್ತರು ಗುಡ್ಡಕ್ಕೆ ಬರುವುದಿಲ್ಲವೋ ಅಂದು ನಾನಿಲ್ಲಿ ಇರುವುದಿಲ್ಲ’ ಎಂದು ಎಲ್ಲಮ್ಮ ನುಡಿದಿರುವಳಂತೆ. ಪ್ರತಿದಿವಸ, ಭಕ್ತರು ಅಲ್ಲಿಗೇ ಬಂದೇ ಬರುತ್ತಾರೆ. ಪ್ರತಿ ಮಂಗಳವಾರ, ಶುಕ್ರವಾರ ಬರುವ ಭಕ್ತರ ಸಂಖ್ಯೆ ದೊಡ್ಡದು. ಹುಣ್ಣಿಮೆಯ ದಿವಸ ಆ ಸಂಖ್ಯೆ ಮಿತಿಮೀರುತ್ತದೆ. ಎಲ್ಲಮ್ಮನ ಪರಸಿ ಹನ್ನೆರಡು ತಿಂಗಳೂ ಕೂಡುತ್ತದೆ. ಭಾರತ ಹುಣ್ಣಿಮೆಯೆಂದು ನಡೆಯುವ ಜಾತ್ರೆ ಬಹುದೊಡ್ಡದು.  ಗುಡ್ಡದ ತುಂಬ ಭಕ್ತರೇ ಕಾಣಿಸಿಕೊಳ್ಳುವರು. ಆಗ ದೇವಿಯ ದರ್ಶನವಾಗುವುದೇ ಕಠಿಣ, ಅಷ್ಟೊಂದು ಜನಸಂದಣಿ! ಈ ದೇವಿಯ ಭಕ್ತರು ಯಾವ ಕುಲ, ಮತ, ಪಂಗಡಗಳನ್ನು ಎಣಿದರು. ಸರ್ವಮತೀಯರೂ ಎಲ್ಲಮ್ಮನ ಭಕ್ತರಾಗಿರುವುದು ಚೋದ್ಯ. ಭಕ್ತಿಯ ಆವೇಶಕ್ಕೆ ಮತ ಧರ್ಮಗಳ ಕಟ್ಟುನಿಟ್ಟು ಇಲ್ಲವೆಂದೇ ಹೇಳಬಹುದು. ಎಲ್ಲಮ್ಮ ನಿಜವಾಗಿಯೂ ಭಕ್ತ ಕೋಟಿಯ ಕುಲದೇವತೆ.
ಜೋಗಪ್ಪ – ಜೋಗಪ್ಪ:
’ಜೋಗ’ ಎನ್ನುವ ಶಬ್ದವು ಸಂಸ್ಕೃತ ’ಯೋಗ’ ಪದದ ತದ್ಭವ. ಈ ಜೋಗ ಶಬ್ದದಿಂದಲೇ ಜೋಗಿ, ಜೋಗಿತಿ ಎನ್ನುವ ಪದಗಳು ಹುಟ್ಟಿವೆ. ಎಲ್ಲಮ್ಮನ ಸೇವೆಯನ್ನೇ ಒಂದು ಯೋಗವನ್ನಾಗಿ ಆಚರಿಸುವವರು ಜೋಗಿ, ಜೋಗಿತಿಯರು ಇವರು ಎಲ್ಲಮ್ಮನಲ್ಲಿ ಅಪಾರವಾದ ಭಕ್ತಿಯನ್ನಿಟ್ಟು, ಅವಳ ಮಹಿಮೆಯನ್ನೇ ಹಾಡುತ್ತ, ತಮ್ಮ ಚಾರಿತ್ರ‍್ಯಕ್ಕೆ ಕುಂದು ತಂದುಕೊಳ್ಳದೆ ಜೀವಿಸುವುದೇ ಇವರ ಜೀವನದುಸಿರು. ಇಂತಹ ಯೋಗಾಸಾಧಕರು ದೊರೆಯುವುದು ವಿರಳ. ನೂರಕ್ಕೊಬ್ಬ ಭಕ್ತ. ಸಾವಿರಕ್ಕೊಬ್ಬ ಜೋಗಿ. ವೇಷ ಧರಿಸಿದವರೆಲ್ಲರೂ ಯೋಗಿ,  ಯೋಗಿನಿಯರು ಆಗಲಾರರು. ಎಲ್ಲಮ್ಮನ ಭಕ್ತರಾದ ಜೋಗಪ್ಪ, ಜೋಗವ್ವ ಮೊದಮೊದಲು ತಮ್ಮ ಯೋಗ ಬಲದಿಂದ ಮಹಾಮಹಿಮರಾಗಿರಬೇಕು. ಈಗ ಕಾಲ ಬದಲಾಗಿದೆ ಭಕ್ತಿಯ ಸ್ಥಾನದಲ್ಲಿ ವೇಷ ನಿಲ್ಲುತ್ತ ನಡೆದಿದೆ. ಯೋಗದ ಹೆಸರಿನಲ್ಲಿ ಭಿಕ್ಷುಕ ವೃತ್ತಿ ತಾಂಡವವಾಡುತ್ತಿದೆ. ಹಿಂದಿನ ಕಾಲದ ಜೋಗಪ್ಪ, ಜೋಗವ್ವ ನೀಡಿದರೂ ಭಿಕ್ಷೆ ಹಿಡಿಯದ ಮಹಿಮರು ಇಂದು ವೇಷಧಾರಿಗಳಾಗಿ ನೀಡದಿದ್ದರೂ ಕಾಡಿ ಪಡೆಯುವ ಮಾನವರು, ಭಕ್ತಿ ವೃತ್ತಿಯಾಗಿ ಪರಿಣಮಿಸಿದರೆ ಆಗುವ ಹಾಡು ಇದೇ.
ಹೆಂಗಸರ ವೇಷದಲ್ಲಿರುವ ಗಂಡಸು ಜೋಗಪ್ಪ, ಸೀರೆಯುಟ್ಟು ಕುಪ್ಪಸತೊಟ್ಟು, ಅಲಂಕಾರವಿಟ್ಟು, ಜಡೆಬಿಟ್ಟು ಎಲ್ಲಮ್ಮನನ್ನು ಸ್ತುತಿಸುತ್ತ ಭಿಕ್ಷೆ ಬೇಡುವುದು ಜೋಗಪ್ಪನ ವೃತ್ತಿ. ಕಾಲಲ್ಲಿ ಗೆಜ್ಜೆ ಕಟ್ಟಿ. ಕುತ್ತಿಗೆಯಲ್ಲಿ ಕವಡೆಯ ಸರ ಧರಿಸಿ, ಹಣೆಗೆ ಭಂಡಾರ ಬಳಿದುಕೊಂಡು ಜಗ ಹೊತ್ತು ಕುಣಿಯುವರು ಅವನ ಪ್ರವೃತ್ತಿ ಹಾಡಿಗೆ ತಕ್ಕ ಕುಣಿತ; ಕುಣಿತಕ್ಕೆ ಸರಿಯಾಗಿ ಮೈಮಣಿತ, ಹಾಡಿದ್ದೇ ಹಾಡಿದ್ದು; ಕುಣಿದದ್ದೇ ಕುಣಿದಿದ್ದು. ಈ ಸಮಯದಲ್ಲಿ ಅವನಿಗೆ ಭಾವಾವೇಶ ಹೆಚ್ಚು. ಮೈಯಲ್ಲಿ ನಂಬಿಗೆ. ದೇವಿ ಮಾಯಕಾರತಿ; ಗಂಡನ್ನು ಹೆಣ್ಣಾಗಿ ಆಡಿ ಕುಣಿಸಬಲ್ಲಲೆಂದು ಬಿಳಿಸೀರೆಯುಟ್ಟು, ಕವಡೆಯ ಸರ ಧರಿಸಿ, ಭಂಡಾರದ ಚೀಲವನ್ನು ಬಗಲಲ್ಲಿ ತೂಗು ಹಾಕಿಕೊಂಡು ಎಲ್ಲಮ್ಮನ ಮಹಿಮೆಗಳನ್ನು ಹಾಡುವರು. ಚೌಡಿಕೆ, ತಾಳ, ಕುಡುಹು ಇವರು ನುಡಿಸುವ ಪಕ್ಕವಾದ್ಯಗಳು. ಜೋಗ ಹಾಕಿಸಿಕೊಂಡು ದೇವಿಯ ಸೇವೆ ಮಾಡುತ್ತ ಕಾಲಕಳೆಯುವರು. ಜೋಗಪ್ಪ ಜೋಗವ್ವ – ಮೇಳವಾಗಿ ಬಾಳು ಸಾಗಿಸುವುದು ರೂಢಿಯಾಗಿದೆ.
ಜೋಗಪ್ಪ, ಜೋಗವ್ವ ವ್ರತನಿಯಮವುಳ್ಳವರು. ಅವರು ಈ ವ್ರತಗಳನ್ನು ಕೈಕೊಳ್ಳಲು ದೇವಿಯ ಪ್ರೇರಣೆಯೇ ಕಾರಣವೆಂದು ಅವರು ಹೇಳುತ್ತಾರೆ. ಜೋಗಪ್ಪನ  ತಲೆಯ ಮೇಲೆ ದೇವಿಯ ಪ್ರತೀಕದ ತುಂಬಿದ ಕೊಡ ಇರುವುದು. ಜೋಗವ್ವನ ಕೈಯಲ್ಲಿ ಚೌರಿ ಇರುವುದು. ದೇವಿಯ ಸೇವೆ ಮಾಡುವುದೇ ಅವರ ಜೀವನದ ಗುರಿ. ಜೋಗಪ್ಪ – ಜೋಗವ್ವ ಆಗಲು ಇಂಥವನೇ ಇರಬೇಕೆಂದು ನಿಯಮವಿಲ್ಲ. ಯಾರು ಬೇಕಾದರೂ ಈ ವ್ರತ ಹಿಡಿಯಬಹುದು. ಅದಕ್ಕೆ ವಯಸ್ಸಿನ ನಿರ್ಬಂಧವೂ ಇಲ್ಲ. ಕೆಲವರು ಹುಟ್ಟಿನಿಂದಲೇ ಈ ವ್ರತಹಿಡಿದು ಜೋಗಪ್ಪ, ಜೋಗವ್ವ ಆಗಬಹುದು. ಅವರು ಮದುವೆಗೆ ಆಸೆ ಮಾಡುವುದಿಲ್ಲ. ದೇವಿಯ ಸೇವೆಯೊಂದೇ ಅವರ ಇಹದ ಬಾಳು. ಇನ್ನು ಕೆಲವರು ಮದುವೆಯಾಗಿ, ಸಂಸಾರಕ್ಕೆ ಬೇಸತ್ತು, ಜಗ ಹೊತ್ತು ದೇವಿಯ ಕಡೆಗೆ ತಿರುಗುವರು. ವೈರಾಗ್ಯ ಯಾವ ಕಾಲಕ್ಕೆ ಬರುವುದೋ ಹೇಳಬರುವಂತಿಲ್ಲ. ವೇಸಿಯರು, ಘಂಟಿಂಗರು ಸಹ ತಮ್ಮ ಹೇಸಿ ಕಾರ್ಯಕ್ಕೆ ನಾಚಿ ಹಿಂದುಗಡೆಯಲ್ಲಿ  ಜೋಗಪ್ಪ, ಜೋಗವ್ವ ಆದದ್ದೂ ಉಂಟು. ’ಸೂಳೆ ಮುಪ್ಪಾಗಿ ಜೋಗಿತಿಯಾದಳು’ ಎನ್ನುವ ಗಾದೆ ಇವರನ್ನು ಕಂಡೇ ಹುಟ್ಟಿತೋ ಏನೋ! ಏನೇ ಇದ್ದರೂ ಎಲ್ಲಮ್ಮನ ಭಕ್ತರು ಈ ಜೋಗಪ್ಪ,  ಜೋಗವ್ವಗಳಿಗೆ ಹೆಚ್ಚು ಮನ್ನಣೆ ಕೊಡುತ್ತಾರೆ. ಅವರಿಗೆ ಭಿಕ್ಷೆ ನೀಡಿ ಸಾಕಿ ಸಲಹುತ್ತಾರೆ. ಅವರೇ ದೇವಿಯ ಪ್ರತಿನಿಧಿಗಳೆಂದು ಭಾವಿಸುವುದೂ ಉಂಟು. ನಂಬಿಕೆ ಇರುವಲ್ಲಿ ಅಪನಂಬಿಕೆಗೆ ಎಡೆ ಇಲ್ಲ.
ಉತ್ತರ ಕರ್ನಾಟಕದಲ್ಲಿ ಜೋಗಪ್ಪ ಜೋಗವ್ವ ಇಲ್ಲದ ಊರೇ ಇಲ್ಲವೆನ್ನುವಷ್ಟರ ಮಟ್ಟಿಗೆ ಅವರ ವ್ಯಾಪ್ತಿ. ಅವರು ಯಾವಾಗಲೂ ಮೇಳ ಕಟ್ಟಿಕೊಂಡೇ ಇರಬೇಕೆಂದು ನಿಯಮವಿಲ್ಲ. ದೇವಿಯ ಮೂರ್ತಿಯನ್ನು ತಲೆಯ ಮೇಲೆ ಹೊತ್ತು ಹಡ್ಡಲಿಗೆಯನ್ನು ಕೈಯಲ್ಲಿ ಹಿಡಿದು ವ್ಯಕ್ತಿಗತವಾಗಿ ಭಿಕ್ಷೆಗೆ ಹೊರಡುವದೂ ಉಂಟು. ದೇವಿಯ ಮೂರ್ತಿಯನ್ನು ಒಂದು ತುಂಬಿದ ಕೊಡಕ್ಕೆ ಕಟ್ಟಿ, ತಲೆಯ ಮೇಲಿಟ್ಟುಕೊಂಡು ಭಿಕ್ಷೆಗೆ ಅಲೆದಾಡುವುದು ಒಂದು ಗುಂಪು; ದೇವಿಯ ಮೂರ್ತಿಯನ್ನು ಕೆರಸೆಯ ಬುಟ್ಟಿಯಲ್ಲಿಟ್ಟು ಅಲಂಕರಿಸಿ, ತಲೆಯ ಮೇಲೆ ಹೊತ್ತು ಭಕ್ತರ ಬಳಿಗೆ ಹೋಗುವವರದು ಇನ್ನೊಂದು ಗುಂಪು ಅವರು ಯಾವ ರೀತಿಯಿಂದ ದೇವರನ್ನು ಹೊತ್ತರೂ ದೇವಿ ದೇವಿಯೇ! ಅವರು ಮನೆಯ ಮುಂದೆ ನಿಂತು ಭಿಕ್ಷೆ ಕೇಳುವಾಗ ’ ಎಕ್ಕಲಿಗೋ ಜೋಗವ್ವ’ ಎನ್ನುವರು. ಇವರೆಲ್ಲ ಎಲ್ಲಮ್ಮನ ಒಕ್ಕಲು. ಇವರು ಎಲ್ಲಮ್ಮನ ಭಯದಿಂದಲೋ ಭಕ್ತಿಯಿಂದಲೋ ಯಾವ ಕಾರಣಕ್ಕಾಗಿಯೋ ಜೋಗಪ್ಪ ಜೋಗವ್ವ ಎನಿಸಿಕೊಂಡಿದ್ದಾರೆ. ಬೇಡಿ ತಿನ್ನುವುದನ್ನೇ ತಮ್ಮ ವೃತ್ತಿಯೆಂದು ಭಾವಿಸಿದ್ದಾರೆ. ಅವರಷ್ಟೇ ಎಲ್ಲಮ್ಮನ ಭಕ್ತರೆಂದು ಭಾವಿಸಬೇಕಿಲ್ಲ. ಅವಳ ಭಕ್ತರು ನಾಡಿನ ತುಂಬಾ ಇದ್ದಾರೆ; ದೇವಿಯನ್ನು ಭಯಭಕ್ತಿಯಿಂದ ಪೂಜಿಸುತ್ತಾರೆ.
ವರ್ಷದಲ್ಲಿ ಹನ್ನೆರಡು ತಿಂಗಳೂ ಎಲ್ಲಮ್ಮನ ಜಾತ್ರೆ. ಆಗಾಗ ಅವಳ ದರ್ಶನಕ್ಕೆ ಹೋಗುವವರೂ ಉಂಟು. ಕೆಲವರಿಗೆ ಆಗಲಿಕ್ಕಿಲ್ಲ. ಆದರೆ ಭಾರತ ಹುಣ್ಣಿಮೆಯ ಜಾತ್ರೆಗೆ ಭಕ್ತರೆಲ್ಲ ತಪ್ಪದೆ ಬರುತ್ತಾರೆ. ಆ ಜಾತ್ರೆಗಾಗಿ ದಿನಗಟ್ಟಲೆ ಸಂವರಣೆ, ಹುಣ್ಣಿಮೆ ಮುಂದಿದ್ದಾಗಲೇ ಪ್ರಯಾಣ. ಬಂಡಿ ಹೂಡಿಕೊಂಡು, ಬಂಧು ಬಳಗವನ್ನು ಕೂಡಿಕೊಂಡು, ಜೋಗಪ್ಪ ಜೋಗವ್ವನ ಮೇಳ ಹೊರಡಿಸಿಕೊಂಡು ಮೋಜುಮಜಲು ಮಾಡುತ್ತ, ಹೊತ್ತು ಮುಳುಗಿದಲ್ಲಿ ವಸ್ತಿ ಮಾಡುತ್ತ, ಬುತ್ತಿಯ ಗಂಟನ್ನು ಸವೆಸುತ್ತ, ಹುಣ್ಣಿಮೆಯ ಹೊತ್ತಿಗೆ ಗುಡ್ಡದಲ್ಲಿ ನೆರೆಯುತ್ತಾರೆ. ಒಂದೊಂದು ಊರ ಭಕ್ತರದು ಒಂದೊಂದು ಗುಂಪು. ಗುಡ್ಡದ ತುಂಬಾ ಭಕ್ತರು, ದೇವಿಯ ದರ್ಶನವೇ ಅವರಿಗೊಂದು ಪುಣ್ಯ ಲಾಭ. ಭಕ್ತರು ದೇವಿಯ ದರ್ಶನಕ್ಕೆ ಬರುವಾಗ, ತಿರುಗಿ ಹೋಗುವಾಗ ದೇವಿಯ ನಾಮಸ್ಮರಣೆ ಮಾಡುವುದೊಂದು ವೈಶಿಷ್ಟ್ಯ. ಎಲ್ಲರೂ ಸೇರಿ ಒಕ್ಕೊರಲಿನಿಂದ ಹೀಗೆ ಹೇಳುವರು :
ಎಲ್ಲಮ್ಮ ನಿನ್ನ ಪಾದಕ ಉಧೋ ಉಧೋ ಉಧೋ
ಮಂಗಳವಾರ ಮಾಯಕಾರತಿ ಉಧೋ ಉಧೋ ಉಧೋ
ಶುಕ್ರವಾರದ ಶುಭದೇವಿ ನಿನ ಪಾದಕ ಉಧೋ ಉಧೋ
ಗಚ್ಚಿನ ಗುಡಿಯ ದೇವಿ ನಿನ ಪಾದಕ ಉಧೋ ಉಧೋ
ಅರಿಸಿನ ಹೊಂಡದ ಸರಸಿ ನಿನ ಪಾದಕ ಉಧೋ ಉಧೋ
ಜೋಗುಳ ಬಾವಿ ಸತ್ಯವ್ವ, ನಿನ ಪಾದಕ ಉಧೋ ಉಧೋ
ತಂಗಿ ಮಾತಂಗಿ ನಿನ ಪಾದಕ ಉಧೋ ಉಧೋ ಉಧೋ
ಪರಶುರಾಮ ನಿನ ಪಾದಕ ಉಧೋ ಉಧೋ ಉಧೋ
ಜಮದಗ್ನಿ ನಿನ ಪಾದಕ ಉಧೋ ಉಧೋ ಉಧೋ
ಭೈರಿ ಜೋಗಿ ನಿನ ಪಾದಕ ಉಧೋ ಉಧೋ ಉಧೋ

ಜೋಗತಿ ಹಾಡು:
ಜನಪದ ಸಾಹಿತ್ಯದಲ್ಲಿ  ಹಾಡು ಒಂದು ವಿಶಿಷ್ಟ ಪ್ರಕಾರ. ಅದರಲ್ಲಿಯೂ ಭಕ್ತಿಯ ಹಾಡುಗಳದೇ ಒಂದು ವೈಶಿಷ್ಟ್ಯ. ತಮ್ಮ ಬದುಕಿಗೆ ಆಸರವಾದ ದೇವರ ಮಹಿಮೆಗಳನ್ನು ಭಕ್ತರು ಹಾಡಿ ಆನಂದಪಟ್ಟಿದ್ದಾರೆ. ಇಂತಹ ಹಾಡುಗಳಲ್ಲಿ ಪರಿಶುದ್ಧವಾದ, ಶ್ರದ್ಧಾನ್ವಿತವಾದ, ಭಕ್ತಿಭರಿತವಾದ ಜನಪದ ಹೃದಯ ಅರಳಿರುತ್ತದೆ. ದೇವರ ಲೀಲೆಗಳನ್ನು ಬಣ್ಣಿಸುವುದರಲ್ಲಿಯೇ ಅವರಿಗೆ ಆತ್ಮತೃಪ್ತಿ. ಹಾಗೆ ಹೇಳಿದ ಹಾಡುಗಳನ್ನು ಕೇಳಿದವರಿಗೂ ಮನ ತೃಪ್ತಿ. ಈ ಬಗೆಯ ಭಕ್ತಿಭರಿತ  ಹಾಡುಗಳು ನಮ್ಮ ನಾಡಿನಲ್ಲಿ ಸಾಕಷ್ಟು ದೊರೆಯುತ್ತವೆ. ಈ ಸಾಲಿನಲ್ಲಿ ನಿಲ್ಲಬಲ್ಲ ಶಕ್ತಿ ಜೋಗತಿಯ ಹಾಡುಗಳಲ್ಲಿದೆ. ಗರತಿಯರು ಎಲ್ಲಮ್ಮನನ್ನು ಕುರಿತು ಹೇಳಿದ ಹಾಡುಗಳು ಇದ್ದರೂ ಅವು ಗಾತ್ರದಲ್ಲಿ ಕಡಿಮೆ ಹಾಡಿನ ಬಣವೆಗೆ ತೆಲಿಪೆಂಡಿ ಇಟ್ಟವರು ಜೋಗತಿಯರೇ ಎನ್ನಬೇಕು. ಮೇಳಕಟ್ಟಿಕೊಂಡು ಹಾಡುವ, ಹಾಡಿನ ರಾಗಕ್ಕೆ ಅನುಗುಣವಾಗಿ ವಾದ್ಯ ಬಾರಿಸುವ, ನಾದದ ಪೆಟ್ಟಿಗೆ ಸರಿಯಾಗಿ ಕುಣಿಯುವ ಈ ಜೋಗತಿಯರು ಹಾಡಿನ ಹೊಳೆಯನ್ನೇ ಹರಿಸಿದ್ದಾರೆ. ಒಂದು ಮೇಳದ ಹಾಡುಗಳು ಇನ್ನೊಂದು ಮೇಳದಲ್ಲಿ ಇರುವುದಿಲ್ಲ. ಹೊಸ ಹೊಸ ಹಾಡುಗಳೇ ಅವರಲ್ಲಿರುತ್ತವೆ. ತಾನ, ತಾಳ, ಲಯವನ್ನೊಳಗೊಂಡ ಈ ಹಾಡುಗಳನ್ನು ಹೇಳುವ ಧಾಟಿಯೇ ಒಂದು ತೆರ. ಚೌಡಿಕೆ – ಕುಡುಗಳ ಸಮ್ಮಿಶ್ರ ನಾದದಲ್ಲಿ  ಜೋಗತಿಯರ ಸ್ವರವಿತಾನ ಗಂಭೀರವಾಗಿ ಮಿಡಿಯುತ್ತದೆ; ಕಿವಿಗೆ ನಾದಮಾಧುರ್ಯವನ್ನು ಮುಟ್ಟಿಸುತ್ತದೆ. ಮನಕ್ಕೆ ಶಾಂತಿಯನ್ನು ಒದಗಿಸುತ್ತದೆ. ಈ ಹಾಡುಗಳಲ್ಲಿ ಅಲೆ ಅಲೆಯಾಗಿ ತೇಲಿ ಬರುವುದು ಭಕ್ತಿಯ ಝರಿ. ಹಾಡಿಗೆ ತಕ್ಕ ಕುಣಿತವಿರುವುದರಿಂದ ನೋಡುವುದಕ್ಕೂ ಕೇಳುವುದಕ್ಕೂ ಮೇಳ ಉಂಟಾಗುವುದು. ರಸಸೃಷ್ಟಿಗೆ ಇಂಬು ಗೊಡುವುದು. ಅದೊಂದು ಕಲೆಯ ರಸದೂಟ.
ಜೋಗತಿಯ ಹಾಡುಗಳಲ್ಲಿ ಧಾಟಿ ಮಹತ್ವಪೂರ್ಣವಾದುದು. ಆ ಧಾಟಿಯನ್ನು ಹಿಡಿದು ಅವರು ಹೇಳಬೇಕಾದುದರಲ್ಲಿ ಬೇಕಾದ ವ್ಯತ್ಯಾಸ ಮಾಡಿಕೊಳ್ಳುವರು. ರಾಗ ರಸ ಪದ ಕಸ ಎನ್ನುವ ನುಡಿಯನ್ನು ಈ ಸಂದರ್ಭದಲ್ಲಿ ನೆನೆಯಬೇಕು. ಈ ಹಾಡುಗಳಲ್ಲಿ ಸಾಹಿತ್ಯಿಕ ಅಂಶ ಕಡಮೆಯೆಂದೇ ಹೇಳಬೇಕು. ವಿಷಯ ವೈವಿಧ್ಯವೂ ಅಷ್ಟಕಷ್ಟೆ. ಎಲ್ಲಮ್ಮ ಹಾಗೂ ಅವಳ ಪರಿವಾರವನ್ನು ಬಿಟ್ಟು, ಹಾಡಿನ ವಿಷಯ ಹೊರಗೆ ಹೋಗುವುದೇ ಇಲ್ಲ. ಸರಳವಾದ ನೇರ ನಿರೂಪಣೆಯೇ ಈ ಹಾಡುಗಳ ಜೀವಾಳ. ಪ್ರಾಸಾನುಪ್ರಾಸ ಕೆಲವು ಕಡೆಗೆ ತೋರಿಬರುವುದು. ಎಲ್ಲ ಹಾಡುಗಳು ಸಾಮಾನ್ಯವಾಗಿ ಅಂಶಗಣದ ಮೇಲೆ ಅವಲಂಬಿಸಿ ನಿರ್ಮಾಣಗೊಂಡಿವೆ. ಹಿಗ್ಗಿಸಿ ಕುಗ್ಗಿಸಿ ಹಾಡುವಲ್ಲಿ ಈ ಮಾತಿನ ಸತ್ಯವನ್ನು ಅರಿಯಬಹುದು. ನೂರು ತಪ್ಪುಗಳಿದ್ದರೂ ಇದೊಂದು ರಸವತ್ತಾದ ಹಾಡಿನ ಸಂಗ್ರಹ ಭಕ್ತರು ಈ ಕೃತಿಯನ್ನು ಸ್ವಾಗತಿಸುವರೆಂದು ಆಸೆ.
ಹಾಡುಗಳನ್ನು ಸಂಗ್ರಹಿಸುವ ಕಾರ್ಯ ನಿಜಕ್ಕೂ ಕಠಿಣವಾದುದು. ಅದರಲ್ಲಿಯೂ ಜೋಗತಿಯರ ಹಾಡುಗಳನ್ನು ಸಂಗ್ರಹಿಸುವುದು ಇನ್ನೂ ಕಷ್ಟಕರ. ಅವರು ಮನಸುಖರಾಯನ ಮಕ್ಕಳು, ಬೇಕಾದರೆ ಹಾಡುತ್ತಾರೆ; ಇಲ್ಲವಾದರೆ ಅರ್ಧಕ್ಕೆ ನಿಲ್ಲಿಸಿಬಿಡುತ್ತಾರೆ. ಅವರು ನಿರಕ್ಷರ ಕುಕ್ಷಿಗಳು, ಸ್ಪಷ್ಟ ಉಚ್ಛಾರವೂ ಕಡಮೆ. ಹೀಗಾಗಿ ಸಂಗ್ರಹಕಾರರು ತೊಂದರೆ ಅನುಭವಿಸುವುದು ಸತ್ಯ. ಆದರೂ ೧೯೭೫-೭೬ನೆಯ ಸಾಲಿನಲ್ಲಿ ಅಭ್ಯಾಸ ಮಾಡಿದ ಜನಪದ ಸಾಹಿತ್ಯದ ಎಂ.ಎ. (ಪ್ರಥಮ) ವಿದ್ಯಾರ್ಥಿಗಳು ಈ ಹಾಡುಗಳನ್ನು ಸಂಗ್ರಹಿಸಿದರು. ಅವರು ಕೂಡಿಸಿದ ಹಾಡುಗಳ ಸಂಖ್ಯೆ ಮಾತ್ರ ದೊಡ್ಡದು. ಆಯ್ದುಕೊಂಡುದು ಅಲ್ಪಭಾಗ. ರಾಸಿಯನ್ನು ತೂರಿದರೆ ಹೊಟ್ಟುಹಾರಿ ಗಟ್ಟಿಗಾಳು ಉಳಿಯುವುದು ಕಡಮೆ. ಹಾಗಾಗಿದೆ ಈ ಹಾಡಿನ ಸಂಗ್ರಹ. ಜೋಗತಿ ಹಾಡುಗಳನ್ನು ಸಂಗ್ರಹಿಸಿದ ವಿದ್ಯಾರ್ಥಿಗಳಿಗೂ ಹಾಡಿದ ಜೋಗತಿಯರಿಗೂ ನಮ್ಮ ಜನಪದ ಮಾಲೆ ಋಣಿಯಾಗಿದೆ.
ಜನಪದ ಸಾಹಿತ್ಯ ಪ್ರಕಟಣೆಗೆ ಸದಾ ಸಹಾಯ ಮಾಡುತ್ತಿರುವ ಕುಲಪತಿ ಡಾ. ಆರ‍್.ಸಿ. ಹಿರೇಮಠ ಅವರನ್ನೂ ಕುಲಸಚಿವ ಶ್ರೀ ಕೆ.ಪಿ..ಸುರೇಂದ್ರನಾಥ ಅವರನ್ನೂ ಈ ಸಂದರ್ಭದಲ್ಲಿ ನೆನೆಯಲು ಸಂತೋಷವೆನಿಸುತ್ತದೆ.
ಈ ಕೃತಿ ಹೊರಬರುವಲ್ಲಿ ಸಹಾಯಕ ಸಂಶೋಧಕರಾದ ಡಾ. ನಿಜಲಿಂಗಮ್ಮ ಕೊಪ್ಪಳ ಮತ್ತು ಶ್ರೀ ವೀರಣ್ಣ ರಾಜೂರ ಅವರು ಆಸ್ಥೆಯಿಂದ ಕಾರ್ಯನಿರ್ವಹಿಸಿದ್ದಾರೆ. ವ್ಯಾಸಂಗವಿಸ್ತರಣಃ ಪ್ರಕಟನ ವಿಭಾಗದ ನಿರ್ದೇಶಕರಾದ ಶ್ರೀ ಚನ್ನವೀರ ಕಣವಿ, ಉಪನಿರ್ದೇಶಕರಾದ ಶ್ರೀ ಎಸ್.ಬಿ. ನಾಯಕ ಅವರು ಆಸಕ್ತಿಯಿಂದ ತಮ್ಮ ಪಾಲಿನ ಕರ್ತವ್ಯ ಮಾಡಿದ್ದಾರೆ. ಕರ್ನಾಟಕ ವಿಶ್ವವಿದ್ಯಾಲಯದ ಅಚ್ಚು ಕೂಟದಲ್ಲಿ ಕೃತಿ ಅಂದವಾಗಿ ಮುದ್ರಣವಾಗುವಂತೆ ಶ್ರೀ ಜಿ.ಬಿ. ಮನ್ವಾಚಾರಿ ಅವರು ನೋಡಿಕೊಂಡಿದ್ದಾರೆ. ಅವರ ಸಿಬ್ಬಂದಿ ಮನಮುಟ್ಟಿ ದುಡಿದಿದ್ದಾರೆ. ಅವರೆಲ್ಲರಿಗೂ ಜನಪದ ಮಾಲೆ ಋಣಿಯಾಗಿದೆ.
ಇತರ ಜನಪದ ಕೃತಿಗಳನ್ನು ಆಸ್ಥೆಯಿಂದ ಬರಮಾಡಿಕೊಂಡಂತೆ ರಸಿಕರು ಇದನ್ನೂ ಸ್ವೀಕರಿಸುವರೆಂದು ಆಶಿಸಲಾಗಿದೆ.
ಕನ್ನಡ ಅಧ್ಯಯನ ಪೀಠ
ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ
೧-೪-೧೯೭೭
ಎಂ.ಎಸ್. ಸುಂಕಾಪುರ

ಸಹಾಯಕ ಗ್ರಂಥಗಳು
ಭಾರತೀಯ ದೇವಾಲಯಗಳ ಜಾನಪದ ಮೂಲ: ಪ್ರೊ.ಎಸ್‌.ಕೆ. ರಾಮಚಂದ್ರರಾವ್‌
ಭಾರತದ ದೇವಾಲಯ; ನೆಲೆ ಹಿನ್ನೆಲೆ: ಪ್ರೊ.ಎಸ್‌.ಕೆ. ರಾಮಚಂದ್ರರಾವ್‌
ದೇವಸ್ಥಾನಗಳಲ್ಲಿಯ ದೈವೀಶಕ್ತಿ: ಅನುಃ ಎನ್‌.ಕೆ. ಕುಲಕರ್ಣಿ
ಜಾನಪದ ಅಧ್ಯಯನ: ಡಾ. ದೇ. ಜವರೇಗೌಡ
ಕರ್ನಾಟಕ ಗ್ರಾಮದೇವತೆಗಳು: ಡಿ. ಲಿಂಗಯ್ಯ
ಗ್ರಾಮ ವ್ಯಾಸಂಗ: ಪ್ರೊ.ಎಚ್‌.ವಿ. ನಾಗೇಶ್‌
ನಮ್ಮ ಸುತ್ತಿನ ನಂಬಿಕೆಗಳು: ಪ್ರೊ. ಡಿ.ಕೆ. ರಾಜೇಂದ್ರ
ಮೂರ್ತಿಶಿಲ್ಪ; ನೆಲೆ ಹಿನ್ನೆಲೆ: ಪ್ರೊ.ಎಸ್‌.ಕೆ. ರಾಮಚಂದ್ರರಾವ್‌
೧. ಅ. ದೇವರ ಕಲ್ಪನೆ
ಮಾನವನ ಪ್ರಾಗೈತಿಹಾಸಿಕದ ಅವಲೋಕನದಿಂದ ಅವನು ತನ್ನ ಉತ್ಪತ್ತಿಯ ಆರಂಭದ ಹಂತದಲ್ಲಿ ಕಾಡುಮಾನವನಾಗಿ ಪ್ರಾಣಿ ಜೀವನ ನಡೆಸಿದ್ದು ತಿಳಿದು ಬರುತ್ತದೆ. ಕಾಡಿನಲ್ಲಿ ಏಕಾಂಗಿಯಾಗಿ ಅಲೆದಾಡುತ್ತ ಉದರ ಪೋಷಣೆಗಾಗಿ ಕೈಗೆ ದೊರಕಿದ ಹಣ್ಣು ಹಂಪಲು, ಗಡ್ಡೆ, ಗೆಣಸುಗಳನ್ನು ತಿಂದುಕೊಂಡು ಜೀವಿಸುತ್ತಿದ್ದು, ಆತನ ಜಿಈವನ ಕ್ರಮದಲ್ಲಿ ಬೆಳವಣಿಗೆಯಾದಂತೆ ಬೇಟೆಯಾಡುವದನ್ನು ಒಂದು ಪ್ರಮುಖ ಕಸುಬನ್ನಾಗಿ ಮಾಡಿಕೊಂಡು, ಪ್ರಾಣಿಗಳ ಮಾಂಸವನ್ನು ತಿನ್ನುತ್ತ ತನ್ನ ಹಸಿವೆಯನ್ನು ಹಿಂಗಿಸಿಕೊಳ್ಳತೊಡಗಿದನು. ಕ್ರಮೇಣ ಬೆಂಕಿಯ ಬಳಕೆ ಹೊಳೆದಾಗಿನಿಂದ ಹಸಿಮಾಂಸವನ್ನು ಬೇಯಿಸಿಕೊಂಡು ತಿನ್ನಲು ಪ್ರಾರಂಭಿಸಿದನು. ಇವುಗಳ ಹಿನ್ನೆಲೆಯಲ್ಲಿ ಮಾನವನಿಗೆ ಬರುಬರುತ್ತ ಉದ್ಯೋಗದ ಕಲ್ಪನೆ ಮೂಡಿ, ಒಂದು ವಿಶಾಲವಾದ ಬಯಲು ಪ್ರದೇಶದಲ್ಲಿ ನೆಲೆನಿಂತು ಪ್ರಾಣಿಗಳನ್ನು ಸಾಕಿ, ಎತ್ತುಗಳ ಸಹಾಯದಿಂದ ಬೇಸಾಯವನ್ನು ಪ್ರಾರಂಭಿಸಿದನು. ಆಕಳುಗಳಿಂದ ಹಾಲು ತುಪ್ಪ ಮುಂತಾವುಗಳನ್ನು ದೊರಕಿಸಿಕೊಂಡನು. ಕುರಿಗಳ ಉಣ್ಣೆಯಿಂದ ಬಟ್ಟೆಯನ್ನು ತಯಾರಿಸಲು ಕಂಡುಕೊಂಡನು. ಇದಕ್ಕಿಂತ ಪೂರ್ವದಲ್ಲಿ ಕಾಡಿನಲ್ಲಿ ಅಲೆಯುತ್ತಿದ್ದಾಗ ಗಿಡದ ಎಲೆಗಳು ಅವನ ಉಡಿಗೆಗಳಾಗಿದ್ದವು ಹಾಗೂ ಮರದ ಪೊದೆಗಳು ಅವನ ಆಶ್ರಯತಾಣಗಳಾಗಿದ್ದವು. ಹೀಗೆ ಮಾನವನ ವಿಕಾಸದ ಪ್ರಥಮಹಂತವನ್ನು ಕಾಣುತ್ತೇವೆ.
ಮುಂದೆ ಮಾನಸಿಕ ಬೆಳವಣಿಗೆಯಾದಂತೆ, ಮಾನವನಲ್ಲಿ ಭಾವನೆಗಳು ಪಕ್ವವಾದಂತೆ ಏಕಾಕಿಯಾಗಿ ಅಲೆದಾಡುವುದನ್ನು ನಿಲ್ಲಿಸಿ, ಸಾಂಘಿಕ ಜೀವನದಲ್ಲಿ ಆಸಕ್ತಿಯನ್ನು ಹೊಂದಿದನು. ಸಂಘವನ್ನು ಕಟ್ಟಿಕೊಂಡನು, ಕೌಟುಂಬಿಕ ಜೀವನವನ್ನು ಪ್ರಾರಂಭಿಸಿದನು. ಭಾವುಕ ಜೀವಿಯಾದಂತೆ ಹುಟ್ಟು ಸಾವುಗಳು ಮಾನವನಲ್ಲಿ ಭಯದ ಅಂಶವನ್ನು ಬಿತ್ತಿದವು. ಈ ಭಯದ ನಿವಾರಣೆಗಾಗಿ ಮಾನವನು ಪ್ರಕೃತಿಯಲ್ಲಿಯ ಶಕ್ತಿಗಳಿಗೆ ಮಾರುಹೋಗಬೇಕಾಯಿತು. ಈ ಶಕ್ತಿಗಳು ಅವ್ಯಕ್ತ ಶಕ್ತಿಗಳಾಗಿದ್ದವು. ಪ್ರಕೃತಿಯಲ್ಲಿಯ ಗುಡುಗು, ಮಿಂಚು, ಸಿಡಿಲು, ಭೂಕಂಪ, ಜ್ವಾಲಾಮುಖಿ, ಅಗ್ನಿ ಮುಂತಾದ ಅಂಶಗಳು. ಸುಪ್ತಶಕ್ತಿಯ ವ್ಯಕ್ತರೂಪಗಳಾಗಿ ಆ ಶಕ್ತಿಯ ಪ್ರಕೃತಿಯ ಇಂಥ ಅದ್ಭುತ ವ್ಯಕ್ತಶಕ್ತಿಯನ್ನು ಕಂಡು ಭಯಭೀತನಾದ. ಅವನು ಅದಕ್ಕೆ ಶರಣು ಹೋಗಿ ಈ ಶಕ್ತಿಯ ಪ್ರತೀಕಗಳನ್ನು ಪೂಜಿಸತೊಡಗಿದನು. ಇವುಗಳೇ ದೇವರ ಸ್ವರೂಪವೆಂದು ತಿಳಿದನು. ಆರಾಧನೆಯ ಹಿಂದಿರುವ ಭಯ ಕಾಲಾಂತರದಲ್ಲಿ ಭಕ್ತಿಯ ಸ್ವರೂಪವನ್ನು ಪಡೆಯಿತು. ವೈಯಕ್ತಿಕ ಜೀವನದಲ್ಲಿ ಮೂಡಿಬಂದ ಭಯವನ್ನು ಹೋಗಲಾಡಿಸಿಕೊಳ್ಳಲು ಭಕ್ತಿ ನೆಲೆಯೂರಿತು. ಯಾವುದೋ ಒಂದು ಚೇತನಶಕ್ತಿ ಭೂಮಿಯ ಅಂತರಾಳದಲ್ಲಿ ಹುದುಗಿಕೊಂಡಿರುವುದನ್ನು ಗುರುತಿಸಿದ ಮಾನವ, ಆ ಶಕ್ತಿಯಲ್ಲಿ ದೈವತ್ವವನ್ನು ಗುರುತಿಸಿದನು. ಹೀಗೆ ಮಾನವನಲ್ಲಿ ದೈವತ್ವದ ಅಂದರೆ ದೇವರ ಕಲ್ಪನೆ ಸ್ಥಿರವಾಯಿತು.
ಒಟ್ಟಿನಲ್ಲಿ ಪ್ರಕೃತಿಯೊಂದಿಗೆ ವಿಶಿಷ್ಟವಾದ ಸಂಬಂಧವನ್ನು ಬೆಳೆಸಿಕೊಂಡು ಬಂದ ಮಾನವ ತನ್ನ ಕಲ್ಪನೆಯ ಆಳದಲ್ಲಿ ಅವುಗಳಿಗೆ ದೈವೀಸ್ವರೂಪವನ್ನು ಕೊಟ್ಟನು. ತನ್ನ ಕಲ್ಪನೆಗೆ ತೋಚಿದಂತೆ ದೇವರನ್ನು ಸೃಷ್ಟಿಸಿಕೊಂಡನು, ಆರಾಧಿಸಲು ಪ್ರಾರಂಭಿಸಿದನು. ಇಂತಹ ಸಮಯದಲ್ಲಿ ಮಾನವನ ಬದುಕು ಸಂಘ ಜೀವನದಲ್ಲಿ ಬೆಳೆಯುತ್ತಿತ್ತು ಕಾಲಕ್ರಮದಲ್ಲಿ ಸಂಸ್ಕಾರದ ಕಾರಣದಿಂದ ತನ್ನ ಆಶೆ ಆಕಾಂಕ್ಷೆಗಳನ್ನು ತಾನು ಸೃಷ್ಟಿಸಿದ ದೇವರುಗಳಿಂದಲೇ ಸಾಧಿಸುತ್ತೇನೆ ಎಂಬ ನಂಬಿಕೆಗೆ ಒಳಗಾದನು.
ಧಾರ್ಮಿಕ ಕಲ್ಪನೆ: ನಂಬಿಕೆ ಮತ್ತು ಆಚರಣೆಗಳು ಧಾರ್ಮಿಕ ಕಲ್ಪನೆಗಳ ಹಿನ್ನೆಲೆಯಲ್ಲಿಯೇ ಬೆಳೆದು ಕೊಂಡು ಬಂದವು. ಪ್ರಾಚೀನ ಶಿಲಾಯುಗದ ಆದಿಭಾಗದಲ್ಲಿಯೇ ಎಂದರೆ ಸು. ೩೫೦೦೦೦೦, ವರ್ಷಗಳ ಹಿಂದೆಯೇ ಧಾರ್ಮಿಕ ಪ್ರವೃತ್ತಿ ಬೆಳೆಯಿತು
[1]ಕಾಡು ಜನಾಂಗಗಳಲ್ಲಿ ಮನುಷ್ಯನು ಸತ್ತಮೇಲೆ ಅವನ ಮೆದುಳನ್ನು  ತೆಗೆದು ಅದಕ್ಕೆ ವಿಧಿವಿಧಾನಗಳನ್ನು ನೆರವೇರಿಸಿ ಪ್ರೇತಭೋಜನದಲ್ಲಿ ತಿನ್ನುವ ಪದ್ಧತಿಯನ್ನು ಆದಿವಾಸಿ ಜನಾಂಗಗಳಲ್ಲಿ ಕಂಡುಬರುತ್ತದೆ. ಅಲ್ಲದೆ ಬೊರ್ನಿಯಾ ಮಲೇಶಿಯಾಗಳಲ್ಲಿ ಸತ್ತ ಮನುಷ್ಯನ ಮೆದುಳನ್ನು ತೆಗೆದು ಧಾರ್ಮಿಕ ವಿಧಿಗಳನ್ನು ನಡೆಸಿ ಅನಂತರ ಪ್ರೇತಭೋಜನದಲ್ಲಿ ತಿನ್ನುವ ಪದ್ಧತಿ ಇಂದಿಗೂ ಆದಿವಾಸಿಗಳಲ್ಲಿದೆ. ಹೀಗೆ ಮೆದುಳನ್ನು ತಿನ್ನುವದು ಧಾರ್ಮಿಕ ಕಲ್ಪನೆಯ ಅಂಗವಾಗಿಯೇ ಇದ್ದತೆನ್ನುವುದು ಗಮನಾರ್ಹ ಅಂಶ; ಈ ಪದ್ಧತಿಯೇ ನಮಗೆ ತಿಳಿದಿರುವ ಮಟ್ಟಿಗೆ ಅತ್ಯಂತ ಪುರಾತನವಾದ ಧಾರ್ಮಿಕ ಕಲ್ಪನೆ.[2]
ಹೀಗೆ ಕ್ರಮೇಣವಾಗಿ ಧಾರ್ಮಿಕ ಕಲ್ಪನೆಗಳು ಅನೇಕ ಪರಿಸರದಲ್ಲಿ ಬೆಳೆದುಕೊಂಡು ಬಂದು ಈ ಕಲ್ಪನೆಗಳು ಮುಂದೆ ಧರ್ಮಗಳಿಗೆ ದಾರಿಮಾಡಿದವು. ಇಂಥ ಧಾರ್ಮಿಕ ಕಲ್ಪನೆಯ ಪ್ರಭಾವದಲ್ಲಿ ಸಿಲುಕಿದ ಮಾನವನಲ್ಲಿ ಹೊಸ ಕಲ್ಪನೆ ಮೂಡಿ ಮುಂದೆ ಅವನು ಮೂರ್ತಿಪೂಜೆಯನ್ನು ರೂಢಿಯಲ್ಲಿ ತಂದನು. ತನ್ನ ಕಲ್ಪನೆಗೆ ತೋಚಿದಂತೆ ಮೂರ್ತಿಯನ್ನು ಸೃಷ್ಟಿಸಿಕೊಂಡು ಅದರ ಮೇಲೆ ದೇವತಾಭಾವನೆಯನ್ನು ಇರಿಸಿ ಆರಾಧಿಸ ತೊಡಗಿದನು. ಜ್ಞಾನ ಕ್ಷಿತಿಜವು ವಿಸ್ತಾರವಾದಂತೆ ಮೂರ್ತಿ ಶಿಲ್ಪಗಳ ಜೊತೆಗೆ ದೇವಾಲಯ ನಿರ್ಮಾಣದ ಕಲ್ಪನೆ ಮಾಡಿಕೊಂಡುಬಂದವು. ಹೀಗೆ ಧಾರ್ಮಿಕ ಭಾವನೆಯು ಗಟ್ಟಿಗೊಂಡಂತೆ ಅದರೊಂದಿಗೆ ಕಲೆಯೂ ಬೆಳೆಯುತ್ತಸಾಗಿತು. ಹೀಗೆ ಕಾಲಕ್ರಮೇಣ ಮಾನವನಲ್ಲಿ ಉಂಟಾದ ಭಾವನೆಗಳ ಬೆಳವಣಿಗೆ ಆಯಾ ಪರಿಸರಕ್ಕೆ ಅನುಗುಣವಾಗಿ ಹಲವಾರು ದೇವತೆಗಳ ಉಗಮಕ್ಕೆ ಕಾರಣಗಳಾಗಿರಬಹುದು. ಮಾನವನು ತನಗೆ ಇಷ್ಟವಾದಂತೆ ದೇವತೆಗಳನ್ನು ಸೃಷ್ಟಿಸಿಕೊಂಡನೆಂದು ಹೇಳಬಹುದು. ದೇವತೆಗಳ ಉಗಮವಾದ ನಂತರ ಅವನ ಮನಸ್ಸಿನಲ್ಲಿ ಪೂಜಾ ವಿಧಿ ವಿಧಾನಗಳ ಕಲ್ಪನೆಗಳು ಮೂಡಿಕೊಂಡು ಬಂದವು. ಹೀಗೆ ದೇವರನ್ನು ಸೃಷ್ಟಿಸಿದ ಮಾನವ ತಾನು ಸೃಷ್ಟಿಸಿದ ದೇವತೆಗಳಿಗೆ ಮಾನವನ ಗುಣ ಸ್ವಭಾವ, ಮನೋಧರ್ಮಗಳನ್ನು ಆರೋಪಿಸಿದ ಅದರ ಪರಿಣಾಮವಾಗಿ “ನೀನು ನನ್ನನ್ನು ಉದ್ಧಾರ ಮಾಡಿದರೆ ನಾನು ನಿನಗೆ ಪ್ರತಿಯಾಗಿ ಬಲಿಯ ರೂಪದಲ್ಲಿಯೋ ಅಥವಾ ಇನ್ನಾವದೋ ರೂಪದಲ್ಲಿಯೋ ಕಾಣಿಕೆ ಅರ್ಪಿಸುವೆನು” ಎಂದು. ಅದರ ಪ್ರಯೋಜನ ದೃಷ್ಟಿಯಿಂದ ಪ್ರಾರ್ಥಿಸಿಕೊಂಡಿರಬೇಕು. ಹೀಗೆ ಪ್ರಾರ್ಥನೆ ಪೂಜೆಯಿಂದ ತಕ್ಕ ಫಲ ದೇವರಿಂದ ದೊರೆಯುತ್ತದೆ ಎಂಬ ಗಾಢ ನಂಬಿಕೆ ಮೂಡಿಕೊಂಡು ಬಂದಿತು. ಇದರಿಂದ ಪೂಜೆ ಪ್ರಾರ್ಥನೆಯ ಮಹತ್ವವೂ ಹೆಚ್ಚಿತು.
ಮಾನವನ ಸಾಂಘಿಕ ಜೀವನದ ಫಲವಾಗಿ ಕ್ರಮೇಣ ಒಂದೊಂದು ಗುಂಪುಗಲೇ ಒಂದೊಂದು ಬುಡಕಟ್ಟುಗಳಾಗಿ ಪರಿಣಮಿಸಿದವು. ಒಂದೊಂದು ಬುಡಕಟ್ಟಿನ ಜನರಲ್ಲಿ ಒಂದೊಂದು ಬಗೆಯ ನಂಬಿಕೆ, ಒಂದೊಂದು ಬಗೆಯ ರೀತಿಯ ಪದ್ಧತಿ, ಆಚರಣೆಗಳು ಪ್ರತ್ಯೇಕ ಪ್ರತ್ಯೇಕವಾಗಿ ಕಾಣಿಸಿಕೊಳ್ಳಲಾರಂಭಿಸಿದವು. ಸಾಂಘಿಕ ಜೀವನದ ಪರಿಕಲ್ಪನೆಗಳಿಂದಾಗಿ ಅವನ ಮನಸ್ಸು ವಿಶಾಲಗೊಂಡು ವಿಚಾರ ಶಕ್ತಿ ಇಮ್ಮಡಿಸಿ ವಿಕಾಸಶೀಲ ಮನೋಭಾವ ತಳೆಯಿತು. ತತ್ಪರಿಣಾಮವಾಗಿ ಅವನಲ್ಲಿ ವಾಸ್ತುಶಿಲ್ಪದ ಕಲ್ಪನೆಗಳು ಮೂಡಿಬಂದವು. ಇದರಲ್ಲಿ ಮನೆಗಳಿರಬಹುದು, ಮಠಗಳಿರಬಹುದು, ಗುಡಿ ಗುಂಡಾರಗಳಿರಬಹುದು, ಇವುಗಳನ್ನು ಹಂತ ಹಂತವಾಗಿ ಕಾರ್ಯಾಚರಣೆಯಲ್ಲಿ ತರುತ್ತ ಮಾನವ ಮುಂದುವರಿದನು. ಆಗಿನ ಕಾಲದಲ್ಲಿ ಗುಡಿಗುಂಡಾರಗಳು ಕೇವಲ ಒಂದು ಬುಡಕಟ್ಟಿನವರಿಗೆ ಅನ್ವಯವಾಗದೆ ಇಡೀ ಜನಾಂಗಕ್ಕೆ ಮೂಲವಾಗಿ ಕಂಡು ಬಂದವು.
ಸಮಾಜಶಾಸ್ತ್ರದ ದೃಷ್ಟಿಯಿಂದ ಧರ್ಮದೇವರು, ಎಂಬ ಪರಿಕಲ್ಪನೆಗಳು ಮಾನವನ ಬದುಕಿನ ಅವಿಭಾಜ್ಯ ಅಂಗಗಳಾಗಿವೆ. ಇವು ಸಾಮಾಜಿಕ ಸಂಬಂಧವನ್ನು ಕಲ್ಪಿಸುವುದರ ಜೊತೆಗೆ ದೇವರು, ಮತ್ತು ಧರ್ಮದ ಸುತ್ತ ಅನೇಕ ಆಚರಣೆಗಳನ್ನು ಹೆಣೆದವು. ಹಬ್ಬ, ಹುಣ್ಣಿಮೆ, ಜಾತ್ರೆ ಹೀಗೆ ಅನೇಕ ಕಟ್ಟಳೆಗಳು ಮೂಡಿಬಂದವು. ಇದರಿಂದ ಜನರಲ್ಲಿ ಭಕ್ತಿಯ ಮೊಳಕೆಯೂ ಉದಯಿಸಿತು. ತಮ್ಮ ಭಕ್ತಿಯ ದಾಹವನ್ನು ಹಿಂಗಿಸಿಕೊಳ್ಳಲು ದೇವಾಲಯಗಳ ನಿರ್ಮಾಣದ ಕಡೆಗೆ ಹೆಚ್ಚು ಗಮನ ಹರಿಸಿದರು.
ಸತ್ತವರ ಸಮಾಧಿಗಳೇ ಮಾರ್ಪಟ್ಟು ಹಿಂದಿನ ಕಾಲದ ದೇವಾಲಯಗಳಾಗಿವೆ ಎಂದು ಅಭಿಪ್ರಾಯ ಪಡುವವರೂ ಇದ್ದಾರೆ. ಆದರೆ ಇದಕ್ಕೆ ಪೋಷಕವಾದ ವಿಪುಲ ಆಧಾರಗಳಿಲ್ಲ. ದೇವಾಲಯಗಳ ಕಲ್ಪನೆ ಮೂಡಿ ಬರುವ ಮೊದಲು ಬಯಲಿನಲ್ಲಿ ಗಿಡಗಂಟೆಗಳ ಪೊದರಿನಲ್ಲಿ ಆರಾಧನೆ ಕಂಡು ಬರುತ್ತಿತ್ತು. ಇವು ಅವರ ಆರಾಧನ ಕೇಂದ್ರಗಳಾಗಿದ್ದವೆಂದು ಹೇಳಬಹುದು. ಕ್ರಮೇಣ ಪ್ರಕೃತಿಯಲ್ಲಿಯ ಮರಗಳೇ ದೇವಾಲಯಗಳಾಗಿ ಪರಿವರ್ತನೆ ಹೊಂದಿರಬೇಕು. ಆ ಮರಗಳ ಕೆಳಗೆ ಇರಿಸಿ ಪೂಜಿಸಿದ ಒರಟು ಕಲ್ಲುಗಳೇ ದೇವರ ಸಂಕೇತವಾಗಿ ಬೆಳೆದು ಬಂದಿವೆ.
ಗುಪ್ತರ ಕಾಲಕ್ಕೆ ಗುಡಿಗಳು ಇದ್ದ ಬಗ್ಗೆ ಉಲ್ಲೇಖಗಳು ಬರುತ್ತವೆ. ಅವರ ಕಾಲದ ಗುಡಿಗಳು ಮರದಿಂದ, ಮಣ್ಣಿನಿಂದ ಮಾಡಲ್ಪಟ್ಟಿದ್ದವು. ಈ ಕಟ್ಟಡಗಳು. ಬಹುಕಾಲ ಉಳಿಯಲಿಲ್ಲ ಕ್ರಿಸ್ತಾಬ್ದ ೨ನೇ ಶತಮಾನದ ಸುಮಾರಿಗೆ ನಾಗರಶೈಲಿಯ ದೇವಾಲಯಗಳಿಗಾಗಿ ಮೈದೋರಿದ್ದವು. ಆದರೆ ಕ್ರಿಸ್ತಾಬ್ದ ೪೩೨ರಲ್ಲಿ ಗುಜರಾತಿನ ರೇಷ್ಮೆ ನೇಕಾರರು ಮಂದಸೂರಿನಲ್ಲಿ ಸೂರ್ಯದೇವಾಲಯವನ್ನು ಕಟ್ಟಿಸಿದ ಬಗ್ಗೆ ಸ್ಪಷ್ಟವಾದ ಉಲ್ಲೇಖವೂ ಕಂಡುಬರುತ್ತದೆ. ಆದರೆ ಮೊದಲಿಗೆ ಕಂಡುಬರುವ ಗುಡಿಗಳೆಲ್ಲವೂ ಸ್ತೂಪದ ಮಾದರಿಯಲ್ಲಿ ಕಂಡುಬರುತ್ತವೆ. ಇವು ಜನರ ಹರಕೆಗೆ ಪೂಜೆಗೆ ಅನೂಕೂಲವು ಆಗಿದ್ದವು. ಮಥುರಾದ ಬಳಿಯಲ್ಲಿ ಜಮಲಾಪದುರದಲ್ಲಿ ದೊರೆತ ಅವಶೇಷಗಳಿಂದ ಮಣಿಭದ್ರ, ದಧಿಕರ್ಣ, ಹೀಗೆ ಅನೇಕರ ಯಕ್ಷರ ಗುಡಿಗಳು ಇದ್ದ ಬಗ್ಗೆ ಸ್ಪಷ್ಟವಾದ ಉಲ್ಲೇಖಗಳು ದೊರೆಯುತ್ತವೆ ಅಲ್ಲದೆ ಕ್ರಿಸ್ತಯುಗದ ಆರಂಭದ ಕಾಲದಲ್ಲಿ ದಕ್ಷಿಣ ದೇಶದಲ್ಲಿ ಕೆರೆಗಳ, ನದಿಗಳ ದಂಡೆಯಮೇಲೆ ಕಾರ್ತಿಕೆಯ ಗುಡಿಗಳು ಇದ್ದ ಬಗ್ಗೆ ಹಲವಾರು ಶಾಸನಗಳು ಹೇಳುತ್ತವೆ.[3]
ಕಾಲಕ್ರಮೇಣ ಚೋಳ ಅರಸರ ಕಾಲದಲ್ಲಿ ಗುಡಿಗಳ ಬೆಳವಣಿಗೆಯ ಹಂತವನ್ನು ಕಾಣುತ್ತೇವೆ. ಈ ಅರಸರ ಕಾಲಕ್ಕೆ ಪ್ರತಿಯೊಂದು ಊರಿಗೆ ಗುಡಿಗಳು ಬೆಳವಣಿಗೆ ಹೊಂದಿರುವದು ಸ್ಪಷ್ಟವಾಗುತ್ತದೆ. ಹೀಗೆ ಗುಡಿಗಳು ಕಾಲಕಾಲಕ್ಕೆ ಅಭಿವೃದ್ಧಿಯಾಗುತ್ತಬಂದವು. ಭಯ ಭಕ್ತಿಯ ಪ್ರತೀಕವಾಗಿ ಜನತೆಯಲ್ಲಿ ಆರಾಧನಾ ಮನೋಭಾವನೆ ಬೆಳೆಯಿತು. ಅದರೊಂದಿಗೆ ಮನೆಯಲ್ಲಿ ದೇವರ ಮೂರ್ತಿಗಳನ್ನು ಇಟ್ಟುಕೊಂಡು ಪೂಜಿಸುವ ವಿಧಾನವೂ ಆರಂಭವಾಯಿತು. ಹೀಗೆ ಈ ಎಲ್ಲ ಅಂಶಗಳು ಮಾನವನ ಮನಸ್ಸಿನಲ್ಲಿ ಅಚ್ಚಳಿಯದೆ ಪ್ರಭಾವ ಮುದ್ರೆಯನ್ನು ಬಿತ್ತಿದ್ದರಿಂದ ದೇವತ್ವದ ಕಲ್ಪನೆ ಮೂಡಿತು. ಮಾನವ ಮಾನವೀಯತೆಯ ಅಂಶಗಳ ಸಹಾಯದಿಂದ ಮಹಾಮಾನವನಾಗಲು ಸಾಧ್ಯವಾಯಿತು ಎಂಬುದಕ್ಕೆ ಅವನ ವಿಕಾಸಕ್ರಮವೇ ಮೂಲ ಆಧಾರವಾಗಿದೆ. ಇಂತಹ ಸಂದರ್ಭದಲ್ಲಿ ದೈವಿಕೃಪೆಯಿಂದ ಅವನಲ್ಲಿ ದೇವರ ಕಲ್ಪನೆ ಮೂಡಿಬಂದಿರುವುದು ಅತ್ಯಂತ ಮಹತ್ವದ್ದಾಗಿದೆ.

೨ ಅ. ಗ್ರಾಮದೇವತೆಗಳ ಉಗಮ ವಿಕಾಸ
ಸಂಘ ಜೀವನದ ಪ್ರಜ್ಞೆ ಮಾನವನಲ್ಲಿ ಮೂಡಿದಾಗಿನಿಂದ ಅವನು ವಾಸಿಸಲಿಕ್ಕೆ ನದಿಯ ದಂಡೆಯ ಮೇಲಿರುವ ವಿಶಾಲವಾದ ಬಯಲು ಪ್ರದೇಶವನ್ನು ಆಯ್ಕೆಮಾಡಿಕೊಂಡ. ಇಂತಹ ಫಲವತ್ತಾದ ಭೂಮಿ ಹಾಗೂ ನೀರು ದೊರೆಯುವಂಥ ಪ್ರದೇಶದಲ್ಲಿ, ಮಾನವನು ಮನೆಗಳನ್ನು ಕಟ್ಟಿಕೊಂಡು ನಿರಾತಂಕವಾಗಿ ಜೀವನವನ್ನು ಕಳೆಯಲು ಪ್ರಾರಂಭಿಸಿದ. ಬರುಬರುತ್ತ ಮಾನವ ಜನಾಂಗವು ವೃದ್ಧಿಯಾಗುತ್ತ ನಡೆಯಿತು. ಆಗ ಒಂದು ಕುಟುಂಬಕ್ಕೆ ಬದಲಾಗಿ ಹತ್ತೆಂಟು ಕುಟುಂಬಗಳು ಬೆಳೆದವು. ಹೀಗೆ ಕುಟುಂಬಗಳು ವೃದ್ಧಿಯಾಗುತ್ತ ಹೋದಂತೆ ಆ ಪ್ರದೇಶವು ಗ್ರಾಮಗಳ ಉಗಮಕ್ಕೆ ಕಾರಣವಾಯಿತು. ಆಗ ಮನುಷ್ಯ ಮನುಷ್ಯರಲ್ಲಿ ಸಂಪರ್ಕ ಸಂಬಂಧಗಳು ವೃದ್ಧಿಯಾಗತೊಡಗಿದುದರ ಪರಿಣಾಮವಾಗಿ ಅವರಲ್ಲಿ ಅನೇಕ ಬಗೆಯ ಸಂಸ್ಕಾರಗಳು ಮೂಡಿಕೊಂಡು ಬಂದವು.
ಮಾನವ ತನ್ನ ರಕ್ಷಣೆಗಾಗಿ ಹಾಗೂ ತನ್ನವರ ಸಂರಕ್ಷಣೆಗಾಗಿ ತಾನು ನೆಲೆಸಿದ ಪ್ರದೇಶದಲ್ಲಿ ಇರುವ ಪ್ರಕೃತಿದೇವತೆಗಳಿಗೆ ಮಾರುಹೋದನು. ತನ್ನ ಕಲ್ಪನೆಯ ಆಳದಲ್ಲಿ ತನಗೆ ಇಷ್ಟ ಬಂದಂತಹ ದೇವತೆಗಳ ನಾಮಕರಣ ಮಾಡಿದನು. ಅವುಗಳನ್ನು ಭಕ್ತಿ ಗೌರವ, ಶ್ರದ್ಧೆಯಿಂದ ಆರಾಧನೆಯನ್ನೂ ಮಾಡತೊಡಗಿದನು. ಈ ಪರಂಪರೆಯಿಂದ ಜನರಲ್ಲಿ ನಂಬಿಕೆ, ಭಕ್ತಿ, ಶ್ರದ್ಧೆಗಳು ವ್ಯಾಪಕವಾಗುತ್ತ ನಡೆದವು. ಆಗ ಮೂರ್ತಿಗಳಿಗೆ ಒಂದು ಸ್ವರೂಪ ಬಂದಿರಬೇಕು. ತಾನು ಆರಾಧಿಸುವಂಥ ದೇವತೆಗಳಿಂದ ಪ್ರತಿಫಲ ದೊರೆಯದಿದ್ದಾಗ ಮತ್ತೊಂದು ಹೆಸರಿನಲ್ಲಿ ಮೂರ್ತಿಯನ್ನು ತಯಾರಿಸಿ ಅದಕ್ಕೆ ಆರಾಧನೆ ಮಾಡಲು ಪ್ರಾರಂಭಿಸಿದನು. ಕ್ರಮೇಣ ಮಾನವನಲ್ಲಿ ಜ್ಞಾನವು  ವಿಕಾಸವಾದಂತೆ ಅವನಲ್ಲಿ ಕಲ್ಪನೆಗಳು ಬೆಳೆಯತೊಡಗಿದವು. ಅದರೊಂದಿಗೆ ದೇವತೆಗಳ ಪೂಜೆ ಪ್ರಮಾಣವು ಅಧಿಕವಾಗತೊಡಗಿದವು. ಅವರು ವಾಸಿಸುವ ಪ್ರದೇಶದಲ್ಲಿ ಕಟ್ಟಿಕೊಂಡಂತಹ ಗ್ರಾಮಗಳಲ್ಲಿ ದೇವತೆಗಳ ಸಂಖ್ಯೆಯು ಬೆಳೆಯತೊಡಗಿತು. ಇದರಿಂದ “ಗ್ರಾಮದೇವತೆಗಳು” ಎಂಬ ಕಲ್ಪನೆಯೂ ಮೂಡಿಕೊಂಡು ಬಂದಿರಲು ಸಾಧ್ಯವಿದೆ.
ಪ್ರಕೃತಿಯಲ್ಲಿ ಬದಲಾವಣೆಯಾದಂತೆ ಮಾನವನಲ್ಲಿ ಬದಾಲಾವಣೆಯಾಗುವದು ಸಹಜ, ಆಗ ಅವನಲ್ಲಿ ವಿಕಾಸಶೀಲ ಮನೋಭಾವನೆ ಬೆಳೆಯಿತು. ಇದರಂತೆಯೇ ಗ್ರಾಮಗಳು ವಿಕಾಸಶೀಲತೆಯ ಪ್ರಯೋಗಕ್ಕೆ ಒಳಗಾದವು. ಬರುಬರುತ್ತ ಪಟ್ಟಣಗಳಲ್ಲಿಯೂ ಈ ದೇವತೆಗಳು ಆವರಿಸಿಕೊಂಡವು. ಇದರಿಂದಾಗಿ ಗ್ರಾಮದೇವತೆಗಳು ಪಟ್ಟಣದ ದೇವತೆಗಳೂ ಆದವೆಂದು ಹೇಳಬಹುದು. ಕ್ರಮೇಣ ಮನುಷ್ಯನ ಬದುಕಿನಲ್ಲಿ ಅನೇಕ ವ್ಯತ್ಯಾಸಗಳಾದವು. ಆದರೆ ದೇವರ ಕಲ್ಪನೆಯ ಅಂಶಗಳ ಹಿನ್ನೆಲೆಯಲ್ಲಿ ವ್ಯತ್ಯಾಸ ಕಾಣಲಿಲ್ಲ. ಅವರಲ್ಲಿ ದೇವತೆಗಳ ಬಗೆಗೆ ನಂಬಿಕೆಯೂ ಶಾಶ್ವತವಾಗಿ ಮುಂದುವರಿಯತೆಂದು ಹೇಳಬಹುದು. ದೇವರ ಬಗೆಗೆ ಆರಾಧನೆ, ಪೂಜೆಗಳು ಮುಂತಾದ ಕ್ರಿಯಾವಿಧಾನಗಳು ಕ್ರಮೇಣ ಮೊದಲಿನಕ್ಕಿಂತಲೂ ಅಧಿಕವಾದವು ಹೊರತು ಕಡಿಮೆಯಾಗಲಿಲ್ಲ. ಆದುದರಿಂದ ದೇವತಾರಾಧನೆಯು ಅಂದಿನಿಂದ ಇಂದಿನವರೆಗೂ ಅವ್ಯಾಹತವಾಗಿ ನಡೆದುಕೊಂಡು ಬಂದಿದೆ ಎಂದು ಹೇಳಬಹುದು.
ನಮ್ಮ ಸಂಸ್ಕೃತಿಯ ಆಳವನ್ನು ಅವಲೋಕಿಸಿದಾಗ ಅಲ್ಲಿ ಸ್ತ್ರೀಯು ತನ್ನ ಪವಾಡವನ್ನು ಬೀರಿದ್ದು ಅರಿವಾಗದಿರದು . ಅನೇಕ ಸ್ತ್ರೀಯರ ತಮ್ಮ ಪತಿಯ ಮರಣದ ನಂತರ ಸತಿಹೋದರು. ಅಲ್ಲದೆ ಬೇರೆ ಬೇರೆ ವಿಧಾನಗಳಲ್ಲಿ ಸಿಲುಕಿ ಶಿಕ್ಷೆಗೆ ಗುರಿಯಾದವರು ಇರುವರು. ಅಲ್ಲದೆ ಆತ್ಮಹತ್ಯೆ ಮಾಡಿಕೊಂಡವರು, ಆಘಾತಕ್ಕೆ ಒಳಗಾದವರು, ಅನೇಕ ಸ್ತ್ರೀಯರು ತಮ್ಮನ್ನೇ ತಾವು ಬಲಿಕೊಟ್ಟ ಸಂಗತಿಗಳೂ ಉಂಟು. ಇವರೆಲ್ಲರೂ ಚರಿತ್ರೆಯ ಹಾಗೂ ಧರ್ಮದ ನಂಬಿಕೆಯ ಹಿನ್ನೆಲೆಯಲ್ಲಿ ಗ್ರಾಮದೇವತೆಗಳಾಗಿ ರೂಪಗೊಂಡಿರಲಿಕ್ಕೆ ಸಾಧ್ಯವಿದೆ. ವ್ಯಕ್ತಿಗಳ ಸುತ್ತ ಹರಡಿಕೊಂಡಿರುವ ಐತಿಹ್ಯ ಮತ್ತು ಸ್ಥಳದ ಮೇಲಿಂದ ಹುಟ್ಟಿದಂತಹ ಐತಿಹ್ಯಗಳ ಮೇಲೆ ಕೆಲವೊಂದು ದೇವತೆಗಳು ಹುಟ್ಟಿಕೊಂಡವು. ವೀರಪುರುಷರು, ಜನೋಪಕಾರ ಮಾಡಿದ ಮನುಷ್ಯರು, ಚಾರಿತ್ರಿಕ ವ್ಯಕ್ತಿ, ಮಹಾತ್ಮರು, ಪವಾಡಪುರುಷರು ಈ ಹಿನ್ನೆಲೆಯಲ್ಲಿಯೇ ದೇವತೆಗಳು ಹುಟ್ಟುಕೊಂಡು ಬಂದವು. ಈ ಎಲ್ಲ ಅಂಶಗಳ ಹಿನ್ನೆಲೆಯಲ್ಲಿ ಗ್ರಾಮದೇವರು ಹಾಗೂ ದೇವತೆಗಳಾಗಿರಬಹುದು. ತದನಂತರ ಜನರಿಗೆ ಸಣ್ಣ ಪುಟ್ಟ ತೊಂದರೆಗಳಾದಾಗ ಅವುಗಳ ನಿವಾರಣೆಗಾಗಿ ಕೆಲವು ಸಣ್ಣ ಪುಟ್ಟ ದೇವತೆಗಳೂ ಹುಟ್ಟಿಕೊಂಡು ಬಂದವು.
ಮಾನವನಿಗೆ ಕಾಯಿಲೆಯಾದಾಗ, ಆ ಕಾಯಿಲೆಯನ್ನು ದೂರ ಮಾಡುವಂತಹ ದೇವತೆಗಳು ಹುಟ್ಟಿಕೊಂಡು ಬಂದವು. ಇಂಥ ದೇವತೆಗಳನ್ನು ಆರಾಧಿಸಿ ಅಭಿಷೇಕಮಾಡಿಸಿ ಪ್ರಸಾದವನ್ನು ಸ್ವೀಕಾರ ಮಾಡಿದರೆ ಗುಣವಾಗುತ್ತದೆ ಎಂಬ ಕಲ್ಪನೆಯಲ್ಲಿ ಹಲವು ದೇವತೆಗಳ ಉಗಮ ಕಂಡಿರಬೇಕು.
[1]ಹಾವು ಕಚ್ಚಿದರೆ ಗುಡಿಗೆ ಹೋಗಿ ಪೂಜೆಯನ್ನು ಸಲ್ಲಿಸಿ, ಪೂಜಾರಿ ಕೊಟ್ಟ ಗಂಧವನ್ನು ಹಾವು ಕಚ್ಚಿದ ಭಾಗಕ್ಕೆ ಹಚ್ಚಿದರೆ ಪರಿಹಾರವಾಗುತ್ತದೆ ಅನ್ನುವಂಥ ನಂಬಿಕೆ ಅಲ್ಲದೆ ದೈಹಿಕ ಹಾಗೂ ಮಾನಸಿಕ ತೊಂದರೆಗಳಿಗೆ ಒಳಗಾಗಿ ಬಳಲುತ್ತಿರುವ ವ್ಯಕ್ತಿ ತನಗೆ ಬಂದಂತಹ ತೊಂದರೆಗಳನ್ನು ನಿವಾರಿಸಿಕೊಳ್ಳಲು ಈ ದೇವತೆಗಳು ಹುಟ್ಟಿಕೊಂಡು ಬಂದರು. ಈ ಎಲ್ಲ ಅಂಶಗಳನ್ನು ಪರಿಶೀಲಿಸಿದಾಗ ಮಾನವನಲ್ಲಿ ಈ ಅಂಶಗಳು ಮೂಢನಂಬಿಕೆಯಿಂದ ಇಲ್ಲವೆ ತನ್ನ ಬಯಕೆಯ ಅನುಗುಣವಾಗುವಂತೆ ಸೃಷ್ಟಿಸಿಕೊಂಡಿರುವನು. ಜನತೆಯ ಸಂಪ್ರದಾಯಕ್ಕೆ ಅನುಗುಣವಾಗಿ ಹಾಗೂ ಗ್ರಾಮದ ಸಂಪ್ರದಾಯಕ್ಕೆ ಅನುಗುಣವಾಗಿ ಪ್ರತಿಯೊಂದು ಗ್ರಾಮದವರು ತಮ್ಮದೇ ಆದಂತಹ ವಿಶಿಷ್ಟ ದೇವತೆಗಳನ್ನು ಸೃಷ್ಟಿಸಿಕೊಂಡರು. ಅವುಗಳನ್ನು ತಮ್ಮ ಗ್ರಾಮದ ದೇವತೆಗಳೆಂದು ಕರೆಯತೊಡಗಿದರು. ದಕ್ಷಿಣ ಭಾರತದಲ್ಲಿ ‘ಗ್ರಾಮಧೆವತೆಗಳು’ ಎಂಬ ಹೆಸರಿನಲ್ಲಿಯೇ ಕರೆದರು. ಉತ್ತರ ಭಾರತದಲ್ಲಿ ‘ಠಾಕುಣಿ’ ಎಂದು ಕರೆಯುವರು. ಇನ್ನು ಕೆಲವು ಕಡೆಗೆ ‘ಊರಿನ ಅಮ್ಮ’ ಎಂದೂ ಕರೆಯುವರು. ಈ ದೇವತೆಗಳು ಊರನ್ನು ಹಾಗೂ ಊರಿನ ಜನರನ್ನು ಕಾಪಾಡುವವು ಎಂಬ ನಂಬಿಕೆ ಬೇರೂರಿತು. ಒಂದು ವೇಳೆ ಮಾರಕಶಕ್ತಿಗಳು ಊರನ್ನು ಪ್ರವೇಶಿಸಿದರೆ ಆ ಮಾರಕಶಕ್ತಿಗಳನ್ನು ಈ ದೇವತೆಗಳೇ ಹೊಡೆದೂಡಿಸುತ್ತಾರೆ. ಎಂಬ ನಂಬಿಕೆ ಜನರಲ್ಲಿ ಬೆಳೆದುಬಂದಿವೆ. ಈ ದೇವತೆಗಳನ್ನು ಪ್ರಾದೇಶಿಕವಾಗಿ ಬೇರೆ ಬೇರೆ ಹೆಸರುಗಳಿಂದ ಕರೆಯುವರು. ಮಾರಿಯಮ್ಮ ಮಧ್ಯ ಭಾರತದಲ್ಲಿ (ಮಾರಿ, ಭವಾನಿ, ಪ್ಲೇಗ) ಗಯಾ ಜಿಲ್ಲೆಯಲ್ಲಿ ಮತ್ತು ಮುಂಬಯಿಯಲ್ಲಿ ಮಾಯಿ, ಬಂಗಾಳದಲ್ಲಿ, ಓಲಾಯ್‌, ಚಂಡಿ, ದಕ್ಷಿಣ ದೇಶದಲ್ಲಿ ಪೆದ್ದಮ್ಮ, ಅಣ್ಣಮ್ಮ, ನೂಕಲಮ್ಮ, ಕೊಕ್ಕಲಮ್ಮ, ಸಿಡಬು, ಮುತ್ಯಾಲಮ್ಮ, ಉತ್ತರಕರ್ನಾಟಕದಲ್ಲಿ ಕರಿಯಮ್ಮ ದುರುಗಮ್ಮ ಕಾಳಮ್ಮ, ಮಾರೆಮ್ಮ, ಚೌಡಮ್ಮ ಹೀಗೆ ಹಲವಾರು ಹೆಸರುಗಳಿಂದ ಕರೆಯುವದು ಕಂಡುಬರುತ್ತದೆ.
ಈ ದೇವತೆಗಳ ದೇವಾಲಯಗಳು ಊರಿನ ಪ್ರಮುಖವಾದ ಸ್ಥಳದಲ್ಲಿ ಅಥವಾ ಊರಿನ ಹೊರಭಾಗದಲ್ಲಿ, ಊರಿನ ಮಧ್ಯಭಾಗದಲ್ಲಿ ಸ್ಥಾಪಿತವಾಗಿರುವವು. ಯಾಕೆಂದರೆ ಊರಲ್ಲಿ ಪೀಡೆಗಳು ಪ್ರವೇಶ ಮಾಡಿದರೆ ಅವುಗಳನ್ನು ಹೊರಗಿನಿಂದಲೇ ಓಡಿಸಬೇಕೆಂಬ ನಂಬಿಕೆ, ಪ್ರಬಲವಾಗಿರಬೇಕು. ಊರಿನ ಮಧ್ಯ ನೆಲೆಸಿದಂತಹ ಗ್ರಾಮದೇವತೆಯು ಊರಿನಜನರ ರಕ್ಷಣೆಯ ಭಾರಹೊತ್ತು ಅವರನ್ನು ಸಂರಕ್ಷಣೆ ಮಾಡುವಂತಹವು. ಅಲ್ಲದೆ ಊರಿನ ಹೊರ ಭಾಗದಲ್ಲಿ, ಬಯಲು ಪ್ರದೇಶದಲ್ಲಿ, ಮರದ ಕೆಳಗೆ, ಹಳ್ಳಗಳ ದಂಡೆಯಲ್ಲಿ, ನದಿ ಮತ್ತು ಕೆರೆಯ ದಂಡೆಯ ಮೇಲೆ ಕೆಲವು ದೇವತೆಗಳು ಸ್ಥಾಪಿತಗೊಂಡಿರುವವು. ಈ ದೇವತೆಗಳನ್ನು ಊರಿನ ಜನರು ಪೂಜಿಸುವ ಅವಕಾಶಗಳು ಇವೆ. ಹೀಗೆ ಅನೇಕ ವಿಧಗಳಲ್ಲಿ ಜನಪದರ ಜೀವನದಲ್ಲಿ ಗ್ರಾಮದೇವತೆಗಳು ಹಾಸುಹೊಕ್ಕಾಗಿ ಬೆರೆತುಕೊಂಡಿರುವುದನ್ನು ಸಹಜವಾಗಿ ಕಾಣುತ್ತೇವೆ. ಹೆಣ್ಣು ದೇವತೆಯ ಕೂಡ ಬಹು ಸಂಖ್ಯೆಯಲ್ಲಿ ಗಂಡು ದೇವತೆಗಳು ಬೆಳೆದುಕೊಂಡು ಬಂದು ಅವುಗಳು ಕೂಡ ಗ್ರಾಮದೇವರೆಂದು ಕರೆಸಿಕೊಂಡವು.
ಗ್ರಾಮದೇವತೆಗಳು ಹುಟ್ಟಿಕೊಂಡು ಬಂದ ತರುವಾಯದಲ್ಲಿ ಆ ದೇವತೆಗಳ ಬಗೆಗೆ ಅನೇಕ ದಂತಕಥೆಗಳು, ಐತಿಹ್ಯಗಳು ಅವುಗಳ ಸುತ್ತ ಹೆಣೆದುಕೊಂಡು ಬಂದಿರುವುದನ್ನು ಸಹಜವಾಗಿ ಕಾಣುತ್ತೇವೆ. ಇಂತಹುಗಳ ಬಗೆಗೆ ಉಲ್ಲೇಖಗಳನ್ನು ಸಹ ಕೊಡಬಹುದು. ಗ್ರಾಮದೇವತೆಯ ಸೃಷ್ಟಿಯ ಬಗೆಗೆ ಒಂದು ದಂತ ಕಥೆ: ಪರಶುರಾಮ ತನ್ನ ತಂದೆ ಜಮದಗ್ನಿಯ ಆಜ್ಞೆಯ ಪ್ರಕಾರ ಸ್ವತಃ ತಾಯಿ ರೇಣುಕೆಯ ತಲೆಯನ್ನು ಕಡಿದು ಹಾಕುವ ಪ್ರಸಂಗ ಬಂದಿತು. ತಂದೆಯ ಅಪ್ಪಣೆಯನ್ನು ಮೀರುವಂತಿಲ್ಲ. ತಾಯಿಯನ್ನು ಉಳುಸುವಂತಿಲ್ಲ. ಇಂತಹ ಇಕ್ಕಟ್ಟಿನ ಸಮಯದಲ್ಲಿ ಕೊಡಲಿ ತೆಗೆದುಕೊಂಡು ತಾಯಿ ರೇಣುಕೆಯ ತಲೆಯನ್ನು ಕಡಿದು ಹಾಕಿದ ರೇಣುಕೆಯ ರುಂಡ ಬಿದ್ದಕಡೆ ಒಂದಕ್ಕೆ ಎರಡರಂತೆ ಹೊಸ ತಲೆಗಳು ಹುಟ್ಟಿದವು. ಅವುಗಳನ್ನು ಕಡಿದು ಹಾಕಿದನು. ಅವು ಬಿದ್ದಕಡೆ ಎರಡಕ್ಕೆ ನಾಲ್ಕು ತಲೆಗಳು ಹುಟ್ಟಿದವು. ಹೀಗೆ ಅಸಂಖ್ಯಾತ ತಲೆಗಳು ಹುಟ್ಟಿಕೊಂಡವು. ಕೊನೆಗೆ ಜಮದಗ್ನಿಯ ಅನುಗ್ರಹದಿಂದ ರೇಣುಕೆಗೆ ಜೀವದಾನವಾಯಿತು. ಆದರೆ ಉಳಿದ ಅಸಂಖ್ಯಾತ ತಲೆಗಳ ಗತಿ ಏನು? ಅವು ಗ್ರಾಮದೇವತೆಗಳಾಗಲಿ ಎಂದು ಪರಶುರಾಮ ವರ ನೀಡಿದ. ಅದರಂತೆ ರೇಣುಕೆಯ ತಲೆಯಿಂದ ಹುಟ್ಟಿದ ಅಸಂಖ್ಯಾತ ತಲೆಗಳು ಗ್ರಾಮದೇವತೆಗಳಾದವು. ಅವುಗಳು ರೇಣುಕೆಯ ರುಂಡದ ಸಂಕೇತಗಳು ಕೇವಲ ರುಂಡವಾದ್ದರಿಂದಲೇ ಇಡಿ ದೇಹ ಕಾಣದೆ ರುಂಡದ ಭಾಗವನ್ನು ಮಾತ್ರ ಪೂಜಿಸುವದು ಎಂದು ಕೆಲವರಲ್ಲಿ ನಂಬಿಕೆ.
ಇಂತಹ ಕಟ್ಟು ಕಥೆಯನ್ನು ಜನಪದ ನಂಬಿಕೆಯ ಪ್ರಕಾರ ಹೆಣ್ಣು ದೇವತೆಗಳಿಗೆ ಅನ್ವಯಿಸುವುದಾದರೆ ಗಂಡು ದೇವತೆಗಳಿಗೆ ಹೇಗೆ ಅನ್ವಯಿಸುವದು? ಗ್ರಾಮದೇವತೆಗಳಲ್ಲಿ ಹೆಣ್ಣು ದೇವತೆಗಳು ಹೆಚ್ಚಿನ ಪ್ರಮಾಣದಲ್ಲಿದ್ದರೂ ಸಹ ಸಾಕಷ್ಟು ಪ್ರಮಾಣದಲ್ಲಿ ಗಂಡುದೇವತೆಗಳೂ ಇರುವವು. ರುಂಡದ ಭಾಗವನ್ನು ಪೂಜಿಸುವ ದೇವತೆಗಳು ಹೆಚ್ಚಾಗಿದ್ದರೂ ಇಡೀ ದೇಹದ ಆಕಾರದ ಪೂಜಿಸುವ ದೇವತೆಗಳೂ ಇವೆ. ಗ್ರಾಮದೇವತೆಗಳ ಸೃಷ್ಟಿಯ ಬಗೆಗೆ ಕಾಲಾಂತರದಲ್ಲಿ ಹುಟ್ಟುಕೊಂಡಿರುವ ಕಲೆಗಳಲ್ಲಿ ಇದು ಒಂದು ಎಂದು ಹೇಳಬಹುದು. ಆದಿ ಮಾನವರು ಶಕ್ತಿಯ ಆರಾಧಕರಾಗಿದ್ದರು. ಈ ಶಕ್ತಿಗಳೇ ಗ್ರಾಮದೇವತೆಗಳಾದರು ಎಂಬ ಅಭಿಪ್ರಾಯವಿದೆ.[2]
ಈ ದೇವತೆಗಳು ದ್ರಾವಿಡರ ಮಾತೃಪ್ರಧಾನ ಸಮಾಜದ ಸೃಷ್ಟಿಗಳಾಗಿರಬಹುದು.[3]
ಮಾದೇಶ್ವರರು ಮಾರಿಯರನ್ನು ಕಟ್ಟಿ ಅಳುತ್ತಿದ್ದರಂತೆ. ಅವರ ಆಜ್ಞೆಯಂತೆ ಇವರೆಲ್ಲರನ್ನು ಬೇರೆ ಬೇರೆ ಗ್ರಾಮಗಳಿಗೆ ಸೇರಿಸಿದ್ದಾರೆ. ಅನ್ನುವ ಪ್ರತೀತಿ ಸಹ ಹರಡಿಕೊಂಡಿದೆ. ಈ ಮಾದರಿಯ ಉತ್ತರದಿಂದ ಇತ್ತ ಬಂದವರೆಂದು ಹೇಳುವರು.



[1] ಕರ್ನಾಟಕದ ಗ್ರಾಮದೇವತೆಗಳು-ಡಿ. ಲಿಂಗಯ್ಯ ಪು.೭
[2] ಕರ್ನಾಟಕ ಗ್ರಾಮದೇವತೆಗಳು-ಡಿ. ಲಿಂಗಯ್ಯ ಪು.೮-೯
[3] ಗ್ರಾಮವ್ಯಾಸಂಗ ಲೇಖನ, ನಮ್ಮ ಗ್ರಾಮದೇವತೆಗಳು ಎಚ್‌.ವ್ಹಿ. ನಾಗೇಶ ಪು. ೧೪
2. ಬ. ಗ್ರಾಮದೇವತೆಗಳು ಪ್ರಾಚೀನತೆ
ಗ್ರಾಮದೇವತೆಗಳ ಕಲ್ಪನೆಯು ಬಹುಪ್ರಾಚೀನವಾದದ್ದು. ವೇದ ಉಪನಿಷತ್ತು ಮತ್ತು ಪುರಾಣಗಳಕ್ಕಿಂತಲೂ ಹಿಂದಿನದೆಂದು ಹೇಳಬಹುದು. ಹರಪ್ಪಾ ಮೊಹೆಂಜೋದಾರೊ ಸಂಸ್ಕೃತಿಯಲ್ಲಿ ಕ್ರಿ.ಶ.ಪೂ ೪ ರಿಂದ ೨ ನೆಯ ಶತಮಾನದ ನಾಗರಿಕತೆಯಲ್ಲಿ ದೇವತಾವಿಗ್ರಹಗಳು ದೊರಕಿದ ಬಗೆಗೆ ಉಲ್ಲೇಖಗಳನ್ನು ಕಾಣಬಹುದು. ಮಾನವನು ಗ್ರಾಮ ಜೀವನವನ್ನು ಪ್ರಾರಂಭ ಮಾಡಿದ ಮೇಲೆ ಗ್ರಾಮದೇವತೆಯ ಸೃಷ್ಟಿಯಾಯಿತು. ಆದರೆ ಮಾನವನು ಎಂದಿನಿಂದ ಗ್ರಾಮದಲ್ಲಿ ನೆಲೆಯೂರಿ ನಿಂತನು? ಯಾವ ಕಾಲದಲ್ಲಿ ಗ್ರಾಮದೇವತೆಗಳು ಸೃಷ್ಟಿಗೊಂಡು ಬಂದವು? ಎಂದು ಸ್ಪಷ್ಟವಾಗಿ ಹೇಳಲು ಆಧಾರ ಸಾಮಗ್ರಿಗಳ ಕೊರತೆ ಇದೆ.
ಪ್ರೊ. ಎಚ್‌.ವ್ಹಿ. ನಾಗೇಶ್‌ ಅವರು “ಗ್ರಾಮಗಳು ನೆಲೆಗೊಂಡಂದಿನಿಂದ ಅಂದರೆ ವೇದಪೂರ್ವಕಾಲದಿಂದಲೂ ಗ್ರಾಮದೇವತೆಯ ಸಂಪ್ರದಾಯ ಇದ್ದಿರಬಹುದೆಂದು” ಅಭಿಪ್ರಾಯ ಪಡುವರು. ಆದರೆ ಅಲ್ತೆಕರರು ಮೂರ್ತಿಪೂಜೆಯ ಆರಂಭ ಮತ್ತು ಬೆಳವಣಿಗೆ ವಿಷಯವಾಗಿ ಇನ್ನೂ ಕೆಲಸ ನಡೆಯಬೇಕಾಗಿದೆ. ಮನೆಯಲ್ಲಿ ಆಗಲಿ ದೇವತಾಮೂರ್ತಿಯನ್ನು ಪೂಜಿಸುವ ವಿಷಯವನ್ನು ಧರ್ಮಸೂತ್ರಕಾರರೂ ಸಾಮಾನ್ಯವಾಗಿ ಹೇಳುವುದಿಲ್ಲ. ಮನು ಕೂಡಾ ಹೇಳಿಲ್ಲ. ದೇವಸ್ಥಾನವನ್ನು ಪೂಜಿಸುವ ಸಂಪ್ರದಾಯ ಅಶೋಕನಿಗಿಂತ ಇತ್ತೀಚಿನದೆಂದು ಕಾಣುತ್ತದೆ ಎಂದಿರುವರು.
ದೇವಸ್ಥಾನಗಳು ಸಾರ್ವಜನಿಕ ಪೂಜಾ ಕೇಂದ್ರಗಳೆಂದು ಮುಂದೆ ಪರಿಗಣಿತವಾದವು. ಇಂದಿಗೂ ಕೆಲವೊಂದು ಅಂಶಗಳು ಹಳ್ಳಿಪಟ್ಟಣಗಳಲ್ಲಿ ಉಳಿದುಕೊಂಡು ಬಂದಿವೆ. ದೇವರಿಗೆ ವೀಳ್ಯೆಯನ್ನು ಸ್ವೀಕರಿಸುವ ಸಂಪ್ರದಾಯವನ್ನು ಪ್ರಾರಂಭ ಮಾಡಿದವರು ಆರ್ಯರು. ಇವರು ದ್ರಾವಿಡರಿಂದ ಸ್ವೀಕಾರ ಮಾಡಿದರು. ಈ ವೀಳ್ಯೆಯನ್ನು ಸ್ವೀಕರಿಸುವ ಸಂಪ್ರದಾಯವನ್ನು ಅವಲೋಕಿಸಿದರೆ ಗ್ರಾಮದೇವತೆಯ ಮೂಲ ಪ್ರಾಚೀನಕ್ಕೆ ಹೋಗುತ್ತದೆ. ಅರ್ವಾಚೀನಕಾಲದಿಂದ ಪ್ರಾಚೀನ ಕಾಲದವರೆಗೂ ಗ್ರಾಮದೇವತೆಗಳು ಹಳ್ಳಿಯ ಜನರ ಜೀವನದಲ್ಲಿ ಹಾಸುಹೊಕ್ಕಾಗಿ ಬೆರೆತುಕೊಂಡಿದ್ದವು ಎಂದು ಹೇಳಬಹುದು. ಇಂದಿಗೂ ಪ್ರತಿಯೊಂದು ಗ್ರಾಮದಲ್ಲಿ ದೇವಾಲಯಗಳು ಸ್ಥಾಪನೆಗೊಂಡಿದುದರ ಬಗೆಗೆ ಅನೇಕ ಐತಿಹ್ಯಗಳು ಕೈಗೆ ಸಿಕ್ಕುತ್ತವೆ. ಹೀಗೆ ಅನೇಕ ಅಂಶಗಳನ್ನು ಊಹಿಸಲು ಅವಕಾಶವಿದೆ.
ಜಿ.ಆರ್. ತಿಪ್ಪೇಸ್ವಾಮಿ ಅವರು ಗ್ರಾಮದೇವತೆಗಳ ಆರಾಧನೆಯು ಆರ್ಯಪೂರ್ವ ಕಾಲದಿಂದಲೂ ನಡೆಯುತ್ತ ಬಂದಿದೆ ಎಂದು ಅಭಿಪ್ರಾಯಪಡುವರು.
ಗೋರೂರು ರಾಮಸ್ವಾಮಿ ಅಯ್ಯಂಗಾರರು ಗ್ರಾಮದೇವತೆಯ ಕಲ್ಪನೆ ಅತ್ಯಂತ ಪ್ರಾಚೀನವಾದುದು, ಆರ್ಯರ ಉಪನಿಷತ್ತು ವೇದಗಳ ಕಾಲಕ್ಕೆ ಸೇರಿದವು ಎಂದು ಹೇಳಲಾಗುತ್ತದೆ. ರಾಮಾಯಣದ ಕಾಲಕ್ಕಿಂತ ಹಿಂದಿನಿಂದಲೂ ದೇವತೆ ಇದ್ದಿರಬೇಕು. ಸೀತೆ ಗಂಗೆಯನ್ನು ದಾಟುವಾಗ ಗಂಗೆಯನ್ನು ಹೀಗೆ ಪ್ರಾರ್ಥಿಸುತ್ತಾಳೆ. ನಿನ್ನ ತೀರದಲ್ಲಿರುವ ದೇವತೆಗಳಿಗೆ ಅನೇಕ ನೈವೇದ್ಯಗಳನ್ನು ಮಾಡಿಸುವೆನು. ನಿನಗೆ ಸಂತೋಷವಾಗುವ ಮರ್ಯಾದೆಯಲ್ಲಿ ಸಾವಿರಾರು ಸುರಾಘಟಗಳನ್ನು ಅನೇಕ ಮಾಂಸೋಪಹಾರಗಳನ್ನು ಬಲಿಕೊಡುವೆನು.
ಈ ಎಲ್ಲ ಅಂಶಗಳನ್ನು ಗಮನಿಸಿದರೆ ಗ್ರಾಮದೇವತೆಗಳ ಪ್ರಾಚೀನತೆಯ ಬಗೆಗೆ ವಿದ್ವಾಂಸರಲ್ಲಿಯೂ ಖಚಿತವದ ಅಭಿಪ್ರಾಯಗಳಿಲ್ಲವೆಂದು ಕಂಡುಬರುತ್ತದೆ. ಆದರೆ ಗ್ರಾಮದೇವತೆಗಳ ಬಗೆಗೆ ಊಹಿಸಲು ಸಾಕಷ್ಟು ಆಧಾರಗಳಿರುವವು. ಲಭ್ಯವಾದ ಆಧಾರಗಳ ಮೇಲಿಂದ ವಿವೇಚಿಸಿದರೆ ಖಚಿತವಾದ ಅಭಿಪ್ರಾಯ ಮೂಡಿಬರಲು ಸಾಧ್ಯವಿದೆ.
ಬ. ಮಾತೃದೇವತೆಯ ಕಲ್ಪನೆ
ಮಾನವನು ಸಮಾಜದೇವಿ. ತನ್ನ ಬೌದ್ಧಿಕ ಶಕ್ತಿಯಿಂದ ಜಗತ್ತಿನಲ್ಲಿ ಇತರ ಪ್ರಾಣಿಗಳಿಗಿಂತಲೂ ಭಿನ್ನವಾಗಿ ಉನ್ನತ ಮಟ್ಟದಲ್ಲಿರುವನು. ಪ್ರಾಚೀನಕಾಲದಿಂದಲೂ ಮಾನವನು ತಾಯಿಗೆ ‘ದೇವತೆ’ಯ ಸ್ಥಾನವನ್ನು ಕೊಟ್ಟಿರುವನು. ಮಾತೆಯೇ ಮಾನವನ ಪ್ರಗತಿಯಲ್ಲಿ ಪ್ರಮುಖಸ್ಥಾನವನ್ನು ವಹಿಸಿರುವಳು. ಆದುದರಿಂದ ಮಾತೃದೇವತೆಯ ಆರಾಧನೆಯು ಎಲ್ಲ ಜನಾಂಗಗಳಲ್ಲಿಯೂ ಕಂಡು ಬರುತ್ತದೆ. ಒಂದು ಕಾಲದಲ್ಲಿ ಮಾತೃದೇವತೆಯ ಆರಾಧನೆಯು ಕೆಲವೊಂದು ಬುಡಕಟ್ಟುಗಳಿಗೆ ಅಥವಾ ಜನಾಂಗಕ್ಕೆ ಸೀಮಿತವಾದುದೆಂಬ ಭಾವನೆಯಾಗಿತ್ತು. ಆದರೆ ಆದಿಕಾಲದಿಂದಲೂ ಮಾತೃದೇವತೆಯ ಆರಾಧನೆ ಇದ್ದುದು ಸರ್ವವಿಧಿತವಾಗಿದೆ. ಆರಾಧನೆಗಳು, ಕಟ್ಟಳೆಗಳು, ಮೊದಲಿನಿಂದಲೂ ಬೆಳೆದುಕೊಂಡುಬಂದಿವೆ. ಈ ಪದ್ಧತಿಯು ಎಲ್ಲಕಾಲದಲ್ಲಿಯೂ ನಮ್ಮ ದೇಶದಲ್ಲಿ ಬೆಳೆದುಕೊಂಡು ಬಂದಿದೆ.
ಸೈಂಧವ ಸಂಸ್ಕೃತಿಯ ಅವಶೇಷಗಳನ್ನು ಅವಲೋಕಿಸಿದಾಗ ಅಲ್ಲಿ ದೇವಿಯ ಚಿತ್ರಗಳು ಮರದಿಂದಲೇ ಹೊರಹೊಮ್ಮಿಕೊಂಡು ಬಂದಂತೆ ಕಾಣುತ್ತವೆ. ಈ ಸಂಸ್ಕೃತಿಯ ಜನರು ಪ್ರಕೃತಿಯನ್ನು ಕೆಂಪು ಬಣ್ಣದಿಂದ ಕಂಡಿದ್ದರು ಆದರೆ ಪ್ರಕೃತಿಯನ್ನು ಕೆಂಪು ಬಣ್ಣದಿಂದ ಕಾಯುವದು ಪುರಾತನ ಪದ್ಧತಿಯೂ ಆಗಿತ್ತು ಆದುದರಿಂದ ದೇವಿಯ ಮೈಬಣ್ಣ, ಉಡಿಗೆ, ತೊಡಿಗೆ, ಅಲಂಕಾರ ಇವೆಲ್ಲವುಗಳು ದೇವಿಗೆ ಪ್ರಿಯವಾದ ವಸ್ತುಗಳೆಂದು ಅವೆಲ್ಲವುಗಳು ಕೆಂಪು ಬಣ್ಣದಿಂದ ಒಡಗೂಡಿವೆ.
ಈಗಲೂ ದೇವಿಗೆ ಅರ್ಪಿಸುತ್ತ ಬಂದಿರುವ ಕುಂಕುಮ, ಕೆಂಪು ದಾಸಾಳ ಹೂವು, ರಕ್ತವಸ್ತ್ರ, ರಕ್ತಫಲ, ಮೊದಲಾದವುಗಳು ದೇವಿಗೆ ಪ್ರಿಯಕರವಾದವು ಎಂಬ ಕಲ್ಪನೆ ಇದೆ.
[1]ಇದೇ ಕಲ್ಪನೆಯನ್ನು ಧರ್ಮ ಗ್ರಂಥಗಳಲ್ಲಿ ಶಾಸ್ತ್ರಪುರಾಣಗಳಲ್ಲಿಯೂ ಕಾಣುತ್ತೇವೆ. ಆದುದರಿಂದ ಸೈಂದವ ಸಂಸ್ಕೃತಿಯಲ್ಲಿ ಮಾತೃದೇವತೆಗೆ ಪ್ರಮುಖವಾದ ಸ್ಥಾನವಿತ್ತು. ಪಿತೃದೇವತೆಗಿಂತ ಮಾತೃದೇವತೆಯ ಕಲ್ಪನೆ ಪ್ರಾಚೀನವೆಂಬ ಸತ್ಯ ಪ್ರಾಗೈತಿಹಾಸಿಕ ಜನ ವಾಸ್ತವ್ಯದ ನೆಲೆಗಳ ಉತ್ಖನನಗಳನ್ನು ಗಮನಿಸಿದಾಗ ನಮಗೆ ಖಚಿತವಾಗುತ್ತದೆ. ಯುರೋಪಿನ ಶಿಲಾಯುಗದ ಉತ್ಖನನಗಳನ್ನು ಗಮನಿಸಿದಾಗಲೂ ಬಹುಪ್ರಾಚೀನ ಮಣ್ಣಿನ ಹಾಗೂ ಕಲ್ಲಿನ ಪ್ರತಿಮೆಗಳೆಂದರೆ ಮಾತೃದೇವತೆಯ ಪ್ರತಿಮೆಗಳೇ[2]ಇಂತಹ ಅಂಶಗಳು ಮಾತೃದೇವತೆಯ ಕಲ್ಪನೆಯ ಬಗೆಗೆ ಪುಷ್ಠಿಯನ್ನು ಒದಗಿಸುತ್ತವೆ.
ವೈದಿಕ ಸಂಸ್ಕೃತಿಯ ಜನರು ಪಿತೃಪ್ರಧಾನ ಸಮಾಜದ ವ್ಯವಸ್ಥೆಯನ್ನು ಹೊಂದಿದವರಾಗಿದ್ದರು. ಈ ಸಂಸ್ಕೃತಿಯ ಗಂಡಸರು ಬೇಟೆಯಾಡುವದು, ಕುದುರೆ ಹತ್ತುವದು, ಈ ಅಂಶಗಳು ಪ್ರಮುಖವಾಗಿ ಕಂಡುಬರುತ್ತವೆ. ಅಲ್ಲದೆ ಇವರು ಇಂದ್ರ, ವರುಣ, ಸೂರ್ಯ, ವಿಷ್ಣು, ರುದ್ರ ಈ ದೇವತೆಗಳ ಆರಾಧಕರಾಗಿದ್ದರು. ಆದುದರಿಂದ ಈ ಸಂಸ್ಕೃತಿಯಲ್ಲಿ ಪುರುಷ ಪ್ರಧಾನವಾದ ಸಮಾಜ ನಿರ್ಮಾಣಗೊಂಡಿತ್ತು. ಪುರುಷನೇ ಕುಟುಂಬದ ಕೇಂದ್ರ ಬಿಂದು ಆಗಿದ್ದನು.
ಭಾರತೀಯ ಸಂಸ್ಕೃತಿಯ ಹಿನ್ನೆಲೆಯನ್ನು ಅವಲೋಕಿಸಿದಾಗ ಈ ಸಂಸ್ಕೃತಿಯು ಆರ್ಯ-ದ್ರಾವಿಡ ಸಂಸ್ಕೃತಿಗಳು ಸಮ್ಮಿಲನವಾಗಿದೆ. ಈ ಸಂಸ್ಕೃತಿಯಲ್ಲಿ ಮಾತೃ ಪ್ರಧಾನವಾದ ದ್ರಾವಿಡ ಸಂಸ್ಕೃತಿ ಹಾಗೂ ಪಿತೃಪ್ರಧಾನವಾದ ಆರ್ಯ ಸಂಸ್ಕೃತಿಗಳ ಸಮ್ಮಿಳನವಾಗಿದೆ. ಹರಪ್ಪ ಮೊಹೆಂಜೋದಾರೊಗಳಲ್ಲಿ ದೊರೆತ ವಿಗ್ರಹಗಳನ್ನು ಗಮನಿಸಿದರೆ ಅವು ಜೇಡಿ ಮಣ್ಣಿನ ನಗ್ನ ‘ಸ್ತ್ರೀ’ ವಿಗ್ರಹಗಳು. ಶಿರೋವಸ್ತ್ರ ಕೇಶಾಲಂಕಾರ, ಸೊಂಟದ ಪಟ್ಟಿ ಹೀಗೆ ಅನೇಕ ವಸ್ತು ಒಡವೆಗ ಳನ್ನು ಗಮನಿಸಿದರೆ ಭಾರತೀಯ ಸಂಸ್ಕೃತಿಯಲ್ಲಿ ಮಾತೃದೇವತೆಯ ಉಪಾಸನೆಯು ಆದಿಕಾಲದಿಂದಲೂ ಪ್ರಚಾರದಲ್ಲಿತ್ತು ಎಂಬುದಕ್ಕೆ ಸಾಕ್ಷಿಯಾಗಿವೆ. ಇವುಗಳಿಗೆ ಆಧಾರವಾಗಿ ಸಿಂಧೂ ಕಣಿವೆಯಲ್ಲಿ ದೊರೆತ ಅವಶೇಷಗಳೇ ಆಧಾರವಾಗಿವೆ. ಮಾತೃದೇವತಾ ಪೂಜೆ, ಶೀವ-ಶಕ್ತಿಗಳ ಆರಾಧನೆಯು ಮುಂದೆ ದ್ರಾವಿಡ ಸಂಸ್ಕೃತಿಯಲ್ಲಿ ಭಾಗಶಃ ರೂಡಿಯಲ್ಲಿ ಬಂದಿರುತ್ತದೆ. ಅಲ್ಲದೆ ಮೆಸಪೊಟೋಮಿಯಾ, ಸಿರಿಯಾ, ಏಷ್ಯಾಮೈನರ, ಈಜಿಪ್ಟ್ ಮೊದಲಾದ ಕಡೆಯಲ್ಲಿಯೂ ಅನೇಕ ಸ್ತ್ರೀ ವಿಗ್ರಹಗಳು ದೊರಕಿದುದರ ಬಗೆಗೆ ಉಲ್ಲೇಖಗಳು ಇವೆ. ಈ ಅಂಶಗಳನ್ನು ಗಮನಿಸಿದರೆ ಪ್ರಾಚೀನ ನಾಗರಿಕತೆಯಲ್ಲಿಯೂ ಮಾತೃದೇವತೆ ಅಗ್ರಪೂಜಕಗಳಾಗಿದ್ದಳು ಎಂಬ ಅಂಶ ಗಮನಕ್ಕೆ ಬರುತ್ತದೆ. ಇದರಿಂದ ಇಡೀ ಭಾರತೀಯ ಸಂಸ್ಕೃತಿಯೇ ಮಾತೃ ಪ್ರಧಾನವಾದ ದ್ರಾವಿಡ ಸಂಸ್ಕೃತಿಯ ಮೂಲ ಲಕ್ಷಣವೆನಿಸಿತು. ಮಾತೃದೇವತೆಯ ಪೂಜೆ ಇದು ಆರ್ಯ ಸಂಸ್ಕೃತಿಗೆ ಹೊರತಾದುದೆಂದೂ ಅದು ದ್ರಾವಿಡರ ಕೊಡುಗೆಯೆಂದೂ ಒಂದು ಕೂಗು ಕೇಳಿಸುತ್ತದೆ. ನಮ್ಮ  ಜನಸ್ತೋಮದಲ್ಲಿ ಪ್ರಾಗಾರ್ಯ, ಆರ್ಯ, ದ್ರಾವಿಡ ಎಂಬ ವಿಭಜನೆಗೆ ಆಧಾರಗಳು ಕಡಿಮೆ ಪ್ರಮಾಣದಲ್ಲಿವೆ ಯಾಕೆಂದರೆ ಹಲವಾರು ಬುಡಕಟ್ಟುಗಳ ಸಮ್ಮಿಳನ ಆರಂಭಕಾಲದಿಂದಲೂ ನಡೆಯುತ್ತ ಬಂದಿದೆ. ಅದಕ್ಕಾಗಿ ಆರ್ಯರು ದ್ರಾವಿಡರು ಎಂದು ಪ್ರತ್ಯೇಕಿಸುವದು ಸಾಧ್ಯವಿಲ್ಲ.[3] ಆದರೆ ಸಿಂಧೂಸಂಸ್ಕೃತಿಯ ಧರ್ಮದಲ್ಲಿ ಒಂದು ಕಡೆ ಮಾತೃದೇವತೆಯ ಕಲ್ಪನೆ ವೃಕ್ಷಗಳು ಪ್ರಾಣಿಗಳು, ಇನ್ನೊಂದು ಕಡೆ ಪ್ರಕೃತಿಯ ಪೂಜೆ ಕಂಡುಬರುತ್ತದೆ. ಆ ಪ್ರಕೃತಿಯನ್ನು ಅಂತರ್ಗೊಳಿಸಿ ಕೊಂಡ ಶಿವ, ಅವನ-ಸಂಕೇತವಾದ ಲಿಂಗದ ಅನುಸಂತಾನವನ್ನು ಕಾಣುತ್ತದೆ. ಈ ಎಲ್ಲ ಅಂಶಗಳ ಸಹಾಯದಿಂದ ಮಾತೃದೇವತೆಯ ಕಲ್ಪನೆಯು ಪ್ರಾಚೀನ ಜನಾಂಗದಲ್ಲಿ ಪ್ರಮುಖವಾಗಿತ್ತು ಎಂಬ ಅಂಶ ಸ್ಪಷ್ಟವಾಗುತ್ತದೆ. ಮಾನವನ ಉತ್ಪತ್ತಿಯನ್ನು ಗಮನಿಸಿದರೆ ತಂದೆ ತಾಯಿಗಳ ಪಾತ್ರ ಹಿರಿದಾಗಿದೆ. ಈ ಹಿನ್ನೆಲೆಯಲ್ಲಿ ತಂದೆ ತಾಯಿಗಳೂ ದೇವರ ಸ್ವರೂಪ ಹೊಂದಿದವರು. ಆದರೆ ಈ ಹಿನ್ನೆಲೆಯಲ್ಲಿ ತಾಯಿಯ ಪಾತ್ರ ಮಹತ್ವದ್ದು ಎಂದು ಕಂಡುಬಂದಿತು. ತಾಯಿಯ ಉದರದಲ್ಲಿ ಹುದುಗಿಕೊಂಡಿರುವ ನಿಗೂಢವಾದ ಶಕ್ತಿ ಸ್ವಾರಸ್ಯವಾದ ಸ್ವಭಾವ ಅದ್ಭುತವೆನಿಸುವ ಪ್ರಸವ ಸಾಮರ್ಥ್ಯ ಮೋಹಕವಾದ ಸ್ವರೂಪ ಇವೆಲ್ಲವು ಈ ಹಂತದಲ್ಲಿ ಸೇರಿಕೊಂಡವು.[4]
ಈ ತೆರನಾಗಿ ಮಾತೃದೇವತೆಯ ಕಲ್ಪನೆ ಮಾನವ ಜನಾಂಗದಲ್ಲಿ ಮೂಡಲು ಯಾವ ಅಂಶ ಪ್ರಚೋದನೆ ನೀಡಿರಬೇಕು ಎಂಬ ಅಂಶವನ್ನು ಗಮನಿಸಿದಾಗ ಕಂಡುಬರುವ ಸಂಗತಿಯೆಂದರೆ ಪ್ರಕೃತಿಯ ಒಡಲಲ್ಲಿರುವ ನೀರಿನ ಪ್ರವಾಹ, ಗಾಳಿಯ ರಭಸ, ಮಿಂಚು, ಗುಡುಗು-ಸೂರ್ಯ, ಚಂದ್ರಾದಿಗಳ ಪ್ರಕಾಶ, ಬೆಂಕಿಯ ಪ್ರಕಾಶ ಇತ್ಯಾದಿ ಅಂಶಗಳು, ಇವು ಒಂದು ಕಡೆಗಾದರೆ ಕಾಡಿನಲ್ಲಿ ವಾಸಿಸುವ ಕ್ರೂರ ಮೃಗಗಳು ಗಗನದಲ್ಲಿ ಹಾರಾಡುವ ಪಕ್ಷಿಗಳ ಸಮೂಹ, ಜಲಚರಗಳು ಇತ್ಯಾದಿ ಅಂಶಗಳು. ಈ ಎಲ್ಲ ಅಂಶಗಳ ಪ್ರಭಾವದಿಂದ ಕಾಲಕ್ರಮೇಣ ಪ್ರಕೃತಿಯಲ್ಲಿಯ ಹುಟ್ಟು ಸಾವುಗಳಿಗೆ ಹೆಣ್ಣು ಕಾರಣ ಎಂಬ ಅಂಶ ಅವನಲ್ಲಿ ಪ್ರಮುಖವಾಗಿ ಕಂಡಾಗ ಮಾನವ ಆಕೆಯನ್ನು ಅತ್ಯಂತ ಗೌರವದಿಂದ ಕಂಡಿರಬೇಕು. ಸರ್ವಸಾಕಾರ ಮೂರ್ತಿಯಾದ ಸ್ತ್ರೀಯನ್ನು ಕಂಡಂತಹ ಮಾನವ ಆಕೆಯನ್ನು ಮಾತೃದೇವತೆಯ ಸಂಕೇತದಿಂದ ಕಂಡಂತೆ ಕಾಣುತ್ತದೆ.
ಈ ರೀತಿಯಾಗಿ ಮಾತೃದೇವತೆಯ ಇತಿಹಾಸ, ಚರಿತ್ರೆಗಳು ಆರಂಭಗೊಂಡು ಜಾನಪದರ ಕಟ್ಟಳೆಗಳ ಬುನಾದಿಯ ಮೇಲೆ ಬೀಡು ಬಿಟ್ಟಿವೆ. ಈ ಪುರಾತನವಾದ ಶಕ್ತಿಯು ಪ್ರಿಯವಾಗಿದ್ದು ಒಳ್ಳೆಯ ಜನರ ಸಮೂಹದಲ್ಲಿಯೂ ಪ್ರವೇಶಮಾಡಿ ತನ್ನ ಪ್ರಭಾವವನ್ನು ಸ್ಪಷ್ಟವಾಗಿ ಬೀರಿದೆ. ಆದರೆ ಜಾನಪದ ಪ್ರಿಯವಾಗಿದ್ದ ಶಕ್ತಿವಾದದಲ್ಲಿ, ಶಕ್ತಿ ಎಂಬ ಎಣಿಕೆಯಲ್ಲಿ ಶಾಕ್ತರ ನಂಬಿಕೆ” ಎಲ್ಲ ಹೆಂಗಸರೂ ದೇವತಾ ಸ್ವರೂಪರು” ಈ ನಂಬಿಕೆ ನೂರಾರು ಮಾತೃದೇವತೆಯರಿಗೆ ದಾರಿ ಮಾಡಿ ಕೊಟ್ಟಿತು. ಹೀಗೆ ಮಾತೃದೇವತೆಯರು ಅನೇಕರ ಆಸರೆಯಲ್ಲಿ ಬೆಳೆದು ಕೊಂಡು ಬಂದವರಾಗಿರುವುದರಿಂದ ಈಗ ನಾವು ಸಾವಿರಾರು ಮಾತೃದೇವತೆಗಳ ಪ್ರಭಾವಗಳ ಪ್ರತೀತಿ ಇರುವುದನ್ನು ಕಾಣುತ್ತೇವೆ. ಈ ಎಲ್ಲ ಮಾತೃದೇವತೆಗಳ ಕಥೆ ಮತ್ತು ಪ್ರಭಾವಳಿಗಳಲ್ಲಿ ಸಾಮಾನ್ಯವಾಗಿ ತುಂಬಾ ಸಾಮ್ಯ ಅಂಶಗಳಿರುತ್ತವೆ. ಈ ಸಾದೃಶ್ಯವನ್ನು ಅವಲಂಬಿಸಿ ಬರುಬರುತ್ತ ಒಬ್ಬಳೇ ಮಾತೃದೇವತೆ ಅನೇಕ ಸ್ವರೂಪಗಳಲ್ಲಿ ಮೈದೋರಿರುವಳೆಂಬ ಭಾವನೆ ಮೂಡಿಬಂದಿತು. “ದೇವನೊಬ್ಬ ನಾಮಹಲವು”-ಎಂಬ ಹೆಗ್ಗಳಿಕೆಯಂತೆ ಅನೇಕ ಬಗೆಯ ಹೆಸರುಗಳನ್ನು ಹೊಂದಿದಂತಹ ದೇವಿಯರು ಮೂಲದಲ್ಲಿ ಒಂದೇ ಹೆಸರಿನವರು. ಉದಾ-ಎಲ್ಲಮ್ಮನ ಅವತಾರ-ಎಲ್ಲರ ಅಮ್ಮ ಎಲ್ಲಮ್ಮ. ಹೀಗೆ ಒಂದೇ ಅವತಾರವನ್ನು ಧರಿಸಿದ್ದರೂ ಆಕೆಯನ್ನು ಅನೇಕರು ಬೇರೆ ಬೇರೆ ಹೆಸರುಗಳಲ್ಲಿ ಕರೆಯುವದುಂಟು. ಫಲಗೌರಿ, ರೇಣುಕೆ, ಮಾರಿಕಾ, ಭವಾನಿ ಇತ್ಯಾದಿ. ಈ ಎಲ್ಲ ಹೆಸರು ಜಾನಪದ ನೆಲೆಯಿಂದ ಮೂಡಿಬಂದಿವೆ. ಆದುದರಿಂದ ಭಾರತೀಯ ಸಂಸ್ಕೃತಿಯಲ್ಲಿ ಮಾತೃದೇವತೆ ಅತ್ಯಂತ ಮಹತ್ವವನ್ನು ಪಡೆದಿರುವಳು. ‘ಮನೆಯೇ ಮೊದಲು ಪಾಠಶಾಲೆ ಜನನಿತಾನೆ ಮೊದಲು ಗುರು’ ‘ಮಾತೃದೇವೋಭವ’ ಇಂಥ ಶ್ಲೋಕಗಳು ಕೂಡಾ ಮಾತೃದೇವತೆಯ ಕಲ್ಪನೆಯು ಭಾರತೀಯರ ಸ್ಮೃತಿ ಪಟಲದಲ್ಲಿ ಹೇಗೆ ಅಲಂಕೃತವಾಗಿತ್ತು ಎಂಬುದಕ್ಕೆ ಇಂದಿಗೂ ಈ ನುಡಿಗಳೇ ಸಾಕ್ಷಿಯಾಗಿ ನಿಂತಿವೆ. ಆದುದರಿಂದ ಸ್ತ್ರೀಯನ್ನು ಮಹಾಮಾತೆಯೆಂದೂ, ಸರ್ವಕಾಲಿಕ ಕನ್ಯೆಯೆಂದೂ, ದಿವ್ಯಸತಿ, ಮಹಾಸಂಹಾರಿಣಿ ಎಂದು ಕರೆಯುವುದುಂಟು. ಆದುದರಿಂದ ಭಾರತೀಯರು ಮಾತೃದೇವತೆಗೆ ಅತ್ಯಂತ ಗೌರವದ ಸ್ಥಾನ ನೀಡಿ ಪೂಜಿಸುತ್ತ ಬಂದಿರುವದುಂಟು.
ಈ ರೀತಿಯಾಗಿ ಮಾನವ ಜನಾಂಗದಲ್ಲಿ ತಾಯಿಯನ್ನು ಮಾತೃದೇವತೆಯ ಸ್ಥಾನಕ್ಕೆರಿಸಿ ಆಕೆಯನ್ನು ದೇವತೆ ಅಷ್ಟೇಏಕೆ, ಸಾಕ್ಷಾತ್‌ದೇವತೆ ಎಂಬ ಪರಿಕಲ್ಪನೆ ಮೂಡಿ ಬಂದಿತು. ಇಂತಹ ನಂಬಿಕೆಯಿಂದ ಗ್ರಾಮದೇವತೆಗಳ ಕಲ್ಪನೆ ಮೂಡಲಿಕ್ಕೆ ಮಾರ್ಗದರ್ಶಿಯಾಯಿತು.



[1] ಭಾರತೀಯ ದೇವಾಲಯಗಳ ಜಾನಪದ ಮೂಲ-ಎಸ್‌.ಕೆ. ರಾಮಚಂದ್ರರಾವ್‌ ಪುಟ. ೭೯
[2] ಜಾನಪದ ಸಾಹಿತ್ಯದರ್ಶನ ಭಾಗ-೮, ಲೇಖನ: ಡಾ. ವಿಲ್ಯಂ ಮಾಡ್ತ ಪುಟ. ೮೧
[3] ಭಾರತೀಯ ದೇವಾಲಯಗಳ ಜಾನಪದ ಮೂಲ-ಎಸ್‌.ಕೆ. ರಾಮಚಂದ್ರರಾವ್‌ ಪು. ೭೪
[4] ಮೂರ್ತಿಶಿಲ್ಪ-ಹಿನ್ನೆಲೆ-ಎಸ್‌.ಕೆ.ರಾಮಚಂದ್ರರಾವ್‌ ಪು. ೧೬೧
3. ನೆನದೇನ ಜಗದಂಬ

ಮೊದಲಿಂದ ನೆನದೇನ ಜಗದಂಬ
ಮೊದಲಿಂದ ನೆನದೇನ ಕರಿಯಲ್ಲ            ಪಲ್ಲ
ಮತಿ ಎನಗ ಕೊಡಬೇಕ ಮಾಯಕಾರ್ತಿ
ಹಸರ ಸೀರೆಯ ಉಟ್ಟಿದೆ ಜಗದಂಬ
ಹಸರ ಸೀರೆಯನ್ನುಟ್ಟಿದೆ ಕರಿಯಲ್ಲ
ಕುಂಕುಮ ಬಟ್ಟೊಂದ ಹಚ್ಚಿದೆವ್ವ ಮಾಯಕಾರ್ತಿ
ಗಂಜಿ ಸೀರೆಯ ಉಟ್ಟಿದೆ ಜಗದಂಬ
ಗಂಜಿ ಸೀರೆಯನ್ನುಟ್ಟಿದೆವ್ವ ಕರಿಯಲ್ಲ
ಗಂಧದ ಬಟ್ಟೊಂದ ಇಟ್ಟಿದೆವ್ವ  ಮಾಯಕಾರ್ತಿ
ಮುತ್ತಿನ ಗದ್ದಿಗಿ ಉಚ್ಚಾಯ ಹೂವ ತುಂಬ
ದೀಪ ದೀವಿಗಿ ಹಚ್ಚ್ಯಾರ ತಾಯಿ ಮುಂದ
ಗಚ್ಚಿನ ಗುಡಿಯ ಉಚ್ಚಾಯ ಮೂರುತಿ
ಸೇವೆಯೊಳಗ ಬರಬೇಕ ಮಾಯಕಾರ್ತಿ
ರಂಡಿ ಹುಣ್ಣಿವಿ ಜಾತುರಿ ಗುಡ್ಡದ ತುಂಬ
ಕೊಬರಿ ಭಂಡಾರ ಹಾರ‍್ಯಾವ ಪವಳಿ ತುಂಬ
ಕೊಬರಿ ಕಾರೀಕ ಹಾರ್ಯಾವ ಪಲ್ಲಕ್ಕಿ ತುಂಬ
ಕಾಮ ಜನಗಿ ಮಾತಂಗಿ ಗುಡಿಯ ಮುಂದೆ
ಬಂಗಾದ ಹಸ್ತವ ತೋರಿದೆವರ ಕಣ್ಣ ತುಂಬ
ಉಗರಗೊಳ್ಳ ಸವದತ್ತಿ ಸೀಮಿ ತುಂಬ
ನಿನ್ನ ಮೊದಲಿಂದ ನೆನದೇನ ಜಗದೆಂಬ

 
೩ ಅ. ಪೂಜಾರಿಯ ಸೇವೆಗಳು ಭಕ್ತರ ಸೇವೆಗಳು
ಗ್ರಾಮದ ದೇವಸ್ಥಾನಗಳಲ್ಲಿ ಕಂಡುಬರುವ ಪೂಜಾರಿಗಳು, ಅವರ ಸೇವೆ, ಆಚಾರ-ವಿಚಾರಗಳು ಅದರಂತೆಯೆ ಭಕ್ತರು ಸಲ್ಲಿಸುವ ಸೇವೆ ಆಚಾರ, ವಿಚಾರಗಳೂ ಸಾಂಸ್ಕೃತಿಕ ನೆಲೆಯಲ್ಲಿ ತುಂಬ ಗಮನಾರ್ಹವೆನಿಸುತ್ತವೆ. ಗ್ರಾಮದೇವತೆಗಳ ಬಗೆಗೆ ಹೆಚ್ಚಿನ ಪ್ರಮಾಣದಲ್ಲಿ ಐತಿಹ್ಯಗಳು ಸಿಗುತ್ತವೆ. ಈ ಹಿನ್ನೆಲೆಯಲ್ಲಿ ನಂಬಿಕೆ, ಹಾಗೂ ಸಂಪ್ರದಾಯಗಳು ಬೆಳೆದು ಕೊಂಡುಬಂದಿವೆ. ಈ ನಂಬಿಕೆ ಸಂಪ್ರದಾಯಗಳ ಹಿನ್ನೆಲೆಯಲ್ಲಿ ಭಕ್ತರು ಸಲ್ಲಿಸುವ ಸೇವೆ ಆಯಾ ಸಂಸ್ಕೃತಿಯ ಒಂದು ಮಹತ್ವದ ಅವಿಭಾಜ್ಯ ಅಂಗವಾಗಿ ನಡೆದುಕೊಂಡು ಬರುತ್ತದೆ. ಸೇವೆಯ ಸಂದರ್ಭದಲ್ಲಿ ಭಕ್ತ ಮತ್ತು ದೇವರ ನಡುವೆ ಪೂಜಾರಿ ಮಧ್ಯವರ್ತಿಯ ಪಾತ್ರವಹಿಸುತ್ತಾನೆ.
ಸೇವೆ ಹಾಗೂ ಕರ್ತವ್ಯಗಳು ಪ್ರದೇಶದಿಂದ ಪ್ರದೇಶಕ್ಕೆ ಭಿನ್ನವಾಗಿರುತ್ತವೆ. ಪ್ರಾದೇಶಿಕ ವೈಶಿಷ್ಟ್ಯ, ಸಂಪ್ರದಾಯದ ದೃಷ್ಟಿಯಿಂದ ಈ ವಿವಿಧತೆಯಲ್ಲಿಯೇ ಐಕ್ಯತೆ ಸಾಧ್ಯವಿದೆ. ದೇವತಾಕಾರ್ಯದಲ್ಲಿ ಪೂಜಾರಿ ಹಾಗೂ ಭಕ್ತರಿಬ್ಬರೂ ಪಾಲುಗೊಳ್ಳುತ್ತಾರೆ. ಆದರೂ ಕೂಡಾ ಅವರವರ ಸ್ಥಾನಕ್ಕೆ ತಕ್ಕಂತೆ ಅವರ ಆಚರಣೆಗಳು ಕಾರ್ಯಗಳು ಬೇರೆ ಬೇರೆಯಾಗುತ್ತವೆ. ಈ ಸೇವೆ ಕರ್ತವ್ಯಗಳ ಹಿಂದೆ ವೈಯಕ್ತಿಕವಾದ ಅಭೀಪ್ಸೆ, ಫಲಾಪೇಕ್ಷೆ ಅಡಗಿರುವುದನ್ನೂ ಕಾಣಬಹುದು. ಜನರ ಸೇವೆಯ ವಿಧಿ ವಿಧಾನಗಳು ಮಾತ್ರ ವ್ಯಕ್ತವಾಗುತ್ತವೆ. ದೇವಿಯು ಭಕ್ತರ ಫಲ ರಕ್ಷಣೆಯ ಭಾರ ಹೊತ್ತಿರುವುದರಿಂದ ಭಕ್ತರ ಸೇವೆಯಲ್ಲಿ ಶ್ರದ್ಧೆ ನಿಷ್ಠೆ ಇರುತ್ತದೆ. ಈ ಶ್ರದ್ಧೆ ನಿಷ್ಠೆಯ ಪರಿಣಾಮವಾಗಿ ಭಕ್ತರು ಅನೇಕ ರೀತಿಯಲ್ಲಿ ಸೇವೆಗಳನ್ನು ಸಲ್ಲಿಸುವುದನ್ನು ಅನೇಕ ಸಂದರ್ಭಗಳಲ್ಲಿ ಕಾಣುತ್ತೇವೆ. ಮನೆಯಲ್ಲಿ ಮಗುವಿನ ಜನನವಾದಾಗ, ಮಕ್ಕಳ ಜವಳ ತೆಗೆಯಿಸುವಾಗ, ಮದುವೆ ಮುಂಜಿವೆ ನಡೆಯುವಾಗ ಹಾಗೂ ಒಕ್ಕಲತನದ ಮನೆತನಗಳಲ್ಲಿ ಬೀಜ ಬಿತ್ತುವಾಗ, ರಾಶಿ ಮಾಡುವಾಗ ಹೀಗೆ ಅನೇಕ ಸಂದರ್ಭಗಳಲ್ಲಿ ದೇವತೆಗೆ ಎಣ್ಣೆ ಬತ್ತಿಯನ್ನು ಕೊಡುವ ಸಂಪ್ರದಾಯ ಸಾಮಾನ್ಯವಾಗಿ ಕಂಡುಬರುತ್ತದೆ. ಈ ರೀತಿಯಾಗಿ ದೇವತೆಗೆ ಸೇವೆ ಸಲ್ಲಿಸುವುದರ ಮೂಲಕ ಕೃತಜ್ಞತೆಯನ್ನು ವ್ಯಕ್ತಪಡಿಸುವ ಕರ್ತವ್ಯ ಪ್ರಜ್ಞೆ ಭಕ್ತನಲ್ಲಿ ಅಡಗಿರುತ್ತದೆ. ಧರ್ಮದ, ಸಂಸ್ಕೃತಿಯ ಹಿನ್ನೆಲೆಯಲ್ಲಿ ಮೂಡಿಬರುವಂಥ ಸೇವಾ ಕಾರ್ಯಗಳು ವ್ಯಕ್ತಿಗತವಾಗಿರಬಹುದು ಇಲ್ಲವೆ ಕೌಟುಂಬಿಕವಾಗಿರಬಹುದು ಈ ಸೇವೆಯ ಕ್ರಿಯೆಯಲ್ಲಿ ಮೂರು ಹಂತಗಳನ್ನು ಕಾಣಬಹುದು. ನಂಬಿಕೆಯ ಮೂಲದಿಂದ ಸೇವಾಭಾವ ಮೊಳಕೆಗೊಳ್ಳುತ್ತದೆ. ಇದು ಮೊದಲ ಹಂತ. ನಂಬಿಕೆಯಿಂದಾಗಿ ಫಲಸಾಧನೆಗಾಗಿ ಹರಕೆಯನ್ನು ಕೈಕೊಳ್ಳುತ್ತಾನೆ ಇದು ಎರಡನೆ ಹಂತ. ಇನ್ನೂ ಮುಂದುವರೆದು ಹರಕೆಯನ್ನು ಆಚರಣೆಯಲ್ಲಿ ತರುತ್ತಾನೆ, ಇದು ಮೂರನೆಯ ಹಂತ. ಹೀಗೆ ಭಕ್ತನ ನಡವಳಿಕೆಯು ಮುಂದುವರೆದಂತೆ ಕ್ರಮೇಣ ಒಂದು ಸಂಪ್ರದಾಯ ನಿರ್ಮಾಣವಾಗುತ್ತದೆ.
ಮೊದಲೆ ಹೇಳಿದಂತೆ ಪೂಜಾರಿಯು, ದೇವರು ಹಾಗೂ ಭಕ್ತರ ನಡುವೆ ಮಧ್ಯಸ್ಥಿಕೆ ವಹಿಸುವ ಒಬ್ಬ ವ್ಯಕ್ತಿ ಎಂದು ಪರಿಗಣಸಲ್ಪಡುವನು. ಸಾರ್ವಜನಿಕ ಸೇವಾ ಸಂದರ್ಭಗಳಲ್ಲಿ ಆತನ ಸ್ಥಾನಮಾನ ಅತ್ಯಂತ ದೊಡ್ಡದು. ಪೂಜೆ ಹಾಗೂ ಇತರ ಅನೇಕ ಸಂದರ್ಭಗಳಲ್ಲಿ ಪೂಜಾರಿಯು ಅನಿವಾರ್ಯವೆನ್ನುವಷ್ಟರ ಮಟ್ಟಿಗೆ ಅವನ ಸ್ಥಾನ ಬೆಳೆದು ನಿಂತಿದೆ. ಪೂಜೆ ಪುನಸ್ಕಾರಗಳಲ್ಲಿಂತೂ ಈತನ ಪಾತ್ರ ಇನ್ನೂ ಮುಖ್ಯವಾಗಿರುತ್ತದೆ. ಅಲ್ಲದೆ ಪ್ರತಿಯೊಂದು ಆರಾಧನಾ ವಿಧಾನಗಳಲ್ಲಿ ಪೂಜಾರಿಗೆ ಮಹತ್ವದ ಸ್ಥಾನವಿರುತ್ತದೆ.
ಪೂಜಾರಿಗಳಲ್ಲಿ ಎರಡು ವರ್ಗಗಳನ್ನು ಕಾಣಬಹುದು:
೧ ಆನುವಂಶಿಕವಾಗಿ ಪೂಜಾಕಾರ್ಯವನ್ನು ವೃತ್ತಿಯಾಗಿ ನಡೆಸಿಕೊಂಡು ಬಂದ ಪೂಜಾರಿತನ.
೨ ಆಡಳಿತ ವರ್ಗದವರಿಂದ ನಿಯಮಿಸಲ್ಪಟ್ಟ, ನಿಯಮಿತಕಾಲದವರೆಗೆ ಪೂಜೆ, ಕಾರ್ಯಗಳನ್ನು ನೌಕರಿಯ ರೂಪದಲ್ಲಿ ನಡೆಸಿಕೊಂಡು ಬರುವ ನಿಯಮಿತ ಪೂಜಾರಿತನ.
ಆನುವಂಶಿಕವಾಗಿ ಬಂದ ಪೂಜಾರಿಗೆ ದೇವರಸ್ಥಾನದ ಮೇಲೆ ಒಡೆತನವಿರುತ್ತದೆ. ದೇವಸ್ಥಾನಗಳ ಎಲ್ಲ ಕಾರ್ಯಕ್ರಮಗಳ ನಿರ್ವಹಣೆ ದೇವರ ಅರ್ಚನಾ ಕ್ರಿಯೆಗಳು ಹಾಗೂ ದೇವಸ್ಥಾನಕ್ಕೆ ಸಂಬಂಧಪಟ್ಟ, ಆಸ್ತಿಗಳ ಹಕ್ಕು ಈತನಿಗೆ ಇರುತ್ತದೆ. ಇಂಥಹ ಹಕ್ಕನ್ನುಳ್ಳ ಪೂಜಾರಿಯಲ್ಲಿ ವೃತ್ತಿ ಪರಿಸರದ ಪ್ರಭಾವದಿಂದಾಗಿ ಸ್ವಭಾವ ಜನ್ಯವೆನ್ನುವಂತಹ ದೇವರ ಬಗೆಗೆ ನಂಬಿಕೆ, ಭಕ್ತಿ, ಮತ್ತು ಶ್ರದ್ಧೆ ಬೆಳೆದು ಬಂದಿರುತ್ತವೆ. ದೇವಾರ್ಚನೆಯ ವಿಧಿ ವಿಧಾನಗಳು, ಮತ್ತು ಕ್ರಿಯೆಗಳು ಸಂಪೂರ್ಣವಾಗಿ ಈ ಪೂಜಾರಿಯದು. ದೇವರನ್ನು ನಂಬಿ ಸಂಕಟ ಪರಿಹಾರಕ್ಕಾಗಿ ಬಂದ ಭಕ್ತರನ್ನು ಈ ಪೂಜಾರಿಯದು ದೇವರ ಪ್ರತಿನಿಧಿಯಾಗಿ ಅಭಯವನ್ನಿತ್ತು ಆಶೀರ್ವದಿಸುತ್ತಾನೆ. ಇಂಥ ಸಂದರ್ಭಗಳಲ್ಲಿ ಭಕ್ತರಿಂದ ಕಾಣಿಕೆಯಾಗಿ ಬಂದ ನೈವೇದ್ಯ ಮುಂತಾದ ಉತ್ಪನ್ನಗಳು ಪೂಜಾರಿಯ ಸ್ವತ್ತಾಗುತ್ತವೆ. ಎಲ್ಲಮ್ಮ, ಬನಶಂಕರಿ, ಚಿಂಚಲಿ ಮಾಯಮ್ಮ, ಗುಡಗೇರಿ ದ್ಯಾಮವ್ವ ಮುಂತಾದ ದೇವಸ್ಥಾನಗಳಲ್ಲಿ ಪೂಜೆಪುನಸ್ಕಾರಗಳು ವಂಶಪಾರಂಪರ್ಯವಾಗಿ ನಡೆದುಕೊಂಡು ಬಂದಿವೆ. ಧಾರವಾಡದ ದುರ್ಗಾದೇವತೆಯನ್ನು ೧೮೩೪ ರಿಂದ ಇಲ್ಲಿಯವರೆಗೆ ಒಂದೇ ಮನೆತನದವರು ಅನುವಂಶಿಕವಾಗಿ ಪೂಜಾರಿತನವನ್ನು ನಿರ್ವಹಿಸುತ್ತ ಬಂದಿರುವುದನ್ನು ಇಲ್ಲಿ ಸ್ಮರಿಸಬಹುದು.
ಅನುವಂಶಿಕವಾಗಿ ಪೂಜಾರಿತನವನ್ನು ಹೊಂದಿದವನು, ಬೆಳಗಿನ ಜಾವದಲ್ಲಿ ದೇವಿಯ ಗುಡಿಯನ್ನು ಸ್ವಚ್ಛಗೊಳಿಸುತ್ತಾನೆ. ಭಕ್ತಿ ಭಾವದಿಂದ ಮಡಿಯಾಗಿ ಕುಂಕುಮ, ಗಂಧ ಅರಿಷಣ, ಪುಷ್ಪ, ಪತ್ರಿ ಹಾಗೂ ಇತರ ಪೂಜಾ ಸಾಮಗ್ರಿಯೊಂದಿಗೆ ಶುಚಿಯಾಗಿ ಗುಡಿಗೆ ಆಗಮಿಸಿ ದೇವತೆಯನ್ನು ಪೂಜಿಸುತ್ತಾನೆ. ಬೆಳಗಿನಿಂದ ಸಂಜೆಯವರೆಗೆ ಭಕ್ತರ ಬರುವಿಕೆಯನ್ನು ಕಾಯುತ್ತಾನೆ. ಆ ಭಕ್ತರು ಅಪೇಕ್ಷಿಸುವ ಪೂಜಾ ವಿಧಾನವನ್ನು ಕೈಕೊಳ್ಳುವನು. ಹೀಗೆ ಬೆಳಗಿನಿಂದ ಸಂಜೆಯವರೆಗೆ ದೇವರ ಸೇವೆಯಲ್ಲಿ ತನ್ನನ್ನು ತಾನು ತೊಡಗಿಸಿಕೊಳ್ಳುವನು. ಹೀಗೆ ಜೀವನೋಪಾಯಕ್ಕಾಗಿ ದೇವರ ಸೇವೆಯನ್ನೇ ಸಂಪೂರ್ಣವಾಗಿ ಅವಲಂಬಿಸುವುದರಿಂದ ವೃತ್ತಿ ಪೂಜಾರಿ ಎನಿಸಿಕೊಳ್ಳುತ್ತಾನೆ.
ಆಡಳಿತ ವರ್ಗದವರಿಂದ ನೇಮಿಸಿದಂಥ ಪೂಜಾರಿಗಲು ಸಹ ಬೆಳಗಿನ ಜಾವದಲ್ಲಿ ದೇವಸ್ಥಾನವನ್ನು ಸ್ವಚ್ಛಗೊಳಿಸಿ ಅರ್ಚನೆಯಲ್ಲಿ ನಿರತರಾಗುತ್ತಾರೆ. ದೇವರ ಅರ್ಚನೆಯೊಂದು ಮಾತ್ರ ಇವರಿಗೆ ಮಾತ್ರ ಸಿಮೀತವಾಗಿರುತ್ತದೆ. ಈ ಒಂದು ಕಾರ್ಯವನ್ನು ಹೊರತು ಪಡಿಸಿ ಬೇರೆ ಜವಾಬ್ದಾರಿಗಳು ಇವರ ಮೇಲೆ ಇರುವುದಿಲ್ಲ. ಆ ಎಲ್ಲ ಜವಾಬ್ದಾರಿಗಳು ದೇವಸ್ಥಾನದ ಆಡಳಿತ ವರ್ಗಕ್ಕೆ ಸಂಬಂಧಪಟ್ಟಿರುತ್ತವೆ. ದೇವಸ್ಥಾನದ ಆಯವ್ಯಯಗಳು ಸಹಿತ ಆಡಳಿತ ವರ್ಗದವರಲ್ಲಿ ಕೇಂದ್ರಿಕೃತವಾಗಿರುತ್ತವೆ. ಉದಾಹರಣೆಗಾಗಿ, ಶಿರಸಿಯ ಮಾರಿಕಾಂಬಾ ದೇವಸ್ಥಾನದಲ್ಲಿ ಆಡಳಿತ ವರ್ಗವಿದ್ದು, ಈ ವರ್ಗದವರ ಆದೇಶದಂತೆ ನೇಮಕಗೊಂಡ ಪೂಜಾರಿ ಕಾರ್ಯನಿರ್ವಹಿಸುವದನ್ನು ಸ್ಮರಿಸಬಹುದು.
ಆನುವಂಶಕ ಪೂಜಾರಿಗಳು ಅರ್ಚನೆಯಲ್ಲಿ ನಿರತರಾಗಿದ್ದರೂ ಸಹಿತ ದೇವಸ್ಥಾನದ ಎಲ್ಲ ವ್ಯವಹಾರಗಳಿಗೆ ಸಂಬಂಧಪಟ್ಟಂತೆ ಹಾಗೂ ದೇವಸ್ಥಾನದ ಆಸ್ತಿ ಜಮೀನುಗಳಿಗೆ ಸಂಬಂಧಪಟ್ಟಂತೆ ನೇರವಾಗಿ ವರ್ತಿಸುತ್ತಾರೆ.
ಸ್ತುತಿ : ೧. ಶ್ರೀ ಆದಿಶಕ್ತಿ
ಎಲ್ಲಿ ನೋಡಿದರ ಅಲ್ಲೆ ನಿಂತಾಳೊ ಆದಿಶಕ್ತಿ
ನಿರ‍್ಹಂಕಾರದೊಳಗ ಹುಟ್ಟಿಹಾಕಿ ಶಕ್ತಿ ಪಲ್ಲ
ವಿಷ್ಣು ಬ್ರಹ್ಮರನ ಹಡದಾಕಿ ಶಕ್ತಿ
ಮಾದೇವಗ ಮಲಿ ಕುಡಿಸಿದಾಕಿ ಶಕ್ತಿ          ೧
ಚಂಡ ಪ್ರಚಂಡರ ಹೊಡೆದಾಕಿ ಶಕ್ತಿ
ದುರ್ಗಿ ಅವತಾರ ಕೊಟ್ಟಾಕಿ ಶಕ್ತಿ     ೨
ಹೆಣ್ಣುಮಕ್ಕಳ ಕರಿಸಿದಾಕಿ ಶಕ್ತಿ
ಬೇವಿನಹುಟ್ಟಿಗೆ ಉಡಿಸಿದಾಕಿ ಶಕ್ತಿ   ೩
ಗಂಡುಮಕ್ಕಳ ಕರಿಸಿದಾಕಿ ಶಕ್ತಿ
ತಲಿಮ್ಯಾಲ ಕೊಡಾ ಹೊರಿಸಿದಾಕಿ ಶಕ್ತಿ       ೪
ಏಳ ಕೊಳ್ಳದಾಗ ಇದ್ದಾಕಿ ಶಕ್ತಿ
ಭಕ್ತರನ್ನೆಲ್ಲ ಸಲುವಾಕಿ ಶಕ್ತಿ ೫
೨. ಶಕ್ತಿಯ ಅವತಾರ
ಏಳುಕೊಳ್ಳದ ಯಲ್ಲಮ್ಮ    ಪಲ್ಲ
ಒಂದಕ್ಕ ಒಲವಾಗಿ
ಎರಡಕ್ಕ ಹೊರತಾಗಿ
ಮೂರಕ್ಕ ಮೂಗಾಗಿ
ನಾಲ್ಕಕ್ಕ ಹೆಸರಾಗಿ
ಐದಕ್ಕ ಇದಿಯಾಗಿ
ನಿಂತಾಕಿ ಕುಂತಾಕಿ
ನೀ ಗುಡ್ಡದಾಕಿ
ಎಳು ಕೊಳ್ಳದಾಕಿ          ೧
ಅದಕ್ಕ ಅರುವಾಗಿ
ಎಳಕ್ಕ ಮೇಲಾಗಿ
ಎಂಟಕ್ಕ ನೆಂಟಾಗಿ
ಒಂಭತ್ತಕ್ಕ ವೈರಿಯಾಗಿ
ಹತ್ತಕ್ಕ ಮುತ್ತಾಗಿ
ಬಾಳಿದಾಕಿ ಬದುಕಿದಾಕಿ
ನೀ ಶಕ್ತಿ ಅವತಾರ
ನಿನಗೆ, ನನ್ನ ನಮಸ್ಕಾರ   ೨
೩ ಅ. ಪೂಜಾರಿಯ ಸೇವೆಗಳು ಭಕ್ತರ ಸೇವೆಗಳು
ಗ್ರಾಮದ ದೇವಸ್ಥಾನಗಳಲ್ಲಿ ಕಂಡುಬರುವ ಪೂಜಾರಿಗಳು, ಅವರ ಸೇವೆ, ಆಚಾರ-ವಿಚಾರಗಳು ಅದರಂತೆಯೆ ಭಕ್ತರು ಸಲ್ಲಿಸುವ ಸೇವೆ ಆಚಾರ, ವಿಚಾರಗಳೂ ಸಾಂಸ್ಕೃತಿಕ ನೆಲೆಯಲ್ಲಿ ತುಂಬ ಗಮನಾರ್ಹವೆನಿಸುತ್ತವೆ. ಗ್ರಾಮದೇವತೆಗಳ ಬಗೆಗೆ ಹೆಚ್ಚಿನ ಪ್ರಮಾಣದಲ್ಲಿ ಐತಿಹ್ಯಗಳು ಸಿಗುತ್ತವೆ. ಈ ಹಿನ್ನೆಲೆಯಲ್ಲಿ ನಂಬಿಕೆ, ಹಾಗೂ ಸಂಪ್ರದಾಯಗಳು ಬೆಳೆದು ಕೊಂಡುಬಂದಿವೆ. ಈ ನಂಬಿಕೆ ಸಂಪ್ರದಾಯಗಳ ಹಿನ್ನೆಲೆಯಲ್ಲಿ ಭಕ್ತರು ಸಲ್ಲಿಸುವ ಸೇವೆ ಆಯಾ ಸಂಸ್ಕೃತಿಯ ಒಂದು ಮಹತ್ವದ ಅವಿಭಾಜ್ಯ ಅಂಗವಾಗಿ ನಡೆದುಕೊಂಡು ಬರುತ್ತದೆ. ಸೇವೆಯ ಸಂದರ್ಭದಲ್ಲಿ ಭಕ್ತ ಮತ್ತು ದೇವರ ನಡುವೆ ಪೂಜಾರಿ ಮಧ್ಯವರ್ತಿಯ ಪಾತ್ರವಹಿಸುತ್ತಾನೆ.
ಸೇವೆ ಹಾಗೂ ಕರ್ತವ್ಯಗಳು ಪ್ರದೇಶದಿಂದ ಪ್ರದೇಶಕ್ಕೆ ಭಿನ್ನವಾಗಿರುತ್ತವೆ. ಪ್ರಾದೇಶಿಕ ವೈಶಿಷ್ಟ್ಯ, ಸಂಪ್ರದಾಯದ ದೃಷ್ಟಿಯಿಂದ ಈ ವಿವಿಧತೆಯಲ್ಲಿಯೇ ಐಕ್ಯತೆ ಸಾಧ್ಯವಿದೆ. ದೇವತಾಕಾರ್ಯದಲ್ಲಿ ಪೂಜಾರಿ ಹಾಗೂ ಭಕ್ತರಿಬ್ಬರೂ ಪಾಲುಗೊಳ್ಳುತ್ತಾರೆ. ಆದರೂ ಕೂಡಾ ಅವರವರ ಸ್ಥಾನಕ್ಕೆ ತಕ್ಕಂತೆ ಅವರ ಆಚರಣೆಗಳು ಕಾರ್ಯಗಳು ಬೇರೆ ಬೇರೆಯಾಗುತ್ತವೆ. ಈ ಸೇವೆ ಕರ್ತವ್ಯಗಳ ಹಿಂದೆ ವೈಯಕ್ತಿಕವಾದ ಅಭೀಪ್ಸೆ, ಫಲಾಪೇಕ್ಷೆ ಅಡಗಿರುವುದನ್ನೂ ಕಾಣಬಹುದು. ಜನರ ಸೇವೆಯ ವಿಧಿ ವಿಧಾನಗಳು ಮಾತ್ರ ವ್ಯಕ್ತವಾಗುತ್ತವೆ. ದೇವಿಯು ಭಕ್ತರ ಫಲ ರಕ್ಷಣೆಯ ಭಾರ ಹೊತ್ತಿರುವುದರಿಂದ ಭಕ್ತರ ಸೇವೆಯಲ್ಲಿ ಶ್ರದ್ಧೆ ನಿಷ್ಠೆ ಇರುತ್ತದೆ. ಈ ಶ್ರದ್ಧೆ ನಿಷ್ಠೆಯ ಪರಿಣಾಮವಾಗಿ ಭಕ್ತರು ಅನೇಕ ರೀತಿಯಲ್ಲಿ ಸೇವೆಗಳನ್ನು ಸಲ್ಲಿಸುವುದನ್ನು ಅನೇಕ ಸಂದರ್ಭಗಳಲ್ಲಿ ಕಾಣುತ್ತೇವೆ. ಮನೆಯಲ್ಲಿ ಮಗುವಿನ ಜನನವಾದಾಗ, ಮಕ್ಕಳ ಜವಳ ತೆಗೆಯಿಸುವಾಗ, ಮದುವೆ ಮುಂಜಿವೆ ನಡೆಯುವಾಗ ಹಾಗೂ ಒಕ್ಕಲತನದ ಮನೆತನಗಳಲ್ಲಿ ಬೀಜ ಬಿತ್ತುವಾಗ, ರಾಶಿ ಮಾಡುವಾಗ ಹೀಗೆ ಅನೇಕ ಸಂದರ್ಭಗಳಲ್ಲಿ ದೇವತೆಗೆ ಎಣ್ಣೆ ಬತ್ತಿಯನ್ನು ಕೊಡುವ ಸಂಪ್ರದಾಯ ಸಾಮಾನ್ಯವಾಗಿ ಕಂಡುಬರುತ್ತದೆ. ಈ ರೀತಿಯಾಗಿ ದೇವತೆಗೆ ಸೇವೆ ಸಲ್ಲಿಸುವುದರ ಮೂಲಕ ಕೃತಜ್ಞತೆಯನ್ನು ವ್ಯಕ್ತಪಡಿಸುವ ಕರ್ತವ್ಯ ಪ್ರಜ್ಞೆ ಭಕ್ತನಲ್ಲಿ ಅಡಗಿರುತ್ತದೆ. ಧರ್ಮದ, ಸಂಸ್ಕೃತಿಯ ಹಿನ್ನೆಲೆಯಲ್ಲಿ ಮೂಡಿಬರುವಂಥ ಸೇವಾ ಕಾರ್ಯಗಳು ವ್ಯಕ್ತಿಗತವಾಗಿರಬಹುದು ಇಲ್ಲವೆ ಕೌಟುಂಬಿಕವಾಗಿರಬಹುದು ಈ ಸೇವೆಯ ಕ್ರಿಯೆಯಲ್ಲಿ ಮೂರು ಹಂತಗಳನ್ನು ಕಾಣಬಹುದು. ನಂಬಿಕೆಯ ಮೂಲದಿಂದ ಸೇವಾಭಾವ ಮೊಳಕೆಗೊಳ್ಳುತ್ತದೆ. ಇದು ಮೊದಲ ಹಂತ. ನಂಬಿಕೆಯಿಂದಾಗಿ ಫಲಸಾಧನೆಗಾಗಿ ಹರಕೆಯನ್ನು ಕೈಕೊಳ್ಳುತ್ತಾನೆ ಇದು ಎರಡನೆ ಹಂತ. ಇನ್ನೂ ಮುಂದುವರೆದು ಹರಕೆಯನ್ನು ಆಚರಣೆಯಲ್ಲಿ ತರುತ್ತಾನೆ, ಇದು ಮೂರನೆಯ ಹಂತ. ಹೀಗೆ ಭಕ್ತನ ನಡವಳಿಕೆಯು ಮುಂದುವರೆದಂತೆ ಕ್ರಮೇಣ ಒಂದು ಸಂಪ್ರದಾಯ ನಿರ್ಮಾಣವಾಗುತ್ತದೆ.
ಮೊದಲೆ ಹೇಳಿದಂತೆ ಪೂಜಾರಿಯು, ದೇವರು ಹಾಗೂ ಭಕ್ತರ ನಡುವೆ ಮಧ್ಯಸ್ಥಿಕೆ ವಹಿಸುವ ಒಬ್ಬ ವ್ಯಕ್ತಿ ಎಂದು ಪರಿಗಣಸಲ್ಪಡುವನು. ಸಾರ್ವಜನಿಕ ಸೇವಾ ಸಂದರ್ಭಗಳಲ್ಲಿ ಆತನ ಸ್ಥಾನಮಾನ ಅತ್ಯಂತ ದೊಡ್ಡದು. ಪೂಜೆ ಹಾಗೂ ಇತರ ಅನೇಕ ಸಂದರ್ಭಗಳಲ್ಲಿ ಪೂಜಾರಿಯು ಅನಿವಾರ್ಯವೆನ್ನುವಷ್ಟರ ಮಟ್ಟಿಗೆ ಅವನ ಸ್ಥಾನ ಬೆಳೆದು ನಿಂತಿದೆ. ಪೂಜೆ ಪುನಸ್ಕಾರಗಳಲ್ಲಿಂತೂ ಈತನ ಪಾತ್ರ ಇನ್ನೂ ಮುಖ್ಯವಾಗಿರುತ್ತದೆ. ಅಲ್ಲದೆ ಪ್ರತಿಯೊಂದು ಆರಾಧನಾ ವಿಧಾನಗಳಲ್ಲಿ ಪೂಜಾರಿಗೆ ಮಹತ್ವದ ಸ್ಥಾನವಿರುತ್ತದೆ.
ಪೂಜಾರಿಗಳಲ್ಲಿ ಎರಡು ವರ್ಗಗಳನ್ನು ಕಾಣಬಹುದು:
೧ ಆನುವಂಶಿಕವಾಗಿ ಪೂಜಾಕಾರ್ಯವನ್ನು ವೃತ್ತಿಯಾಗಿ ನಡೆಸಿಕೊಂಡು ಬಂದ ಪೂಜಾರಿತನ.
೨ ಆಡಳಿತ ವರ್ಗದವರಿಂದ ನಿಯಮಿಸಲ್ಪಟ್ಟ, ನಿಯಮಿತಕಾಲದವರೆಗೆ ಪೂಜೆ, ಕಾರ್ಯಗಳನ್ನು ನೌಕರಿಯ ರೂಪದಲ್ಲಿ ನಡೆಸಿಕೊಂಡು ಬರುವ ನಿಯಮಿತ ಪೂಜಾರಿತನ.
ಆನುವಂಶಿಕವಾಗಿ ಬಂದ ಪೂಜಾರಿಗೆ ದೇವರಸ್ಥಾನದ ಮೇಲೆ ಒಡೆತನವಿರುತ್ತದೆ. ದೇವಸ್ಥಾನಗಳ ಎಲ್ಲ ಕಾರ್ಯಕ್ರಮಗಳ ನಿರ್ವಹಣೆ ದೇವರ ಅರ್ಚನಾ ಕ್ರಿಯೆಗಳು ಹಾಗೂ ದೇವಸ್ಥಾನಕ್ಕೆ ಸಂಬಂಧಪಟ್ಟ, ಆಸ್ತಿಗಳ ಹಕ್ಕು ಈತನಿಗೆ ಇರುತ್ತದೆ. ಇಂಥಹ ಹಕ್ಕನ್ನುಳ್ಳ ಪೂಜಾರಿಯಲ್ಲಿ ವೃತ್ತಿ ಪರಿಸರದ ಪ್ರಭಾವದಿಂದಾಗಿ ಸ್ವಭಾವ ಜನ್ಯವೆನ್ನುವಂತಹ ದೇವರ ಬಗೆಗೆ ನಂಬಿಕೆ, ಭಕ್ತಿ, ಮತ್ತು ಶ್ರದ್ಧೆ ಬೆಳೆದು ಬಂದಿರುತ್ತವೆ. ದೇವಾರ್ಚನೆಯ ವಿಧಿ ವಿಧಾನಗಳು, ಮತ್ತು ಕ್ರಿಯೆಗಳು ಸಂಪೂರ್ಣವಾಗಿ ಈ ಪೂಜಾರಿಯದು. ದೇವರನ್ನು ನಂಬಿ ಸಂಕಟ ಪರಿಹಾರಕ್ಕಾಗಿ ಬಂದ ಭಕ್ತರನ್ನು ಈ ಪೂಜಾರಿಯದು ದೇವರ ಪ್ರತಿನಿಧಿಯಾಗಿ ಅಭಯವನ್ನಿತ್ತು ಆಶೀರ್ವದಿಸುತ್ತಾನೆ. ಇಂಥ ಸಂದರ್ಭಗಳಲ್ಲಿ ಭಕ್ತರಿಂದ ಕಾಣಿಕೆಯಾಗಿ ಬಂದ ನೈವೇದ್ಯ ಮುಂತಾದ ಉತ್ಪನ್ನಗಳು ಪೂಜಾರಿಯ ಸ್ವತ್ತಾಗುತ್ತವೆ. ಎಲ್ಲಮ್ಮ, ಬನಶಂಕರಿ, ಚಿಂಚಲಿ ಮಾಯಮ್ಮ, ಗುಡಗೇರಿ ದ್ಯಾಮವ್ವ ಮುಂತಾದ ದೇವಸ್ಥಾನಗಳಲ್ಲಿ ಪೂಜೆಪುನಸ್ಕಾರಗಳು ವಂಶಪಾರಂಪರ್ಯವಾಗಿ ನಡೆದುಕೊಂಡು ಬಂದಿವೆ. ಧಾರವಾಡದ ದುರ್ಗಾದೇವತೆಯನ್ನು ೧೮೩೪ ರಿಂದ ಇಲ್ಲಿಯವರೆಗೆ ಒಂದೇ ಮನೆತನದವರು ಅನುವಂಶಿಕವಾಗಿ ಪೂಜಾರಿತನವನ್ನು ನಿರ್ವಹಿಸುತ್ತ ಬಂದಿರುವುದನ್ನು ಇಲ್ಲಿ ಸ್ಮರಿಸಬಹುದು.
ಅನುವಂಶಿಕವಾಗಿ ಪೂಜಾರಿತನವನ್ನು ಹೊಂದಿದವನು, ಬೆಳಗಿನ ಜಾವದಲ್ಲಿ ದೇವಿಯ ಗುಡಿಯನ್ನು ಸ್ವಚ್ಛಗೊಳಿಸುತ್ತಾನೆ. ಭಕ್ತಿ ಭಾವದಿಂದ ಮಡಿಯಾಗಿ ಕುಂಕುಮ, ಗಂಧ ಅರಿಷಣ, ಪುಷ್ಪ, ಪತ್ರಿ ಹಾಗೂ ಇತರ ಪೂಜಾ ಸಾಮಗ್ರಿಯೊಂದಿಗೆ ಶುಚಿಯಾಗಿ ಗುಡಿಗೆ ಆಗಮಿಸಿ ದೇವತೆಯನ್ನು ಪೂಜಿಸುತ್ತಾನೆ. ಬೆಳಗಿನಿಂದ ಸಂಜೆಯವರೆಗೆ ಭಕ್ತರ ಬರುವಿಕೆಯನ್ನು ಕಾಯುತ್ತಾನೆ. ಆ ಭಕ್ತರು ಅಪೇಕ್ಷಿಸುವ ಪೂಜಾ ವಿಧಾನವನ್ನು ಕೈಕೊಳ್ಳುವನು. ಹೀಗೆ ಬೆಳಗಿನಿಂದ ಸಂಜೆಯವರೆಗೆ ದೇವರ ಸೇವೆಯಲ್ಲಿ ತನ್ನನ್ನು ತಾನು ತೊಡಗಿಸಿಕೊಳ್ಳುವನು. ಹೀಗೆ ಜೀವನೋಪಾಯಕ್ಕಾಗಿ ದೇವರ ಸೇವೆಯನ್ನೇ ಸಂಪೂರ್ಣವಾಗಿ ಅವಲಂಬಿಸುವುದರಿಂದ ವೃತ್ತಿ ಪೂಜಾರಿ ಎನಿಸಿಕೊಳ್ಳುತ್ತಾನೆ.
ಆಡಳಿತ ವರ್ಗದವರಿಂದ ನೇಮಿಸಿದಂಥ ಪೂಜಾರಿಗಲು ಸಹ ಬೆಳಗಿನ ಜಾವದಲ್ಲಿ ದೇವಸ್ಥಾನವನ್ನು ಸ್ವಚ್ಛಗೊಳಿಸಿ ಅರ್ಚನೆಯಲ್ಲಿ ನಿರತರಾಗುತ್ತಾರೆ. ದೇವರ ಅರ್ಚನೆಯೊಂದು ಮಾತ್ರ ಇವರಿಗೆ ಮಾತ್ರ ಸಿಮೀತವಾಗಿರುತ್ತದೆ. ಈ ಒಂದು ಕಾರ್ಯವನ್ನು ಹೊರತು ಪಡಿಸಿ ಬೇರೆ ಜವಾಬ್ದಾರಿಗಳು ಇವರ ಮೇಲೆ ಇರುವುದಿಲ್ಲ. ಆ ಎಲ್ಲ ಜವಾಬ್ದಾರಿಗಳು ದೇವಸ್ಥಾನದ ಆಡಳಿತ ವರ್ಗಕ್ಕೆ ಸಂಬಂಧಪಟ್ಟಿರುತ್ತವೆ. ದೇವಸ್ಥಾನದ ಆಯವ್ಯಯಗಳು ಸಹಿತ ಆಡಳಿತ ವರ್ಗದವರಲ್ಲಿ ಕೇಂದ್ರಿಕೃತವಾಗಿರುತ್ತವೆ. ಉದಾಹರಣೆಗಾಗಿ, ಶಿರಸಿಯ ಮಾರಿಕಾಂಬಾ ದೇವಸ್ಥಾನದಲ್ಲಿ ಆಡಳಿತ ವರ್ಗವಿದ್ದು, ಈ ವರ್ಗದವರ ಆದೇಶದಂತೆ ನೇಮಕಗೊಂಡ ಪೂಜಾರಿ ಕಾರ್ಯನಿರ್ವಹಿಸುವದನ್ನು ಸ್ಮರಿಸಬಹುದು.
ಆನುವಂಶಕ ಪೂಜಾರಿಗಳು ಅರ್ಚನೆಯಲ್ಲಿ ನಿರತರಾಗಿದ್ದರೂ ಸಹಿತ ದೇವಸ್ಥಾನದ ಎಲ್ಲ ವ್ಯವಹಾರಗಳಿಗೆ ಸಂಬಂಧಪಟ್ಟಂತೆ ಹಾಗೂ ದೇವಸ್ಥಾನದ ಆಸ್ತಿ ಜಮೀನುಗಳಿಗೆ ಸಂಬಂಧಪಟ್ಟಂತೆ ನೇರವಾಗಿ ವರ್ತಿಸುತ್ತಾರೆ.
೪ ಅ. ವೈಜ್ಞಾನಿಕ ಯುಗದಲ್ಲಿ ಗ್ರಾಮದೇವತೆಯ ಅಸ್ತಿತ್ವ
ಗ್ರಾಮದೇವತೆಗಳ ಬಗೆಗೆ ನಂಬಿಕೆ ಸಂಪ್ರದಾಯಗಳು ಮಾನವ ಜೀವನದಲ್ಲಿ ಹಾಸು ಹೊಕ್ಕಾಗಿ ಬೆಳೆದು ಕೊಂಡು ಬಂದಿವೆ. ಮಾನವನು ಆರಂಭದಿಂದಲೂ ದೇವತೆಗಳ ಬಗೆಗೆ ಇರಿಸಿಕೊಂಡ ಭಕ್ತಿ ಅನನ್ಯವಾಗಿದೆ. ಮಾನವನ ಧಾರ್ಮಿಕ ಇತಿಹಾಸವನ್ನು  ಅವಲೋಕಿಸಿದಾಗ, ಅವನಲ್ಲಿ ನಂಬಿಕೆಯು ಪ್ರಾರಂಭದಿಂದಲೂ ಘನೀಭೂತವಾಗಿರುವುದು ಕಂಡುಬರುತ್ತದೆ. ಮಾನವ ತನ್ನ ರಕ್ಷಣೆಗಾಗಿ ನಿರ್ಮಿಸಿಕೊಂಡಂತಹ ದೇವತೆಗಳಲ್ಲಿ ಚೇತನಶಕ್ತಿ ಹುದುಗಿಕೊಂಡಿದೆಯೆಂದು ನಂಬಿದನು ಅಲ್ಲದೆ ಅದರಿಂದ ಪ್ರಯೋಜನ ಪಡೆದುಕೊಳ್ಳಲೂ ಯತ್ನಿಸಿದನು. ಹೀಗಾಗ ನಂಬಿಕೆಯ ಆಧಾರದ ಮೇಲೆ ದೇವತೆಗಳನ್ನು ಬೆಳೆಸಿಕೊಂಡು ಬದುಕಿದನು. ತಾನು ವಾಸಿಸುವ ಗ್ರಾಮದಲ್ಲಿ ಆ ದೇವತೆಗೆ ಸ್ಥಾನವನ್ನು ಕಲ್ಪಿಸಿಕೊಂಡು ಉಳಿಸಿದನು. ಆದರೆ ಕಾಲ ಬದಲಾದಂತೆ ಈ ರೀತಿಯ ನಂಬಿಕೆ ಹಾಗೂ ಸಂಪ್ರದಾಯಗಳು ಮೂಢನಂಬಿಕೆಯ ಹಾಗೂ ಮೂಢ ಸಂಪ್ರದಾಯಗಳೆಂದು ಕರೆಯಲ್ಪಟ್ಟರೂ ನಂಬಿಕೆಯ ಆಧಾರದ ಮೇಲೆ ಜೀವನ ಸಾಗಿಸುವ ಪ್ರಯತ್ನಗಳಾಗಿವೆ.
ಆದಿಕಾಲದಿಂದಲೂ ಮಾನವನು ಸಂಘಜೀವಿಯಾಗಿ ಬದುಕುತ್ತ, ಗೊತ್ತುಗುರಿಯಿಲ್ಲದೇ ಅಲೆಮಾರಿಯಾಗಿದ್ದ ಕಾಲವೊಂದಿತ್ತು. ಹೀಗೆ ಅಲೆಯುತ್ತಿದ್ದಾಗ ವನ್ಯಪ್ರಾಣಿಗಳಿಂದ, ನೈಸರ್ಗಿಕ ವಿಪತ್ತುಗಳಲಿಂದ, ಕುಲಬಾಂಧವರಿಂದ ಅನೇಕ ಬಾರಿ ಅಪಾಯಗಳು ಒದಗುತ್ತಿದ್ದವು. ಈ ವಿಪತ್ತು ಕೋಟಲೆಗಳನ್ನು ಎದುರಿಸಲಾಗದ ಸಂದರ್ಭದಲ್ಲಿ ಇವುಗಳ ನಿವಾರಣೆಗೋಸ್ಕರ ಅಗೋಚರ ಶಕ್ತಿಯನ್ನು ಆಶ್ರಯಿಸಿದ್ದು ಸಹಜವಿದೆ. ವಾಸ್ತವವಾಗಿ ಇಲ್ಲಿ ಕಂಡು ಬರುವ ಪ್ರಧಾನ ಅಂಶವೆಂದರೆ, ಮಾನವ ಅಂದು ಆ ಅಗೋಚರ ಶಕ್ತಿಗಳ ಮೇಲಿಟ್ಟ ಗಾಢವಾದ ನಂಬಿಕೆಗಳು ಬೆಳೆದು ಬಂದವು. ಬರಬರುತ್ತ ಮಾನವಿಕ ವಿಜ್ಞಾನದ ಹಲವು ವಿಷಯಗಳೊಂದಿಗೆ ನಿಕಟ ಸಂರ್ಪವನ್ನು ಹೊಂದಿತು.
ಬಹುಶಃ ಮಾನವನು ತನ್ನಬದುಕಿಗೆ ಒಂದು ಸ್ಥಿರವಾದ ಚೌಕಟ್ಟನ್ನು ನಿರ್ಮಿಸಿಕೊಳ್ಳುತ್ತಿದ್ದ ಹಂತದಲ್ಲೇ ಈ ನಂಬಿಕೆಗಳಿಗೆ ಬುನಾದಿ ಹಾಕಿದನೆಂದು ಹೇಳಬಹುದು. ಬಾಳಿನ ಅನುಭವ, ಈ ಅನುಭವದಿಂದುಂಟಾದ ಮಾನಸಿಕ ತಳಮಳ ಇವು ನಂಬಿಕೆಗಳ ಉಗಮಕ್ಕೆ ಪ್ರೇರಕಶಕ್ತಿಯಾಗಿರಬೇಕು. ವಿಧಿಯ ಕೈಗೊಂಬೆಯಾದ ಮಾನವ ಬದುಕಲಿಚ್ಛಿಸಿದಾಗ ಹಲವು ಶಕ್ತಿಗಳಿಗೆ ಮೊರೆ ಹೋಗಬೇಕಾಯಿತು. ನೈಸರ್ಗಿಕ ಕ್ರಿಯೆಗಳಾದ ಮಳೆ, ಗಾಳಿ, ನಿಸರ್ಗದಲ್ಲಿರುವ ಬೆಂಕಿ ನೀರು ಮುಂತಾದವುಗಳಲ್ಲಿ ದೈವತ್ವವನ್ನು ಕಾಣುವುದರಿಂದ ಸಿಕ್ಕ ಮಾನಸಿಕ ಸಮಾಧಾನ ಅವನಲ್ಲಿ ನಂಬಿಕೆಯನ್ನು ಬೆಳೆಸಿದವು. ಮಾನಸಿಕವಾಗಿ ಬೆಳೆದುಬಂದ ಈ ಪೂಜ್ಯ ಭಾವನೆ ಮುಂದೆ ಶಾಬ್ದಿಕವಾಗಿ ಎಡೆಮಾಡಿಕೊಟ್ಟಿತು.
೧ ಬನ್ನಿಗಿಡವು ದೇವರ ಸಮಾನ ಒದೆಯಬಾರದು.
೨ ಅರಳಿಮರದಲ್ಲಿ ಬ್ರಹ್ಮ ವಿಷ್ಣುಗಳಿರುತ್ತಾರೆ ಅದಕ್ಕೆ ಒದೆಯಬಾರದು.
೩ ಗಂಗೆಗೆ ಕಲ್ಲನ್ನು ಎಸೆಯಬಾರದು ಹಾಗೇ ಉಗಳಲೂಬಾರದು.
ಈ ರೀತಿಯಾಗಿ ಹಲವು ಶಕ್ತಿಗಳನ್ನು ದೇವರೆಂದು ನಂಬಿ ಪೂಜಿಸುತ್ತಾ ಒಂದಲ್ಲಾ ಒಂದು ರೀತಿಯಲ್ಲಿ ಅವುಗಳನ್ನು ಒಲಿಸಿಕೊಳ್ಳಲು ಯತ್ನಿಸಿದನು. ಜೊತೆಗೆ ಅತಿಮಾನುಷ ಶಕ್ತಿಯಾದ ದೆವ್ವದ ಕಲ್ಪನೆಯೂ ಅವನಲ್ಲುಂಟಾಯಿತು. ಅಸ್ವಾತ್ವಿಕವಾದ ದೆವ್ವ-ಭೂತಗಳ ಕಲ್ಪನೆಯಿಂದಾಗಿ ಮಾನವನ ನಂಬಿಕೆಗಳು ಇನ್ನಷ್ಟು ಹುಟ್ಟಿಕೊಂಡವು. ತನ್ನ ಸುತ್ತಮುತ್ತಲ ನೈಸರ್ಗಿಕ ವಸ್ತುಗಳಲ್ಲಿ ದೆವ್ವ ಭೂತಗಳನ್ನು ಕಾಣತೊಡಗಿದನು.
೧ ಹುಣಸೆಮರದಲ್ಲಿ ಸಾಮಾನ್ಯವಾಗಿ ದೆವ್ವಗಳು ಹೆಚ್ಚಾಗಿ ವಾಸಿಸುತ್ತವೆ.
೨ ಮನೆಯ ಮುಂಬಾಗಿಲ ಮೇಲೆ ‘ನಾಳೆ ಬಾ’ ಎಂದು ಬರೆದರೆ ಒಳ್ಳೆಯದು.
೩ ಊರ ಮುಂದಿನ ಆಲದ ಮರದ ಬಳಿ ರಾತ್ರಿ ಹೊತ್ತು ಹೋಗಬಾರದು.
ಎಂಬ ನಂಬಿಕೆಯ ಉಕ್ತಿಗಳು ನಿರ್ಮಾಣವಾದವು. ಈ ದೆವ್ವಗಳು ರಾತ್ರಿ ಬಾಗಿಲಿಗೆ ಬಂದು ಮಾನವನನ್ನು ಕರೆಯುತ್ತವೆ. ಪ್ರತಿಕ್ರಿಯೆ ಬಂದಾಗ ಆಪತ್ತು ಖಂಡಿತ ಎಂಬ ನಂಬಿಕೆ.
ಈ ರೀತಿಯ ನಂಬಿಕೆಗಳು ಒಳ್ಳೆಯವಿರಲಿ ಕೆಟ್ಟವಿರಲಿ ಅವನ್ನು ನಂಬಿದರೆ ಒಳ್ಳೆಯದಾಗುತ್ತದೆ ಎಂಬ ನಂಬಿಕೆ ಮಾತ್ರ ಜನರಲ್ಲಿ ಬೇರೂರಿರುವುದು ಕಂಡು ಬರುತ್ತದೆ. ನಂಬಿಕೆಗಳು ಸಂಪ್ರದಾಯ ಮೂಲದಿಂದ ಬಂದು ಆಚರಣೆಯಲ್ಲಿ ಕೂಡಿಕೊಂಡಿರುತ್ತವೆ. ಆದ್ದರಿಂದ ನಂಬಿಕೆಗಳಿಗೂ, ಸಂಪ್ರದಾಯಗಳಿಗೂ ಪೂರಕ ಸಂಬಂಧ ಬೆಳೆದುಕೊಂಡು ಬಂದಿದೆ. ಇವು ಜನಾಂಗಗಳ ಸ್ಮೃತಿಯಲ್ಲಿ ಹುದುಗಿ ಜನರ ಜೀವನವನ್ನು ನಿರ್ದೇಶಿಸುವ ಶಕ್ತಿಯನ್ನು ಪಡೆದಿರುತ್ತವೆ. ಮೊದಲು ಮನುಷ್ಯನಿಗೆ ಬದುಕಲು ಬೇಕಾದದ್ದು ಮಾನಸಿಕ ಬಲ ಮತ್ತು ಒಪ್ಪಿಕೊಂಡು ಬಂದ ಪರಂಪರೆ ಇವು ನಂಬಿಕೆ ಮತ್ತು ಸಂಪ್ರದಾಯಗಳಿಂದ ಪ್ರೇರಣೇ ಪಡೆದಿರುತ್ತವೆ. ಸಂಪ್ರದಾಯ ಮಾನವ ಜೀವನದ ಎಲ್ಲ ಕ್ಷೇತ್ರಗಳಲ್ಲಿಯೂ ಹಬ್ಬಿಕೊಂಡಿರುವುದರಿಂದ ಅದಿಲ್ಲದೇ ಯಾವುದೇ ರೀತಿಯ ಮಾನವ ಆಲೋಚನೆ, ಕ್ರಿಯೆಗಳು ಇರುವುದಿಲ್ಲ ಎಂದು ವಿದ್ವಾಂಸರು ಅಭಿಪ್ರಾಯ ಪಡುತ್ತಾರೆ. “ಮನುಷ್ಯನ ವೈಯಕ್ತಿಕ ಕ್ರಿಯೆಗಳು ತಾನು ಬದುಕುತ್ತಿರುವ ಸಮುದಾಯದಲ್ಲಿ ಒಂದು ವೇಳೆ ಸ್ವೀಕೃತವಾದರೆ ಅವುಗಳೇ ವಾಡಿಕೆಗಳಾಗುತ್ತವೆ”. ಸಂಪ್ರದಾಯಗಳು ವಾಡಿಕೆಗಳ ಪ್ರಪಂಚದ ಒಂದು ಅಂಗ ಎಂದು ತಿಳಿಯಲಾಗುತ್ತದೆ.
“ಸಂಪ್ರದಾಯ ಪರಂಪರೆಯಿಂದ ಬಂದ ಒಂದು ಗುಂಪಿನ ಆಚರಣೆಗಳ ಮೊತ್ತವಾಗಿದೆ” ಹೀಗೆ ನಡೆದು ಬಂದ ಸಂಪ್ರದಾಯಗಳು ಸಮಾಜದ ಒಪ್ಪಿಗೆಯನ್ನು ಪಡೆದು ನಂತರ ಚಲಾವಣೆಗೆ ಬಂದಿರುತ್ತವೆ.
(೧) ಕನಸಿನಲ್ಲಿ ಮದುವೆಯಾಗಬಾರದು.
(೨) ಕನಸಿನಲ್ಲಿ ಫಲಗಳು ಕಂಡರೆ ಅಶುಭ.
(೩) ಕನಸಿನಲ್ಲಿ ಹಾವು ಕಚ್ಚಿದರೆ ಒಳ್ಳೆಯದು.
(೪) ಕನಸಿನಲ್ಲಿ ಕೆಟ್ಟದ್ದು ಕಂಡರೆಂದು ನಿಜವಾಗಿಯೂ ಒಳ್ಳೆಯದಾಗುತ್ತದೆ. ಇಂಥ ನಂಬಿಕೆಗಳು ಸಂಪ್ರದಾಯದ ಹಿನ್ನೆಲೆಯಲ್ಲಿ ಬೆಳೆದು ಕೊಂಡು ಬಂದಿರುತ್ತವೆ.
ಜನರ ನಿತ್ಯಬದುಕಿಗೂ ಮತ್ತು ದೇವತೆಗಳನ್ನು ಕುರಿತು ಇರುವ ನಂಬಿಕೆಗಳಿಗೂ ಅನ್ಯೋನ್ಯ ಸಂಬಂಧವಿರುವುದು ಕಂಡು ಬರುತ್ತದೆ. ಜನರ ಆಂತರಿಕ ಭಾವನೆ ಮತ್ತು ಮೂಲ ಸಂಸ್ಕೃತಿ ಸಂಪ್ರದಾಯಗಳನ್ನು ತೋರುಸುವಂಥ ನಂಬಿಕೆಗಳು ಮುಖ್ಯವಾಗಿರುವುದರಿಂದ ಅವುಗಳನ್ನು ಕಡೆಗಣಿಸುವಂತಿಲ್ಲ. ಇದಕ್ಕೆ ಜಾನಪದ ಸಾಹಿತ್ಯವೇ ಸಾಕ್ಷಿ. ಜನರು ಇಂದು ಎಲ್ಲವನ್ನೂ ನಂಬುತ್ತಿಲ್ಲವಾದರೂ ಪದೇ ಪದೇ ಅವುಗಳನ್ನು ಹೇಳುವುದರ ಮೂಲಕ ಅಥವಾ ಹಾಡುವುದರ ಮೂಲಕ ಸಂತೋಷ ಪಡುತ್ತಿದ್ದಾರೆ. ಇಂದಿನ ವೈಜ್ಞಾನಿಕ ಯುಗದಲ್ಲಿ ಅಕ್ಷರಸ್ಥರು ಕೂಡಾ ಒಂದಲ್ಲಾ ಒಂದು ರೀತಿಯಲ್ಲಿ ಇವುಗಳ ಬಂಧನದಿಂದ ಕಳಚಿಕೊಳ್ಳಲು ಸಾಧ್ಯವಾಗಿಲ್ಲ.
ಈ ಎಲ್ಲ ಅಂಶಗಳನ್ನು ಗಮನಿಸಿದಾಗ ದೇವರು ಮತ್ತು ದೇವತೆ ಎಂಬ ವಸ್ತು ನಂಬಿಕೆಯ ತಳಹದಿಯ ಮೇಲೆ ಮೊದಲಿನಿಂದಲೂ ಸ್ಥಿರವಾಗಿ ನಿಂತಿದೆ. ಆದರೆ ವೃತ್ತ, ಕಾಲ, ದೇಶಕ್ಕೆನುಗುಣವಾಗಿ ಅವು ಬೆಳೆಯುತ್ತವೆ, ಬದಲಾವಣೆ ಹೊಂದುತ್ತವೆ. ಆದರೂ ಜಾನಪದ ಮೂಲ ಅಂಶಗಳು ಅವುಗಳಲ್ಲಿ ಉಳಿದಿರುತ್ತವೆ. ಗುಣದ ದೃಷ್ಟಿಯಿಂದ ಭಾರತೀಯರಿಗೆ ನರಿ ವಂಚಕ ಪ್ರಾಣಿಯಾದರೆ. ನೈಜೀರಿಯನ್ನರಿಗೆ ಆಮೆ ವಂಚಕ ಪ್ರಾಣಿಯಾಗಿರುತ್ತದೆ. ಇವೆರಡರ ನಡುವಿನ ದೇಶ ವಿಭಿನ್ನವಾದರೂ ಬಳಿಸುವ ಉಪಮೆ ಬೇರೆಯಾದರೂ ಆಶಯ ಮಾತ್ರ ಒಂದೇ ಆಗಿದೆ.
ವಿಜ್ಞಾನ ಹಾಗೂ ತಂತ್ರಜ್ಞಾನಗಳು ಬೆಳೆಯುತ್ತಾ ಜೀವನದ ದೃಷ್ಟಿಧೋರಣೆಗಳು ಹೊಸ ದಿಕ್ಕನ್ನು ಪಡೆಯುತ್ತಿರುವ ಇಂದು ವೈಜ್ಞಾನಿಕ ದೃಷ್ಟಿ ನಂಬಿಕೆ ಹಾಗೂ ಸಂಪ್ರದಾಯಗಳ ಮೇಲೆ ಪ್ರಭಾವ ಬೀರುತ್ತವೆ. ಹೀಗೆ ಕಾರ್ಯ ವಿಜ್ಞಾನದ ಸಾಧನೆಗಳಿಂದಾಗಿ ವೃತ್ತಿ ಸಂಬಂಧವಾದ ಕ್ರಾಂತಿ ಅನ್ಯಾದೃಶ ಸಂಗತಿಗಳು ಜರುಗುತ್ತವೆ. ಇವುಗಳ ಹಿನ್ನೆಲೆಯಲ್ಲಿ ಹೊಸ ನಂಬಿಕೆಗಳು ಹುಟ್ಟಿಕೊಳ್ಳುವಲ್ಲಿ ಯಾವ ಸಂಶಯವೂ ಇಲ್ಲ.
ಇಂಥ ಜಾನಪದೀಯ ನಂಬಿಕೆಗಳಿಗೂ ವಿಜ್ಞಾನಕ್ಕೂ ಘರ್ಷಣೆ ಅನಿವಾರ್ಯ. ಕೆಲವು ನಂಬಿಕೆಗಳು ಅವೈಜ್ಞಾನಕವಾದರೂ ಹಲವು ನಂಬಿಕೆಗಳು ವಿಜ್ಞಾನಿಯನ್ನೂ ಸಮ್ಮೋಹಗೊಳಿಸಿ ಜಗತ್ತಿರುವತನಕವೂ ವಿಜೃಂಭಿಸುತ್ತವೆ. ಅವುಗಳಿಗೆ ಗೋರಿ ಕಟ್ಟುವ ವ್ಯಕ್ತಿ ಹುಟ್ಟಿಲ್ಲ. ಮುಂದೆಯೂ ಹುಟ್ಟಲಾರ ಎಂಬುದನ್ನು ನಿರ್ಲಕ್ಷಿಸುವಂತಿಲ್ಲ.
ಇಂದಿನ ಈ ವೈಜ್ಞಾನಿಕ ಯುಗದಲ್ಲೂ ದೇವರ ಶಕ್ತಿಯನ್ನು ಕಂಡುಹಿಡಿಯುವ ಅಥವಾ ಹೊಸ ದೇವತೆಯನ್ನು ಸೃಷ್ಟಿಸುವ ಕಾರ್ಯ ನಡೆದಿಲ್ಲವಾದ್ದರಿಂದ ಹಳೆಯ ತಲೆ ಮಾರುಗಳಿಂದ ನಂಬಿಕೊಂಡು ಬಂದ ದೇವತೆಗಳ ಪ್ರಭಾವ ಇಂದಿನ ದಿನಮಾನದಲ್ಲೂ ಪ್ರಚಲಿತವಾಗಿರುತ್ತದೆ. ಶಿಷ್ಟ ಜನರು ದೇವತ್ವದ ಹೆಚ್ಚಳಿಕೆ ಹಾಗೂ ದೇವರ ಅಸ್ತಿತ್ವವನ್ನೇ ಪ್ರಶ್ನಿಸುತ್ತಾರೆ. ಅದೇ ದೇವರಲ್ಲಿ ನಂಬಿಕೆಯಿರುವ ಸುಶಿಕ್ಷಿತ ತಮ್ಮ ದೇವತೆಗಳಲ್ಲಿ ಹೆಚ್ಚಳಿಕೆ ಕಂಡು ಉಳಿದವುಗಳನ್ನು ಅಲಕ್ಷಿಸುವ ತ್ವೇಷಮಯ ವಾತಾವರಣ ಕಂಡು ಬರುತ್ತದೆ. ಆದರೆ ಜನಪದರಲ್ಲಿ ಒಂದು ಕೋಮಿನ ಜನಾಂಗ ಇನ್ನೊಂದು ಕೋಮಿನ ದೇವರನ್ನು ಆರಾಧಿಸುವದು ಕಂಡು ಬರುತ್ತದೆ.
ಮಾನವನು ನೆಮ್ಮದಿಗಾಗಿ ದೇವರು ದೇವತೆಗಳನ್ನು ಸೃಷ್ಟಿಸಿ ಆರಾಧಿಸುತ್ತಿದ್ದ ಇಂದಿನ ವೈಜ್ಞಾನಿಕ ವೈಚಾರಿಕ ಪ್ರಜ್ಞೆಗಳು ಆಕರ್ಷಿಸಿದರೂ ಸಾಂಸ್ಕೃತಿಕವಾಗಿ. ಅವನು ಬಾಳುತ್ತಿರುವ ಸಮುದಾಯದ ಹಲವು ಸಂಗತಿಗಳು ಅವನಲ್ಲಿ ಘನೀಭೂತವಾಗಿರುವುದು ಕಂಡು ಬರುತ್ತದೆ. “ತನಗೊದಗಿದ ಅಪಾಯ ಪರಂಪರೆಗಳು, ತನ್ನ ಭವಿಷ್ಯ ಇವುಗಳ ಬಗೆಗಿನ ಮಾನವನ ಭೀತಿಯೇ ದೇವರು ಹಾಗೂ ಮತಗಳ ಕಲ್ಪನೆಗೆ ಕಾರಣವಾಯಿತೆಂದು ಮಾನವ ವಿಜ್ಞಾನಿಗಳು ಒಪ್ಪಿಕೊಂಡಿದ್ದಾರೆ.” ಮಾನವನ ಬುದ್ಧಿ ಬೆಳೆದುಕೊಂಡು ಬಂದಂತೆ ದೇವರು ದೇವತೆಗಳಿಗೂ ಸಹ ತನ್ನಂತೆಯೇ ಮನುಷ್ಯನ ಸ್ವರೂಪ ಕೊಟ್ಟು ಭಕ್ತಿಯಿಂದ ನಡೆದುಕೊಳ್ಳಲಾರಂಬಿಸಿದನು. ಇದು ಬೇರೆ ಬೇರೆ ಬುಡಕಟ್ಟುಗಳ ಸಂಪ್ರದಾಯ, ಆರಾಧನೆ. ಪಿತೃಪೂಜಾ ಪದ್ಧತಿಗಳು, ದೇವತೋಪಾಸನೆ ಮೊದಲಾದವುಗಳಿಗೆ ಅಡಿಗಲ್ಲಾದವು. ಇಂದೂ ಇವು ಮುಂದುವರಿದು ಬಂದು ಆದಿಮಾನವನ ಮೂಲಗುಣಗಳಾದ ನಂಬಿಕೆಗಳು ಸಂಪ್ರದಾಯಗಳ ಪಳಿಯುಳಿಕೆಗಳು ನಶಿಸಿಹೋಗದೇ ಆಧುನಿಕ ಮಾನವನ ಬಾಳಿನ ಪ್ರಜ್ಞೆಯಲ್ಲಿ ಸುಭದ್ರವಾಗಿ ನಲೆಗೊಂಡಿವೆ ಎಂಬುದು ಸ್ಪಷ್ಟವಾಗುತ್ತದೆ.
ಮಾನವನು ದೇವರು-ದೇವತೆ ಕಲ್ಪನೆಯಲ್ಲಿ ಧರ್ಮ, ತತ್ವ, ಆಧ್ಯಾತ್ಮ ಸರ್ವಸ್ವವನ್ನೂ ಕಾಣುತ್ತಾನೆ. ಈ ನಂಬಿಕೆ ಶ್ರದ್ಧೆಗಳು ಬಾಳಿಗೆ ಅನುಕೂಲವಾಗುತ್ತವೆ. ಮುಂದೆ ದೇವರ ಪ್ರತಿಷ್ಠಾಪನೆ ದೇವಸ್ಥಾನದ ಸ್ಥಾಪನೆಯಿಂದಾಗಿ ಅವು ಭಕ್ತಿ, ವಿಚಾರಗಳ ಭಂಡಾರವಾಗಿ, ಸಾಮಾಜಿಕ ನೀತಿ ನಡಾವಳಿಯನ್ನು ಸಾಧಿಸುವ ಕೇಂದ್ರಗಳಾಗಿ ಕಾರ್ಯನಿರ್ವಹಿಸತೊಡಗಿ ಪುರುಷಾರ್ಥಗಳ ಸಾಧನಾರಂಗವಾಗಿ ಪರಿಣಮಿಸಿದವು.
ದೇವಾಲಯಗಳಲ್ಲಿ ಭಕ್ತನು ದೈವೀಶಕ್ತಿಯನ್ನು ಕಾಣುವ ಮೂಲಕ ಅನುಭವಿಸುವ ಮೂಲಕ. ಮಾನಸಿಕ, ದೈಹಿಕ ತೊಂದರೆಗಳಿಂದ ಮುಕ್ತನಾಗುತ್ತಾನೆ. ಅಲ್ಲಿಯ ಪ್ರಶಾಂತವಾದ ಭಕ್ತಿಯ ಗಂಭೀರ ವಾತಾವರಣ ಆತನ ಮೇಲೆ ಪ್ರಭಾವ ಬೀರುವ ಮೂಲಕ ವಿಶ್ರಾಂತಿಯನ್ನು ಪಡೆಯುತ್ತಾನೆ. ಭಕ್ತನು ಪ್ರತಿ ದಿನ ದೇವಾಲಯಕ್ಕೆ ಹೋಗುವುದರ ಮೂಲಕ ಅವನಲ್ಲಿ ಒಂದು ಮಾರ್ಗದರ್ಶಕ ಶಕ್ತಿಯು ಹುಟ್ಟಿಕೊಳ್ಳುತ್ತದೆ, ಇದರಿಂದಾಗಿ ಭಯ, ವಿವಂಚನೆಗಳು ಮಾಯವಾಗಿ ಅವನು ಜೀವನವನ್ನು ಭಕ್ತಿಮಾರ್ಗದಲ್ಲಿ ಮುನ್ನಡೆಸುತ್ತಾನೆ.
“ವೇದೋಕ್ತ ಪೌರಾಣಿಕ ಮತ್ತು ಜಾನಪದ ಪರಿವೀಕ್ಷಣೆಯ ಬೆಳಕಿನಲ್ಲಿ ದೇವಾಲಯದ ಜಾಗೃತ ಶಕ್ತಿಯನ್ನು ವೈಜ್ಞಾನಕ ಸಂಶೋಧನೆಯ ಬಲೆಗೆ ಹಚ್ಚಿದ್ದಾರೆ. ದೃಷ್ಟಾರರ ಮಂತ್ರಗಳಿರಲಿ , ತಾಂತ್ರಿಕ ಆರಾಧನೆಯ ಉಪಾಸನೆಗಳಿರಲಿ. ಅದಕ್ಕೆ ಒಂದು ಸ್ಪಷ್ಟ ಉದ್ದೇಶವಿತ್ತು. ಈಗ ಅದು ಮರೆಯಾಗಿದೆ. ತಿರುಳನ್ನು ಬಿಟ್ಟು ಮೇಲಿನ ಚರಟವನ್ನು ಅಗಿಯುವಂತೆ. ನಾವು ಬಹಳಷ್ಟು ಅದನ್ನು ಮೂಢನಂಬಿಕೆಯೆಂದು ಮೂಗು ಮುರಿಯುತ್ತಿದ್ದೇವೆ.”
ಮಾನವನ ಜೀವನದಲ್ಲಿ ವಿಜ್ಞಾನವು ಪ್ರವೇಶ ಮಾಡಿರುವುದರಿಂದ ಹಳೆ ಮತ್ತು ಹೊಸ ತಲೆಮಾರುಗಳಲ್ಲಿ ಅನೇಕ ಭಿನ್ನಾಭಿಪ್ರಾಯಗಳನ್ನು ದೇವತೆಗಳ ಹಿನ್ನೆಲೆಯಲ್ಲಿ ಕಾಣುವದು ಸಹಜವಿದೆ. ಆದ್ದರಿಂದ ಒಂದು ಕಡೆ ದೇವರಲ್ಲಿ ನಂಬಿಕೆ, ಇನ್ನೊಂದು ಕಡೆ ವಿಜ್ಞಾನದ ವಿಚಾರಧಾರೆಗಳ ಆಕ್ರಮಣದ ಇಕ್ಕುಳದಲ್ಲಿ ಸಿಕ್ಕ ಇಂದಿನ ಮಾನವ ಒದ್ದಾಡುತ್ತಿದ್ದಾನೆ. ಬರಬರುತ್ತ ವಿಜ್ಞಾನದ ಅಂಶಗಳು ಸಂಸ್ಕೃತಿಯಲ್ಲಿ ಹಾಸು ಹೊಕ್ಕಾಗಿ ಬೆಳೆದು ಕೊಳ್ಳಲಾರಂಭಿಸಿವೆ. ಆದರೂ ದೇವತೆಗಳ ಮೇಲಿನ ನಂಬಿಕೆ ಕಡಿಮೆಯಾಗಿಲ್ಲ ಎಂಬುದು ಗಮನಾರ್ಹ.
ಎಡ್ವರ್ಡ ಜನ್ನರ್ ಸಿಡುಬು ರೋಗಕ್ಕೆ ಔಷಧವನ್ನು ಕಂಡುಹಿಡಿದದ್ದು, ಆಲ್‌ಫ್ರೇಡ್‌ ರಸೆಲ್‌ ವ್ಯಾಲೇಸ್‌ ವಶೀಕರಣ ವಿದ್ಯೆಯನ್ನು ಕುರಿತು ಗ್ರಂಥವನ್ನು ರಚಿಸಿರುವದು. ಇವುಗಳಿಂದ ಆಧುನಿಕ ವಿಜ್ಞಾನಿಗಳೇ ಹಳೆಯ ತಲೆಮಾರಿನ ನಂಬಿಕೆ ಸಂಪ್ರದಾಯಗಳಲ್ಲಿ ಆಸಕ್ತಿ ಇರಿಸಿಕೊಂಡಿರುವದು ಕಂಡು ಬರುತ್ತದೆ. ವಿಜ್ಞಾನವು ಮುಂದುವರಿದಂತೆ ಮಾನವನಲ್ಲಿ ಹೊಸ ಹೊಸ ವಿಚಾರಗಳು ಮೂಡಿಬರುತ್ತವೆ. ಈ ವಿಚಾರಗಳನ್ನು ಜೀವನದಲ್ಲಿ ಅಳವಡಿಸಲು ಪ್ರಯತ್ನಿಸುತ್ತಾನೆ. ಇದರಿಂದ ಅವನ ಮೇಲೆ ವಿಜ್ಞಾನವು ಹೇರುವ ಒತ್ತಡ, ಪುರಾತನವಾದ ಸಾಂಪ್ರದಾಯಿಕ ಸತ್ಯ ಸಂಗತಿಗಳು ಇವೆರಡರ ನಡುವ ಸ್ವೀಕಾರದ ಸಂದಿಗ್ಧ ವಾತಾವರಣ ಏರ್ಪಡುತ್ತದೆ. ಮನುಷ್ಯನು ಮಾನಸಿಕವಾಗಿ ಸೀಮಿತವಾಗಿದ್ದಾನೆ. ಅದನ್ನು ಮೀರಿ ದಾಟುವದು ಕಷ್ಟಸಾಧ್ಯವಾಗುತ್ತದೆ. ಖ್ಯಾತ ಮನೋವಿಜ್ಞಾನಿ ಕಾರ್ಲಝಂಗ್‌ನು ಈ ಉಭಯ ಸಂಕಟವನ್ನು ಕುರಿತು” ವಿಜ್ಞಾನಿಯು ಕೂಡಾ ಮನುಷ್ಯನೆ ಸ್ವಾಭಾವಿಕವಾಗಿಯೇ ತನಗೆ ತಿಳಿಸಿ ಹೇಳಲು ಸಾಧ್ಯವಿಲ್ಲದ ವಿಷಯಗಳನ್ನು ಅವನು ದ್ವೇಷಿಸುತ್ತಾನೆ. ಇಂದು ನಾವು ತಿಳಿದುಕೊಂಡಿರುವದಷ್ಟೇ ಪರಿಪೂರ್ಣವಾದ ಜ್ಞಾನವೆಂದು ನಂಬುವದು ಎಲ್ಲರಿಗೂ ಇರುವ ಭ್ರಮೆ.” ಎಂದು ಎತ್ತಿ ಹೇಳಿದ್ದಾನೆ. ಇದರಿಂದಾಗಿ ನಂಬಿಕೆ ಹಾಗೂ ಸಂಪ್ರದಾಯಗಳು ಶಾಶ್ವತವಾದವೆಂದು ಗೊತ್ತಾಗುತ್ತದೆ.
ಇಂದು ಬೆಳವಣಿಗೆ ಹೊಂದಿರುವ ಹೊಸ ವಿಜ್ಞಾನದ ಶಕ್ತಿಯ ಮೂಲಕ ಮಾನವ ತನ್ನ ಪ್ರಜ್ಞಾಶಕ್ತಿಯನ್ನು ಹೆಚ್ಚಿಸಿ ಕೊಂಡಿರುವುದು ನಿಜ, ಆದರೆ ಹಿಂದಿನ ಕಾಲದಲ್ಲಿದ್ದ ಋಷಿಗಳ ಹಾಗೂ ಸಾಧನೆಗೈದ ಮಾನವರ ಮನಸ್ಸು ಇಂದಿನ ವೈಜ್ಞಾನಿಕ ಶಕ್ತಿಗಳಿಗಿಂತಲೂ ಹೆಚ್ಚಿನ ಸಾಮರ್ಥ್ಯವನ್ನು ಹೊಂದಿದ್ದವು. ಈ ಸಂಗತಿಗಳು ದೇವತೋಪಾಸನೆಯ ಮಹತ್ವವನ್ನು ಖಚಿತಪಡಿಸುತ್ತವೆ. ಈ ಎಲ್ಲಾ ಶಿಷ್ಟ ಸಂಪ್ರದಾಯ ಮತ್ತು ಆಚರಣೆಗಳ ಮೂಲವನ್ನು ಗ್ರಾಮದೇವತೆಗಳ ದೈವೀಶಕ್ತಿಯಲ್ಲಿ ಕಾಣಬಹುದು. ಇದರ ಶಕ್ತಿ ಮಾನವನ ಮೇಲೆ, ಅವನ ವಿಕಾಸಶೀಲ ಪ್ರಗತಿಯಲ್ಲಿ, ಆತನ ದೇಹಗಳ ಮೇಲೆ ಮತ್ತು ಮನಸ್ಸುಗಳ ಮೇಲೆ ಪ್ರಭಾವ ಬೀರುತ್ತದೆ.” ದೇವಾಲಯಗಳು ಆಧ್ಯಾತ್ಮ ಶಕ್ತಿಯ ಕ್ರಿಯಾತ್ಮಕ ಪ್ರಸರಣದ ಜೀವಂತ ಕೇಂದ್ರಗಳಾಗಿವೆ” ಎಂಬ ಈ ಹೇಳಿಕೆಯು ಅತ್ಯಂತ ಉಚಿತವಾಗಿದೆ.
ಸರ್ವವ್ಯಾಪಿಯಾದ ಅಗೋಚರ ಶಕ್ತಿಯ ಮೇಲಿನ ನಂಬಿಕೆಯೂ ಮೂರು ತೆರನಾಗಿದೆ.
(೧) ಮಾತೃದೇವತೆಯಲ್ಲಿ ವಿಶೇಷವಾದ ನಂಬಿಕೆ.
(೨) ಗ್ರಾಮದೇವತೆಯಲ್ಲಿ ವಿಶೇಷ ನಂಬಿಕೆ.
(೩) ಪರ ಊರಿನ ಶಕ್ತಿ ದೇವತೆಗಳಲ್ಲಿ ವಿಶಿಷ್ಟವಾದ ನಂಬಿಕೆ.
ಹೀಗೆ ನಂಬಿಕೆಯು ಮೂರು ರೀತಿಯಲ್ಲಿ ಪ್ರಬಲವಾಗಿದೆ. ಜೀವನದಲ್ಲಿ ಕಷ್ಟಗಳು ಒದಗಿ ಬಂದಾಗ ಮೊದಲು ತಾಯಿಯಲ್ಲಿ ಪರಿಹಾರ ಮತ್ತು ಸಾಂತ್ವನ ಕಾಣಲು ಇಚ್ಛಿಸುವನು. ಅದು ತಾಯಿಯಲ್ಲಿ ಪರಿಹಾರವಾಗದಿದ್ದಾಗ ಗ್ರಾಮದೇವತೆಗೆ ಮೊರೆಹೋಗುವನು. ಆ ಗ್ರಾಮದೇವತೆಯಿಂದಲೂ ಫಲ ದೊರೆಯದಿದ್ದಾಗ, ಹೆಚ್ಚಿನ ಶಕ್ತಿಯನ್ನು ಪಡೆದಂತಹ ಪರ ಊರಿನ ಶಕ್ತಿ ದೇವತೆಗೆ ಮೊರೆಹೋಗುವನು. ಈ ಮೂರು ಹಂತಗಳಲ್ಲಿ ಕೊನೆಗೆ ತಾನು ಆರಾಧಿಸಿದ ಶಕ್ತಿ ದೇವತೆಯಿಂದ ನೆಮ್ಮದಿಯನ್ನು ಪಡೆದುಕೊಂಡೆ ಎಂಬ ಭಾವನೆ ಕಾಣುತ್ತದೆ. ಇಲ್ಲಿಯೂ ಕೂಡ ಅವನ ಮನಸ್ಸಿನ ಇಚ್ಛೆ ಇಡೇರಿತೋ ಅಥವಾ ಇಲ್ಲವೊ ಅನ್ನುವುದು ಸ್ಪಷ್ಟವಾಗುವುದಿಲ್ಲ. ಕೊನೆಗೆ ತಾನು ಆರಾಧಿಸಿದ ದೇವತೆಯಿಂದ ನೆಮ್ಮದಿಯನ್ನು ಕಂಡುಕೊಳ್ಳುವ ಪ್ರಯತ್ನ ಮಾತ್ರ ನಡೆದಿರುತ್ತದೆ. ಆದರೆ ಹಲವರು ಇದನ್ನೇ ಮೂಢನಂಬಿಕೆ ಎಂದು ಭಾವಿಸುವುದೂ ಉಂಟು. ಕಲ್ಲುದೇವತೆ ಏನಾದರೂ ವರಕೊಡಬಹುದೆ? ಇದಕ್ಕೆ ದೇವತ್ವ ಸ್ಥಾನವನ್ನು ಕಲ್ಪಿಸಿದವರು ನಾವೇ ಎನ್ನುವ ಹೇಳಿಕೆಗಳ ನಡುವೆಯೂ ಇದರಿಂದ ಪ್ರಭಾವಿತರಾಗಿ ದೇವತೆಗಳ ಬಗ್ಗೆ ತಾತ್ಸಾರವನ್ನು ಮಾಡದೆ ದೇವತೆಗಳಲ್ಲಿ ಇರಿಸಿದ ಶ್ರದ್ಧೆ ನಂಬಿಕೆ ಅಪಾರವಾಗಿದೆ ಎಂಬುದು ಎದ್ದುಕಾಣುತ್ತದೆ.
ನಾಗರಿಕತೆಗಳು ಬದಲಾದಂತೆ ಸಂಸ್ಕೃತಿಗಳು ಬದಲಾಗುತ್ತವೆ. ಸಂಸ್ಕೃತಿಗಳು ಬದಲಾದಂತೆ ಜನರಲ್ಲಿ ನಂಬಿಕೆ ಸಂಪ್ರದಾಯಗಳು ಬದಲಾಗುವುದು ಸೃಷ್ಟಿಯ ಸಹಜಗುಣ. ಆದರೂ ಮೂಲಭೂತವಾಗಿ ಜೀವನದಲ್ಲಿ ಅಳವಡಿಸಿಕೊಂಡಿರುವಂಥ ಅಂಶಗಳು ಮಾತ್ರ ತೊಲುಗುವುದಿಲ್ಲ. ಇಂಥವುಗಳಿಗೆ ಮೂಢನಂಬಿಕೆಗಳೆಂದು ಹೆಸರಿಸಲಿಕ್ಕೆ ಆಗುವುದಿಲ್ಲ, ನಂಬಿಕೆಗಳಿಂದ ಫಲವನ್ನು ಪಡೆದುಕೊಂಡಂತಹ ಅನೇಕ ಪೌರಾಣಿಕ ಸಂಗತಿಗಳು ನಮ್ಮ ಸಾಹಿತ್ಯದಲ್ಲಿ ಇಂದಿನವರೆಗೆ ಕಣ್ಮುಂದೆ ನಿಂತುಕೊಂಡಿವೆ.
೧. ಕೋಳೂರು ಕೊಡಗೂಸಿನ ಮುಗ್ಧಭಕ್ತಿಗೆ ಶಿವ ಮೆಚ್ಚಿ ಹಾಲು ಕುಡಿದದ್ದು.
೨. ಕಣ್ಣಪ್ಪನ ಭಕ್ತಿಗೆ ಶಿವ ಒಲಿದದ್ದು.
ಹೀಗೆ ಅನೇಕ ನಾನಾತರಹದ ದೃಷ್ಟಾಂತಗಳು ಕಂಡುಬರುತ್ತವೆ. ಇವೆಲ್ಲವುಗಳನ್ನು ಭೌತ ವೈಜ್ಞಾನಕ್ಕಿಂತ ಮನೋವೈಜ್ಞಾನಿಕ ದೃಷ್ಟಿಯಿಂದ ನೋಡಬೇಕಾದದ್ದು ಮತ್ತು ಸಾಂಕೇತಿಕವಾಗಿ ಗ್ರಹಿಸುವದು ಬಹುಮುಖ್ಯವಾಗುತ್ತದೆ. ಆದರೂ ಎಲ್ಲ ಘಟನೆಗಳೂ ನಂಬಿಕೆಯ ತಳಹದಿಯ ಮೇಲೆ ನಿಂತಿರುವುದಂತೂ ಸತ್ಯ.
ಇಂದು ಇಪ್ಪತ್ತನೆಯ ಶತಮಾನಾಂತ್ಯದಲ್ಲಿ ಮಾನವ ಜೀವನದ ಮೇಲೆ ಹೊಸ ನಾಗರಿಕತೆಯ ಪ್ರಭಾವವು ದಟ್ಟವಾಗಿದೆ. ಅನೇಕ ವೈಜ್ಞಾನಿಕ ಸಲಕರಣೆಗಳು ನಿತ್ಯ ಜೀವನದಲ್ಲಿ ಉಪಯೋಗವಾಗುತ್ತಲಿವೆ. ಆದರೂ ಹಳೆಯ ತಲೆಮಾರಿನ ಸಂಪ್ರದಾಯ, ನಂಬಿಕೆಯಲ್ಲಿಯೇ ತಮ್ಮ ಬಾಳಿನ ನೆಮ್ಮದಿಯನ್ನು ಜನರು ಕಾಣುತ್ತಿರುವುದು ಸಹಜವಾಗಿ ಕಂಡುಬರುತ್ತದೆ. ಪ್ರತಿದಿನ ಪೂಜೆ, ನೇಮ, ವಿಧಿ-ವಿಧಾನಗಳು ಈ ಸಂಸ್ಕಾರಗಳು ನಾಗರಿಕರ ಆಚರಣೆಯಲ್ಲಿ ಕಂಡುಬರುವವು. ಇವುಗಳಿಂದ ಅವರು ಬಾಳಿನಲ್ಲಿ ನೆಮ್ಮದಿ ಕಾಣುವರು.
ಹಳ್ಳಿಗಳಲ್ಲಿ ವಾಸಿಸುವ ಮುಗ್ಧ ಜನರು ಅತಿ ಭಕ್ತಿಯಿಂದ ದೇವ ದೇವತೆಗಳನ್ನು ಆರಾಧಿಸುವುದು ಕಂಡು ಬರುತ್ತದೆ. ಅಲ್ಲದೆ ಗ್ರಾಮದೇವತೆಗಳಿಗೆ ಹೆಚ್ಚಿನ ಪ್ರಾಶಸ್ತ್ಯಕೊಟ್ಟಿರುವುದನ್ನು ಕಾಣುತ್ತೇವೆ. ಮಂಗಳವಾರ, ಶುಕ್ರವಾರ ದೇವಿಯ ವಾರಗಳೆಂದು ವಿಶೇಷ ಪೂಜೆಗಳನ್ನು ಜರುಗಿಸುವರು. ಭೂಮಿಗೆ ಬೀಜವನ್ನು ಹಾಕುವ ಪೂರ್ವದಲ್ಲಿ ದೇವಿಯ ಉಡಿಯನ್ನು ತುಂಬುವದು, ಈ ಅಂಶಗಳು ಇಂದಿನ ಕಾಲದಲ್ಲಿ ನಾಗರಿಕರು ಮತ್ತು ಹಳ್ಳಿಯ ಜನರಲ್ಲಿ ದೈವೀಶಕ್ತಿಯ ದಟ್ಟವಾದ ಪ್ರಭಾವವನ್ನು ಎತ್ತಿತೋರಿಸುತ್ತವೆ.
ಮಾನವ ಜೀವನಕ್ಕೆ ಶಾಂತಿ, ಸಮಾಧಾನ ಕೊಡತಕ್ಕ ಅಂಶಗಳೆಂದರೆ ಪ್ರೀತಿ, ಪ್ರೇಮ, ಸಲುಗೆ, ಧಾರ್ಮಿಕ ನಂಬುಗೆ ಇವುಗಳಿಂದ ವ್ಯಕ್ತಿ ನೆಮ್ಮದಿಯನ್ನು ಕಾಣುವನು. ಆದರೆ ಇವೆಲ್ಲವುಗಳಿಂದ ಅವನು ವಂಚಿತನಾದರೆ, ಬಾಳುವದು ಕಷ್ಟ, ಆಧುನಿಕ ಯುಗದಲ್ಲಿ ಅನೇಕ ಸೌಕರ್ಯಗಳಿದ್ದರೂ  ಅವು ಕೃತಕವಾಗಿ ಪರಿಣಮಿಸಿವೆ ಹಾಗೂ ಅವುಗಳ ಉಪಯೋಗ ಕ್ಷಣಿಕವಾಗಿರುತ್ತದೆ. ಸಂಶೋಧನೆಯ ಮೂಲಕ ಕೃತಕ ಮಳೆ, ಬೆಳೆಗಳು, ಗಾಳಿ ಇವೆಲ್ಲವುಗಳನ್ನು ಪಡೆಯಬಹುದು. ಆದರೆ ಈ ಎಲ್ಲ ಸೌಕರ್ಯಗಳು ಕ್ಷಣಿಕವಾಗಿ ತೋರುತ್ತವೆ. ಸುಖವಾಬಹುದು, ಆದರೆ ಶಾಶ್ವತವಲ್ಲ. ದೇವರು ದಯಪಾಲಿಸಿದ ಮಳೆ ಗಾಳಿ, ಬೆಳೆಗಳಲ್ಲಿ ಸಮೃದ್ಧತೆಯನ್ನು ಕಾಣುತ್ತೇವೆ. ಇವುಗಳಿಂದ ಶಾಶ್ವತವಾಗಿ ಸುಖ ಶಾಂತಿಗಳು ಲಭ್ಯ. ನೈಜತೆಯಲ್ಲಿರುವ ಸಂತೋಷ ಕೃತಕತೆಯಲ್ಲಿ ಹೇಗಿರಬೇಕು?
ಸೃಷ್ಟಿಯು ದೇವ ನಿರ್ಮಿತವಾದುದು ಅದನ್ನು ಬದಲಿಸುವದು ಅಸಾಧ್ಯ. ಆದ್ದರಿಂದ ಮನುಷ್ಯನ ಯೋಗ ಕ್ಷೇಮಗಳು ಆಗಬೇಕಾದರೆ ದೇವರಿಂದ ಮಾತ್ರ ಸಾಧ್ಯ ಎಂದು ಹೇಳಬಹುದು. ಮಳೆ, ಬೆಳಕು , ಗಾಳಿ, ಎಲ್ಲವೂ ದೇವರ ಕೈಯಲ್ಲಿವೆ. ಮಾನವ ಸೂತ್ರದ ಗೊಂಬೆಯಂತೆ ಆತ ಆಡಿಸಿದಂತೆ ಆಡಬೇಕು. ಈ ನಂಬಿಕೆಯೇ ಅವನ ಭಕ್ತಿ ದೇವತೆಗಳಲ್ಲಿ ಅಚಲವಾಗಲು ಕಾರಣವಾಗಿದೆ.
ಈ ವೈಜ್ಞಾನಿಕಯುಗದಲ್ಲಿಯೂ ಗ್ರಾಮದೇವತೆಗಳ ಬಗೆಗೆ ನಂಬಿಕೆ, ಸಂಪ್ರದಾಯಗಳು ಜನರ ಮನಸ್ಸಿನ ಮೇಲೆ ಅಚ್ಚಳಿಯದೆ ಉಳಿದುಕೊಂಡು ಬಂದಿವೆ. ಪುರಾತನ ಗುಡಿ ಗುಂಡಾರಗಳು ಕಾಲಕ್ರಮದಲ್ಲಿ ಆರಾಧನೆಯನ್ನು ಕಳೆದುಕೊಳ್ಳಬಹುದು. ದೇವತೆಗಳ ಸ್ಥಾನ ಮಾನ ಕುಗ್ಗಬಹುದು, ಆರಾದಿಸುವವರಿಲ್ಲದೇ ಹಾಳು ಬೀಳಬಹುದು. ಇವಕ್ಕೆ ಕಾರಣಗಳು ಏನೇ ಇದ್ದರೂ ಗ್ರಾಮನಗರೀಕರಣ, ಸಂಪ್ರದಾಯವಾದಿಗಳು, ವಲಸೆ ಹೋಗುವದು, ಪರಕೀಯರ ದಾಳಿ ಅಥವಾ ಇನ್ನಾವುದೇ ಕಾರಣದಿಂದ ಯಾವದೇ ದೇವತೆಯ ಆರಾಧನೆ ನಿಲ್ಲಬಹುದು. ಆದರೂ ಜನರು ಮಾನಸಿಕವಾಗಿ ದೇವರ ಕಲ್ಪನೆಯನ್ನು ಕಳೆದುಕೊಳ್ಳಲಾರರು. ಹಾಳು ಬಿದ್ದ ಗುಡಿಗಳ ಬಗೆಗೆ ತಮಗಿಂತ ಕೆಳವರ್ಗದ ದೇವರನ್ನು ಕುರಿತಂತೆ ತೆಗಳಿಕೆಯ ಮಾತುಗಳು ಕೇಳಿಬಂದರೂ ಕಾಲಕ್ರಮದಲ್ಲಿ ಹಾಳುಬಿದ್ದ ಗುಡಿಯ ಪಕ್ಕದಲ್ಲೇ ಹೊಸ ಗುಡಿ ಹುಟ್ಟಿಕೊಳ್ಳುವುದು ಕಂಡುಬರುತ್ತದೆ.  ಗ್ರಾಮದೇವತೆಯ ಪ್ರಭಾವದ ಆಕರ್ಷಣೆಗೆ ಶಹರದ ಜನರೂ ಆಪತ್ತಿನಲ್ಲಿ ಮೊರೆ ಹೋಗಿ ಪರಿಹಾರ ಕಂಡುಕೊಳ್ಳಲು ಪ್ರಯತ್ನಿಸುವರು. ನೈಸರ್ಗಿಕ ವಿಕೋಪಗಳಿಂದ ಭೀತಿಗೊಳಗಾಗಿ ಜನಸಮುದಾಯವಷ್ಟೇ ಅಲ್ಲ ಸರಕಾರವೂ ವಿವಿಧ ಆಚರಣೆಗಳಲ್ಲಿ ತೊಡಗುತ್ತಾರೆ. ಜನರು ಗ್ರಾಮದೇವತೆ ಮುನಿಸಿಕೊಂಡಿದ್ದಾಳೆಂದು ಗುಡಿಯನ್ನು ಜೀರ್ಣೋದ್ಧಾರ ಮಾಡಿಸಿ, ದೇವಿಗೆ ಉಡಿ ತುಂಬುತ್ತಾರೆ. ಏನೇ ಇದ್ದರೂ ದೇವತೆಗಳ ಆರಾಧನೆ ಮಾನಸಿಕ ಸಮಾಧಾನ ಹಾಗೂ ಲೌಕಿಕ ಲಾಭವನ್ನು ಅಪೇಕ್ಷಿಸುತ್ತದೆ.
ವಿಜ್ಞಾನ ಮತ್ತು ತಂತ್ರಜ್ಞಾನಗಳು ಹಳ್ಳಿಗಳಲ್ಲಿಯೂ ಬೆಳೆದುಕೊಂಡು ಬಂದಿವೆ. ಹಳ್ಳಿಗಳು ನಿಧಾನವಾಗಿ ನಗರೀಕರಣ ಹೊಂದಿವೆ. ಕಾಯಿಲೆಗಳಿಗೆ ಉತ್ತಮ ಉಪಚಾರ ಲಭ್ಯವಿದೆ. ಇಂತಹ ಕಾಲದಲ್ಲಿ ದೇವತೆಗೆ ಯಾಕೆ ಮೊರೆ ಹೋಗಬೇಕು? ಎಂಬ ವಿಚಾರವೂ ಕಂಡುಬರುತ್ತದೆ. ಈ ವಿಜ್ಞಾನಯುಗದಲ್ಲೂ ಪ್ರಕೃತಿಯ ರಹಸ್ಯಗಳನ್ನು ಮನುಷ್ಯನು ಪೂರ್ಣವಾಗಿ ತಿಳಿದುಕೊಳ್ಳಲು ಇನ್ನೂ ಅಸಮರ್ಥನಾಗಿದ್ದಾನೆ. ‘ಪ್ರಕೃತಿ ರಹಸ್ಯಗಳನ್ನು ತಿಳಿದು ಕೊಳ್ಳುವತನಕ ದೇವತೆಗಳಿಗೆ ಮೊರೆ ಹೋಗುವದು ಏನೂ ಆಶ್ಚರ್ಯವಲ್ಲ. ಇನ್ನು ಎಷ್ಟೋ ಶತಮಾನಗಳವರೆಗೂ ಇದು ಕನಸಿನ ಮಾತಾದ್ದರಿಂದ, ಅಲ್ಲಿಯವರೆಗೆ ತರ್ಕಕ್ಕೆ ಮೀರಿದ ವಿಷಯಗಳಿಗೆ ಸಂಬಂಧಿಸಿದಂತೆ ಶಿಷ್ಟ ಹಾಗೂ ಗ್ರಾಮದೇವತೆಗಳಿಗೆ ಮೊರೆ ಹೋಗಬೇಕಾಗುತ್ತದೆ.
ಈಗಿನ ವೈಜ್ಞಾನಿಕ ಆವಿಷ್ಕಾರಗಳಿಂದಾಗಿ ರೋಗ ರುಜಿನಗಳಿಗೆ ಸಂಪೂರ್ಣ ಪರಿಹಾರ ಸಾಧ್ಯ ಎಂಬ ಮಾತು ಗ್ರಾಮಾಂತರಗಳಲ್ಲಿನ್ನೂ ಸತ್ಯವಾಗಿಲ್ಲ. ಅವರು ಆಸ್ಪತ್ರೆ ಹಾಗೂ ವೈದ್ಯರನ್ನು ಕಾಣುವ ಮೊದಲೇ ತಮ್ಮ ಗ್ರಾಮದೇವತೆಗಳಿಗೆ ಮೊರೆ ಹೋಗಿರುತ್ತಾರೆ.
ಗ್ರಾಮದೇವತೆಗಳ ಪ್ರಮುಖ ನೆಲೆ ಎಂದರೆ ಗ್ರಾಮ ಎಂದು ಹೇಳಬಹುದು. ಈ ಗ್ರಾಮಗಳು ಗ್ರಾಮ ಸಂಸ್ಕೃತಿ ಸಂಪೂರ್ಣವಾಗಿ ನಶಿಸಿ ಹೋಗುವವರೆಗೆ ಗ್ರಾಮದೇವತೆಗಳು ಅಲ್ಲಿ ನೆಲೆಸಿರುವರು. ಎಷ್ಟೋ ನಗರಗಳಲ್ಲಿ ಕೂಡಾ ಜಾತ್ರೆ, ಹಬ್ಬ ಮುಂತಾದ ಆಚರಣೆಗಳ ನೆಪಮಾಡಿಕೊಂಡು ಗ್ರಾಮದ ಸಂಕೇತಗಳನ್ನು ಪುನಶ್ಚೇತನಗೊಳಿಸುವುದನ್ನು ಇಂದಿಗೂ ಕಾಣುತ್ತೇವೆ.
ಗ್ರಾಮದೇವತೆಗಳು ವೈಯಕ್ತಿಕವಾದ ಮಾನಸಿಕ ನೆಮ್ಮದಿಯನ್ನು ನೀಡುವುದರ ಜೊತೆಗೆ ಸಮುದಾಯದ ಸಂಘಟನಾಕಾರ್ಯವನ್ನು ಸಹನಿರ್ವಹಿಸುತ್ತಾರೆ. ಗ್ರಾಮದೇವತೆಗೆ ಬೇಕಾದಂತಹ ಅಥವಾ ಸೃಷ್ಟಿಗೆ ಬೇಕಾದಂತಹ ಸಾಮೂಹಿಕ ಕಾರ್ಯವನ್ನು ಸಂಘಟಿಸುವರು. ಆಕಾರ್ಯವನ್ನು ಗ್ರಾಮದೇವತೆಯ ಸಮ್ಮುಖದಲ್ಲಿ ಬಗೆಹರಿಸಿಕೊಳ್ಳಲು ಪ್ರಯತ್ನಿಸುವರು. ದೇವತೆಯ ಮುಂದೆ ಪರಿಹರಿಸಿಕೊಂಡ ಸಂಗತಿಗಳಿಗೆ ಎಲ್ಲರೂ ಒಪ್ಪಿಗೆ ನೀಡುವರು. ಈ ಎಲ್ಲ ಅಂಶಗಳನ್ನು ಅವಲೋಕಿಸುವುದರಿಂದ ಗ್ರಾಮದೇವತೆ ನಮ್ಮ ತಾಯಿಯಾಗಿದ್ದಾಳೆ. ನಾವು ಈಗಾಗಲೇ ಹೇಳಿರುವಂತೆ ಮಾತೃತ್ವದ ಅವಶ್ಯಕತೆ ಮನುಷ್ಯನಿಗೆ ಒಂದು ಮೂಲಭೂತ ಅಂಶವಿದ್ದ ಹಾಗೇ ಕಾಣುತ್ತದೆ. ಈ ಕಾರಣದಿಂದ ಕೂಡಾ ಗ್ರಾಮದೇವತೆ ಬಹುದೀರ್ಘಕಾಲದವರೆಗೆ ನಮ್ಮ ಹೃದಯದಲ್ಲಿ ನೆಲೆಯೂರಬಹುದಾಗಿದೆ. ಅಲ್ಲದೆ ಗ್ರಾಮದೇವತೆಗಳು ಇಲ್ಲದಂತಹ ಪ್ರದೇಶಗಳಿಲ್ಲ. ಗ್ರಾಮದ ವೈಭವೀಕರಣಕ್ಕೆ ಮತ್ತು ಗ್ರಾಮದ ಸಾಂಕೇತೀಕರಣಕ್ಕೆ ಮಾನವನನ್ನು ಕೂಡಾ ಗ್ರಾಮದೇವತೆಯ ಘಟ್ಟಕ್ಕೆ ಏರಿಸಿ ಅವರನ್ನು ಪೂಜಿಸುವದನ್ನು ನೋಡಿದರೆ ಜನರ ಮನಸ್ಸಿನಿಂದ ಗ್ರಾಮದೇವತೆಯ ಬಗೆಗೆ ನಂಬಿಕೆ ಸಂಪ್ರದಾಯಗಳು ಇನ್ನೂ ನಿರ್ಗಮಿಸಿಲ್ಲ ಎಂದು ಸ್ಪಷ್ಟವಾಗಿ ಹೇಳಬಹುದು.
೫. ಯಲ್ಲಮ್ಮ ತಾಯಿ
ಆದಿಶಕ್ತಿ ಪಾರ್ವತೀದೇವಿ
ಇದ್ದಾಂಗ ಯಲ್ಲಮ್ಮ ತಾಯಿ         ಪಲ್ಲ
ದುಷ್ಟರನ್ನು ದಂಡಿಸಿ
ಕಷ್ಟವೆಲ್ಲ ದೂರ ಮಾಡಿ
ಶಿಷ್ಟರನ್ನು ಕಾಪಾಡಿ
ಲೋಕಕ್ಕೆಲ್ಲ ಉಳಿಸಿ
ಮೆರೆಯುವಂಥ ದೇವಿ      ೧
ಇಂಥ ತಾಯಿ ಯಲ್ಲಮ್ಮಗ
ಆದಿಶಕ್ತಿ ದೇವಿಗೆ
ನೆನೆಯದ ಜೀವ ಯಾತಕ್ಕ
ಇದ್ದು ಇಲ್ಲದಾಂಗ ಜನಮಕ
ಅದಕ್ಕ ದೇವಿನ ನೆನಿಬೇಕ  ೨
ಭಕ್ತರು ನಂಬ್ಯಾರ ನಿನ್ನ
ಶಕ್ತಿಯ ದೇವಿಯನ್ನ
ಮುಕ್ತಮಾಡವ್ವ ಕಷ್ಟದಿಂದ
ಭಕ್ತಿ ಬೇಡೇವು ನಿಷ್ಠೆಯಿಂದ
ತಾಯಿ ಯಲ್ಲಮ್ಮದೇವಿ     ೩
೬. ಸಣ್ಣಾಕೆಲ್ಲವ್ವ ನೀನು

ಅನಂತ ರೂಪವ ತಾಳಿದಾಕಿ
ಸಣ್ಣಾಕೆಲ್ಲವ್ವ ನೀನು ಗುಡ್ಡದ ಎಲ್ಲವ್ವಾ          ೧
ಭಕ್ತರ ಮನಿಯೋಳೂ ನಿತ್ತ್ಯಿರುವಾಕಿ
ನಿತ್ಯನಿರಂಜನ ತೋರುವಾಕಿ
ಸಣ್ಣಾಕೆಲ್ಲವ್ವ ನೀನು ಗುಡ್ಡದ ಎಲ್ಲವ್ವಾ          ೨
ಉಧೋ ಉಧೋ ಎಂಬುವ ಭಕ್ತರ ನೀನು ಕಾಯಾಕಿ
ದುಷ್ಟ ಮಾನವರನ್ನ ದೂರಮಾಡುವಾಕಿ
ಸಣ್ಣಾಕೆಲ್ಲವ್ವ ನೀನು ಗುಡ್ಡದ ಎಲ್ಲವ್ವಾ          ೩
ದುಷ್ಟ ಕಾರ್ತವೀರನ್ನ ತಲೆಯ ಕಡಿಸಿದಾಕಿ
ಅವತಾರ ಧಾರಣ ಮಾಡಿದೆವ್ವ
ಸಣ್ಣಾಕೆಲ್ಲವ್ವ ನೀನು ಗುಡ್ಡದ ಎಲ್ಲವ್ವಾ          ೪
ಭಕುತರ ಉದ್ಧಾರ ಮಾಡುವದಕ
ಏಳು ಕೊಳ್ಳಕೆ ಬಂದೆವ್ವ
ಸಣ್ಣಾಕೆಲ್ಲವ್ವ ನೀನು ಗುಡ್ಡದ ಎಲ್ಲವ್ವ  ೫
ಧರೆಯೊಳು ಕಲ್ಲೂರ ಮಲ್ಲಿಕಾರ್ಜುನಗೆ
ಮಗಳಾಗಿ ನಡೆದೆವ್ವಾ ನೀ
ಸಣ್ಣಾಕೆಲ್ಲವ್ವ ನೀನು ಗುಡ್ಡದ ಎಲ್ಲವ್ವಾ          ೬
೭. ಭಾಗ್ಯದ ದೇವಿ
ಭಾಗ್ಯದ ದೇವಿ ಎಲ್ಲಮ್ಮ ಶ್ರೀ ರೇಣುಕ ತಾಯೇ         ಪಲ್ಲ
ಬೇಡಿದ ಭಾಗ್ಯವ ಕೊಡುವ ಎಲ್ಲಮ್ಮ
ಅಷ್ಟಸಿರಿ ಸಂಪತ್ತು ಕೊಟ್ಟು ಕಾಯಾಕಿ         ೧
ನಂಬಿದ್ದ ಬೇಡಿದ್ದ ಕೊಡುವಾಕಿ
ನಂಬದವರನ್ನ ಪರಿಪರಿ ಕಾಡುವಾಕಿ          ೨
ನಿಂದೆಮಾಡಿದವರ ಮುಂಡವ ಮುರಿದಾಕಿ
ತನ್ನ ಭಕ್ತರನ್ನು ತಾನು ಬಿಡದೆ ಕಾಯುವಾಕಿ  ೩
ಉಧೋ ಉಧೋ ಅನ್ನುವ ಭಕ್ತರ ಮನಿಯೊಳು
ನಿತ್ಯದಲಿ ನೀನೇ ಇದ್ದು ಸಲುವಾಕಿ            ೪
ಧರೆಯೊಳು ಕಲ್ಲೂರ ಮಲ್ಲಿಕಾರ್ಜುನಗೆ
ಮಗಳಾಗಿ ನಡೆದಾಕಿ ದೇವಿ ಜಗದಂಬಾ      ೫
೮. ಉಧೋ ಉಧೋ ರೇಣುಕಾ

ಉಧೋ ಉಧೋ ಉಧೋ ರೇಣುಕಾ ತಾಯಿ
ನಮೋ ನಮೋ ನಮೋ ರೇಣುಕಾ ತಾಯಿ
ಏಳು ಕೊಳ್ಳದ ರೇಣುಕಾ ತಾಯಿ
ನೀನೊಲಿದ ಮನೆ ಮನೆಯ ಸಂಪದಾಗರ ತಾಯಿ     ೧
ಬಾ ಬಾ ಬಾರಮ್ಮ ಬಂದಿಹೆವು ನೋಡಮ್ಮ
ಬಂದ ಮಕ್ಕಳು ಭಕ್ತಿಯಲಿ ಹಾಡುವೆವು ಕೇಳಮ್ಮ
ನಮಗೆ ಅಕ್ಕರೆಯ ದರ್ಶನವ ನೀ ನೀಡಮ್ಮ
ಜಮದಗ್ನಿ ಮುನಿಪತ್ನಿ ಪರಶುರಾಮನ ಮಾತೆ ೨
ಹರರೂಪನೇ ಪಡೆದ ಈ ತಾಯಿ
ಪಾರ್ವತಿರೂಪ ಪಡೆದ ಈ ತಾಯಿ
ಏಳು ಕೊಳ್ಳದ ವಾಸಿ ಶ್ರೀರೇಣುಕಾ ತಾಯಿ
ನೀನೊಇಲಿದ ಮನೆ ಮನೆಯು ಸಂಪದಾಗರ ತಾಯಿ  ೩
ಶ್ರೀ ಲಕ್ಷ್ಮೀ ಸರಸ್ವತಿ ಭೂದೇವಿ ನೀನು
ಹೋದವಳು ನೀನು ಬಾಳ ನಂಬಿಗೆ ನಮ್ಮ ಮುಖಕಾಣಿ
ನಮ್ಮ ದುಃಖಕಾಣೆಯಾಗಿರುವೆ
ಅಂಧಕಾರವ ಕಳೆಯೆ ನಂದಾದೀಪವ ಬೆಳಗು          ೪
ಅದರ ಪಾಪವ ಕಳೆಯೆ ಶಕ್ತಿವಂತಳೇ ನೀಣು
ಆದಿ ಅಂತ್ಯವು ನೀನು ದಾರಿದೀಪವು ನೀನು
ನಮ್ಮ ಬಾಳಿನ ಪುಟಕೆ ನೀನು ಹಿರಿದಾರಿ
ನೀನೊಲಿದ ಮನೆಮನೆಯು ಸಂಪದಾಗರ ತಾಯಿ     ೫
ಹಾದು ಹೋಗುವ ಮುನ್ನ ವರವ ನೀಡು ತಾಯಿ
ಹೆತ್ತ ತಾಯಿಯ ಅಗಲಿ ಎಳು ಎಳು ಜನ್ಮವ ತಿರುಗಿ
ಯಾವ ಊರು ತಿರುಗಿದರು ನಿನ್ನ ಆಸರೆ ನಮಗಿರಲೆಮ್ಮ
ಕ್ಯಾದಿಗಿ ವನವು ಚಂದ ನಿನ್ನ ಗೋಪುರ ಚಂದ           ೬
ನಿನ್ನ ಹೊನ್ನ ಕಳಸವು ಚೆಂದ ಮನಸಿಗಾನಂದ
ಪರಮ ಪತಿವ್ರತೆಗೆ ನೀನು ವೀರಮಾತೆ
ಪಾಪವ ಕಳೆಯಮ್ಮ ಏಳು ಕೊಳ್ಳುವ ರೇಣುಕಾ ತಾಯಿ
ನೀನೊಲಿದ ಮನೆಮನೆಯು ಸಂಪದಾಗರ ತಾಯಿ     ೭
ಮುನಿಶ್ರೇಷ್ಠ ಜಮದಗ್ನಿ ವೀರಪುತ್ರ ಪರಶುರಾಮ
ಬೆಳಗಲಿಹರು ಎಕ್ಕಯ್ಯ ಜೋಗಯ್ಯ
ಅಕ್ಕಪಕ್ಕದಲಿ ನಿಂತು ನಿನ್ನ ಹಿರಿಮೆಯ
ನೀನೊಲಿದ ಮನೆಮನೆಯ ಸಂಪದಾಗರ ತಾಯಿ      ೮
ಸವದತ್ತಿಯಲ್ಲಮ್ಮ ನೀನು ನಿತ್ಯ ಹರಸು
ದಿನನಿತ್ಯ ಸೇವೆಗೈಯುವೆವು ತಾಯಿ
ಶುಕ್ರವಾರ ಮಂಗಳವಾರ ನಿನ್ನ ವಾರ
ಕುಂಕುಮ ಅರಿಷಿಣ ಧರಿಸುವೆನು ಎನ್ನ ಚಿನ್ನ
ನೀನೊಲಿದ ಮನೆಮನೆಯು ಸಂಪದಾಗರ ತಾಯಿ     ೯
ತುಂಬಿ ತುಳುಕಲಿ ಜಗದಲ್ಲಿ ನಿನ್ನ ಔದಾರ್ಯ
ನಂಬಿದಾ ಜಗಕೆಲ್ಲ ನೀ ನೀಡುವೆ ಅಭಯ
ನಿನಗಿಲ್ಲ ಸರಿಸಾಟಿ ಜಗದಲ್ಲಿ ಎಲ್ಲಮ್ಮ
ನಮಗಿಲ್ಲ ಬೇರಾರು ನಿನ್ನ ಹೊರತು ಗತಿಯು
ನೀನೊಲಿದ ಮನೆಮನೆಯು ಸಂಪದಾಗರ ತಾಯಿ     ೧೦
ವನದೇವಿ ನೀನಿರುವೆ ಮನದೇವಿ ನೀನಿರುವೆ
ಜಗದೇವಿ ನೀನಿರುವೆ ಜಗಕೆಲ್ಲ ನೀನಿರುವೆ
ಎಲ್ಲರಿಗೂ ಜಗದಮ್ಮಾ ಎಲ್ಲರಿಗೂ ಎಲ್ಲಮ್ಮ
ಎಲ್ಲರೂ ನಿನಗೆ ಭಕ್ತಿ ಈಯುವರು
ನೀನೊಲಿದ ಮನೆಮನೆಯು ಸಂಪದಾಗರ ತಾಯಿ     ೧೧
ಹರಕೆ ಹೊತ್ತವರು ಹಿರಿಯಾಸೆ ಇಟ್ಟವರು
ಹರುಷದಲಿ ಬರುತಿಹರು ಉಧೋ ಉಧೋ ಎನುತ
ಬೇರೆ ಬೇರೆ ಜನರು ಭೇದ ಭೇದ ಮರೆತು
ಬರುತಿಹರು ವರುಷ ವರುಷ ಬರುತಿಹರು
ನೀನೊಲಿದ ಮನೆಮನೆಯು ಸಂಪದಾಗರ ತಾಯಿ     ೧೨
ನಿನ್ನ ಕೊಡವ ಹೊತ್ತು ತಿರುಗತಾಳ ಜೋಗಮ್ಮ
ನಿನ್ನ ಹಾಡ ಹಾಡಿ ಹಾಡಿ ಕುಣಿತಾಳ ಜೋಗಮ್ಮ
ಉಧೋ ಉಧೋ ನಿನ್ನ ಪಾದಕ ಜೋಗಮ್ಮ
ನಮೋ ನಮೋ ನಿನ್ನ ಎನ್ನುವರು ಜೋಗಮ್ಮ         ೧೩
ನೀನಿರುವ ಈ ತಾಣ ಭಕ್ತರಿಗೆ ವರದಾನ
ನೀನಿರುವ ತಾಣ ಪುಣ್ಯಸಾಗರ ಗ್ರಾಮ
ಏಳು ತಾತನವರಿಗೆ ಪುಣ್ಯ ನೀಡು
ಏಳು ಕೊಳ್ಳದ ಎಲ್ಲಮ್ಮ ಶ್ರೀ ರೇಣುಕಾ ತಾಯಿ         ೧೪
೯. ಬಾರೆಲಗೋ ಬಾಳೆ ದಂಡೇಲಿ
ಅನ್ನೇ ಬಾರೆಲಗೊ ಬಾಳೆ ದಂಡೇಲಿ ಪಲ್ಲ
ಬಾಳೆ ದಂಡೇಲಿ ಸುತ್ತ ಭೋರಂಬೋದೇನವ್ವ
ಅರ ಸಾವಿರದ ಏ ಚಾವುಂಡಿಕಿ
ನೀ ಬಾರವ್ವೋ ಬಾಳೆ ದಂಡೇಲಿ    ೧
ಬಾಳೆ ಪಟ್ಟಣ ಸೇರಿ ಬಾವ್ಯಾಗ ಇಳಿಯದಲೆ
ಭಾಗ್ಯವಂತಿ ನನ್ನ ಕರಿಯೆಲ್ಲ
ನೀ ಬಾರವ್ರವೋ ಬಾಳೆ ದಂಡೇಲಿ  ೨
ಬಾಳೆಗೆ ಸೇರ್ಯಾಕೆ ಜಾಳಿಗೆ ದಂಡ್ಯಾಕೆ
ಜಾಲದ ಅಳ್ಳ್ಯವರ ಹೆಣ್ಣುಮಗಳೇ
ನೀ ಬಾರೆಲಗೋ ಬಾಳೆ ದಂಡೇಲಿ   ೩
ಜಾಲನ ಅಳ್ಳ್ಯವರ ಹೆಣ್ಣುಮಗಳ ಯಲ್ಲಮ್ಮ
ಜಾಲ ಹಾಕ್ಯಾಳ ಜಗತ್ತೆಲ್ಲ
ನೀ ಬಾರವ್ವೋ ಬಾಳೆ ದಂಡೇಲಿ    ೪
ಹುಟ್ಟಿಗೆ ಉಡುಸ್ಯಾಳೆ ಬತ್ತಲಕೆ ನಡಸ್ಯಾಳೆ
ನಕ್ಕವರ ಹಲ್ಲ ಮುರಿಸ್ಯಾಳೆ
ನೀ ಬಾರೆಲಗೊ ಬಾಳೆ ದಂಡೇಲಿ    ೫
ಅಲ್ಲರ ದುರಗಮ್ಮ ಯ್ಯಾರ್ಯಾರ ಮಗಳಮ್ಮ?
ಗುಡ್ಡದಾಗ ಹೋಗಿ ನೆನೆದಾಳಮ್ಮ
ನೀ ಬಾರೆಲಗೋ ಬಾಳೆ ದಂಡೇಲಿ   ೬
ದೇಶಕಧಿಕವಾದ ವಾಸುಳ್ಳ  ಅಂದರೀಕೆ
ಕೂಸೇ ಮಾಂತಣ್ಣ ಏ ಪದರಾಡಿ
ನೀ ಬಾರೆಲಗೋ ಬಾಳೆ ದಂಡೇಲಿ   ೭
ಶುಕ್ರವಾರ ಸವುಭಾಗ್ಯ ಮಂಗಳವಾರ ನಿನ್ನ ಭೋಗ್ಯ
ಅಂಗಳಕು ಬಾರೇ ಏ ಕರಿಯೆಲ್ಲೋ
ನೀ ಬಾರೆಲಗೋ ಬಾಳೆ ದಂಡೇಲಿ   ೮
ಅಂಗಳಕೆ ನೀ ಬಾರೆ ಮಾಪುರಿ ಕರಿಯೆಲ್ಲ
ಮಂಗಳಾರತಿ ನಾ ಬೆಳಗುವೆ
ನೀ ಬಾರೆಲಗೋ ಬಾಳೆ ದಂಡೇಲಿ   ೯
೧೦. ಜಗ ಪಾವನಮಾಡ ಜಗದಂಬೆ

ಜಗ ಪಾವನ ಮಾಡ ಜಗದಂಬೆ
ನಿನ್ನ ಸೇವೆ ಮಾಡುತ ನಾನು ಬಂದೇ        ಪಲ್ಲ
ಸುತ್ತಿನ ಜಾತ್ರೆ ಬರುವುದು ವನ ಚಂದ
ರಂಭಿ ಸತ್ತೆವ್ವ ನಿನ್ನ ಗುಡಿಮುಂದ             ೧
ಗುಡಿಯ ಸುತ್ತ್ಯಾರವ್ವ ಏನ ಚಂದ
ಅಲ್ಲಿ ಕಾಯ ಒಡೆದಾರ ದೇವಿ ಕಂಡ           ೨
ಎಣಿಗೊಂಡದಾಗವ್ವ ನಿನ್ನ ಜಳಕ
ಪೂಜೆ ನಡೀತದ ಬೆಳ್ಳಬೆಳತನಕ              ೩
ಏಳ ಕೊಳ್ಳದಾಗವ್ವ ನಿನ್ನ ಬೆಳಕ
ಸುತ್ತಿಸಾರುವರು ದೂರದೂರ ತನಕ          ೪
ದೇಶದೊಳು ಉಗರಗೊಳ್ಳ ಅಲ್ಲಿ ಗ್ರಾಮ
ಎಲ್ಲನಗೌಡಗಾದೆವ್ವ ಸ್ವಾಧೀನ                ೫
೧೧. ಕಾಯ್ಬೇಕು ಮಾದೇವಿ

ಕರುಣಾಯಿಟ್ಟು ಕಾಯ್ಬೇಕು ಮಾದೇವಿ
ನಿಮ್ಮ ಕರುಣದಿಂದ ನಮ್ಮ ಹರಣ ಮಾದೇವಿ
ಸುತ್ತಮುತ್ತ ಏಳುಕೊಳ್ಳ ಮಾದೇವಿ
ಅಲ್ಲೆ ನಟ್ಟನಡುವೆ ಗಚ್ಚಿನ ಗುಡಿಯು ಮಾದೇವಿ
ನಿನ್ನ ಗುಡಿಯ ಮೇಲೆ ಬಂಗಾರ ಕಳಸ ಮಾದೇವಿ
ನಿನ್ನ ಹಣಿಯ ಮೇಲೆ ಕುಂಕುಮ ಬಟ್ಟು ಮಾದೇವಿ
ನಿನ್ನ ಹಣಿಯ ಮೇಲೆ ಭಂಡಾರ ಬಟ್ಟ ಮಾದೇವಿ
ನಿನ್ನ ಕೊರಳಲ್ಲಿ ಕವಡಿ ಸರ ಮಾದೇವಿ
ನಿನ್ನ ನಡುವಿನಲ್ಲಿ ಬೆಳ್ಳಿ ಡಾಬ ಮಾದೇವಿ
ನಿನ್ನ ತೊಡಿಯ ಮೇಲೆ ಎಳಿಯ ರಾಮ ಮಾದೇವಿ
ನಿನ್ನ ಪಾದದ ಮೇಲೆ ಪರುಮವೈತೆ ಮಾದೇವಿ
ಅಲ್ಲಿ ನಿನ್ನ ಪವಳ್ಯಾಗ ಜೋಗ್ಯಾರ ಮ್ಯಾಳ ಮಾದೇವಿ
ಕರುಣಾಯಿಟ್ಟು ಕಾಯಬೇಕ ಮಾದೇವಿ
ನಿಮ್ಮ ಕರುಣದಿಂದ ನಮ್ಮ ಹರಣ ಮಾದೇವಿ
೧೨. ಜೈ ಭವಾನಿ

ದೇವಿ ಜಯಾ ಜಯಾ ಭವಾನೀ | ನೀ
ಭಕ್ತರ ಜಯಾ ಜಯಾ ಭವಾನಿ      ಪಲ್ಲ
ಹರಿಯಾಗಳೇಳುವವರು
ಶಿವಧ್ಯಾನ ಮಾಡುವವರು
ಹರಿಯಾಗಳೇಳುವವರು ಭವಾನಿ | ನೀ
ಗುರುಧ್ಯಾನ ಮಾಡುವವರು         ೧
ಗಂಡಂತ ಭಗತರಿಗೆ
ನಗತ ಮಾತ ಹೇಳಿದಿ ದೇವಿ
ಜಯಾ ಜಯಾ ಭವಾನೀ | ನೀ
ಭಕ್ತರ ಜಯಾಜಯಾ ಭವಾನಿ       ೨
ಕೈಯೊಳು ತಂಬುರಿ ಹಿಡಿದು
ಕೊರಳೊಳು ಜಪಮಣಿ ಧರಿಸಿ
ಚರಣಕ್ಕೆರಗಿದ ಭಕ್ತರ ಭವಾನಿ | ನೀ
ಜಯಾ ಜಯಾ ಭವಾನಿ    ೩
ದೇಶದೊಳು ವಾಸುಳ್ಳ ಶಿಶುನಾಳ
ಶರೀಫರ ಸೇವಾ ಮಾಡಿದಾಕಿ
ದೇವಿ ಜಯಾ ಜಯಾ ಭವಾನಿ | ನೀ
ಭಕ್ತರ ಜಯಾ ಜಯಾ ಭವಾನಿ      ೪
೧೩. ಸತ್ಯದ ಶರಣಿ

ಸತ್ಯದ ಶರಣೀಯ
ನನದೇವಿ ನೆತ್ತೀಯ ಮ್ಯಾಲ ಹೊತ್ತೀವಿ
ನೆತ್ತ ಉರದರ
ಬಿಡಲಿಲ್ಲ ಸತ್ಯವ ತೋರಮ್ಮ        ಪಲ್ಲ
ಆಡು ಮಕ್ಕಳ ಕೂಡ
ನನದೇವಿ ತೂಗುತೊಟ್ಟಿಲ್ ಕೊಡ
ಭಾಗ್ಯವ ಕೊಡು ತಾಯಿ
ಭಕುತರಿಗೆ ಸಾಗಿ ಬರತಾರ ನಿನಗ  ೧
ಭಗತರ ಭಾಗ್ಯೇವ
ದೇವಿ ಬೇಡಿದ ಭಾಗ್ಯ ಕೊಡ
ಬಂಗಾರ ಕಳಸಾಖ
ನನತಾಯಿ ಹೆಸರನು ಬಳಸ್ಯಾರ    ೨
ಮುತ್ತೀನ ಸರಗ
ನನತಾಯಿ ಸರಣೆಂದು ಕರದಾರ
ಶೀಲವಂತರ ಮನೀಗಿ
ನನಶರಣಿ ಹ್ಯಾಂಗಹೋದೆ ಜಗದಮ್ಮ        ೩
ಶೀಲೊಂದ ನೀ ರೂಪ
ನನದೇವಿ ಶಿವರೂಪ ನನತಾಯಿ
ಮಳಲಾಗ ನೀ ವರತಿ
ಜಗದಂಬ ತಗದಾಳ ಜಗದಂಬ     ೪
ತಗದಾಳ ಜಗದಂಬ
ರೇಣುಕದೇವಿ ಶಿವನ ಸೀತಾಳದೇವಿ
ಶಿವನ ಸೀತಾಳ ದೇವಿ
ಎರದಾಳ ಜೈ ಅಂತ ನಿಂತಾಳ
೧೪. ಬಾರಮ್ಮ ಮನೆಗೆ

ಬರಬೇಕು ಬಾ ತಾಯಿ ಮನೆಗೆ
ಗಿರಿಯೊಳು ಇರುವುದು ತರವಲ್ಲ ನಿನಗೆ
ಬಾಳ ಹೇಳುವದೇನು ಬಾರಮ್ಮ ಮನೆಗೆ
ಬರಬೇಕು ಬಾ ತಾಯಿ ಮನೆಗೆ      ೧
ಹತ್ತೆಂಟು ಮಕ್ಕಳ ಸುತ್ತಿಟ್ಟು ಕೊಲ್ಲಾರಿ
ಬಳಲಿದ ಬಗತರು ಬರುವರಮ್ಮ
ಗಿರಿಯೊಳು ಇರುವುದು ತರವಲ್ಲ ನಿನಗೆ
ಬರಬೇಕು ಬಾ ತಾಯಿ ಮನೆಗೆ      ೨
ಕರಿಯ ಸೀರೆಯನುಟ್ಟಿವ್ವ ನೀನು
ಪಂಚೇರು ಬೆಳ್ಳಿಯ ಧರಿಸೀದಿ ನೀನು
ಬೆಳಗಾಂವಿ ನಾಡ ಅಳವ್ಯಾಡಿ ಬಂದಿ
ಬರಬೇಕು ಬಾ ತಾಯಿ ಮನೆಗೆ      ೩
ಕೆಂಪು ಸೀರೆಯನುಟ್ಟಿವ್ವ ನೀನು
ಪಂಚೇರು ಬಂಗಾರ ಧರಿಸಿದೆವ್ವ ನೀನು
ಮೊಗಲಾಯಿ ದೇಶದೊಳಗ ಮಿಗಿಲಾಗಿ ಬಂದೆವ್ವ
ಬರಬೇಕು ಬಾ ತಾಯಿ ಮನೆಗೆ      ೪
ಬಂಗಾರದ  ಕೋಡಣ ಹಚ್ಚಿ
ಬೆಳ್ಳಿಯ ಎಳಿಹಗ್ಗ ಬಿಟ್ಟು
ಮೊನ್ನೆ ಬಿಟ್ಟ ಹೋರಿ ನಿನ್ನ ಬರಲಿಲ್ಲ
ಬರಬೇಕು ಬಾ ತಾಯಿ ಮನೆಗೆ      ೫
ಕಣ್ಣಿಗಿ ಕಾಣ್ದಂತ ಹೋರಿ
ಕಯ್ಯಾಗ ಸಿಗದಂತ ಹೋರಿ
ಮಾಯದ ಹೋರಿ ಭೂಮ್ಯಾಗ ಹೊಕ್ಕೈತಿ
ಬರಬೇಕು ಬಾ ತಾಯಿ ಮನೆಗೆ      ೬
ಮೊನ್ನೆ ಬಿತ್ತಿದ ಹೊಲ
ನಿನ್ನೆ ಮೇದೈತೆ ಹೋರಿ
ಕಯ್ಯಾಗ ಸಿಗದಂತ ಹೊರಿ
ಬರಬೇಕು ಬಾ ತಾಯಿ ಮನೆಗೆ      ೭
ಬಾಳ ಹೇಳುವದೇನು ನಿನಗ
ಪರಿಪರಿ ದಿನದಲ್ಲೆ ಕರದಿದ್ದೆ ನಾನು
ಗಿರಿಯೊಳು ಇರುವುದು ತರವಲ್ಲ ನಿನಗೆ
ಬರಬೇಕು ಬಾ ತಾಯಿ ಮನೆಗೆ      ೮
೨೪. ಉಧೋ ರೇಣುಕಾ

ಉಧೋ ಉಧೋ ಕರಿ ರೇಣುಕಾ
ನೀ ಆದಿ ಆದಿ ಅಳಂಬಿಕಾ  ಪಲ್ಲ
ರೇಣುಕ ರಾಜನ ಮಗಳಪ್ಪ
ತಾಯಿ ಮಂಗಳ ದೇವಿಯಪ್ಪ
ಹುಲಿ ಕೇಸರಿ ಗುಡ್ಡಪ್ಪ
ಅವರ ಲಗ್ನಕ ನಡದಾರಪ್ಪ           ೧
ಲಗ್ನಾ ಮಾಡಿ ಕೊಟ್ಟಾರಪ್ಪ
ತಿರಿಗಿ ಮನಿಗೆ ಬಂದಾರಪ್ಪ
ಯೋಳ ಕೊಳ್ಳಾ ಸಾದೇವಪ್ಪ
ಅದು ಯಾವ ದಿವ್ಸ ಹೇಳಪ್ಪ         ೨
ಅಯ್ತಾರಮಾಸಿ ಹೊತ್ತಪ್ಪ
ಹುಟ್ಟಿದ ಮಿರಗನ ಮೋರ್ತಪ್ಪ
ಮಕ್ಕಳ್ಹಡದಿ ಮೂರ‍್ನಾಕ
ಪರಸರಾಮನ ಸೇವಕ     ೩
ಈಗ ನಡಿಯೂದು ಕಲಿಯುಗ
ಕಲ್ಲಾಗಿ ಕುತ್ತಿ ಪೂಜಿಗೊಳ್ಳುದುಕ
ಶಾರ ಸಂವದತ್ತಿ ಹಂತ್ಯಾಕ
ಯೋಳಕೊಳ್ಳದಾಗ ಬೈಟಾಕ       ೪
೧೫. ಕರಿತಾನ ತನ್ನ ತಾಯಿನ
ಪರಶುರಾಮ ಕರಿತಾನ ತನ್ನ ತಾಯಿನ       ಪಲ್ಲ
ವೇದಕ್ಕೆ ಮೊದಲಾದಿ ಪೂರ್ವಕ್ಕೆ ದೇವಿಯಾಧಿ
ಶಂಭೋ ಶಂಕರನಲ್ಲಿ ಪಾರ್ವತ ದೇವಿಯಾದಿ          ೧
ಆನಿಗೆ ಅಂಕುಶಾದಿ ಗೋನಿಗೆ ಡಬ್ಬಣಾದಿ
ಜಾಣರಿಗೆ ತಂತಿಯಾಗಿ ಮೀನಕ್ಕೆ ಗಾಣನಾದಿ ೨
ಸಿಂಪಿಗರಿಗೆ ಸೂಜಿಯಾದಿ ಅರಳಿಗೆ ರಂಪಿಯಾದಿ
ಅಲ್ಲಗಾರುವಾದಿ ಮಲ್ಲಗ ಚೂರಿಯಾದಿ        ೩
ಬ್ರಾಹ್ಮಣರಿಗೆ ಲೆಕ್ಕಣಿಕ್ಯಾದಿ ಕ್ಷತ್ರಿಯರಿಗೆ ಖಡ್ಗವಾದಿ
ವೈಶ್ಯರಿಗೆ ತಕ್ಕಡಿಯಾದಿ ಶೂದ್ರರಿಗೆ ಶಕ್ತಿಯಾದಿ        ೪
ಬಡಿಗ್ಯಾರಕ ಬಾಚಿಯಾದಿ ಕಂಬಾರಗ ಅಡಿಗಲ್ಲಾದಿ
ರೈತರಿಗೆ ಕುಡುಗೋಲಾದಿ ಬಡವರಿಗೆ ಗುದ್ದಿಲಿಯಾದಿ   ೫
ಧರಿಯೊಳು ಧಾರ್ವಾಡದಿ ಜಗತ್ಯಕ್ಕೆ ಜಗದಂಬಾದಿ
ಎಳುಕೊಳ್ಳದಲಿ ಶೃಂಗಾರಾದಿ ಪರಶುರಾಮಗ ವರವಾದಿ        ೬

ತಗದಾಳ ಜಗದಂಬ
ರೇಣುಕದೇವಿ ಶಿವನ ಸೀತಾಳದೇವಿ
ಶಿವನ ಸೀತಾಳ ದೇವಿ
ಎರದಾಳ ಜೈ ಅಂತ ನಿಂತಾಳ
೧೬. ದೇವಿ ಒಲಿಯಮ್ಮ

ಬಗಳಾಂಬಕಿ ನಿನ್ನ ಹೊಗಳುವೆ ಪೊಗಳುವೆ
ಮಹಾಕಾಳಿ ಮೊದಲೆನಗೆ ಒಲಿಯಮ್ಮ | ಎನಗೆ ಒಲಿಯಮ್ಮ
ಸರ್ವಕಾಲದಲ್ಲಿ ನಿನ್ನ ಸ್ಮರಣೆಯ ಮಾಡುವೆ
ಭಾಗ್ಯದ ನಿಜದೇವಿ ಬಾರಮ್ಮ | ದೇವಿ ಬಾರಮ್ಮ       ೧
ಆದಿ ಅನಾದಿ ಸಾಧಿಸಿ ಬಂದು ನೀ
ಆ ಮಹಾದೇವಗ ಕಾಡಿದಿ ದೇವಿ | ನೀ ಕಾಡಿದಿ ದೇವಿ
ಏಳು ಹೇಳಲಿ ದೇವಿ ನಿನ್ನ ಐಶ್ವರ್ಯ
ಮೂರು ಲೋಕಕ ಮುಂದಾದಾಕಿ | ದೇವಿ ಮುಂದಾದಾಕಿ        ೨
ಧರ್ಮರಾಜನ ಐಶ್ವರ್ಯಕಳಕಲಿಲ್ಲ
ಗಳಿಗ್ಯಾಗ ಅಳಿಗಾಲ ತರಿಸಿದಿ | ದೇವಿ ತರಿಸಿದಿ
ಸೌತಿ ಬಳ್ಳಿಯ ಕಾಯಿ ಧರ್ಮ ಹರಿದಾನೆಂದು
ದೃಢವಿಲ್ಲದ ರುಂಡ ತೋರಿಸಿದಿ | ದೇವಿ ತೋರಿಸಿದಿ   ೩
ವಿಕ್ರಮರಾಜನ ದಿಕ್ಕುಪಾಲ ಮಾಡಿಸಿ
ಅನ್ನಕೊಬ್ಬರ ಮನೆಗೆ ಸೇರಿಸಿದಿ | ದೇವಿ ಸೇರಿಸಿದಿ
ಗೂಟಕ್ಹಾಕಿದ ಹಾರ ನುಂಗಿತೋ ಹಂಸಪಕ್ಷಿ
ಕಟಕ ಎಂದು ಕೈಕಾಲ ಕಡಿಸಿದಿಯಾ | ದೇವಿ ಕಡಿಸಿದಿಯಾ ೪
ಹರಿಶ್ಚಂದ್ರ ರಾಜನಂಥ ಸತ್ಯವಂತ ಯಾರಿಲ್ಲ
ವೀರಬಾಹುಕನ ಮನೆಗೆ ಸೇರಿಸಿದಿ | ದೇವಿ ಸೇರಿಸಿದಿ
ಹೊಟ್ಟಿ ಮಗನ ಮೆಟ್ಟಿ ಹುಗಿಯುವ ಕಾಲಕ್ಕೆ
ಆಣೆ ರೊಕ್ಕಕ್ಕ ಹೆಣ ತರಬಿಸಿದಿ | ದೇವಿ ತರಬಿಸಿದಿ     ೫
ಮೂಗಂಡಗ ಹಾರ ವಿಷಯ ಮಾದೇವನ
ಜಡೆಯೊಳು ತಣ್ಣಗೆ ಕುಳಿತೀದಿ | ದೇವಿ ಕುಳಿತೀದಿ
ಇಳೆಯೊಳು ಹೊಳೆಯುವ ಸ್ಥಳದ ಸದ್ಗುರು
ಮಳೆಯ ಸ್ವಾಮಿಗೆ ಹಿರಿಯ ಮಗಳಾದಿ | ದೇವಿ ಮಗಳಾದಿ      ೬
೧೭. ನಿನ್ನ ಪಾದಕ ಬಿದ್ಹೇನಿ

ನಿನ್ನ ಪಾದಕ ಬಿದ್ದೇನಿ
ಬಿದ್ದಾವ ಎದ್ದೀನಿ ತಾಯಿ
ಮತ್ತ ಬಿಳದಾಂಗ ನೋಡವ್ವ
ಮಾದೇವಿ ನೀ ನನ್ನ ತಾಯಿ         ೧
ನಿನ್ನಂಗ ಯಾರಿಲ್ಲ
ನಿನ್ನ ಬಿಟ್ರ ಬ್ಯಾರಿಲ್ಲ
ಹತ್ತೂರ‍್ಗೆ ನಮಸ್ಕಾರಿಲ್ಲ
ನೀನೊಬ್ಬಾಕಿ ನೋಡವ್ವ ಮಾದೇವಿ           ೨
ಹತ್ತು ದಿಕ್ಕಿಗೆ ಮನಸು
ಹರಿದಿತತ್ತು ನೋಡವ್ವ
ನೀ ಕಾಡಿದರೂ ನನಗೆ ಲೇಸು
ನೀ ನನಗೆ ಪಾಡವ್ವ ದೇವಿ           ೩
ಕಾಯಿ ಹಣ್ಣಿಲ್ಲ
ಕರ್ಪೂರಕ್ಕ ಗತಿಯಿಲ್ಲ
ದೀಪಕ್ಕ ಎಣ್ಣಿಲ್ಲ
ಭಕುತಿ ಒಂದೈತಿ ನೋಡವ್ವ         ೪
ಹಂಗಂತ ಹಿಂಗಂತ ಹೇಳಿದ್ರು
ಏನೇನೊ ಅಂತಾ
ಎಲ್ಲ ಬಿಟ್ಟೇನ ನಿನಗೆ ಸ್ವಂತ
ನಾನಂದ್ರ ದೇವಿಗೆ ಬಂತ  ೫
ಸಾಕಾಕಿ ಸಲುವಾಕಿ ನೀನ
ನನಗೆ ಬರಿ ನಿನ್ನ ಧ್ಯಾನ
ನಿನ್ನ ಪಾದಕ ಬಿದ್‌ಏನಿ
ಬಿದ್ದಾವ ಎದ್ದೇನಿ  ೬
ಎಚ್ಚರಾತು ಸಾಕವ್ವ
ನಿನ್ನ ಧ್ಯಾನದಾಗ ನಾ ಇರತೇನಿ
ನನ್ನ ಮ್ಯಾಲ ಕರುಣ ತೋರವ್ವ
ಸದಾ ನಿನ್ನ ಸ್ಮರಣಿ ಮಾಡತೇನಿ    ೭
೧೮. ಬಂದೇವಿ ನಾವು

ಬಂದೇವಿ ನಾವು ಉಡಿಯ ತುಂಬಲಾಕ
ಎಲ್ಲಮ್ಮ ದೇವಿ ನಿನ್ನ ಪಾದಕ್ಕ
ಹರಿಸಿ ಕಳಸವ್ವ ನೀ ನಮಗ ಮನಿತನಕ      ೧
ತೋರ‍್ದೆವ್ವ ನಿನ್ನ ಮಹಿಮಾ ಲೋಕಕ್ಕ
ಚಣ ಚಣಕ ನಿನ್ನ ಮನ ಮನಕ
ಸುತ್ತು  ಕಡೆ ನೋಡವ್ವ ನಿನ್ನ ಬೆಳಕ ೨
ಸಾವಿರಜನ ಬರತಾರ ಗುಡ್ಡಕ
ನಿನ್ನ ದರ್ಶನ ಪಡಿಲಾಕ
ತಂತಮ್ಮ ಕಷ್ಟ ನಷ್ಟ ನೀಗಲಾಕ !   ೩
ಹರಕೆ ಹೊತ್ತು ಬಂದೇವಿ ನಾವು ನಿನ್ನ ತನಕ
ಉದೋಕ ಬಿದ್ದೇವಿ ನಿನ್ನ ಪಾದಕ
ಸುಕಾ ನೀಡ ರೇಣವ್ವ ನಮ್ಮ ಜೀವಕ          ೪
ಮತ್ತೆ ಬರ‍್ತೇವಿ ತಾಯಿ ನಿನ್ನ ಗುಡ್ಡಕ
ಇನ್ನ ಮ್ಯಾಲೆ ವರ್ಷ ವರ್ಷಕ್ಕ
ಹರಿಸಿ ಕಳಸವ್ವ ನೀ ನಮಗ ಮನಿತನಕ      ೫
ಬಂದೇವಿ ನಾವ್ ಉಡಿಯ ತುಂಬಲಾಕ
ಯಲ್ಲಮ್ಮ ದೇವಿ ಪ್ರಸಾದ ಬೇಡಾಕ
ಹರಿಸಿ ಕಳಸವ್ವ ನಮ್ಮ ಮಕ್ಕಳ ಮರಿಯನ್ನ   ೬

ರೇಣುಕದೇವಿ ಶಿವನ ಸೀತಾಳದೇವಿ
ಶಿವನ ಸೀತಾಳ ದೇವಿ
ಎರದಾಳ ಜೈ ಅಂತ ನಿಂತಾಳ
 
೧೯. ಉಧೋ ಉಧೋ

ನೀ ಒಲಿದರ ಸುರಿಧಾಂಗ ಮುತ್ತು
ಉರಿದಾರರುಧೋ ಉಧೋ
ಸಿಕ್ಕಾಂಗ ಮನಿ ದೇವರು, ಮುತ್ತು
ತಾಯಿ ಎಲ್ಲಮ್ಮ ಉಧೋ ಉಧೋ ೧
ನೆನದೇನ ತಾಯವ್ವ ನಾ ನಿನಗ
ಮೂರು ವ್ಯಾಳೆ ಮನದಾಗ
ಬ್ಯಾರೆ ಧ್ಯಾನ ಇಲ್ಲ ನೋಡವ್ವ ನನಗ
ತಾಯಿ ಎಲ್ಲಮ್ಮ ಉಧೋ ಉಧೋ           ೨
ಹೊತ್ತ ಕುಣಿದೇನಿ ನಾ ಹಡಲೀಗಿ
ಬಿದ್ದೇನಿ ನಿನ್ನ ಮಡಲಿಗಿ
ಕುಂತಾಗ ನಿಂತಾಗ ಅಂತೈತಿ ನಾಲಿಗಿ
ತಾಯಿ ಯಲ್ಲಮ್ಮ ಉಧೋ ಉಧೋ          ೩
ನೀ ಹೊತ್ತಾಂಗ ಹೊತ್ತೇನಿ ಬಂದಿಗಿ
ಸಾಕಿನ್ನ ನಿನ್ನ ಮಹಿಮಾ ಮಂದೀಗಿ
ಕಂಡಿಲ್ಲ ನಾನು ನಿನ್ನಂಥವಳ ಇಂದೀಗಿ
ತಾಯಿ ಯಲ್ಲವ್ವ ಉಧೋ ಉಧೋ           ೪
ಬಂಗಾರ ಇದ್ದಾಂಗ ನಿನ್ನ ಪಾದ ನನಗ
ತೊಳೆದ ಪೂಜೆ ಮಾಡತೇನ ಅವಕ
ಪಾದದ ನೀರ ಕುಡತೇನ ಮನಕ
ತಾಯಿ ಯಲ್ಲಮ್ಮ ಉಧೋ ಉಧೋ                    ೫

ಶಿವನ ಸೀತಾಳ ದೇವಿ
ಎರದಾಳ ಜೈ ಅಂತ ನಿಂತಾಳ
೨೦. ದೇವಿಯ ದರ್ಶನ

ದೇವಲೋಕೊಂದರಿಯದವಗೆ ದೇವರ್ಯಾತಕೋ
ಹರನೆ ದೇವರ‍್ಯಾತಕೋ   ಪಲ್ಲ
ಪರಮನ ಇರವನರಿಯದವಗೆ ಪುಣ್ಯ ಯಾತಕೋ
ಹರನೆ ಪುಣ್ಯ ಯಾತಕೋ  ೧
ಮಾತು ಕೇಳದೆ ಮರತು ನಿಲ್ಲುವ ಮಗ ಇನ್ನ್ಯಾತಕೋ
ಹರನೆ ಮಗನಿನ್ನ್ಯಾತಕೋ ೨
ತಾಗಿ ಬಾಗಿ ನಡಿಯದಂಥ ಸೊಸಿ ಇನ್ನ್ಯಾತಕೋ
ಹರನೆ ಸೊಸಿ ಇನ್ನ್ಯಾತಕೋ         ೩
ಬಂಗಾರ ಬಾವಲುಂಗರುಡದಾರ ಮಂಗ್ಯಾಗ್ಯಾತಕೋ
ಹರನೆ ತಳೀಗೆ ಯಾತಕೋ          ೪
ಎಲ್ಲವ್ವನ ಹೆಸರ ನೆನಿಯದಿದ್ದ ನಾಲಿಗ್ಯಾತಕೋ
ಹರನೆ ನಾಲಿಗ್ಯಾತಕೋ    ೫
ತಾಯಿ ಸೇವಾ ಮಾಡದಿದ್ದ ಕೈಯಾತಕೋ
ಹರನೆ ಕೈ ಯಾತಕೋ     ೬
ದೇವಿ ದರುಶನ ಮಾಡದಿದ್ದ ಕಣ್ಣು ಯಾತಕೋ
ಹರನೆ ಕಣ್ಣು ಯಾತಕೋ   ೭
ದೇವಲೋಕೊಂದರಿಯದವಗೆ ದೇವರ‍್ಯಾತಕೋ
ಹರನೆ ದೇವರ‍್ಯಾತಕೋ   ೮
೨೧. ಎಲ್ಲವ್ವ ತಾಯಿ

ಎಷ್ಟು ಕಾಡತೀ ಕಾಡವ್ವ
ನೀ ಕಾಡಿದಷ್ಟು ಪಾಡವ್ವ
ಎಲ್ಲಮ್ಮದೇವಿ ನನ್ನಾ
ನೀ ಕಾಡಿದಷ್ಟು ಹಿಗ್ಗವ್ವ     ೧
ಲೋಕವ ಸಲುವಾಕಿ ನೀನವ್ವ
ಮಾದೇವಿ ಯಲ್ಲವ್ವ
ನಿನ್ನ ಬಿಟ್ರ ಇನ್ನ್ಯಾರಿಲ್ಲವ್ವ
ಈ ಭೂಮಿಮ್ಯಾ;ಲ ನೋಡವ್ವ       ೨
ಹರಿಶ್ಚಂದ್ರಗ ವಿಶ್ವಾಮಿತ್ರ
ಕಾಡಿದ್ಹಾಂಗ ಕಾಡವ್ವ
ನನ್ನ ಭಕುತಿಭಾವ ಒರೆಗೆ ಹಚ್ಚಿ
ನೀನೊಮ್ಮೆ ನೋಡವ್ವ     ೩
ಕೈಮಾಡಿ ಕರಿತಾಳವ್ವ
ಬಂದ ಭಕ್ತರನೆಲ್ಲ
ನಿನ್ನ ದಾಸನಾಗಿ ಮಾಡವ್ವ
ಎಲ್ಲವ್ವ ನನ್ನ ತಾಯಿ |      ೪

ಹರನೆ ಕೈ ಯಾತಕೋ     ೬
 
ದೇವಿ ದರುಶನ ಮಾಡದಿದ್ದ ಕಣ್ಣು ಯಾತಕೋ
ಹರನೆ ಕಣ್ಣು ಯಾತಕೋ   ೭
ದೇವಲೋಕೊಂದರಿಯದವಗೆ ದೇವರ‍್ಯಾತಕೋ
ಹರನೆ ದೇವರ‍್ಯಾತಕೋ   ೮
೨೨. ಎಲ್ಲವ್ವ ತಾಯಿ ನಡೆದಾಳ ಊರಿಗೆ

ಎಲ್ಲವ್ವ ತಾಯಿ ನಡೆದಾಳ ಊರಿಗೆ
ಹೋಗಿ ಮಾತಾಡ್ಸಿ ಕಳವೂನು ದಾರಿಗೆ
ಎಲ್ಲವ್ವ ತಾಯಿ ನಡೆದಾಳ ಊರಿಗೆ            ಪಲ್ಲ
ಹಸರ ಬಳಿ ಹಸರ ಕುಬಸ ದೇವಿಗೆ
ಭಸಮ ಭಂಡಾರ ಕುಂಕುಮ ಹಣಿಗೆ           ೧
ಮಂಟಪ ಕಟ್ಟ್ಯಾರ ಚಂದಚಂದ ನಿನಗೆ
ಪ್ಯಾಟಿ ಪ್ಯಾಟೆಲ್ಲ ನಮಿಸ್ಯಾರೆ ದೇವಿಗೆ         ೨
ನಮ್ಮ ಮನೋಹರ ಕಣ್ಣೀರ‍್ತಂದ ದೇವಿಗೆ
ಹೋಗಿ ಮಾತಾಡ್ಸಿ ಕಳವೂನು ದಾರಿಗೆ       ೩
ಎಲ್ಲವ್ವ ತಾಯಿ ಲಕುಮವ್ವ ತಾಯಿ ಜೋಡಿಗೆ
ರೇವಣಸಿದ್ದೇಶ್ವರ ಪಾದ ದೇವಿಗೆ     ೪
ನಮ್ಮ ಬೆಲ್ಲದ ಕೊನ್ನೂರ ಊರಿಗೆ
ಕೆಂಪಯ್ಸ್ವಾಮಿ ಹೋಗಿ ಬರೋ ದಾರಿಗೆ      ೫
ನಮ್ಮ ಹಿರಿಹೊಳೆ ಕೊಣ್ಣುರ ಕವಿಗೆ
ಬಾಲಿಯಮನವ್ವ ಕೈಯ ಮುಗದಾಳ ದಾರಿಗೆ          ೬
ದೇವಿಯ ಚರಿತೆ : ೨೩. ಶ್ರೀ ರೇಣುಕಾ
ಶ್ರೀ ರೇಣುಕಾ ಯಲ್ಲಮ್ಮ | ನಿನ್ನಯ ಮರ್ಮ ನಾ
ತಿಳಿಯಲು ಅಸಾಧ್ಯವಮ್ಮಾ         ಪಲ್ಲ
ಕಾಶ್ಮೀರದರಸನ ಮಗಳು ನೀನಮ್ಮ
ಮೂಕಾಂಬಿಕಿ ಗುಡಿಯೊಳಗ ಜನನಾದ್ಯೆಮ್ಮಾ
ಯೋಳುಮಂದಿ ತಾಯಂದಿರಮ್ಮ
ನಿನ್ನ ಸಂರಕ್ಷಣೆ ಮಾಡಿದರಮ್ಮಾ     ೧
ನಿನ್ನ ಕೊಲ್ಲಲಿಕೆ ಕೃಷ್ಣಗಾರುಡಿ ಗೊಲ್ಲರ ಹುಡುಕಿದರಮ್ಮ
ಮಾಯದ ಮಿಣಿನಾಗರಹಾವ ನಿನಗಾಗಿ ತರಿಸಿದರಮ್ಮ
ಶ್ರೀ ಕಾಳಿಕಾ ವರದಿಂದ ಹಾವು
ತುಂಡು ತುಂಡಾಗಿ ಬಂತಮ್ಮ       ೨
ಒಂದು ತಿಂಗಳ ಆಗಿ ಹೋತಮ್ಮ
ಎರಡು ತಿಂಗಳ ಕಳೆದು ಹೋತಮ್ಮ
ಬಾಳೆದಿಂಡ ಬೆಳೆದಂತೆ ನೀನು
ದಿನ ದಿನಕೆ ಬೆಳದಿ ಅಮ್ಮಾ          ೩
ಬಾಲ್ಯ ಯೌವನ ಕಳೆದುಹೋತಮ್ಮಾ
ಯೌವನ ಸ್ವರೂಪಿಗೆ ಬಂದಿ ನೀನಮ್ಮಾ
ಹನ್ನೆರಡು ವರ್ಷದ ಪ್ರಾಯದವಳಾದ್ಯಮ್ಮಾ
ಅಲ್ಲಿ ಜಮದಗ್ನಿಗೆ ನಿನ್ನ ಪ್ರಥಮ ಭೇಟಿಯಾತಮ್ಮಾ     ೪
ಪ್ರಥಮ ಭೇಟಿ ಆದ ಬಾರಿಗೆ ಶ್ರೀ
ಜಮದಗ್ನಿಯವರ ಮೇಲೆ ಮನಸೋತ್ಯಮ್ಮಾ
ನಿನ್ನ ತಂದೆ ರೇಣುಕರಾಯನ ಮುಂದೆ
ಇದ್ದ ವಿಸ್ತಾರನೆಲ್ಲ ಹೇಳಿದೆಯಮ್ಮಾ  ೫
ನಿನ್ನ ತಂದಿ ರೇಣುಕರಾಜ
ಜಮದಗ್ನಿ ಋಷಿಗಳಿಗೆ ಭೇಟಿಯಾಗಿ
ಅಲ್ಲಿ ಕಾಶ್ಮೀರದೊಳಗ ನಿನ್ನ
ಧರ್ಮದ ಧಾರೆಯೆರೆದನಮ್ಮಾ       ೬
೨೫. ಹುಟ್ಟಿ ಬಂದಿ ಎಲ್ಲಮ್ಮನಾಗಿ

ಹುಟ್ಟಿಬಂದಿ ಎಲ್ಲಮ್ಮನಾಗಿ
ನಿನ ಲಗ್ಗನಮಾಡಿ
ಕೊಟ್ಟಾರವ್ವ ಜಮದಗ್ನಿಗೆ             ಪಲ್ಲ
ರೇಣುಕಾಪತಿ ನಿಮ್ಮ ತಂದಿ
ಭೋಗವತಿ ನಿಮ್ಮ ತಾಯಿ
ಅವರ ಹೊಟ್ಟಿಲಿ ಹುಟ್ಟಿಬಂದಿ
ಆಕಿ ತೂಗಿರೆ ತೊಟ್ಟಿಲಲ್ಲಿ   ೧
ಹಾವಿನ ಸಿಂಬಿ ತಲಿಯ ಮ್ಯಾಲ
ಮಳಲಿನ ಕೊಡ ಅದರ ಮ್ಯಾಲ
ಪತಿಸೇವೆ ಮಾಡುತಲಿ
ನೀರ ತರುದು ಅದರಲ್ಲಿ    ೨
ನೀರತರುವ ನದಿಯಲ್ಲಿ
ಜೋಡಮೀನ ಅದರಲ್ಲಿ
ದೃಷ್ಟಿ ಹೋತ್ರಿ ಅದರ ಮ್ಯಾಲ
ಕೊಡ ಬಿತ್ತರಿ ಧರಣಿ ಮ್ಯಾಲ         ೩
ತಪವಿದ್ದ ಮುನಿಯಲ್ಲಿ
ಸಿಟ್ಟಿಗೆದ್ದ ಅಕಿಮ್ಯಾಲ
ಋಷಿ ಶ್ರಾಪಕೊಟ್ಟಿನಲ್ಲಿ
ಕೆಟ್ಟು ಹೋಗ ಭೂಮಿಯಲ್ಲಿ          ೪
ಕುಷ್ಟರೋಗ ಬಂತು ಮೈಯಲ್ಲಿ
ತಿರಗತಿದ್ದಿ ಅವನದಲ್ಲಿ
ಎಕ್ಕಯ್ಯ ಜೋಗಯ್ಯ ಬಂದಾರಲ್ಲಿ
ಜನ್ಮ ಉದ್ಧಾರಾದೀತಗಲ್ಲಿ  ೫
ವಿಜಾಪುರ ಜಿಲ್ಹಾದಲ್ಲಿ
ಇಂಡಿ ತಾಲೂಕಿನಲ್ಲಿ
ಕಾಸರಗೊಂಡ್ಯಾನಳ್ಳಿಯಲ್ಲಿ
ಪದಾ ಹುಟ್ಟಿತಾವ್ರಿ ಅಲ್ಲಿ    ೬
೨೬. ಕನ್ನಡನಾಡ ತಾಯಿ ರೇಣುಕಾ

ಏಳು ಕೊಳ್ಳದೆಲ್ಲಮ್ಮಾ ಉಧೋ
ಮಾಯಕಾರ್ತಿ ಜಗದಂಬಾ ಉಧೋ          ಪಲ್ಲ
ಕರಗತಾಯಿಗವತಾರ ತಾಳಿದಿ
ಕಾಶ್ಮೀರರಸನ ಮಗಳಾದಿ
ಜಮದಗ್ನಿಯ ಹೆಂಡತ್ಯಾಗಿ
ಪರಸರಾಮನ್ನ ಹಡದಿ      ೧
ಕಾರ್ತಿಕರ್ಜುನನ  ಗರುವ ಮುರದಿ
ಕೈರಟ್ಟಿಗೆ ಹಗ್ಗ ಹತ್ತಿಸಿದಿ
ಸಿಡೀಮುಳ್ಳ ಬೆನ್ನಾಗ ಚುಚ್ಚಿ
ನಡವ ಸಿಡೀ ಹೊಡದೀ     ೨
ಪಂಜ್ಹಡಿಸಿ ಮಾರೀ ಸುಡ್ಸಿದಿ
ಅಂಜಿ ಪಾದಕ ಬಿತ್ತ ಮಂದಿ
ಹಿಂಜರಿಯದ ಕಾಮಧೇನು ತರ್ಸಿದಿ
ಸೊಕ್ಕಿನವ್ರ ದಿಕ್ ತೆಪ್ಪಸೀದಿ         ೩
ಯಕ್ಕೈನ ಜೋಗೈನ ಹಿಡತಂದಿ
ಕವಡಿ ಸರಾಹಾಕ್ಸಿ ಚಂಡ ಕಳದಿ
ಬೇವಿನ ತೊಪ್ಲಾ ಹುಟಿಗಿಉಡ್ಸಿದಿ
ತೆಲಿಮ್ಯಾಲ ಹಡ್ಲಿಗಿ ಹೊರ‍್ಸೀದಿ      ೪
ಕನ್ನಡ ನಾಡ ರೇಣುಕಾ ತಾಯಿ
ಸುಕರಾರ ಹುಣಿವಿಗಿ ಜಾತ್ರಿ ಗರದಿ
ಕಣವಿ ಜೋಗುಳ ಬಾಂವಿ ಸಂದಿಗ್ಹೊಂದಿ
ಹುಲಕುಂದ ಭೀಮೇಶ ಕಂದಾ ಉಧೋ       ೫
೨೭. ಒಬ್ಬಳ ಹೋಗಿ ಬರ್ತಾಳ

ಉದಯಾಳೇದಲ್ಲಿ ಎದ್ದೆವ್ವಾ ರೇಣುಕಾ
ಶಿವನ ಕೈಯಲ್ಲಿ ವರವ ಬೇಡೀದೆಮ್ಮಾ
ಶಿವನ ಕೈಯಲ್ಲಿ ವರವರ ಬೇಡಿದೆ ರೇಣುಕಾ
ಉಡಿಯಲ್ಲಿ ಜೋಗ ಕೊಂಡಾಡಿದೆಮ್ಮಾ       ೧
ಕಂಚೀನ ಚಾವುಟಿಗಿ ಮಿಂಚುವ ಝಾಂಗಟಿ
ಪಂಚಾಳ ಕೋಟೆಯ ಶಬುದವಮ್ಮಾ
ಪಂಚಾಳಕೋಟೆಯ ಶಬುದ ನನ್ನ ರೇಣುಕಾ
ಕೆಂಚೆ ಜೋಗಾಡಾಕ ಬಂದಾಳಮ್ಮಾ          ೨
ಓರಗಲ್ಲನೆಂಬೂದು ಓಗೇದ ಪಟ್ಟಣ
ಯಾರ್ಯಾರು ಹೋಗೈವರು ಬರಲಿಲ್ಲ
ಯಾರ್ಯಾರು ಹೋಗೈವರು ಬರಲಿಲ್ಲ ನನ ರೇಣುಕಾ
ನಾರೇ ಒಬ್ಬಳ ಹೋಗಿ ಬರತಾಳ   ೩
ಯಾವೂರ ಎನ ಮಗಳ
ಯಾವೂರ ಎನ ಸೊಸಿಯ
ಎಲ್ಲಿಂದ ಬಂದಿ ದೇವಿ ಹೇಳಂದಾನ
ಎಲ್ಲಿಂದ ಬಂದಿ ತಾಯಿ ಹೇಳಂದಾನ         ೪
ಎಂದಿಲ್ದ ಶಿವರಾಯಾ ಇಂದ್ಯಾಕ ಕೇಳ್ಯಾನ
ತಾಯೀ ತಂದಿಯ ಹೆಸರ ಹೇಳೆಂದಾನ
ತಾಯೀ ಸಡಗರ ದೇವಿ ತಂದೀ ಉತ್ತಾರ‍್ರಾಯಾ
ಗೌತೂಮ ಮುನಿಸೊಸಿ ರೇಣುಕಾನ          ೫
ಏಳು ಹೊಳೆಯ ದಾಟಿ ಕಾಲ ಹೊಳೆಯ ದಾಟಿ
ದಾಳಿ ಬಗೆದಿದ್ದೆಮ್ಮ ನಡುನಾಡು
ದಾಳೀ ಬಗೆದಿದ್ದೆಮ್ಮ ನಡುನಾಡ ನನ ರೇಣುಕಾ
ಪುಣ್ಯೇದ ವಸ್ತುಗೊಳ ಆಯ್ದಾವಮ್ಮಾ                   ೬
ಕಂಚೀನ ಚವುಟಿಗಿ ಮತ್ತೆಲ್ಲಿ ನುಡದಾವು
ಮತ್ತ ಹಿರೇಗುಡ್ಡದೇವಿ ಬಯಲಾಗೊ
ಮತ್ತ ಹಿರೇಗುಡ್ಡದೇವಿ ಬಯಲಾಗೊ ಬಸನಗೌಡ
ಹೋಮ ತುಳದು ಗುಡಿಯ ಹೊಗತಾನ      ೭
೨೮. ಮಾತಾಯಿ ರೇಣುಕಿ

ಯಾವ ಇದಿ ಮಾಯೀಯೋ
ಕೆಟ್ಟ ವ್ಯಾಳೆಯೋ
ಎಲ್ಲಮ್ಮ ದೇವಿ ಮ್ಯಾಲೆ
ಜಮದಗ್ನಿ ಕೋಪ
ತಂದಿ ಮಾತ ಕೇಳಿ
ಮಗ ಪರಶುರಾಮ
ಕೊಂದ ಕೊಡಲಿಯಿಂದ
ತಾಯಿ ಯಲ್ಲಮ್ಮಗ        ೨
ಕೊಡಲಿ ಹೊಡತಕ್ಕ
ತಾಯಿ ಶಿರ ಹಾರಿತು
ಪುಣ್ಯದ ರಥ ಉರಳೀತೋ
ನೆಲದ ಮ್ಯಾಲ ಆ ಕ್ಷಣ     ೩
ಆಗ ಆಕಾಶ ಕಳಚಿತೋ
ಭೂಮಿ ತಾ ಸೀಳಿತೋ
ಎಂಟು ದಿಕ್ಕು ಅಬ್ಬರಿಸಿ
ಮಗನಿಗೆ ಕಣ್ಣೀರ ತರಿಸಿ    ೪
ಮಗನ ಮಾತ ಕೇಳೀ
ತಂದೀ ಜಮದಗ್ನಿ ಆಗ
ಮತ್ತ ಬದುಕಿಸಿದ
ತಾಯಿ ಯಲ್ಲಮ್ಮಗ        ೫
ತಂದಿಗಿಂತಲೂ ತಾಯಿ
ಎಂದೆಂದಿಗೂ ದೊಡ್ಡಾಕಿ
ಅದಕ್ಕ ಬದಕ್ಯಾಳ ಮತ್ತ
ಮಾತಾಯಿ ಯಲ್ಲಮ್ಮ      ೬
೨೯. ಹೊಂಟಾಳ ಎಲ್ಲಮ್ಮ

ಹಿಂದ ಯೋಳ ಗುಡಿಯ ಕಟ್ಟಿ
ಮುಂದೆ ಯೋಳ ಗುಡಿಯ ಕಟ್ಟಿ
ಹೊಂಟಾಳ ಯಲ್ಲವ್ವ, ಮುಂದ ಮುಂದ       ಪಲ್ಲ
ಕಾರಿ ತೊಪ್ಲಾ, ಬಾರಿ ತೊಪ್ಲಾ
ಕಂಡ ಕಂಡ ತೊಪ್ಲಾ ಹರದಾಳ
ಕಲ್ಲನ್ನ ಕಡಬು ಮಾಡಿ
ಮುಲ್ನಾದ್ರು ಶ್ಯಾವಗಿ ಮಾಡಿ
ಹೇಳಿದಂತ ಅಡಗಿ ಮಾಡ್ಯಾಳ
ಹಿಂದ ಯೋಳ….         ೧
ಉಸಕಿನ ಬಿಂದಿಗಿ ಮಾಡಿ
ಹಾವಿನ ಸಿಂಬಿಗಿ ಕಟ್ಟಿ
ಗಂಗಿಗೆ ಕೈಮುಗಿದು
ಗರತಿಯ ಶಕುತಿ ತೋರಿ
ಪಾರ್ವತಿಹಂಗ ದೇವಿ ಹೊಂಟಾಳ
ಹಿಂದ ಯೋಳ… ೨
ತಾಯಿ ಶಕುತಿ ಮುಂದಾದ ಶಕುತಿ
ಗರತಿಯ ಬಕುತಿ ಮುಂದಾದ ಭಕುತಿ
ಶಿವನು ಸೋತಾನ ಪಾರ್ವತಿ ಮುಂದ
ಜಮದಗ್ನಿ ನಾಚ್ಯಾನ ಯಲ್ಲಮ್ಮನ ಹಿಂದ
ಇವಳ ಮಹಿಮೆ ನೋಡಿ ನಾವು ಮೆಚ್ಚೇವಿ
ಹಿಂದ ಯೋಳ ಗುಡ್ಡವ ಕಟ್ಟಿ ೩
೩೦. ಬಾರಪ್ಪ ಬಾ ರಾಮಣ್ಣ

ಬಾರಪ್ಪ ಬಾ ನನ್ನ ಗೆಜ್ಜಿ ಕಾಲ ರಾಮಣ್ಣ
ಬಾ ನನ್ನ ಮಗನ ಮಲಿ ಉಣ್ಣ ರಾಮಣ್ಣ
ಮಲಿಗಳು ತೊರೆದಾವ ಹೇರುಗಳಾಗ್ಯಾವ
ಬೆನ್ನಿಲಿ ಹಾಲ ಎಸದಾವ ರಾಮಾ
ಬಾ ನನ್ನ ಮಗನ ಮಲಿ ಉಣ್ಣೊ ರಾಮಣ್ಣ
ನಿನ್ನ ಹಾಲ ಕುಡ್ದು ಏಳುದಿನವಾಯ್ತು
ನಿನ್ನ ಹಾಲಗ ನನಗ ಯಿಸವಾತ ಯಲ್ಲಮ್ಮ
ಹಾದರಗಿತ್ತಿ ಹಾಲ ನಾ ಹ್ಯಾಂಗ ಕುಡಿಯಲಿ
ಹಾದಿಗಿ ಹೋಗಿ ಚಲ್ಲೋಗ ಯಲ್ಲಮ್ಮಾ
ನಾಯಿ ಬೆಕ್ಕಿಗಿ ಉಣಸ್ಹೋಗ ಯಲ್ಲಮ್ಮಾ
ಗಂಡಯಿಲ್ಲದ ಅವ್ವಗ ಗಂಜಿಯ ಶಾಲ್ಯಾಕ
ಗಂಧ ಚಾರಮ್ಮ ಬಳಿಯ್ಯಾಕ ಯಲ್ಲಮ್ಮಾ
ಗಂಡಿದ್ದರೆಷ್ಟು ಉರದೇಳ ಯಲ್ಲಮ್ಮ
ಗಂಧವ ಹಚ್ಚಿಲ್ಲ ಹೊಂದಿಲಿ ನಾ ಕುಳಿತಿಲ್ಲ
ಗಂಧದಿಳೇವ ಮೆಲಿದಿಲ್ಲೊ ರಾಮಾ
ಗಂಡರ ಗುರುತು ನನಗಿಲ್ಲೊ ರಾಮಾ
ಅರಸಯಿಲ್ಲದವ್ವಗ ಅರಿಷಿಣ ಶಾಲ್ಯಾಕ
ಶಿರಸಂಗಿನಾಡ ಬಳಿ ಯಾಕ ಯಲ್ಲಮ್ಮಾ
ಅರಸಿದ್ದರೆಷ್ಟು ಉರದೇಳ ಯಲ್ಲಮ್ಮಾ
ಅರಿಷಿಣ ಹಚ್ಚಿಲ್ಲ ಸರಸಿ ನಾ ಕುಂತಿಲ್ಲೋ
ಅರಸರ ಗುರುತ ನನಗಿಲ್ಲೊ ರಾಮಾ
ಪುಣ್ಯದ ಫಲದಿಂದ ನಿನ್ನ ಹಡದೇನೊ ರಾಮಾ
ನನ ಒಂದ ಹಡದ್ಹಂಗ ಇನ್ನೊಂದು ಹಡಿಯವ್ವ
ತಂಗಿ ಯಮ್ಮನೆಂದ ಕರೆದೇನೆ ಯಲ್ಲಮ್ಮಾ
ನಿನ್ನ ಹಡದಂಗ ಇನ್ನೊಂದು ಹಡಿಯಾಕ
ಹುಲ್ಲು ಬೀಜ ಏನೋ ಹುಟ್ಲಾಕ ರಾಮಾ
ಮಲ್ಲಡದ ಮದಿಯ ಗಡ್ಡೆನೊ ಜಿಗಿಯಾಕ
ಹಾಲ ಕುಡಿವ ಮಗಗ ನೀರ‍್ಯಾಕ ಕುಡಿಸ್ಯಾರ
ಯಾವ ಚಂಡಾಳೀ ಕಲಸ್ಯಾಳೊ ರಾಮಾ
ಯಾವ ನೀ ಚಂಡಾಳಿ ಕಲಸ್ಯಾಳು ಶಿರಸಂಗಿ
ಕಾಳವ್ವ ಕಲಿಸ್ಯಾಳೋ ನನ ಮಗ್ಗ ರಾಮಾ
ತುಂಬಿದ ಹುಣ್ಣಿವಿ ಬಂತೊ ನನ್ನ ಕಂದ ಪರಶುರಾಮಣ್ಣಗ
ಪುರುಷ ರಾಮಣ್ಣಗ ಕಂಕಣ ಕಟ್ಟಬಾರೋ
ಕಂಕಣ ಅದರ ಕಟ್ಟಲಾಕ ಗಂಡರಿದ್ದಾರವ್ವ ಏನ
ಗಂಡರಿಲ್ಲದ ರಂಡಿಮುಂಡಿ ಗುಂಡಕಲ್ಲ ಕುಣಸುವ ಮುಂಡಿ
ಮೂರ ದಿನದ ಮೂಳ ರಾಮನ
ಮಾಸಾ ಹಾಕಿ ಕೊಲ್ಲಲಿಲ್ಲ
ಮಲಿ ವತ್ತಿ ರಾಮನ ಕೊಲ್ಲಲಿಲ್ಲಾ
ಮಳಲಾಗ ಚಲ್ಲಲಿಲ್ಲಾ ಕಲ್ಲಪಡ್ಯಾಗ ತುರಕಲಿಲ್ಲಾ
ಹುಟ್ಟ ಬಂಜಿಯಾಗಲಿಲ್ಲಾ
ರಾಮಾ ನಿನ್ನ ಹಡಿವುದಕಿನ್ನ ಬೇವು ನಾನು ಕುಡಿಯಲಿಲ್ಲ
ಬಾರಪ್ಪ ಬಾರ ನನ್ನ ಗೆಜ್ಜಿ ಕಾಲ ರಾಮಣ್ಣಾ
ಬಾ ನನ್ನ ಮಗನ ಮಲಿವುಣ್ಣೊ ರಾಮಾ
ಮಲಿಗಳು ತೊರೆದಾವ ಹೇರುಗಳಾಗ್ಯಾವ
ಬೆನ್ನೀಲಿ ಹಾಲು ಎಸದಾವ ರಾಮಾ
ಬಾ ನನ್ನ ಮಗನ ಮಲಿವುಣ್ಣೊ ರಾಮಾ
೩೧. ರಾಮಣ್ಣ ಬಳಿಯ ತಗಿಸ್ಯಾನ

ಆರ್ಯಾಣದೆಲ್ಲವ್ಗ ಯಾರ್ಯಾರು ಜೋಡಿಲ್ಲ ಮಾದೇವರೊಬ್ಬ ಭೂಮಿತಾಯಿ
ನೆರಮನಿಗಿ ಕರಿಯಲ್ಲ ಬೆಂಕಿಗಿ ಹೋದಾಳ ಇಕ್ಕಿದ ಕದವ ತೆರಿಲಿಲ್ಲ
ಇಕ್ಕಿದ ನೀ ಕದವ ತೆರಿಯವ ಕರಿಯಲ್ಲ ಬಂಜೀಗಿ ಬೆಂಕಿ ಕೊಡಬೇಡಿರಿ
ಇಷ್ಟು ಅನ್ನುದು ಕೇಳಿ ಮನಿಗ್ಯಾರ ಬಂದಾಳ ಹತ್ತ ಅವತಾರ ತಾಳ್ಯಾಳ
ಹತ್ತ ನೀ ಅವತಾರ ತಾಳಿದ ಕರಿಯಲ್ಲ ನಲ ನಲದ ದಾರಿ ಒಗದಾಳ
ನಲ ನಲದ ನೀದ ದಾರಿ ಒಗದಾಳ ಕರಿಯಲ್ಲ ಹೋದಾಳ ಶಿವನ ಅರಮನಿಗಿ
ಹೋದಾಳ ಶಿವನ ಅರಮನಿಗಿ ಕರಿಯಲ್ಲ ಗಾಜಿನ ಕಂಬಕ ಮರಿಯಾದೆ
ಗಾಜಿನ ಕಂಬಕ ಮರಿಯಾದೆ ಕರಿಯಲ್ಲ ಹನ್ನೊಂದ ಅವತಾರ ತಾಳ್ಯಾಳ
ಹನ್ನೊಂದ ನೀ ರೂಪ ತಾಳಿದ ಕರಿಯಲ್ಲ ನೋಡ್ಯಾನು ಶಿವನು ಕಣತುಂಬ
ನೋಡ್ಯಾನ ಶಿವರಾಯ ಕಣತುಂಬ ಕರಿಯಲ್ಲ ಅಂಜ್ಯಾನ ಶಿವ ಹರನಡಗಿ
ಅಂಜ್ಯಾನ ನೀ ಶಿವ ಹರನಡಗಿ ಕೇಳತಾನ ಯಾರವ್ವ ತಾಯಿ ನೀನ
ತಾಯಿ ನೀ ಯಾರವ್ವ ತಂಗಿ ನೀ ಯಾರವ್ವ ಕುಂದರಗೊಳ್ಳ ಮಣಿಚೌಕಿ
ಕುಂದರ ಬಂದಿಲ್ಲ ನಿಂದರ ಬಂದಿಲ್ಲ ಹರನಯ್ಯ ಫಲವ ದಯಮಾಡ
ಕೊಟ್ಟಾರ ಕೊಟ್ಟೇನ ಕೊಡುವದು ದೊಡ್ಡದಲ್ಲ ಆ ಮಗ ನಿನಗ ದಕ್ಕದ
ಸಂಜೇಲಿ ಹುಟ್ಟಿಲಿ ಮುಂಜೇನೆ ಸಾಯಲಿ ಬಂಜೆಂಬು ಶಬ್ದ ಬಿಡಿಸಯ್ಯ
ಕುಡ್ಡನ್ನ ಕೊಡಲೇನ ಕುಂಟನ್ನ ಕೊಡಲೇನ ಯಾಸಿಗಾಲವನ ಕೊಡಲೇನ
ಕುಡ್ಡನ್ನ ಒಲೆನಪ್ಪ ಕುಂಟನ್ನ ಒಲೆನಪ್ಪ ಯಾಸಿಗಾಲವನ ಒಲೆನಪ್ಪ
ಯಾಸಿಗಾಲವನ ಮೊದಲೊಲ್ಲೆ ಶಿವರಾಯ ದೇಶನಾಳವನ ಕೊಮರಾಮ
ಕುಡ್ಡನ್ನ ಕೊಡಲೇನ ಕುಂಟನ್ನ ಕೊಡಲೇನ ಯಾಸಿಗಾಲವನ ಕೊಡಲೇನ
ಕುಡ್ಡನ್ನ ಒಲೆನಪ್ಪ ಕುಂಟನ್ನ ಒಲೆನಪ್ಪ ಪರಸೀಗಿ ಒಪ್ಪುವ ಮಗನಪ್ಪ
ನಿಂಬೀಯ ನೀ ಹಣ್ಣ ತುಂಬ ಮುದ್ದರಿಹಾಕಿ ರಂಬಿ ಉಡಿಯಾಗ ಕೊಡತಾನ
ರಂಬೀ ನೀ ಉಡಿಯಾಗ ಕೊಡತಾನ ಶಿವರಾಯ ಪೂರ್ವಕೆ ಮಾರ್ಯಾಗಿ ಸಲಿಸವ್ವ
ಬಾಳೀಯ ಹಣ್ಣೀಗಿ ಬಾಳ ಮುದ್ದರಿ ಹಾಕಿ ಬಾಲಿ ಉಡಿಯಾಗ ಕೊಡತಾನ
ಬಾಲೀ ನೀ ಉಡಿಯಾಗ ಕೊಡತಾನ ಉಗರಗೊಳ್ಳ ಸೂರ್ಯಾಗ ಮಾರ್ಯಾಗಿ ಸಲಿಸವ್ವ
ಎರಡಂಬು ತಿಂಗಳಿಗೆ ಎರಡೇನು ಬಗಸ್ಯಾಳ ಎರಡೇಳಿವರದ ಎಳಿ ಹುಣಸಿ
ಎರಡೇಲಿ ನೀವರದ ಎಳಿಹುಣಸಿ ಕರಿಯಲ್ಲ ರಾಮನ ಬಯಕೀಲಿ ಬಗಸ್ಯಾಳ
ಮೂರೆಂಬು ತಿಂಗಳಿಗೆ ಮೂರೇನು ಬಗಸ್ಯಾಳ ಮೂಡಲ ದಿಕ್ಕ ಎಳೆಬೆಳಸಿ
ಮೂಡಲ ದಿಕ್ಕ ಎಳೆಬೆಳಸಿ ಕರಿಯಲ್ಲ ರಾಮನ ಬಯಕೀಲಿ ಬಗಸ್ಯಾಳ
ನಾಕಂಬು ತಿಂಗಳಿಗೆ ನಾಕೇನು ಬಗಸ್ಯಾಳ ಕಾಕಿಯ ಹಣ್ಣು ಕಯತುಂಬ
ಕಾಕೀಯ ನೀ ಹಣ್ಣ ಕಯತುಂಬ ಹಿಡಕೊಂಡ ಕರಿಯಲ್ಲ ರಾಮನ ಬಯಕೀಲಿ ಬಗಸ್ಯಾಳ
ಐದೆಂಬು ತಿಂಗಳಿಗೆ ಐದೇನು ಬಗಸ್ಯಾಳ ಕೊಯ್ದ ಮಲ್ಲಿಗೆ ನೆನಿದಂಡಿ
ಕೊಯ್ದ ನೀ ಮಲ್ಲಿಗಿ ನೆನಿದಂಡಿ ಕರಿಯಲ್ಲ ರಾಮನ ಬಯಕೀಲಿ ಮುಡಿದಾಳ
ಆರೆಂಬು ತಿಂಗಳೀಗೆ ಆರೇನು ಬಗಸ್ಯಾಳ ಆರಿದ ಬಾನ ಕೆನಿಮೊಸರು
ಆರೀದ ನೀ ಬಾನ ಕೆನಿಮೊಸರು ಕರಿಯಲ್ಲ ರಾಮನ ಬಯಕೀಲೆ ತಿಂದೆನಂಬುವಳ
ಏಳೆಂಬು ತಿಂಗಳಿಗೆ ಏಳೇನು ಬಗಸ್ಯಾಳ ಹೇಳಿ ನೇಸಿದ ದಡಿಶ್ಯಾಲ
ಹೇಳಿ ನೀ ನೇಸಿದ ದಡಿಶಾಲ ಕರಿಯಲ್ಲ ರಾಮನ ಬಯಕೀಲಿ ಉಡತಾಳ
ಎಂಟೆಂಟು ತಿಂಗಳಿಗೆ ಎಂಟೇನು ಬಗಸ್ಯಾಳ ಕಂಟಲ್ಯಾಲಕ್ಕಿ  ಕೊಡತುಪ್ಪ
ಕಂಟಲ್ಯಾಲಕ್ಕಿ ಕೊಡತುಪ್ಪ ತಗೊಂಡು ತಾಯಿ ಕರಿಯಲ್ಲ ಬರತಾರ
ಒಂಬತ್ತು ತಿಂಗಳಿಗೆ ತುಂಬ್ಯಾವ ವನಜವ್ವ ಸಂದ ಸಂದೆಲ್ಲ ಕಿರಿಬ್ಯಾನಿ
ಸಂದ ನೀ ಸಂದೆಲ್ಲ ಕಿರಿಬ್ಯಾನಿ ಹಿರಿಬ್ಯಾನಿ ತಂಗೆವ್ವ ಈ ಬ್ಯಾನಿ ತಾಳಲಾರೆ
ತಂಗೆವ್ವ ಈ ಬ್ಯಾನಿ ತಾಳಲಾರೆ ಮನಿಯಾಗ ಹೆತ್ತವ್ವ ಇರಬೇಕ ಜಲಮಾಕ
ಹೆತ್ತವ್ವ ಇರಬೇಕ ಮನಿಯಾಗ ಜಲಮಾಕ ಸೂಲಗಿತ್ತೆರನ ಕರಿಹೋಗ
ನೆರಮನಿ ಅವ್ವಗಳ ನೆರಮನಿ ಅಕ್ಕಗಳ ಮನಿಗ್ಯಾರ ಬಂದು ಹೋಗೀರೆ
ಮನಿಗ್ಯಾರ ಬಂದು ಹೋಗೀಕೆ ಅಕ್ಕಗಳ ಯಲ್ಲಮ್ಮ ಬ್ಯಾನಿ ತಿನ್ನುವಳ
ಯಲ್ಲಮ್ಮ ನೀ ಬ್ಯಾನಿ ತಿಂದಾರ ಕರಿಯಲ್ಲ ಕಂದ ಪರಸ್ರಾಮ ಹುಟ್ಟ್ಯಾನ
ವಾರಿಗಿ ಗೆಳೆಯರು ಆಡಾಕ ಕರದಾರ ಹೋಗತೀನಿ ತಾಯಿ ಆಡಾಕ
ಯಾರಾರ ಬಂದಾರ ಯಾರಾರ ತಡಿವ್ಯಾರ ಹೋಗಬೇಡಪ್ಪ ಆಡಾಕ
ಬಿಲ್ಲು ಬಾಣ ಹೆಗಲಿಗೆ ಹಾಕಿ ಮುತ್ತಿನ ಚಂಡ ತಗೊಂಡು ಆಡಾಕ ಹೋದಾನ
ಹತ್ತು ಸಾವಿರ ಹುಡುಗರು ಒತ್ತಟ್ಟಿ ಆದಾವ ಅರಸಾವಿರ ಹುಡುಗರು
ವಾರಿಲಿ ಅದಾವ ರಾಜಬೀದ್ಯಾಗ ರಾಮ ಜಗ್ಗಿ ಹೂಡ್ಯಾನ
ಚಂಡ ಒಗಿರಪ್ಪ ಚಂಡ ಹಿಡೀತಿನಿ ನೀ ಒಗಿಯಪ್ಪ ನಾವು ಹಿಡೀತೀವಿ
ರಾಜಬೀದ್ಯಾಗ ರಾಮ ಜಗ್ಗಿ ಹೂಡ್ಯಾನ ಚಂಡ ಹೊಡದಾನ
ಚಂಡ ಹೊಡವುದರೊಳಗ ಬಾವ್ಯಾಗ ಬಿದ್ದಿತ ರಾಮ್ಹೋಗಿ ಬಾವಿ ಜಿಗಿದಾನ
ರಾಮ ಹೋಗಿ ಬಾವಿ ಜಿಗದಾನ ಆ ಚಂಡ ತಗೆದು ಕಡೇಕ ಒಗದಾನ
ಕಡೇಕ ಒಗಿವಾಗ ಆ ಚಂಡು ತಾ ಹೋಗಿ ರಂಭೇರ ಕೊಡಕ ಬಡದೀತ
ರಂಭೇರ ಕೊಡಕ ಬಡಿದೀತ ರಾಮಣ್ಣ ರಂಭೇರ ಕೊಡವ ಒಡದಾನ
ರಂಭೇರ ಕೊಡವು ಒಡದೀತ ರಾಮಣ್ಣ ತಂದಿದ್ದರೆಷ್ಟು ಉರಿದೀಯ
ಅತಗೊಂತ ಕರಕೊಂತ ಮನಿಗ್ಯಾರ ಹೋದಾನ ರಾಮಣ್ಣ ಬಾಗಲಿಗೆ ನಿಂತಾನ
ಯಾರ ಬಡಿದಾರ ಮಗನ, ಯಾರ ಬೇದಾರ ಮಗನ, ಯಾಕಪ್ಪ ನೀ ಅಳತೀದಿ
ಯಾರೂ ಬಡಿದಿಲ್ಲ ತಾಯಿ ಯಾರೂ ಬೇದಿಲ್ಲ ತಾಯಿ ರಂಭೇರ ಕೊಡವ ಒಡದೀನಿ
ರಂಭೇರ ಕೊಡವ  ಒಡದೀನಿ ಯಲ್ಲಮ್ಮ ರಂಭೇರ ಹೆಣ್ಣಮಕ್ಕಳು ಬೈದಾರ
ರಂಭೇರ ಹೆಣಮಕ್ಕಳು ಬೇದಾರ ಹಡದವ್ವ ತಂದಿಯ ತೋರ ನನಗೀಗ
ಬಾರಪ್ಪ ನನಮಗನ ಗೆಜ್ಜಿ ಕಾಲ ರಾಮಣ್ಣ ಬಾ ನನ್ನ ಮಗನ ಮಲಿ ಉಣ್ಣ
ನಿನ್ಹಾಲ ಉಣ್ಣದ ಇಂದೀಗೆ ಏಳು ದಿನವಾದೆ ನಿನ್ಹಾಲು ನನಗೆ ಇಸವಾದೆ
ಬಾರಪ್ಪ ನನ ಮಗನ ಗೆಜ್ಜಿಕಾಲ ರಾಮಣ್ಣ ಬೆನ್ನೀಲಿ ಹಾಲು ಎಸದಾವ
ಬೆನ್ನಿಲಿ ಎಸದಾರ ಬೇಲ್ಯಾಗ ಚಲ್ಲವ್ವ ನಿನ್ನ ಹಾಲು ನನಗ ಇಸವಾದ
ನಿನ್ಹಾಲು ನನಗ ಇಸವಾದ ತಾಯವ್ವ ತೋರಿ ಕೊಡ ನನ್ನ ಹಡದಪ್ಪನ
ಅರಿಷಿಣ ಹಚ್ಚಿಲ್ಲ ಸರಿಸಿ ನಾ ಕುಂತಿಲ್ಲ ಬೆರಿಸಿ ನಾನವರ ನೆರದಿಲ್ಲ
ಬೆರಸಿ ನೀ ನಾನವರ ನೆರದಿಲ್ಲ ರಾಮಣ್ಣ ಅರಸರ ಗುರುತ ನನಗಿಲ್ಲ
ಗಂಧವ ಹಚ್ಚಿಲ್ಲ ಹೊಂದಿ ನಾ ಕುಂತಿಲ್ಲ ಮಂದಿ ಮಾನವರು ನೆರದಿಲ್ಲ
ಮಂದಿ ನೀ ಮಾನವರು ನೆರದಿಲ್ಲ ರಾಮಣ್ಣ ಗಂಡನ ಗುರುತು ನನಗಿಲ್ಲ
ಗಂಡನು ಇಲ್ಲದಾಕಿ ಗಂಜಿಯ ಸೀರೆ ಯಾಕ ಸಿರಸಂಗಿ ನಾಡ ಬಳಿಯಾಕ
ಸಿರಸಂಗಿ ನಾಡ ಬಳಿಯಾಕ ಕರಿಯಲ್ಲ ತೋರಿ ಕೊಡ ನನ್ನ ತಂದಿಯ
ಹಳ್ಳಕ ಹೋಗಿದ್ದೆ ಹಳಮುಳ್ಳ ತುಳದಿದ್ದೆ ಹಳಸೋಕಿ ನಿನ್ನ ಹಡದಿದ್ದೆ
ಹಳದಾಗ ಇರುವಂತ ಅಗಸನ ತೋರವ್ವ ಅವನಿಗಪ್ಪಂತ ಕರದೇನ
ಗುಡ್ಡಕ ಹೋಗಿದ್ದೆ ಗುಣಕಲ್ಲ ತುಳದಿದ್ದೆ ಗುಣಸೋಕಿ ನಿನ್ನ ಹಡದೇನ
ಗುಡದಾಗ ಇರುವಂತ ಒಡ್ಡನ ತೋರವ್ವ ಅವನಿಗಪ್ಪಂತ ಕರದೇನ
ನಿಂಬಿಯ ವನದಾಗ ಅಡ್ಡಾಡಲು ಹೋಗಿದ್ದೆ ನಿಂಬೆ ಸೋಕಿ ನಿನ್ನ ಹಡದೇನ
ನಿಂಬಿಯ ವನದಾಗ ಅಂಬಿಗನ ತೋರವ್ವ ಅವನಿಗಪ್ಪಂತ ಕರದೇನ
ಬಾಳಿಯ ವನದಾಗ ಅಡ್ಡಾಡಲು ಹೋಗಿದ್ದೆ ಕಾಯಿ ಸೋಕಿ ನಿನ್ನ ಹಡದೇನ
ಬಾಳಿಯ ವನದನ್ನ ಬಾಲನ್ನ ತೋರವ್ವ ಅವನಿಗಪ್ಪಂತ ಕರದೇನ
ಹೂವಿನ ವನದಾಗ ಅಡ್ಡಾಡಲು ಹೋದಾಗ ಹೂ ಸೋಕಿ ನಿನ್ನ ಪಡದೇನಿ
ಹೂವಿನ ವನದನ್ನ ಹುಡುಗನ್ನ ತೋರವ್ವ ಅವನಿಗಪ್ಪಂತ ಕರದೇನ
ಅರಬಿತ್ತು ರಾಮಣ್ಣ ಬರಬಿತ್ತು ರಾಮಣ್ಣ ಬಳವುಲಿಗೆ ಹೋಗ್ಯಾನ ನಿಮತಂದಿ
ಬಳವಲಿಗೆ ಹೋಗ್ಯಾನ ನಿನ ತಂದಿ ರಾಮಣ್ಣ ಯಾವ ಹುಲಿಕರಡಿ ಸಲಿಸ್ಯಾವ
ತಂದೀ ತಿಂದ ಹುಲಿಯು ಕೆಳಗೈತೆ ಮೇಲೈತೆ ಚಮಡ ಬಿಟ್ಟ ರುಂಡ ತರತೇನಿ
ಚೆಂಡಬಿಟ್ಟ ರುಂಡ ತರತೇನೆ ಕರಿಯಲ್ಲ ರುಂಡಕ ಬಳಿಯ ತಗಸೇನಿ
ರುಂಡಕ ಬಳಿಯ ತಗಿಸ್ಯಾನ ರಾಮಣ್ಣ ತಾಯಿ ಸಾಪಳಿ ಕೊಟ್ಟಾಳ
ತಾಯಿ ಸಾಪಳಿಕ ಕೊಟ್ಟಾಳ ಕರಿಯಲ್ಲ ನಿನ್ನ ಶಬ್ದ ಬೇಡ ರಾಮಣ್ಣ.
೩೨. ಬಂಜೆಯ ಕಥನ

ಲಿಂಗಯ್ಯ ಅರಡಿಗೆ ಮಂಗಯ್ಯ ದೀವಟಿಗೆ ರಗುರಾಮ
ಗಂಗಾಧರಂಬೋ ತಾಯಿ ಚಾವುಂಡಿಕಿ ಐಕೊಂಡು ರಗುರಾಮ
ರಂಬಿ ಜವಕ ತಾಯಿ ನಡೆದಾಳ ರಗುರಾಮ || ೧
ಹಸುರೊಂದು ತೊಟ್ಟವಳೆ ಹಸುರೊಂದು ಉಟ್ಟವಳೆ ರಗುರಾಮ
ಹಗಲ ಜೋಗಾಡು ತಾಯಿ ನಡೆದಾಳು ರಗುರಾಮ    ೨
ಬಿಳಿದೊಂದು ಉಟ್ಟವಳೆ ಬಿಳಿದೊಂದು ತೊಟ್ಟವಳೆ ರಗುರಾಮ
ಇರುಳ ಜೋಗಾಡು ತಾಯಿ ನಡೆದಾಳ ರಗುರಾಮ    ೩
ನಾಲ್ಕನೆ ಬಜಾರು ತಿರುಗಾಡಿ ಬರುವಾಗ ರಗುರಾಮ
ಬಜಾರ ಮಂದಿ ಏನನ್ನುತ್ತಾರೆ ರಗುರಾಮ ?            ೪
ಬಂಜಿ ಹೊಂಟಾಳ ಈ ಬಯಲಾಗ ರಗುರಾಮ
ಬಂಜೆಯು ಹೊಂಟಾಳ ಈ ದರಿಯೊಳಗೆ ರಗುರಾಮ
ಬಂಜೆಯ ನೆರಳ ಬೀಳು ಬಾರ‍್ದಂತಾರೆ ರಗುರಾಮ     ೫
 
ವಚನ : ಒಬ್ಬ : ಆದಿಯ ಮಾತಂಗಿ ಜೋಗುಳ ಬಾವಿ ಸತ್ತೆಮ್ಮ ಕೇಳಿದಿರೇನ?
ಇನ್ನೊಬ್ಬ: ಅದೇನಕ್ಕ?
ಒಬ್ಬ : ಅವ್ವ ಏಳಗುಡ್ಡದಲ್ಲಿರುವ ಎಲ್ಲಮ್ಮ ಹೊಂಟಿದಾಳೆ. ಆಕೆ ಕುಟ್ಟುವವರ ಮನೆಗೆ ಕುಟ್ಟಲಿಕ್ಕೆ ಬಂದರೂ ಬಂಜೆ ಬಂದಳೆಂದು ಗಾಬರಿಯಾಗ್ತಾರ. ಮತ್ತೆ ಬೀಸುವವರ ಮನೆಗೆ ಬೀಸಲಿಕ್ಕೆ ಬಂದರೂ ಹಾಂಗನ್ನತಾರ.
ಕುಟ್ಟುವವರ ಮನೆಗೆ ಕುಟ್ಟೋಳು ಹೋದರೆ ರಗುರಾಮ
ಬಂಜೆಯ ನೆರಳು ಬೀಳಬಾರ್ದಂತಾರ ರಗುರಾಮ
ಬಂಜೆ ಹೊಂಟಾಳ ಬಾಗಿಲ ಮುಚ್ಚರೆ ರಗುರಾಮ
ಗೊಡ್ಡಿ ಹೊಂಟವಳೆ ಬಾಗಿಲ ಮುಚ್ಚಾರೇ ರಗುರಾಮ
ಗೊಡ್ಡಿಯ ನೆರಳು ಬೀಳಬಾರ್ದಂತಾರ ರಗುರಾಮ
ಓರಿಗೆ ಬೆಳೆದರೆ ನೀರಿಗೆ ಹೋದಲ್ಲಿ ರಗುರಾಮ
ಬಂಜೆ ಹೊಂಟಾಳ ಈ ಬಯಲೊಳಗೆ ರಗುರಾಮ
ಗೊಡ್ಡಿ ಹೊಂಟಾಳ ನೀವು ಹಾದಿ ಬಿಡದು ರಗುರಾಮ
ಬಂಜೆಯ ನೆರಳು ಮೈಮೇಲೆ ಬೀಳ ಬಾರ್ದೇ ರಗುರಾಮ
ಬಂಜೆಯೆಂಬ ಶಬ್ದ ಕೇಳಲ್ಲೇ ಎಲ್ಲಮ್ಮಾ ರಗುರಾಮ
ದುಃಖ ಮಾಡುತಾ ಕುಂತಳೆಲ್ಲಮ್ಮಾ ರಾಮರಾಮ
ದುಃಖವ ಮಾಡುತ್ತಾ ಕುಂತಾಳೆ ಎಲ್ಲಮ್ಮಾ ರಾಮರಾಮ
ಚಿಂತೆ ಮಾಡುತ್ತೈ ಎದ್ದಾಳೆಲ್ಲಮ್ಮಾ ರಾಮರಾಮ
ಚಿಂತೇನ ಮಾಡುತ್ತಾ ಎದ್ದಾಳೆ ನಡೆದಾಳೆಲ್ಲಮ್ಮಾ ರಾಮರಾಮ
ತನಮನೆಗೆ ತಾನು ಬಂದಾಳೆಲ್ಲಮ್ಮಾ ರಾಮರಾಮ
ಮಾಡಿದ್ದು ಮಟ್ಟಿದ್ದು ಮಡದೊಳಗೆ ಇಟ್ಟವಳೇ ರಗುರಾಮ
ತಂದೆ ಬಳಿಗೆ ತಾ ನಡದಾಳೆ ರಗುರಾಮ
ತಂದೆಯ ಬಳಿಗೆ ನಡದಾಳೆ ಎಲ್ಲಮ್ಮಾ ರಗುರಾಮ
ಹಾಲ್ನ ಸರೋರ ದಾಟಿ ನಡದಾಳ ರಗುರಾಮ
ಕೀರಸಮುದ್ರ ದಾಟ್ಯಾಳೆಲ್ಲಮ್ಮಾ ರಗುರಾಮ
ಕೀರ ಸಮುದ್ರಾನ ದಾಟುತ್ತ ನಡದಾಳ ರಗುರಾಮ
ಸಪ್ತ ಸಮುದ್ರ ದಾಟ್ಯಾಳೆಲ್ಲಮ್ಮಾ ರಗುರಾಮ ೧೦
ಅರಣ್ಯ ಎಲ್ಲಮ್ಮಾ ಯಾರದು ಜೋಡಿಲ್ಲ ರಗುರಾಮ
ಸೂರ್ಯ ಚಂದ್ರರ ಏ ಶಿವ ಜೋಡ ರಗುರಾಮ
ಶಿವನ ಮಗಳು ಶೀಲವಂತೆ ಎಲ್ಲಮ್ಮಾ ರಗುರಾಮ
ಶಿವನ ಬಾಗಲಿಗೆ ಹೋಗಿ ನಿಂತವಳೆ ರಗುರಾಮ
ಆವಾಗ ಶಿವರಾಯ ತಾ ನೋಡಿದ್ದಾನೆ ರಗುರಾಮ
ಎಂದಿಲ್ಲ ಎಲ್ಲಮ್ಮಾ ಇಂದ್ಯಾಕೆ ಬಂದ್ಯವ್ವಾ ರಗುರಾಮ
ಬರ್ಯಾಕೋ ತಾಯೇ ನೀ ಒಳಿಯಾಕೆ ರಾಮರಾಮ
ಬಾರವ್ವ ತಾಯಿ ನೀ ಒಳಿಯಾಕ ಎಲ್ಲಮ್ಮಾ ರಾಮರಾಮ
ಕೂಡಲ್ಹಾಕಿದ್ದೇನವ್ವ ಕರಿಮಣಿ ಚೌಕಿ ರಾಮರಾಮ
ಕೂಡವ್ವ ತಾಯಿ ಮಗಳೆ ಎಲ್ಲಮ್ಮಾ ರಾಮರಾಮ
ಕೂಡಿಲ್ಲಿ ಬಂದಿಲ್ಲ ನಿಂದ್ರಿಲ್ಲಿ ಬಂದಿಲ್ಲ ರಾಮರಾಮ
ನನಗೊಂದು ಫಲವ ನೀ ಕೊಡೋ ಶಿವನೇ ರಾಮರಾಮ
ನಿನಗೊಂದು ಫಲವ ಕೊಡುವಂತೆ ಬೇಡಿದರ ರಾಮರಾಮ
ನಿನಗೆ ಒಂದೂ ಇಲ್ಲೇ ಎಲ್ಲಮ್ಮಾ ರಾಮರಾಂ
ನಿನಗೊಂದು ಫಲ ಇಲ್ಲೆಯೇ ಎಲ್ಲಮ್ಮಾ ರಾಮರಾಮ
ಬಡವ ಬಗ್ಗರಿಗೆ ಕೊಟ್ಟಿದ್ದೆ ಮಗಳೇ ರಾಮರಾಮ
ಸಂಜಲೆ ಹುಟ್ಟಲಿ ಮುಂಜಲೆ ಸಾಯಲಿ ರಾಮರಾಮ
ನನಗೊಂದು ಫಲವ ನೀ ಕೊಡು ಶಿವನೇ ರಾಮರಾಮ ೧೧
ವಚನ : ಒಬ್ಬ : ಆದಿಯ ಮಾತಂಗಿ ಜೋಗುಳ ಬಾಂವಿ ಸತ್ತೆಮ್ಮ ಮೇಲೊಬ್ಬರ ಕರಿಯಮ್ಮ ಕೇಳಿದಿರೇನಕ್ಕ>
ಇನ್ನೊಬ್ಬ : ಅದೇನಮ್ಮ?
ಒಬ್ಬ : ವಾ! ಅದೇನಂತ ಕೇಳಿದರ ’ಏಳುಗುಡ್ಡದಲ್ಲಿರುವ ಎಲ್ಲಮ್ಮನು ನಾವು ಗೊಡ್ಡಿ ಬಂಜೆಯಂತ, ಸಾಕ್ಷಿಸಾಂಬನಲ್ಲಿ ಫಲ ತರಲಿಕ್ಕೆ ನಡೆದಿದ್ದಳಮ್ಮ. ಹೋಗಿ ಕಾಡಿದರೆ ಫಲ ಕೊಡುವವನಮ್ಮ? ಕೊಟ್ಟರೆ ನಮಕಿಂತ ಮೇಲು. ಇಲ್ಲಿದ್ರೆ ನಮಕ್ಕಿಂತ ಕೆಳಗು. ಅವ್ವ ಅವಳು ಫಲ ಪಡೆದುಕೊಂಡು ಬರುವ ಸಮಯದಲ್ಲಿ ಮುಂದಿನ ವಿಚಾರ ಮತ್ತಾದರೂ ಹೇಳುತ್ತೇನೆ ಕೇಳಿ :
ನನಗೊಂದು ಫಲ ನೀ ಕೊಡು ಶಿವನೇ ರಗುರಾಮ
ಕೊಟ್ಟಿರು ಕೊಡುವನೆ ಕೊಡುದು ದೊಡ್ಡದಲ್ಲ ರಗುರಾಮ
ಆ ಮಗ ನಿನಗೇ ದಕ್ಕೋದಿಲ್ಲಮ್ಮಾ ರಗುರಾಮ
ನನ್ನ ಹೊಟ್ಟೇಲಿ ಹುಟ್ಟಿ ನನ್ನಿ ಕೊರಳ ಕೊಯ್ಲಿ ರಗುರಾಮ
ನನಗೊಂದು ಫಲ ಕೊಡು ಶಿವರಾಯ ರಗುರಾಮ
ಕೊಟ್ಟರೆ ಕೊಡ ಕೊಡದಿದ್ರೆ ಬಿಡುತ್ತೇನೆ ರಗುರಾಮ
ನನಗೊಂದು ಫಲ ನೀ ಕೊಡು ಶಿವನೇ ರಗುರಾಮ
ಬಂಜೆಯಪವಾದ ನೀ ತೆಗೆ ಶಿವನೇ ರಗುರಾಮ        ೧೨
ಬಾಳೆಯ ಬನದಲ್ಲಿ ಬಂದನೆ ಶಿವರಾಯ ರಗುರಾಮ
ಬಾಳೆಯ ಗೊಲ್ಲ ತಾ ಕೊಯ್ದೊಯ್ದಾನೆ ರಗುರಾಮ
ಬಾಳೆಹಣ್ಣ ತಂದು ಸೀಳಿ ಮಂತ್ರ ಓದಿದ ರಗುರಾಮ
ಬಾಲಿಯೆಲ್ಲಮ್ಮನ ಉಡಿಯ ತುಂಬ್ಯಾನ ರಗುರಾಮ    ೧೩
ನಿಂಬೆಯ ಬನದಲ್ಲಿ ಬಂದಾನ ಶಿವರಾಯ ರಗುರಾಮ
ನಿಂಬೆಯ ಗೊಲ್ಲ ತಾ ಕಡದಾನ ರಗುರಾಮ
ನಿಂಬೆಹಣ್ಣ ತಂದು ತುಂಬ ಮಂತ್ರ ಓದಿದ ರಗುರಾಮ
ರಂಬಿಯೆಲ್ಲಮ್ಮನ ಉಡಿಯ ತುಂಬ್ಯಾನೆ ರಗುರಾಮ    ೧೪
ಉತ್ತತ್ತಿ ಬನದಲ್ಲಿ ಬಂದನೆ ಶಿವರಾಯ ರಗುರಾಮ
ಉತ್ತತ್ತಿ ಗೊಲ್ಲ ತಾ ಕೊಯ್ದೊಯ್ದಾನೆ ರಗುರಾಮ
ಮಿತ್ರಿ ಎಲ್ಲಮ್ಮನ ಉಡಿಯ ತುಂಬ್ಯಾನ ರಗುರಾಮ    ೧೫
ಕರುಣಿಯ ಬನದಲ್ಲಿ ಬಂದವ್ನೆ ಶಿವರಾಯ ರಗುರಾಮ
ಕರುಣಿಯ ಗೊಲ್ಲ ಕಡದಾನೆ ಶಿವರಾಯ ರಗುರಾಮ
ಕನ್ನಿ ಎಲ್ಲಮ್ಮನ ಉಡಿಯ ತುಂಬ್ಯಾನ ರಗುರಾಮ
ಕನ್ನಿ ಎಲ್ಲಮ್ಮನ ಉಡಿಯ ತುಂಬ್ಯಾನ ಶಿವರಾಯ ರಗುರಾಮ
ಕೊಟ್ಟಿದೆ ಹೋಗೆಲಗೆ ಮಗಳೇ ಎಲ್ಲಮ್ಮಾ ರಗುರಾಮ            ೧೬
ಕೊಟ್ಟಿದ ಹೋಗಂದ್ರೆ ಕರೆಯಂಗ ತಿಳಿಯಲು ರಗುರಾಮ
ಕವಡೆಯ ಸರ ಮುಟ್ಟಿ ಹಡದಯ್ಯ ರಗುರಾಮ
ಶುಕ್ರಾರ ದಿನದಲಿ ಮನೆಮಾರ ಸಾರಸಮ್ಮಾ ರಗುರಾಮ
ನಾನೆ ಕೊಟ್ಟಿದ್ದ ಫಲ ಸಲ್ಲುಸ್ಯೆಲ್ಲಮ್ಮಾ ರಗುರಾಮ
ಕೊಟ್ಟೀನಿ ಹೋಗಂತ ಎಲ್ಲಮ್ಮಾಗ್ಹೇಳೀನಿ ರಗುರಾಮ
ಹಿಂದಕ್ಕೆ ತಿರುಗಿ ಹೊಂಟಾಳೆಲ್ಲಮ್ಮಾ ರಗುರಾಮ
ಸಪ್ತ ಸಮುದೂರ ದಾಟಿ ನಡದಾಳೆ ರಗುರಾಮ
ಸಪ್ತ ಸಮುದರ ದಾಟ್ಯಾಳ ನಡದಾಳೆ ರಗುರಾಮ
ಕೀರ ಸಮುದೂರ ದಾಟಿ ನಡದಾಳ ರಗುರಾಮ        ೧೭
ಕೀರ ಸಮುದೂರ ದಾಟುತ ನಡೆದಾಳೆಲ್ಲಮ್ಮಾ ರಗುರಾಮ
ಹಾಲ ಸಮುದ್ರ ದಾಟ್ಯಾಳೆಲ್ಲಮ್ಮಾ ರಗುರಾಮ
ಹಾಲ ಸಮುದ್ರ ದಾಟಿ ಹೊಂಟಾಳ ರಗುರಾಮ
ತನಮನೆಗೆ ಬಂದಾಳೆಲ್ಲಮ್ಮಾ ರಗುರಾಮ
ಶುಕ್ರಾರ ದಿನದಲಿ ಮನೆಮಾರು ಸಾರಸ್ಯಾಳೆ ರಗುರಾಮ
ತಾಯಿ ಒಂದ್ಹೊತ್ತ ತಾ ಉಳುದಾಳೆ ರಗುರಾಮ
ತಾಯಿ ಒಂದ್ಹೊತ್ತ ಉಳಿದಾಳೆಲ್ಲಮ್ಮಾ ರಗುರಾಮ
ತಂದೆ ಕೊಟ್ಟಿದ್ದ ಫಲ ಸಲುಸ್ಯಾಳೆಲ್ಲಮ್ಮಾ ರಗುರಾಮ
ಶಿವನೇ ಕೊಟ್ಟಿದ್ದ ಫಲ ಸಲುಸ್ಯಾಳೆಲ್ಲಮ್ಮಾ ರಗುರಾಮ
ಹೊಟ್ಟಿ ರಾಮಣ್ಣ ಮಾಡಿದ್ದಾನೇನೇ ರಗುರಾಮ                   ೧೮
ಒಂದು ದಿನಂಬೋದು ಒಂದು ತಿಂಗಳವಾಗಿ ರಗುರಾಮ
ಒಂದರದೊಳಗೆ ಏನ ಬಗಿಸ್ಯಾಳೆ ರಗುರಾಮ?
ಒಂದರದೊಳಗೆ ಏನೇನ ಬಗಿಸ್ಯಾಳೆ ರಗುರಾಮ
ಒಂದೆಳಿ ಉಡಿಯ ಏ ಏಳಿ ಮಾವೇ ರಗುರಾಮ        ೧೯
ಎರಡು ದಿನಂಬೋದು ಎರಡು ತಿಂಗಳವಾಗಿ ರಗುರಾಮ
ಎರಡು ತಿಂಗಳದೊಳಗೇ ಏನ ಬಗಿಸ್ಯಾಳೆ ರಗುರಾಮ
ಎರಡರದೊಳಗೆ ಏನೇನ ಬಗಸ್ಯಾಳೆ ರಗುರಾಮ
ಕಡ್ಡಿಯ ಬಳೆಯ ಏ ಕೈಯ ತುಂಬ ರಗುರಾಮ
ಮೂರುದಿನಂಬೋದು ಮೂರ ತಿಂಗಳವಾಗಿ ರಗುರಾಮ          ೨೦
ಮೂರು ತಿಂಗಳದೊಳಗೆ ಏನ ಬಗಿಸ್ಯಾಳೆ ರಗುರಾಮ?
ಮೂರರದೊಳಗೆ ಏನೇನ ಬಗಿಸ್ಯಾಳೆ ರಗುರಾಮ?
ಮೂಡಲ್ದಾಗ್ಹರಿವ ಏ ತಿಳಿ ನೀರೇ ರಗುರಾಮ            ೨೧
ನಾಲ್ಕು ದಿನಂಬೋದು ನಾಲ್ಕು ತಿಂಗಳವಾಗಿ ರಗುರಾಮ
ನಾಲ್ಕರದೊಳಗೆ ಏನ ಬಗಸ್ಯಾಳೆ ರಗುರಾಮ
ನಾಲ್ಕರದೊಳಗೆ ಏನೇನ ಬಗಿಸ್ಯಾಳೆ ರಗುರಾಮ?
ಕಾಕಿಯ ಹಣ್ಣ ಏ ಕೈಯ ತುಂಬಾ ರಗುರಾಮ ೨೨
ಐದ ದಿನಂಬೋದು ಐದು ತಿಂಗಳವಾಗಿ ರಗುರಾಮ
ಐದರದೊಳಗೆ ಏನ ಬಗಸ್ಯಾಳೆ ರಗುರಾಮ?
ಐದರದೊಳಗೆ ಏನೇನ ಬಗಸ್ಯಾಳೆ ರಗುರಾಮ?
ಕೊಯ್ದ ಮಲ್ಲಿಗೆ ಏ ನನೆ ದಂಡೆ ರಗುರಾಮ             ೨೩
ಆರದಿನಂಬೋದು ಆರು ತಿಂಗಳವಾಗಿ ರಗುರಾಮ
ಆರರದೊಳಗೆ ಏನು ಬಗಿಸ್ಯಾಳೆ ರಗುರಾಮ?
ಆರರದೊಳಗೆ ಏನೇನ ಬಗಿಸ್ಯಾಳೆ ರಗುರಾಮ?
ಆರಕ್ಕಿನ ಬಾನ ಏ ಕೆನೆ ಮೊಸರೇ ರಗುರಾಮ         ೨೪
ಏಳುದಿನಂಬೋದು ಏಳು ತಿಂಗಳವಾಗಿ ರಗುರಾಮ
ಏಳರದೊಳಗೆ ಏನ ಬಗಸ್ಯಾಳೆ ರಗುರಾಮ?
ಏಳರದೊಳಗೆ ಏನೇನ ಬಗಸ್ಯಾಳೆ ರಗುರಾಮ?
ಏಳಕ್ಕೆ ಪತ್ತಲ ಏ ಹಸುರ ಕುಪ್ಸ ರಗುರಾಮ   ೨೫
ಎಂಟು ದಿನಂಬೋದು ಎಂಟು ತಿಂಗಳವಾಗಿ ರಗುರಾಮ
ಎಂಟರದೊಳಗೆ ಏನ ಬಗಸ್ಯಾಳ ರಗುರಾಮ?
ಎಂಟರದೊಳಗೆ ಏನೇನ ಬಗಸ್ಯಾಳೆ ರಗುರಾಮ?
ಕಂಟ್ಯಲರಕ್ಕಿ ಏ ಕೊಡ ತುಪ್ಪ ರಗುರಾಮ     ೨೬
ಒಂಬತ್ತು ತಿಂಗಳಿಗೆ ತುಂಬ್ಯಾವೋ ನವಮಾಸ ರಗುರಾಮ
ಸಂದ ಸಂದೆಲ್ಲಾ ಏಸವ್ವ ಬ್ಯಾನೀ ರಗುರಾಮ
ತಾಸೊತ್ತು ಶಿವನೆ ತಾಳೊಲ್ದು ವನ ಜೀವ ರಗುರಾಮ
ತಾಯಮ್ಮ ಹಾಳೇನೋ ಏ ಜಲುಮಕ್ಕೆ ರಗುರಾಮ
ತಾಯಮ್ಮ ಹಾಳೇನೋ ಏ ಜಲುಮಕ್ಕೆ ಕೊರಳೇನೋ ರಗುರಾಮ
ತಾಯ ಕೀಲ ಏ ಸಡಲಾತ ರಗುರಾಮ
ಒತ್ತ ಒತ್ತಿಗೆ ಬ್ಯಾನಿ ಕತ್ತಲ ಕಡದಂಗ ರಗುರಾಮ
ಅತ್ತ್ಯೆಮ್ಮಳೇನವ್ವ ಈ ಜಲುಮಕ್ಕೆ ರಗುರಾಮ
ಅತ್ತ್ಯೆಮ್ಮ ಹಾಳೆಲ್ಲ ಜಲುಮಕೆ ಒದಗ್ಯಾರ ರಗುರಾಮ   ೨೮
ನತ್ತಿನ ಕೀಲಿ ಏ ಸಡಿಲಾತ ರಗುರಾಮ
ಸೂಲಗಿತ್ತಿ ಬಂದಾಳೆ ಬಾಗಿಲಾಗಿಳಿದಾಳೆ ರಗುರಾಮ
ಬಾರವ್ವ ತಾಯಿ ನೀ ಒಳಿಯಕ್ಕೆ ರಗುರಾಮ
ಬೆಳ್ಳೀಯ ಬಟ್ಟಲ್ದಾಗೆ ಒಳ್ಳೆಣ್ಣೆ ಇಟ್ಕೊಂಡು ರಗುರಾಮ
ನಾರೀ ಹೊಟ್ಟೆ ಮ್ಯಾಲೇ ದಾರೀ ಬಿಟ್ಟವಳೇ ರಗುರಾಮ
ನಾರೀ ಹೊಟ್ಟೆ ಮ್ಯಾಲೇ ದಾರೀಯ ಬಿಟ್ಟಾಳೇ ರಗುರಾಮ
ಹೊಟ್ಟೆಲಿ ರಾಮಣ್ಣ ಮಾತಾಡುತ್ತಾನೆ ರಗುರಾಮ       ೨೯
ಹೊಟ್ಟಿಲಿ ರಾಮಣ್ಣ ಮಾತಾಡಿ ಕೇಳ್ತಾನೆ ರಗುರಾಮ
ಎಲ್ಲಿಂದ ಬರಲಿ ಏ ಹಡದವ್ವ ರಗುರಾಮ?
ಎಲ್ಲಿಂದ ಬರಲೆಂತ ಕೇಳಿದ ಮಗರಾಮ ರಗುರಾಮ    ೩೦
ಮರುತ್ಯ ಬಂದಂಗೆ ನೀ ಬಾರೋ ಮಗರಾಮ ರಗುರಾಮ
ಮರುತ್ಯ ಬಂದಂಗೆ ನಾ ಹೊರಬಂದರೆ ರಗುರಾಮ
ಮೈಲಿಗಂತಾರಲ್ಲ ಏ ಜನದಾಗ ರಗುರಾಮ
ಮೈಲಿಗೆ ನನ್ನಗೆ ಅಂತಾರ ಹಡೆದವ್ವ ರಗುರಾಮ
ಮತ್ತೆಲ್ಲಿ ಬರಲಿ ಏ ಹಡದವ್ವ ರಗುರಾಮ
ಮತ್ತೆಲ್ಲಿ ಬರಲೆಂತ ಕೇಳಿದ ಮಗರಾಮ ರಗುರಾಮ
ಬೆನ್ನಿಂದೆ ಬಾರೋ ಮಗನೇ ರಾಮಣ್ಣ ರಗುರಾಮ
ಬೆನ್ನಿಂದೆ ಬಂದರೆ ಬೆನ್ನಾಬಡಕಂತಾರ ರಗುರಾಮ
ಮತ್ತೆಲ್ಲಿ ಬರಲಿ ಏ ಹಡೆದವ್ವಾ ರಗುರಾಮ?
ಮತ್ತೆಲ್ಲಿ ಬರಲೆಂದು ಕೇಳಿದ ಮಗರಾಮ ರಗುರಾಮ   ೩೧
ಕಿವಿಲಿಂದ ಬಾರೋ ಮಗನೇ ರಾಮಣ್ಣ ರಗುರಾಮ
ಕಿವಿಲಿಂದ ಬಂದರೆ ಕಿವುಡನು ಅನ್ನುತಾರೆ ರಗುರಾಮ
ಮತ್ತೆಲ್ಲಿ ಬರಲಿ ಏ ಹಡೆದವ್ವಾ ರಗುರಾಮ?
ಮುತ್ತಿನ ಸೆರಗ ಹರಿದು ನುಂಗವ್ವ ರಗುರಾಮ          ೩೨
ಮುತ್ತಿನ ಸೆರಗ ಹರದ ನುಂಗ್ಯಾಳೆ ರಗುರಾಮ
ಮುತ್ತಿನ ಸೆರಗನ್ನ ಹರಿಯುತ್ತ ನುಂಗ್ಯಾಳೆ ರಗುರಾಮ
ಹೊಟ್ಟ್ಯಾಗ ರಾಮಣ್ಣ ಚಡ್ಡಿ ಉಡುತಾನೆ ರಗುರಾಮ
ಹೊಟ್ಟ್ಯಾಗ ರಾಮಣ್ಣ ಚಡ್ಡಿಯ ಉಡುತಾನೆ ರಗುರಾಮ ೩೩
ಬಲದ ಬುಜದಿಂದ ಸಿಡಿದ ರಾಮಣ್ಣ ರಗುರಾಮ
ಹುಟ್ಟಿದ ಏಳ ದಿವಸ ಅಂಗಿಯ ತೊಡವಲ್ಲ ರಗುರಾಮ
ಬಿಲ್ಲು ಬಾಣವನ ಹೆಗಲಿಗೆ ರಗುರಾಮ
ಬಿಲ್ಲುಬಾಣಗಳ ಹೆಗಲಿಗೆ ಹಾಕ್ಕೊಂಡು ರಗುರಾಮ
ನಾರೇರ ಕೊಡಕ ಎಸದಾಜನ ರಗುರಾಮ    ೩೪
ನಾರೇರ ಕೊಡಕೆ ಬಡಿದ ಮುತ್ತಿನ ಚಂಡ ರಗುರಾಮ
ಚಂಡ ಬಡದಾಗ ಕೊಡ ಒಡದದೇ ರಗುರಾಮ
ಚೆಂಡನ ಗಡದರೆ ಕೊಡನ ಒಡೆದರೆ ರಗುರಾಮ
ಕಾಲಿನ ಕೆಳಗ ಬಿದ್ದದೆ ಚೆಂಡ ರಗುರಾಮ      ೩೫
ಕಾಲಿನ ಕೆಳಗ ಬಿದ್ದದೆ ಏ ಚೆಂಡ ರಗುರಾಮ
ನೀರಿನ ಬಾಲ್ಯರು ರಾಮಣ್ಣಗೆ ಬೈತಾರೆ ರಗುರಾಮ
ನನ್ನಂತ ಅಕ್ಕತಂಗ್ಯಾರು ನಿನಗಿಲ್ಲೇನೋ ರಾಮಣ್ಣ ರಗುರಾಮ?
ನನ್ನಂತ ಅಕ್ಕತಂಗ್ಯಾರು ನಿನಗಿಲ್ಲೇನೋ ರಾಮಣ್ಣ ರಗುರಾಮ?
ನನ್ನಂತ ಅಣ್ಣತಮ್ಮಂದ್ರು ನಿನಗಿಲ್ಲೇನೋ ರಗುರಾಮ?
ಊರಿಲ್ಲ ಉಡಿಗೆಟ್ಟ ಕೇರಿಲ್ದ ಪಡಿಗೆಟ್ಟ ರಗುರಾಮ?
ತಂದಿದ್ದರೆಷ್ಟು ಮೆರೆದಾನೋ ರಾಮಣ್ದ ರಗುರಾಮ?
ಅಪ್ಪಿದ್ದರೆಷ್ಟು ಉರುದಾನೆ ರಾಮಣ್ಣ ರಗುರಾಮ?
ಹಾದರಕೆ ನೀನು ಹುಟ್ಟಿದಲ್ಲೋ ರಾಮ ರಗುರಾಮ?
ಹಾದರಂಬ ಸಬುದ ಕೇಳ್ಯಾನೆ ರಾಮಣ್ಣ ರಗುರಾಮ
ದುಃಖ ಮಾಡುತ್ತ ಕುಂತ ರಾಮಣ್ಣ ರಗುರಾಮ
ಚಿಂತೆ ಮಾಡುತ್ತ  ಎದ್ದ ರಾಮಣ್ಣ ರಗುರಾಮ
ಚಿಂತನೆ ಮಾಡುತ್ತ ಎದ್ದ ನಡುದಾನೆ ರಾಮಣ್ಣ ರಗುರಾಮ
ಏಳ ಕೊಳ್ಳದ ದಾರಿ ಹಿಡುದಾನೆ ರಾಮಣ್ಣ ರಗುರಾಮ
ಬಿರಿಬಿರಿ ಹೋಗ್ಯಾನೆ ಬಿಲ್ಲುಬಾಣ ಒಗದಾನೆ ರಗುರಾಮ
ತಾಯಿ ಪಾದಕ್ಕೊಂದನೆರಗ್ಯಾನೇ ರಗುರಾಮ                    ೩೬
ಯಾಕ್ಯಾಕೋ ಮಗರಾಮ ಮಾರಿ ಬಾಡ್ಯಾವ ಸಣ್ಣ ರಗುರಾಮ?
ಬಾಯಾಗ ನಿಳಿಯ ಬೆವತಾವು ಮಗನೇ ರಗುರಾಮ?
ಯಾರೇನೆಂದಾರೊ ನನ್ನಾಗೆ ಏಳೋ ರಗುರಾಮ
ಯಾರರ ಹೊಡದಾರ ನನ್ನಾಗೆ ಏಳೋ ರಗುರಾಮ
ಹೊಡಿಲ್ಯಾಕೆ ಬಡಿಲ್ಯಾಕೆ ಬಡವರ ಮಗನೇನೋ ರಗುರಾಮ
ಕಲ್ಲಗುಡ್ಡದ ಕರುಣೆಯ ಮಗನೇ ರಗುರಾಮ
ಬಡಿವವರ್ಯಾರೇ ಈ ಹಡದವ್ವ ರಗುರಾಮ?
ತಂದೆ ಎಲ್ಹ್ಯಾನ ನೀ ಮೊದಲ್ಹೇಳೇ ರಗುರಾಮ        ೩೭
ತಂದೆ ಎಲ್ಹ್ಯಾನೇ ಏ ಮೊದಲ್ಹೇಳೇ ರಗುರಾಮ?
ನನಗ ಗಂಡನಿಲ್ಲ ನಿನಗ ತಂದೆಯಿಲ್ಲ ರಗುರಾಮ
ತಂದೆಯಿಲ್ಲದ ಕಂಡ ಹುಟ್ಟಿದಲ್ಲೊ ಮಗನೇ ರಗುರಾಮ
ತಂದೆಯಿಲ್ಲದ ಕಂದ ಹುಟ್ಟಿದಲ್ಲೋ ಮಗ ರಗುರಾಮ
ಎಲ್ಲಿಂದ ತರಲಿ ಹಡದವನ ರಗುರಾಮ?
ಹೇ ಭೂಮಿ ಬೀಜಕೆ ಜೋಡು ನಿನಗ್ಯಾಂಗೆ ಜೋಡಿಲ್ಲ ರಗುರಾಮ?
ಗಂಡಿಲ್ದೆಂಗೆ ನನ್ನನ ಹಡೆದವಳೇ ರಗುರಾಮ?                    ೩೮
ಜೋಡಿಲ್ದೇನ ನನಗ್ಯಾಂಗ ಹಡದೀ ರಗುರಾಮ?
ಗಡಗಡ ಗದ್ದಣಿಸಿ ಕೋಲಮಿಂಚು ಹೊಡೆದಂಗೆ ರಗುರಾಮ
ಮೋಡಿಲ್ದೆ ಮಳೆ ಬೀಳ್ವುದೇನು ರಗುರಾಮ?
ಗಂಡಿಲ್ದೆಂಗೆ ನನ್ನನ ಹಡೆದವಳೇ ರಗುರಾಮ?                    ೩೯
ಕೂರಿಕುಂಟಿಗೆ ಜೋಡಿ ನಿನಗ್ಯಾಂಗ ಜೋಡಿಲ್ಲ ರಗುರಾಮ?
ಹಕ್ಕಿಪಕ್ಕಿಗೆ ಜೋಡು ನಿನಗ್ಯಾಂಗ ಜೋಡಿಲ್ಲ ರಗುರಾಮ?
ಜೋಡಿಲ್ದೆ ನನ್ನನ್ಯಾಂಗ ಹಡೆದವಳೇ ರಗುರಾಮ?      ೪೦
ಬೀಜಿಲ್ದ ಬೆಳೆಹ್ಯಾಂಗೆ ಬೆಳೆಯುವುದು ರಗುರಾಮ?
ಮೋಡಿಲ್ಲ ಮಳೆಹ್ಯಾಂಗೆ ಬೀಳುವುದು ರಗುರಾಮ?
ನನ್ನ ಹಡದಂಗೆ ಇನ್ನೊಂದು ಹಡಿತಾಯಿ ತಂಗಿ ತಮ್ಮಿದ್ರ ನಾ ಕರದೇನು ರಗುರಾಮ
ಇನ್ನೊಂದು ಹಡಿಲೇಕೆ ಮುಂದೊಂದು ಹಡಿಲೇಕೆ ರಗುರಾಮ
ಹುಲ್ಲು ಬೀಜವೇನೋ ಹುಟ್ಟಲಿಕ್ಕೆ ಮಗನೇ ರಗುರಾಮ?
ಮದಗಡ್ಡಿಯೇನೋ ಓಗರ್ಲಿಕ್ಕೆ ಮಗನೇ ರಗುರಾಮ?
ಹಡದವ್ವ ಅಗಮಾಲಿ ಹಡದವ್ವ ದಿಗಮಾಲಿ ರಗುರಾಮ
ದತ್ತುಲ ರಂಡಿ ದಗಬಾಜಿ ರಗುರಾಮ          ೪೧
ನನ್ನ ಹಾಲ ಬಂದು ಬೆನ್ನೆಲ್ಲ ಬಿಗುದಾವೆ ರಗುರಾಮ
ಆಡಿ ಆಡಿ ಬಂದು ಕುಡಿ ಬಾರೋ ಮಗನೇ ರಗುರಾಮ
ಹಾದರಗಿತ್ತಿ ಹಾಲು ಹಾದಿಗೆ ಚೆಲ್ಲವ್ವ ರಗುರಾಮ
ನಾಯಿ ಬೆಕ್ಕಿಗೆ ನೀ ಸಲ್ಲಿಸವ್ವ ರಗುರಾಮ     ೪೨
ಬಟ್ಟಿನೊಟ್ಟ ಕೂಸಿಗೆ ಒಟ್ಟಿಮ್ಯಾಲ ಕಟ್ಟಿಕೊಂಡು ರಗುರಾಮ
ಸಿದ್ಧರ ಮನೆಯಾಗೆ ದುಡಿದೀನಿ ಮಗನೇ ರಗುರಾಮ
ಸಿದ್ಧರ ಮನೆಯಾಗೆ ಕುಟ್ಟಿದೆ ಬೀಸಿದೆ ರಗುರಾಮ
ನಿನಗಾಗಿ ದುಡಿದೇನೆ ಏ ಎನ್ನ ಮಗನೇ ರಗುರಾಮ
ನಿನಗಾಗಿ ಕುಟ್ಟಿದೆ ನಿನಗಾಗಿ ಬೀಸಿದೆ ರಗುರಾಮ
ಸಿದ್ಧ ಸಿದ್ಧರನ್ನೆಲ್ಲ ಗುದ್ದನೆ ಹೊಗಿಸಿದಿ ರಗುರಾಮ
ಮೇಲಣ ಗುಂಡ ನಾ ಜೋಡಿಸಿದೆ ಮಗನೇ ರಗುರಾಮ                    ೪೩
ಜೋಗಿಯ ಮಗಳಲ್ಲ ಜಂಗಮರ ಮಗಳಲ್ಲ ರಗುರಾಮ
ಜಡೆಶಂಕರನ ಮಗಳಲ್ಲ ರಗುರಾಮ
ತಾಯಿಯೇ ಪಾರ್ವತಿ ತಂದೆಯೇ ಶಿವರಾದರು ರಗುರಾಮ
ಶಿವನ ಗದ್ದಿಗೆ ತಿಳಿದು ಬಂದೇನ ರಗುರಾಮ
ಆ ಕಲ್ಲ ಈ ಕಲ್ಲ ಮೇಲೆ ಪರ್ವತ ಕಲ್ಲ ರಗುರಾಮ
ಪಚ್ಚೇದ ಕಲ್ಲ ಶಿರಮೂಲಿ ರಗುರಾಮ
ಕೊರವಂಜಿ ದಾನ ಕೊಟ್ಟಳು ಮಗನೇ ರಗುರಾಮ      ೪೪
ಕೊರವ ನಮ್ಮಪ್ಪನೇ ಕೊರವಿ ನಮ್ಮವ್ವನೇ ರಗುರಾಮ?
ಕೊರವನ್ನ ತೋರವ್ವ ಏ ಸಬೇದಾಗ ರಗುರಾಮ
ಕೊರವನ್ನ ಏ ಸಾರ ಕೊರವಪ್ಪ ಕರಿಯೆಲ್ಲ ರಗುರಾಮ
ಕೊರವಪ್ಪನೆಂದು ನಾ ಕರಿದೀನೀ ರಗುರಾಮ ೪೫
ತಂದೆ ಎಲ್ಲೆಂದು ಕೇಳಿದೆ ರಾಮಣ್ಣ ರಗುರಾಮ
ನಿನ್ನ ತಂದೆಗೆ ಕಳ್ಳರೊಯ್ದರೋ ರಗುರಾಮ
ನಮ್ಮ ತಂದೆಗೆ ಕಳ್ಳರೊಯ್ದರೇ ರಗುರಾಮ?
ಕಳ್ಳರೊಯ್ದ ಹಾದಿ ತೋರಿಸು ಹಡದವ್ವ ರಗುರಾಮ
ನಿನ್ನ ತಂದೆಗೊಯ್ದ ಕಳ್ಳರು ಗಾರೆನೊಳಗೆ ಬಿದ್ದಿದ್ದಾರೆ ರಗುರಾಮ
ಹಾದಿಯ ಮಾತಂಗಿ ಜೋಗುಳ ಬಾವಿ ಸತ್ತೆವ್ವ ರಗುರಾಮ
ಕೇಳೇ ರಾಮಯ್ಯನ ಜೋಗಳವ ರಗುರಾಮ           ೪೬
ನನ್ನ ಹಾಲ ಬಂದು ಬೆನ್ನೆಲ್ಲ ಬಿಗುದಾವೆ ರಗುರಾಮ
ಆಡಿ ಆಡಿ ಬಂದು ಕುಡಿ ಬಾರೊ ಮಗನೆ ರಗುರಾಮ
ಹಾದರಗಿತ್ತಿ ಹಾಲು ಹಾದಿಗಿ ಚೆಲ್ಲವ್ವ ರಗುರಾಮ
ನಾಯಿ ಬೆಕ್ಕೀಗೇ ನೀ ಸಲ್ಲಿಸವ್ವ ರಗುರಾಮ
ನನ್ನ ಹೊಟ್ಟ್ಯಾಗ ಹುಟ್ಟಿ ತಾಯಿಗೆ ಬಯ್ದರೆ ರಗುರಾಮ
ಉಸಿರು ಹತ್ತ್ಯಾವ ನಿನಗೆ ರಗುರಾಮ
ರಾಮ ನಡೆಯಲಿಲ್ಲ ಬೇವ ಕುಡಿಯಲಿಲ್ಲ ರಗುರಾಮ
ಹುಟ್ಟ ಬಂಜ್ಯಾಗಿ ನಾನಿರಲಿಲ್ಲ ರಗುರಾಮ
ತಂದೆ ಹೇಳಿದ ಮಾತು ಒಂದೂ ನೀ ಕೇಳಲಿಲ್ಲ ರಗುರಾಮ
ಮಲೆ ಒತ್ತಿ ರಾಮನ ಕೊಲ್ಲಲಿಲ್ಲ ರಗುರಾಮ
ಕೈದ ಮಳದಾಗೊಯ್ದು ಚೆಲ್ಲಲಿಲ್ಲ ರಗುರಾಮ
ಹೊಟ್ಟೆಲಿ ಹುಟ್ಟಿದ ವೈರಿ ಬೆನ್ನಲ್ಲಿ ಬಿದ್ದಿದ ವೈರಿ ರಗುರಾಮ
ನನಗೊಬ್ಬ ವೈರ್ಯವ್ವ ಮಗರಾಮ ರಗುರಾಮ
ಬಾರಪ್ಪ ಬಾ ನನ್ನ ಗೆಜ್ಜೆ ಕಾಲ ರಾಮಣ್ಣ ರಗುರಾಮ
ಬಾ ನನ್ನ ಮಗನೇ ಈ ಮಲಿ ಉಣ್ಣೊ ರಗುರಾಮ       ೪೭
ತಂದೆ ಎಲ್ಯಾನ ಕೇಳಿದೆ ಮಗರಾಮ ರಗುರಾಮ
ನಿನ್ನ ತಂದೆಗೆ ಹುಲಿಯಾನ ತಿಂದ್ಯಾರೇ ರಗುರಾಮ
ನಮ್ಮ ತಂದೆಗೆ ಹುಲಿಯನ ತಿಂದ್ಯಾರೇ ರಗುರಾಮ
ತಿಂದಿದ ಹುಲಿಯನ್ನು ತೋರಿಸ ಹಡದವ್ವಾ ರಗುರಾಮ
ತಿಂದಿದ ಹುಲಿಯನ ತೋರಿಸಲಿಕ್ಕ ಮಗರಾಮ ರಗುರಾಮ
ಹುಲಿಯ ನುಂಗ್ಯದ ಗಟ್ಟಕೆ ಸೇರಿದೆ ರಗುರಾಮ
ನಮ್ಮ ತಂದೆಯ ತಿಂದ ಹುಲಿ ಗಟ್ಟಾದರು ಸೇರಿದ್ರೆ ರಗುರಾಮ
ಗಟ್ಟದ ಹಾದಿ ತೋರಿಸು ಹಡದವ್ವ ರಗುರಾಮ
ಗಟ್ಟದ ಹಾದಿಗೆ ತೋರಿಸಲಿಕ್ಕೆ ಮಗರಾಮ ರಗುರಾಮ
ಹುಲಿಯ ಬಾಯಾಗ ಸುತ್ತು ಹೋಗ್ಯಾರ ರಗುರಾಮ    ೪೮
ಗಟ್ಟದ ದಾರಿನೇ ತೋರಿಸೆಂದೇಳ್ದವನೇ ರಗುರಾಮ
ಮುತ್ತಿನ ಬಾಣನ ಹೆಗಲಿಗ್ಹಾಕ್ಯವನೆ ರಗುರಾಮ
ಮುತ್ತಿನ ಬಾಣನ ಹೆಗಲಿಗೆ ಹಾಕ್ಯಾನೆ ರಗುರಾಮ
ಗಟ್ಟದ ದಾರಿ ಹಿಡಿದವನೇ ರಾಮಣ್ಣ ರಗುರಾಮ
ಗಟ್ಟಿದೊಳಗೋಗಿ ನಿಂತವನೆ ರಾಮಣ್ಣ ರಗುರಾಮ
ಮುತ್ತಿನ ಬಾಣ ಬಿಟ್ಟು ರಾಮಣ್ಣ ರಗುರಾಮ
ಮುತ್ತಿನ ಬಾಣನ ಬಿಟ್ಟನೆ ರಾಮಣ್ಣ ರಗುರಾಮ
ಗಟ್ಟದಾಗ ಹುಲಿಯ ಹೊರೆಯ ಮಾಡ್ಯವನೆ ರಗುರಾಮ
ಗಟ್ಟದಾಗ ಹುಲಿಯನ್ನೇ ಹೊರೆಯ ಮಾಡ್ಯವನೆ ರಗುರಾಮ
ಗೊಳೆಯ ಮಾಡ್ಯಾನೆ ಹೊಡಕೊಂಡು ಬಂದಾನೆ ರಗುರಾಮ
ಹೊಡಕೊಂಡು ತಂದವನೆ ತಾಯಿಯ ಮುಂದೆ ತಂದು ದಾವಣಾಕ್ಯಾನೆ ರಗುರಾಮ
ಏಳವ್ವ ಏ ತಾಯಿ ಒಳಗಿದ್ದಿ ಹೊರಗಿದ್ಯೆ ರಗುರಾಮ
ಬಾರವ್ವ ಏ ತಾಯೀ ನೀ ಹೊರೆಯಲಕ್ಕೆ ಎಲ್ಲಮ್ಮಾ ರಗುರಾಮ
ನಮ್ಮ ತಂದೆ ತಿಂದ ಹುಲಿಯನ ತೋರಿಸು ಹಡದವ್ವ ರಗುರಾಮ         ೪೯
ನಿಮ್ಮ ತಂದೆಯ ತಿಂದ ಹುಲಿಯ ತೋರಿಸಲಿಕ್ಕೆ ರಗುರಾಮ
ಮುದಿಯ ಆಗಿದೆ ಸತ್ತರ ಹೋಗಿದೆ ರಗುರಾಮ
ಮುದಿಯನಾಗಿದ್ರೆ ಸತ್ತಾರ ಹೋಗಿದ್ರೆ ರಗುರಾಮ
ಹುಲಿ ಸತ್ತ ಎಲುವ ತೋರಿಸೆ ಹಡದವ್ವ ರಗುರಾಮ
ಹುಲಿ ಸತ್ತ ಎಲುವ ತೋರಿಸಲಿಕ್ಕೆ ರಗುರಾಮ
ಬೆಂಕಿ ಮಳೆ ಬಂದು ಸುಟ್ಟನೆ ಹೋಗಿದ್ರೆ ರಗುರಾಮ
ಸುಟ್ಟಿದ ಬೂದಿ ತೋರಿಸಲಿಕ್ಕೆ ಮಗರಾಮ ರಗುರಾಮ
ಉತ್ರಿ ಮಳೆ ಬಿದ್ದು ಉಡಗಿ ಹೋಗಿದೆ ರಗುರಾಮ
ಉತ್ರಿಯ ಮಳೆಬಿದ್ದು ಉಡಗಿಯ ಹೋಗಿದ್ರೆ ರಗುರಾಮ
ಉಡಗಿ ಹೋದ ಜಾಗ ತೋರಿಸ ಹಡದವ್ವ ರಗುರಾಮ
ಉಡಗಿ ಹೋದ ಜಾಗ ತೋರಿಸಲಿಕ್ಕೆ ರಗುರಾಮ
ಸಾತಿ ಮಳೆ ಬಂದು ಸವರಿ ಹೋಗ್ಯಾವು  ರಗುರಾಮ
ಸಾತಿಯ ಮಳೆ ಬಂದು ಸವರಿ ಹೋಗಿದ್ರೆ ರಗುರಾಮ
ಸವರಿ ಹೋಗಿದ್ದ ಜಾಗ ತೋರಿಸ್ಹಡೆದವ್ವ ರಗುರಾಮ
ಸವರಿ ಹೋಗಿದ್ದ ಜಾಗ ತೋರಿಸಲಿಕ್ಕೆ ರಗುರಾಮ
ಕತ್ತೆ ಒಳ್ಯದೆ ಕೂನ ತಪ್ಪಿದೆ ರಗುರಾಮ
ತಪ್ಪಿದ ಜಾಗವ ತೋರಿಸ್ಹಡೆದವ್ವ ರಗುರಾಮ
ತಪ್ಪಿದ ಜಾಗವ ತೋರಿಸಲಿಕ್ಕೆ ಮಗರಾಮ ರಗುರಾಮ
ಕರಕಿ ನಾಟ್ಯದೆ ಕೂನ ತಪ್ಪಿತು ಮಗರಾಮ ರಗುರಾಮ
ಹಡದವ್ವ ಅಗಮಾಲಿ ಹಡದವ್ವ ದಿಗಮಾಲಿ ರಗುರಾಮ
ದತ್ತೋಲಿ ರಂಡಿ ದಗಬಾಜಿ ರಗುರಾಮ
ದತ್ತೋಲಿ ರಂಡಿ ದಗಬಾಜಿ ಕರಿಯೆಲ್ಲ ರಗುರಾಮ
ಮೆಟ್ಟ ಮ್ಯಾಲ ಮೊಗ ನಾ ಸವರೇನೇ ರಗುರಾಮ?    ೫೦
ಮುತ್ತಿನ ಸರಗ ಮುಂಗೈಗಿಡಿದಿದ್ದಾನೆ ರಗುರಾಮ
ರಾದಾ ಬೀದಿಯಾಗೆ ಎಳೆದ ರಾಮಣ್ಣ ರಗುರಾಮ
ರಾದಾ ಬೀದಿಯಲ್ಲಿ ಎಳೆತಂದು ಉಡಿಯಾಗ ರಗುರಾಮ
ಯಾವ ಗುಡ್ಡಗಳು ಸೇರಲಯ್ಯಾ ರಗುರಾಮ?
ಯಾವ ವನಗಳು ಹೋಗಲಯ್ಯಾ ರಗುರಾಮ?
ಗುಡ್ಡವ ಹೊಕ್ಕಂದರ ಬಿಟ್ಟವರ ಮಗನಲ್ಲ ರಗುರಾಮ
ಒಡ್ಡರಿಗಚ್ಚಿ ಒರಸೇನೇ ರಗುರಾಮ
ನನ್ನ ಹಾಲ ಬಂದು ಬೆನ್ನಲ್ಲಿ ಬಿಗುದಾವೆ ರಗುರಾಮ
ಆಡಿ ಆಡಿ ಬಂದು ಕುಡಿ ಬಾರೋ ಮಗನೇ ರಗುರಾಮ
ಹಾದರಗಿತ್ತಿ ಹಾಲು ಹಾದಿಗೆ ಚೆಲ್ಲವ್ವ ರಗುರಾಮ
ನಾಯಿ ಬೆಕ್ಕಿಗೆ ನೀ ಸಲ್ಲಿಸವ್ವ ರಗುರಾಮ
ಹಿಂದಿನ ಕೂದಲ ಹಿಂಗೈಗೆ ಸುತ್ತ್ಯಾನೆ ರಗುರಾಮ
ಹಿಂಗೈಗೆ ಸುತ್ಯಾನೆ ಕಂಬಕ್ಕಟ್ಟ್ಯಾನೆ ರಗುರಾಮ
ಹಿಂಗೈಗೆ ಸುತ್ತ್ಯಾನ ಕಂಬಕ್ಕೆ ಕಟ್ಟ್ಯಾನ ರಗುರಾಮ
ಬಾಯಿ ಬಂದಂಗ ಬೈದ ರಾಮಣ್ಣ ರಗುರಾಮ
ತಾಯಿ ಒಟ್ಟೀಲಿ ಉಟ್ಟಿ ತಾಯಿಗೆ ಬಯ್ದಾನೆ ರಗುರಾಮ
ತಾಯಿ ಬಯ್ದಾರೆ ಕಣ್ಣು ಓಗ್ಯದೆ ರಗುರಾಮ
ಕಣ್ಣು ಓಗ್ಯಾವ ಕೂಡಿ ಬಿದ್ದಾನೆ ರಗುರಾಮ
ನನ್ನ ಹಾಲು ಬಂದು ಬೆನ್ನಲ್ಲಿ ಬಿಗುದಾವೆ ರಗುರಾಮ
ಆಡಿ ಆಡಿ ಬಂದು ಕುಡಿ ಬಾರೋ ಮಗನೇ ರಗುರಾಮ ೫೧
ಮಗನ ಕಣ್ಣೋದ್ದ ನೋಡಿ ತಾಯಿಗೆ ಕಳಕಳ ಆಗಿ ರಗುರಾಮ
ಕಣ್ಣ ತರಲಿಕ್ಕೆ ನಡೆದಾಳೆಲ್ಲಮ್ಮಾ ರಗುರಾಮ
ಶಿವನ ಮಗಳ  ಶೀಲವಂತೆ ಎಲ್ಲಮ್ಮ ರಗುರಾಮ
ಶಿವನ ಬಾಗಲಿಗೆ ಹೋಗಿ ನಿಂತಾಳೆ ರಗುರಾಮ
ಶಿವನ ಬಾಗಲಿಗೆ ಹೋಗಿಯೇ ನಿಂತವಳೆ ರಗುರಾಮ
ಆವಾಗ ಶಿವರಾಯ ತಾ ನೋಡಿದಾನೆ ರಗುರಾಮ
ಆ ಎಂದಿಲ್ದ ಎಲ್ಲಮ್ಮಾ ಇಂದ್ಯಾಕೆ ಬಂದೆವ್ವಾ ರಗುರಾಮ?
ಬಾರವ್ವ ತಾಯಿ ನೀ ಒಳಿಯಕ್ಕ ರಗುರಾಮ
ಬಾರವ್ವ ನೀ ತಾಯಿ ಒಳಿಯಾಕೆ ಎಲ್ಲಮ್ಮಾ ರಗುರಾಮ
ಕೂಡಲ ಹಾಕ್ಯಾರ ಕಿರಿಮಣಿ ಚೌಕಿ ರಗುರಾಮ
ಆ ಕೂಡಲ ಆಕ್ಯಾರ ಮಣಿಚೌಕಿ ಎಲ್ಲಮ್ಮಗ ರಗುರಾಮ
ಕೂಡವ್ವ ತಾಯಿ ಮಗಳೇ ಎಲ್ಲಮ್ಮಾ ರಗುರಾಮ       ೫೨
ಕೂಡಲಿಲ್ಲ ಬಂದಿಲ್ಲ ನಿಲಲಿಲ್ಲಿ ಬಂದಿಲ್ಲ ರಗುರಾಮ
ನನಗೊಂದು ಫಲ ನೀ ಕೊಡು ತಂದೆ ರಗುರಾಮ
ಕೂಡಲಿಲ್ಲ ಬಂದಿಲ್ಲ ನಿಲಲಿಲ್ಲಿ ಬಂದಿಲ್ಲ ರಗುರಾಮ
ನನ ಮಗನ ಕಣ್ಣ ಕೊಡು ನೀ ಶಿವರಾಯ ರಗುರಾಮ
ನಿನ್ನ ಮಗನ ಕಣ್ಣನ್ನು ಕೊಡೆಂದು ಬೇಡಿದೆ ರಗುರಾಮ
ನಾಳೆ ನಿನ್ನ ಜೀವಕ್ಕೆ ಕೇಡಿದೆ ಮಗಳೇ ರಗುರಾಮ
ನನ್ನೀ ಒಟ್ಟೇಲಿ ಉಟ್ಟಿ ನನ್ನ ಕೊರಳ ಕೊಯ್ದ ರಗುರಾಮ
ನನ್ನ ಮಗನ ಕಣ್ಣು ಕೊಡು ಶಿವರಾಯ ರುಗರಾಮ
ನಿನ್ನ ಮಗನ ಕಣ್ಣ ಕೊಡು ಎಂದು ಬೇಡಿದೆ ರಗುರಾಮ
ಕೊಟ್ಟಿದೆ ಹೋಗೇ ಮಗಳೇ ಎಲ್ಲಮ್ಮಾ ರಗುರಾಮ
ಕೊಟ್ಟಿದೆ ಹೋಗಂತ ಎಲ್ಲಮ್ಮಗೇಳ್ಯಾನೀ ರಗುರಾಮ            ೫೩
ಹಿಂದಕ್ಕೆ ತಿರುಗಿ ನಡೆದಾಳೆಲ್ಲಮ್ಮಾ ರಗುರಾಮ
ಹಿಂದಕ್ಕೆ ತಿರುಗಿ ನಡೆದಾಳೆಲ್ಲಮ್ಮಾ ರಗುರಾಮ
ಸಪ್ತ ಸಮುದೂರ ದಾಟಿ ನಡೆದಾಳೆ ರಗುರಾಮ
ಸಪ್ತ ಸಮುದೂರ ದಾಟಿಸಿ ನಡೆದಾಳೆ ರಗುರಾಮ
ಕೀರ ಸಮುದೂರ ದಾಟಿ ನಡೆದಾಳೆ ರಗುರಾಮ
ಕೀರನೆ ಸಮುದ್ರನ ದಾಟಿಯೇ ನಡೆದಾಳೆಲ್ಲಮ್ಮಾ ರಗುರಾಮ
ಹಾಲಿನ ಸಮುದೂರ ದಾಟ್ಯಾಳೆಲ್ಲಮ್ಮಾ ರಗುರಾಮ
ಹಾಲಿನ ಬಲಗೊತ್ತು ರಾಮಣ್ಣನ ಕರೆದಾಳ ರಗುರಾಮ ೫೪
ಬಾ ನನ್ನ ಮಗನೇ ಏ ಮಲಿ ಉಣ್ಣೊ ರಗುರಾಮ
ಹಾಲ ಕುಡಿ ಬಾರ ಎನ್ನುತ ಕರೆದಾಳ ರಗುರಾಮ
ಎನ್ನುತ ತಾ ಕೆಳಗೆ ಓಡ್ಯಾನೆ ರಾಮಣ್ಣ ರಗುರಾಮ
ತಾಯಿ ಪಾದದ ಮ್ಯಾಲ ಬಿದ್ದ ರಾಮಣ್ಣ ರಗುರಾಮ
ತಾಯಿ ಪಾದದ ಮ್ಯಾಲ ಬಿದ್ದು ತಾ ಅಳುತಾನೆ ರಾಮಣ್ಣ ರಗುರಾಮ
ನಿನ್ನ ಮೈಮನ ನನಗೆ ತಿಳಿದಿಲ್ಲ ತಾಯಿ ರಗುರಾಮ
ನಿನ್ನ ಮೈಮನ ನನಗೆ ತಿಳಿದಿಲ್ಲ ಹಡದವ್ದವಾ ರಗುರಾಮ
ಪಾಪಿಲ್ದ ಪಿಂಡ ವಿದ್ಯಲ್ಲಡದಾಳ ರಗುರಾಮ
ಪಾಪಿಲ್ದ ಪಿಂಡ ವಿದ್ಯಲ್ಲಡದಾಳ ರಗುರಾಮ
ನಿನ್ನ ಮೈಮನ ನನಗೆ ತಿಳಿದಿಲ್ಲ ತಾಯಿ ರಗುರಾಮ    ೫೫
ತಾಯ ಕರಕೊಂಡೇ ನಡೆದ ರಾಮಣ್ಣ ರಗುರಾಮ
ಆ ದೇವಿ ಕರಕೊಂಡೇ ನಡೆದ ರಾಮಣ್ಣ ರಗುರಾಮ
ತಾಯಿಗೆ ಕರಕೊಂಡೇ ನಡೆದ ರಾಮಣ್ಣ ರಗುರಾಮ
ಏಳು ಕೊಳ್ಳದ ದಾರಿ ಹಿಡಿದು ರಾಮಣ್ಣ ರಗುರಾಮ
ಬಿರಿ ಬಿರಿ ಓಗ್ಯಾನೆ ಬಿಲ್ಲು ಬಾಣ ಇಡಿದಾನೆ ಗುರಾಮ
ಗುಡ್ಡ ಏರ್ಯನ ಗುಡಿಯ ಕಟ್ಟ್ಯಾನ ರಗುರಾಮ
ದಿನ ಏಳ ಸಾರಿ ಪೂಜಿ ಮಾಡ್ಯಾನೆ ರಗುರಾಮ
ಶುಕ್ರಾರ ಸೌಭಾಗ್ಯ ಮಂಗಳಾರ ನಿನ ಭೋಗ್ಯ ರಗುರಾಮ
ಅಂಗಳಕು ಬಾರೆ ಜೈಜಗದಂಬಾ ರಗುರಾಮ
ಅಂಗಳಕೆ ನೀ ಬಾರೇ ಜಗದಂಬಾ ಮೊಗ ತೋರೇ ರಗುರಾಮ
ಮಂಗಳಾರತಿ ನಾ ಬೆಳಗುವೆ ರಗುರಾಮ ಉಧೋ ಉಧೋ ಉಧೋ   ೫೬
೩೩. ರಾಮಾ ನಡೀ ನಡೀ

ಏಳು ಕೊಳ್ಳಕ ಹೋಗೂನು ರಾಮಾ ನಡೀ ನಡಿ
ಅಲ್ಲಿ ಸಿದ್ಧನ ಕೊಳ್ಳಕ ಹೋಗೂನು ನಡೀ ನಡಿ ಪಲ್ಲ
ಹಲ್ಲಬಿದ್ದ ಮುದಕಿಯಂಗ
ಗಲ್ಲದ ತೊಗಲು ಜೋತಬಿದ್ದ
ಹೊಕ್ಕಾಳ ದೇವಿ ಕಾಲ್ಮುಂದ ಮಾಡಿ ಮಾಡಿ
ನನ್ನವ್ವ ಹೊಕ್ಕಾಳ ದೇವಿ ಕಾಲ್ಮುಂದ ಮಾಡಿ ಮಾಡಿ   ೧
ಹಿಂದ ಏಳ ಉಡಿಯ ಕೊಟ್ಟ
ಮುಂದೆ ಏಳ ಕೊಳ್ಳ ಕೊಟ್ಟ
ಸಿದ್ಧನಕೊಳ್ಳ ತಿರುಗತಾಳ ವಾರಿ ವಾರಿ
ನನ್ನವ್ವ ಸಿದ್ಧನಕೊಳ್ಳ ತಿರುಗತಾಳ ವಾರಿ ವಾರಿ        ೨
ಕಂಡಾಟ ಕಾರೀ ತಪ್ಪಲ
ಬಂದಾಟ ತುರಬಿ ತಪ್ಪಲ
ಹರದ ಹರದು ತುಂಬತಾಳ ಉಡಿ ಉಡಿ
ನನ್ನವ್ವ ತೆರದ ತೆರದು ತುಂಬತಾಳ ಉಡಿ ಉಡಿ      ೩
ಅಂಗಯ್ಯ ಒಳ್ಳಮಾಡಿ
ಮುಂಗಯ್ಯ ವನಕಿಮಾಡಿ
ಹಾರಿ ಹಾರಿ ಕುಟ್ಟತಾಳ ಗಾಂಜೀಪುಡಿ
ನನ್ನವ್ವ ನೋಡಿ ನೋಡಿ ಕುಟ್ಟತಾಳ ಗಾಂಜೀಪುಡಿ     ೪
ಕಲ್ಲ ಕಡಬನು ಮಾಡಿ
ಮುಳ್ಳ ಸ್ಯಾವಿಗಿ ಮಾಡಿ
ಏಳುಮಂದಿ ಸಿದ್ಧರಿಗ್ಹಾಕಿ ಬಿನ್ನಾಯ ಹೇಳಿ
ನನ್ನವ್ವ ಏಳಮಂದಿ ಸಿದ್ಧರಿಗ್ಯಾಕೇ ಬಿನ್ನಾಯ ಹೇಳಿ     ೫
ಏಳುಮಂದಿ ಸಿದ್ಧರವರು
ಬ್ಯಾಟಿ ಆಡಿ ಬರೂದರೊಳಗ
ಹೇಳಿದಂಥ ಊಟ ತಯಾರ ಮಾಡಿ ಮಾಡಿ
ನನ್ನವ್ವ ಹೇಳಿದಂಥ ಊಟ ತಯಾರ ಮಾಡಿ ಮಾಡಿ   ೬
ಉಂಡು ತಿಂದು ಕುಂತ ಬಳಿಕ
ರಂಗಿನ ಸಿದ್ಧರೇನಂತಾರ
ತಲಬಾತು ತಂದಕೊಡ ಗಾಂಜಿ ಪುಡಿ ಪುಡಿ
ನನ್ನವ್ವ ತಲಬಾತ ತಂದಕೊಡ  ಗಾಂಜೀ ಪುಡಿ ಪುಡಿ ೭
ಅರವಿಯೊಂದು ಕಕ್ಕಡ ಮಾಡಿ
ಮರವಿನೊಂದು ಚಿಲುಮಿ ಮಾಡಿ
ಹದಮಾಡಿ ತಂದುಕೊಟ್ಟಾಳ ಗಾಂಜಿ ಪುಡಿ ಪುಡಿ
ನನ್ನವ್ವ ಹದಮಾಡಿ ತಂದಕೊಟ್ಟಾಳ ಗಾಂಜೀ ಪುಡಿ ಪುಡಿ        ೮
ಏಳುಮಂದಿ ಸಿದ್ಧರವರು ಗಾಂಜೀಸೇದಿ
ದಂಗುಹಾರಿ ದಿಕ್ಕಿಗೊಬ್ಬರೋಡಿ ಓಡಿ
ಅವರು ಕಿತ್ತಿವೊಗದ್ರು ನೆತ್ತಿಮ್ಯಾಗಿನ ಜಡಿ ಜಡಿ
ನನ್ನವ್ವ ಅವರು ಕಿತ್ತಿವೊಗದ್ರು ನೆತ್ತಿ ಮ್ಯಾಗಿನ ಜಡಿ ಜಡಿ         ೯
ಇಷ್ಟರೊಳಗ ಒಬ್ಬ ದುಷ್ಟ ರೇವಣಸಿದ್ಧ
ಕೊಲ್ಲಬ್ಯಾಡ ತಾಯಿ ಎಂದು
ಹುಲ್ಲುಕಡ್ಡಿ ಕಚ್ಚಿ ಶರಣ ಮಾಡಿ ಮಾಡಿ
ನನ್ನವ್ವ ಹುಲ್ಲಕಡ್ಡಿ ಕಚ್ಚಿ ಶರಣಮಾಡಿ ಮಾಡಿ  ೧೦
ಏಳಮಂದಿ ಸಿದ್ಧರನಾಕಿ ಒತ್ತಿಬಿಟ್ಟಾಳ
ಪಾತಾಳಕ ದೂಡಿ ದೂಡಿ
ಮ್ಯಾಲಿನಿಂದ ಸೀಸದ ಗುಂಡು ಓಡೀ ಓಡಿ
ನನ್ನವ್ವ ಮ್ಯಾಲಿನಿಂದ ಸೀಸದಗುಂಡು ಓಡೀ ಓಡಿ      ೧೧
ಬಾಗಲ ಬಾಗಲ ಭರಮ
ಮ್ಯಾಗ ಟೊಪ್ಪಿಗಿ ಭರಮ
ನಿನ ಮುಂದ ಐತಿ ಮಾತಂಗಿ ಗುಡಿ ಗುಡಿ
ನನ್ನವ್ವ ನಿನ ಹೊಂದೀಲೈತಿ ಜಮದಗ್ನಿ ಗುಡಿ ಗುಡಿ     ೧೨
ಚಕ್ಕಚೌಕಿ ಗುಡ್ಡಾನೇರಿ
ನಾಲ್ಕು ದಿಕ್ಕು ಸಂಹಾರ ಮಾಡಿ
ಹೊಕ್ಕಾಳ ದೇವಿ ಕಾಲ್ಮುಂದ ಮಾಡಿ ಮಾಡಿ
ನನ್ನವ್ವ ಹೊಕ್ಕಾಳ ದೇವಿ ಕಾಲ್ಮುಂದ ಮಾಡಿ ಮಾಡಿ   ೧೩
ದೇವಿಯ ವರ್ಣನೆ ಃ ೩೪. ನಮ್ಮವ್ವನ ಪೂಜೆ

ಇಂದು ನಮ್ಮವ್ವಗ
ನಿಂಬೆಹಣ್ಣಿನ ಪೂಜೆ
ಗಂಧದ ಪೂಜೆ ಉದಯಾಕ         ೧
ಭಾಗ್ಯದ ಸಂಪನ್ನಿ
ಬಾಗಿಲಿಗೆ ಬಂದರ
ತೂಗುವ ಮಂಚ ಇಳಿವ್ಯಾರ         ೨
ಪಟ್ಟಿದಂಚಿನ ಸೀರಿ
ಗಟ್ಟೀಸಿ ಉಡಿ ತುಂಬಿ
ಉಡಿಯಾಗ ಹೂವ ಕಟ್ಟ್ಯಾರಲ್ಲ      ೩
ಉಡಿಯಾಗ ಹೂ ಇಟ್ಟರ
ಕೊಟ್ಟಾಳ್ರಿ ಜಗದಂಬ
ಮಾಲಿ ಹೆಣಿದಾಳ ಹಗಲೆಲ್ಲ ೪
೩೫. ಜಾತ್ರಿ

ನೀನು ನಡೀ ಎಲ್ಲವ್ವನ ಗುಡ್ಡಕ
ಜಗದಂಬಿ ಜಾತ್ರಿ ಬಾಳ ಕಡಕ       ೧
ಮುನ್ನೋಳಿ ಮುಂದ ಎಲಿದೋಟಿ
ದೇವಿ ಪೂಜ್ಯಾಗುದು ಅರಭಾಟ      ೨
ಉಗರಗೋಳ ಸೌದತ್ತಿ ನಡಕ
ಜೋಗಳ ಬಾವ್ಯಾಗ ಮಾಡೂತ ಜಳಕ       ೩
ದೇವಿ ಗುಡಿಯಾಗ ಬಿಜಲಿ ಬೆಳಕಾ
ಸುತಿ ಚೌಡಕಿ ಮ್ಯಾಳ ಗುಮಗುಮಕ                   ೪
ದೇವಿ ಪೌಳ್ಯಾಗ ಮಾಡತಾರ ಬೆಳಕ
ಹೊಳ್ಳಿ  ಹೋಗಲೇನ ಹುಲಕುಂದಕ           ೫
೩೬. ಎಲ್ಲಮ್ಮನ ಪಡಿರಿ

ಹುಟ್ಟಿಬಂದೊಮ್ಮೆ ಹಿರಿಗುಡ್ಡಕ ನಡಿರಿ
ನಟ್ಟನಡುವ ಎಲ್ಲಮ್ಮನ ಗುಡಿರಿ
ಏಳ ಕೊಳ್ಳದಾಗ ಎಲ್ಲಮ್ಮನ ಪಡಿರಿ
ಹಣಿಗೆ ಹೆಚ್ಚೂದು ಭಂಡಾರ ಪುಡಿರಿ  ೧
ಉಗರಗೊಳ್ಳಾ ಸವದತ್ತಿಗಿ ತಡಿರಿ
ಛತ್ರಕಂಡು ಕಾಯಿಯ ನೀವು ಪಡಿರಿ
ಆದಿಶಕ್ತಿಗೆ ದೇವಿಗೆ ಭೆಟ್ಟಿ ಆಗಿರಿ
ನಟ್ಟನಡುವೆ ಎಲ್ಲಮ್ಮನ ಗುಡಿರಿ      ೨
ಜೋಗುಳಬಾವಿ ಸತ್ತೆವ್ವನ ಜಳಕ ಮಾಡಿರಿ
ಗಂಧದುಟ್ಟಿಗಿ ಬೇವಿನ ತಪ್ಪಲ ಉಡಿರಿ
ನಿಮ್ಮ ಮನದಾನ ಮೈಲಿಗಿ ತೊಳಿರಿ
ಏಳು ಕೊಳ್ಳದಾಗ ಎಲ್ಲಮ್ಮನ ಗುಡಿರಿ         ೩
ಸ್ವಚ್ಛ ಉಧೋಯೆಂದು ಬಾಯಿಲಿ ನುಡಿರಿ
ನೀವು ಪಾಪಕರ್ಮವನೆಲ್ಲ ತೊಳಿರಿ
ನೀವು ನಿಧಿಗೊಮ್ಮೆ ಅಡ್ಲಿಗೆ ತುಂಬರಿ
ಆರು ನದಿದಾಟ ಮುಂದಕ ನಡಿರಿ   ೪
ಏಳು ಕೊಳ್ಳದಾಗ ಕಲ್ಲಿನ ಪಡಿರಿ
ಏರಿ ಹೋಗುವಾಗ ಜಗ್ಗಿ ಜೋಲಿ ಹಿಡಿರಿ
ಎಲ್ಲಮ್ಮನ ಗುಡಿಮ್ಯಾಲೆ ಹಾರುದು ಭಂಡಾರ ಪುಡಿರಿ
ದೇವಿಯ ಮುಂದೆ ಕಾಣುವದು ಕರ್ಪೂರದ ಉರಿರಿ     ೫
ಎಲ್ಲಮ್ಮ ಇರುವದು ಗಚ್ಚಿನ ಗುಡಿರಿ
ನಟ್ಟನಡುವೆ ಜಗದಂಬನ ಗುಡಿರಿ
ಹುಟ್ಟಿ ಬಂದೊಮ್ಮೆ ಹಿರಿಗುಡ್ಡಕ ನಡಿರಿ
ಸುದ್ದಮನ ಹೇಳಿದಾಂಗ ನೀವು ನಡಿರಿ        ೬
೩೭. ಗುಡ್ಡೆಲ್ಲ ಮಾತಾಡತೈತಿ

ಸತ್ಯವಂತಿ ಎಲ್ಲೌನ ಹೆಸರು ಬಿತ್ತ ನಾಡಾಗ
ಏನಾನಂದಾರತಿ ಆಗತಾವ ಗುಡದಾಗ       ಪಲ್ಲ
ತಾಯಿರುವ ಠಿಕಾಣ ಹೇಳತೇನ ನಾ ನಿನಗ
ಗವಿಯಾಗ ನೆನದಾಳೊ ಆತ್ಮ ತೋರಿಸ್ಯಾಳೊ ಹೆಚ್ಚಿಂದಾ
ಸಭೆದಾಗ ನೆನದಾಳೊ ಮಯಿಮೆ ತೋರಿಸ್ಯಾಳೊ ಹೆಚ್ಚಿಂದಾ
ವಾಲಿ ಬುಗುಡಿ ಕಟಾಣಿ ಜೋಡುನತ್ತ ಮೂಗಿನ್ಯಾಗಾ    ೧
ಹದಿನೆಂಟ ಸರದ ಪುತಳಿ ಸರ ಕೊರಳಾಗ
ವರಿಗ್ಹಚ್ಚಿದ ಪಟ್ಟಿ ವಜ್ರಡಾಬ ನಡದಾಗ
ಗುಡ್ಡೆಲ್ಲ ಮಾತಾಡತೈತಿ ನಗರಖಾನಿ ನುಡದಾಂಗ
ಏನಾನಂದಾರತಿ ಆಗತಾವ ಗುಡದಾಗ       ೨
ತಾಯಿ ಕುಂಡ್ರು ವಿಷಯ ಏನ ಹೇಳಲಿ ಅಕ್ಕರತಿ
ಸಾಕ್ಷಾತ್ ಪ್ರಾಣಕೊಟ್ಟಂಗ ಪಾಶಧರ ಮೂರ್ತಿ
ಸುತ್ತೆಲ್ಲ ಪರವುತ ನಡುವೆ ಗುಡಿಯು ಗಚ್ಚಿಂದ
ಮೇಲೆ ಭಂಗಾರ ಕಳಸ ಬೆಳಕ ಕೋಲಮಿಂಚಿಂದ      ೩
ನಾಕುಮೂಲಿಗಿ ದೀಪಮಾಲಿ ಕಂಬ ಶೆಡಗರ ಸಾಮಾನಾ
ಸುತವಾರಿ ಕಡಸ್ಯಾಳ ಪರಸಿಬಂದ ಕಮಾನಾ
ದಿಟ್ಟ ಸಿದ್ಧರನ್ನೆಲ್ಲಾ ಹೊಗಿಸಿದಾಳ ಗವೇದಾಗ
ಏನಾನಂದಾರತಿ ಆಗತಾವ ಗುಡದಾಗ       ೪
ತಾಯಿ ರಂಡಿಹುಣಿವಿಗಿ ಬಳಿ ಒಡೀತಾರೊ ನಡಕ
ಆಕಿ ಮಗ ಪರಸರಾಮ ವೈರಿ ಆದ್ನೊ ಖಡಕ
ತಾಯಿ ಓಡಿ ಬರುವಾಗ ಬಡದೀತ ಬಾಗಲ ಫಡಕ
ತಾಯಿ ಬಕ್ಕ ನೆತ್ತಿಗೆ ಓದು ಹಚ್ಯಾನ ಕಿಚ್ಚಕ    ೫
ಅಲ್ಲಿ ಹಲಗಿ ಬಜಂತ್ರಿ ಕರಡಿ ಡೊಳ್ಳ ಸಾಮಾನಾ
ತಾಯಿ ಮುಂದ ಹಾಡತಾರ ಗಂಡ ಜೋಗತೇರರ್ಮಯಾಳಾ
ದೇವಿ ಮುಂದ ಹಾಡತಾರ ಗಂಡ ಜೋಗತೇರಮ್ಯಾಳಾ
ಅಂಕಲಗಿ ಮಾಮೈ ಮಾಡ್ಯಾನ ಜೋಡಿ ಈ ಮ್ಯಾಳಾ ೬
೩೮. ಜಗದಂಬಿ ಜಾತರಿ

ಹೋಗೂನ ನಡಿಗೆ ಎಲ್ಲಮ್ಮನ ಗುಡ್ಡಕ
ಹೋಗೂನ ನಡಿರೆ ತಾಯಿ ಪಾದಕ
ಜಗದಂಬಿ ಜಾತರಿ ಬಲು ಕಡಕ
ಉಗರಗೊಳ್ಳಾ ಸವದತ್ತಿ ನಡಕ
ಜೋಗಳಬಾವ್ಯಾಗ ಮಾಡಬೇಕ್ರಿ ಜಳಕ
ಸುತಿ ಚೌಡಕಿ ತಾಳ ಗಂಟಿ ಚಮಕ
ದೇವಿ ಗುಡಿಮುಂದ ಬಿಜಲಿಯ ಬೆಳಕ
ಗಚ್ಚಿನ ಗುಡಿಯ ಹುಚ್ಚಯ್ಯ ಮೂರ್ತಿ
ಗಂಡಿಹುಣ್ಣಿವ್ಯಾಗ ಆದೆವ್ವ ಹೆಚ್ಚಿನಾಕಿ
ಮುತ್ತೈದಿ ಹುಣ್ಣಿವ್ಯಾಗ ಆದೆವ್ವ ದೊಡ್ಡಾಕಿ
ಮೊದಲಿಂದ ನೆನೆದೆನವ್ವ ತಾಯಿ ಆರಂಭ
ಯವ್ವ ಮಾತಾ ನನಗೆ ಕೊಡಬೇಕ ಜಗದಂಬ
ಬುದ್ಧಿ ನನಗೆ ಕೊಡಬೇಕ ಜಗದಂಬ
ದೂರಿನ್ನಾಡ ಸೀಮಿ ಮಂದಿನ ಕರಿಸಿ
ಯವ್ವ ತೆಲಿಮ್ಯಾಲ ಸಣ್ಣ ಕೊಡವ ಹೊರಸಿ
ಯವ್ವ ತೆಲಿಮ್ಯಾಲ ಹಿರೆ ಕೊಡವ ಹೊರಸಿ
ತೆಗ್ಗಿನಾಗ ಐತಿ ಸವದತ್ತಿ ಊರ
ರಾಮದಾಸಾಳ ಪದ ಮಾಡ್ಯಾನ ನೋಡ
೩೯. ಜೋಗತಿ ಬಾವಿ

ಹೋಗುನ್ನಡೀರೆಲ್ಲಮ್ಮನ ಗುಡ್ಡಕ
ಜಗದಂಬಿ ಜಾತ್ರಿ ಒಳ್ಳೆ ಕಡಕ        ಪಲ್ಲ
ತಾಳ ಚೌಡಿಕಿ ಒಳ್ಳೊಳ್ಳೆ ಚಮಕ
ದೇವಿಗಿರಿಯಾಗ ಬಿಜಲಿಯ ಬೆಳಕ   ೧
ಎಣಿಗೊಂಡೈತ್ರಿ ಅಲ್ಲಿ ಬಿಗಿಬಂದ
ಜೋಗತೇರು ಜಳಕಾ ಮಾಡ್ತಾರ ಬಂದ      ೨
ಪಾತರಪೌಳ್ಯಾಗ ಜೋಗತೇರು ಮುಂದ
ದೇವಿ ಗಿರಿಯಾಗ ಭಂಡಾರ ದುಂದ ೩
ಸುತ್ತ ಸವದತ್ತಿ ಎಡಬಲ ನಡಕ
ಎಣಿಗೊಂಡದಾಗ ಮಾಡಬೇಕ್ರಿ ಜಗಳಕ       ೪
ಉಗರಗೊಳ್ಳದೆಡಬಲ ನಡಕ
ಜೋಗತಿ ಬಾವ್ಯಾಗ ಜೋಗತೇರ ಜಳಕ     ೫
೪೦. ಮುಂದಕ ಸಾಗೂನು ಬಾ

ಏಳು ಕೊಳ್ಳದಾಗ ಇರುವ ಯಲ್ಲಮ್ಮನ ಜಾತ್ರಿ ನೋಡೂನು ಬಾ
ಜಾತ್ರಿ ನೋಡೂನ ಬಾ ಪರಸಿಯ ಕಳವೂನ ಬಾ      ಪಲ್ಲ
ನಂದಿಗಿ ಹೋಗೂನ ಬಾ
ಹಡ್ಲೀಗಿ ತುಂಬೂನ ಬಾ
ಹಡ್ಲೀಗಿ ತುಂಬಿ ಜೋಗೂಳ
ಹಾಕಿ ಮುಂದಕ ಸಾಗೂನು ಬಾ     ೧
ಮುಂದಕ ಹೋಗೂನು ಬಾ
ಮುಂದ ಮುನವಳ್ಳಿಗೆ ಹೋಗೂನು ಬಾ
ಮುನವಳ್ಳಿಗೆ ಹೋಗಿ ಜೋಗ್ಯಾರ
ಕರದು ಸೀರಿಯುಡಿಸಿ ಕುಣಿಯಾಕ ಹಚ್ಚೂನು ಬಾ      ೨
ತಿಳಿಯ ನೀರಿನ ಜೋಗುಳ ಬಾವಿ
ಅಲ್ಲಿರುವಳ ಸಿರಿ ಸತ್ಯಮ್ಮ ದೇವಿ
ಶೀಲದ ಭಗತರ ಪಾಲಿಸ ದೇವಿ
ಮೇಳವ ನೋಡಿ ಒಲಿಯವ್ವ ತಾಯಿ ೩
ಚಂಡಿ ಚಂಡಿಯ ಚಾಮುಂಡಿ ನಡಿಗಿ
ಗಂಡಸರುಡತಾರ ಹೆಣ್ಣಿನ ಉಡಿಗಿ
ಉಟಗೊಂಡು ಬರತಾರ ದೇವಿಯ ಗುಡಿಗಿ
ಕೊಡಹೊತ್ತು ಕುಣಿಯುವಂಥ ಜೋಗ್ಯಾರ್ ನೋಡೂನು ಬಾ    ೪
ಮುಂದಕ ಹೋಗುನು ಬಾ
ಕಳಸವ ನೋಡುನು ಬಾ
ಕಳಸವ ನೋಡಿ ನೋಡಿ
ಕಾಯ ಒಡೆದು ಕೈಮುಗಿಯೋಣ ಬಾ        ೫
ಅಂಗಡಿ ಅಂಗಡಿ ಸಾಲಬಾಜಾರ
ಬಗಿಬಗಿ ಸಾಮಾನ ಎಲಿ ವ್ಯಾಪಾರ
ನಾರಿ ಪುರುಷರ ಭಾರೀ ಶೃಂಗಾರಾಗಿ
ಬರುವಂಥ ಜಾತ್ರಿ ನೋಡೂನು ಬಾ ೬
ಸುತಿ ಚೌಡಿಕಿ ನಾದದೊಳಗ
ಸಂಪ ದೇವೀ ಭಜನದ ಪದಗಳ
ನೆನಪ ಹುಲಕುಂದ ಊರ ಭೀಮಸಿಂಗ
ಸಹಜದ ಜಾತ್ರಿ ನೋಡೂನ ಬಾ    ೭
೪೧. ಯಲ್ಲಮ್ಮನ ಗುಡಿ

ಗುಡ್ಡ ಗುಡ್ಡ ನೋಡ
ಗುಡ್ಡದ ವಾರಿಯ ನೋಡ
ಗುಡ್ಡದ ಯಲ್ಲವ್ನ ಜಾತ್ರಿಯ ನೋಡ  ೧
ನೀರ ನೀರ ನೋಡ
ನೀರಿನ ಝರಿಯ ನೋಡ
ಗುಡ್ಡದ ಯಲ್ಲವ್ನ ಜಳಕವ ನೋಡ   ೨
ಹೂವ ಹೂವು ನೋಡ
ಹೂವಿನ ಮಾಲಿಯ ನೋಡ
ಗುಡ್ಡದ ಯಲ್ಲವ್ನ ಪೂಜೆಯ ನೋಡ  ೩
ಜ್ವಾಳ ಜ್ವಾಳ ನೋಡ
ಜ್ವಾಳದ ಬೆಳೆಯ ನೋಡ
ಗುಡ್ಡದ ಯಲ್ಲವ್ನ ಮ್ಯಾಳವ ನೋಡ  ೪
ಬೆಲ್ಲ ಬೆಲ್ಲ ನೋಡ
ಬೆಲ್ಲದ ಪೆಂಟಿಯ ನೋಡ
ಗುಡ್ದದ ಯಲ್ಲವ್ನ ಘಂಟಿಯ ನೋಡ  ೫
ಗೆಜ್ಜಿ ಗೆಜ್ಜಿ ನೋಡ
ಗೆಜ್ಜೀ ಕಾಲ ನೋಡ
ಗುಡ್ಡದ ಯಲ್ಲವ್ನ ಕುಣಿತ ನೋಡ     ೬
ಗುಡಿ ಗುಡಿಯ ನೋಡ
ಗುಡಿಯ ಕಿಳಸವ ನೋಡ
ಗುಡ್ಡದ ಯಲ್ಲವ್ನ ಮಡಿಯ ನೋಡಿ   ೭
೪೨. ಯಕ್ಕಲೀಗ ಜೋಗವ್ವ

ಕುಣಕೊಂತ ಬಂದಾಳ
ಯಕ್ಕಲೀಗ ಜೋಗವ್ವ
ಹಡ್ಡಲಗಿ ಹೊತ್ತಾಳ ಗರದಿ
ಗುಡ್ಡದ ಯಲ್ಲವ್ವ
ನೋಡೋನ ಬರ್ರೆವ್ವಾ
ಕಲ್ಲವ್ವ ಮಲ್ಲವ್ವಾ
ಕುಣಕೋಂತ ಬಂದಾಳ
ಯಕ್ಕಲಿಗೆ ಜೋಗವ್ವ       ೧
ಕೊಳ್ಳಾಗ ಹಾಕ್ಯಾಳ
ಕವಡಿಯ ಹಾರ
ಬಗಲಾಗ ಇಟ್ಟಾಳ
ದೇವಿಯ ಭಂಡಾರ
ಬಿಟ್ಟಾಳ ನೋಡವ್ವ
ತಲಿತುಂಬ ಜಡಿಯ
ನೋಡೋಣ ಬರ್ರೆವ್ವಾ
ಸಂಗವ್ವ ಮಂಗವ್ವಾ        ೨
ಗುಡ್ಡವ ಹತ್ತ್ಯಾಳ
ಸವದತ್ತಿ ಬಿಟ್ಟಾಳ
ಮನಿ ಮನಿ ತಿರಗ್ಯಾಳ
ಜನರಿಗೆ ಹರಸ್ಯಾಳ
ಭಂಡಾರ ಹಚ್ಚ್ಯಾಳ
ಉಧೋ ಉಧೋ ಅಂದಾಳ        ೩
ವಲ್ಲಿಯ ಉಟ್ಟಾಳ
ಅಂಗಾರ ಇಟ್ಟಾಳ
ಸಂಸಾರ ಬಿಟ್ಟಾಳ
ದೇವಿಯ ಹೊತ್ತಾಳ
ಯಲ್ಲಮ್ಮನ ನೆನಸ್ಯಾಳ
ಗಂಡಸರನ್ನು ಕುಣಿಸ್ಯಾಳ
ಯಕ್ಕಲೀಗ ಜೋಗವ್ವ      ೪
೪೩. ಹೋಗೋಣ ನಡಿ

ಹೋಗೋಣ ನಡಿಯಲ್ಲಮ್ಮನ ಗುಡ್ಡಕ್ಕ
ಗುಡ್ಡದ ಜಾತ್ರಿ ಬಾಳ ಕಡಕ          ಪಲ್ಲ
ಬರತೈತಿ ಲಕ್ಷಾಂತರ ಮಂದಿ
ಭಾರತ ಹುಣಿವಿಗೆ ಬಾಳ ಗರದಿ
ಹೋಗೋಣ ನಡಿ          ೧
ಮಕ್ಕಳ ಮರಿ ನೋಡ ಗೆಳತಿ
ಹೆಣ್ಣು ಗಂಡು ಜನ ಜಾತ್ರಿ
ಹೋಗೋಣ ನಡಿ          ೨
ಹೂ ಹಣ್ಣು ಕಾಯಿ ಕರ್ಪೂರ
ರಾಶಿ ರಾಶಿ ನೋಡ ಭರಪೂರ
ಹೋಗೋಣ ನಡಿ          ೩
ಜೋಗುಳದ ಭಾವಿ ಎಣಿಗೊಂಡದಾಗ
ಮಾಡಬೇಕ ನೋಡ ಜಳಕ
ಹೋಗೋಣ ನಡಿ          ೪
ಎಲ್ಲಮ್ಮ ಜಮದಗ್ನಿ ಆ ಮ್ಯಾಲ
ಪರಶುರಾಮಗ ಕೈಮುಗಿಯಬೇಕು
ಹೋಗೋಣ ನಡಿ          ೫
ದೇವಿ ದರ್ಶನ ಪಡೆಯಲಾಕ
ಮೈಮನಸು ಹಸನಾಗಾಕ
ಹೋಗೋಣ ನಡಿ          ೬
ದೇವಿ ಇದ್ದರ ನಮಗ ಬಂಗಾರ
ಹಚ್ಚಾಕ ನಡೀ ನೀ ಭಂಡಾರ
ಹೋಗೋಣ ನಡಿ          ೭
೪೪. ಜಾತ್ರೀಗಿ ಹೋಗೂನು ಬಾ

ಏಳು ಕೊಳ್ಳದಾಗ ಇರುವ ಯಲ್ಲಮ್ನ ಜಾತ್ರಿಗೆ ಹೋಗೂನು ಬಾ
ನಿತ್ಯ ಪೂಜೆ ಮಾಡೂನು ಬಾ
ಉಧೋ ಉಧೋ ಎನ್ನುತ ಹಾಡನು ಹಾಡೂನು ಬಾ ಬಾ       ೧
ಕಂಚಿನ ಚವಡಿಕಿ ಮಿಂಚುಳ್ಳ ಜಾಗಟೆ ಶಬ್ದೆವ ಕೇಳುನು ಬಾ
ದಿನ ದಿನ ಪೂಜೆಯ ಮಾಡುನು ಬಾ
ಉಧೋ ಉಧೋ ಎನ್ನುತ ಹಾಡುನು ಬಾ    ೨
ಹಣ್ಣು ಹಣ್ಣು ಮುದಿಕಿಯನಾದಳು ಬಾ
ಬಡವರ ಮನೆಗೆ ಬಂದಾಳು ಬಾ
ಉಧೋ ಉಧೋ ಎನ್ನುವ ಶಬ್ದವ ತೋರ್ಯಾಳು ಬಾ ೩
ಶಬ್ದಕ್ಕೆ ಗಾಬರಿ ಆದೇವು ಬಾ
ಏಳ ಕೊಳ್ಳದಿ ಇರುವ ಯಲ್ಲಮ್ನ ಜಾತ್ರಿಗೆ ಹೋಗೂನು ಬಾ
ನಿತ್ಯ ಪೂಜೆ ಮಾಡುನು ಬಾ ಬಾ    ೪
ಏಳಕೊಳ್ಳದ ಜಾತ್ರಿಗೆ ಹೋಗುನು ಬಾ
ಶಬ್ದವ ಕೇಳಿದಿ ಬಾ ಗಾಬರಿನಾದೇವಿ ಬಾ
ಮನೆಯೆಲ್ಲ ಸಾರಿಸಿ ಏಳ ಕೊಳ್ಳಕ ಹೋಗುನು ಬಾ     ೫
ರೊಟ್ಟಿಯ ಬುತ್ತಿಯ ಕಟ್ಟೂನು ಬಾ
ತಾಯವ್ನ ಜಾತ್ರೆಯ ಮಾಡೂನು ಬಾ
ಗುಡ್ಡವ ಹತ್ತಿ ಬರೂನು ಬಾ ಮೈಯನ್ನ ಪಾಪ ಕಳೆಯೂನು ಬಾ   ೬
ಏಳಕೊಳ್ಳದ ಯಲ್ಲಮ್ಮನ ಜಾತ್ರೆಗೆ ಹೋಗುನು ಬಾ
ಗುಡ್ಡವ ಹತ್ತಿನಿ ಬಾ ರಾಮನ ಕಳಿಸುನು ಬಾ
ನಾವು ಭಂಡಾರ ಹಚ್ಚುನು ಬಾ ಬಡತನ ಕಳೆಯೂನು ಬಾ       ೭
ಏಳಕೊಳ್ಳಕ ಹೋಗುನು ಬಾ ನಮ್ಮ ಬಡತನ ಹೇಳುನು ಬಾ
ನಾವು ಭಕ್ತರು ಆದೇವು ಬಾ ತಪ್ಪದೇ ತಾಯವ್ವಗ ನಡಿಯೂನು ಬಾ
ಏಳಕೊಳ್ಳದ ಜಾತ್ರೆಯ ನೋಡೂನು ಬಾ ಬಾ          ೮
೪೫. ಪರಸಿ

ಉಗರಗೊಳ್ಳ ಭೂಮ್ಯಾಗ ಯಲ್ಲವ್ವ ಬಾಳ ಮೋಜಿನಾಕಿ
ಸುತ್ತಲು ಜಾತರಿ ಬರತೈತಿ                   ಪಲ್ಲ
ಬಾಗಲಕೋಟೆ ಮಾಧುರಾಯನ ಪರಸಿ ಬರತೈತಿ
ಜೋಗುಳ ಬಾವ್ಯಾಗ ಇಳೀತೈತಿ    ೧
ಜೋಗುಳ ಬಾವ್ಯಾಗ ಇಳದ ಬಳಿಕ ಜಳಕಾ ಮಾಡತಾರ
ದೇವಿ ಹುಟ್ಟಿಗೆ ಉಡತಾರ  ೨
ಹುಟ್ಟಿಗೆ ಉಟಕೊಂಡು ಕಂಟಕ ಕಳೆದುಕೊಂಡು
ದೇವಿಗೆ ಉಧೋ ಉಧೋ ಅನತಾರ         ೩
ನಾಕ ಮೂಲಿಗೆ ಮಾಲಗಂಟಕ ಪಡಾಳಿ ಕಟ್ಟತಾರ
ಕೊಡ ಕೊಡ ಎಣ್ಣಿ ಹಾಕತಾರ        ೪
ಎಣ್ಣಿ ಹಾಕಲು ಬೆಟ್ಟದಮ್ಯಾಲ ಬೆಳಕ ಬೀಳತೈತಿ
ಸುತ್ತಿನ ಜಾತ್ರಿ ನೋಡತೈತಿ         ೫
ಏನ ಹೇಳಲಿ ದೇವಿ ಮೈಮ್ಯಾಲ ಕಬರು ಬರತಾವ
ಕೊಬರಿ ಭಂಡಾರ ಹಾರತಾವ       ೬
ಎಲ್ಲನಗೌಡ ನಿಂಗನಗೌಡ ಪದಾಮಾಡಿದಾರ
ಜೋಗ್ಯಾರಿಗೆ ಹಾಡಂತ ಹೇಳ್ಯಾರ  ೭
೪೬. ಜಡಿಗೆ ಕೈ ಮುಗಿವುದು ಚೆಂದ

ಕೈಗೆ ಬಳಿ ಚೆಂದ, ಹಣಿಗೆ ಕುಂಕುಮ ಚೆಂದ
ಕೊರಳಿಗೆ ಕಟ್ಟಿದ ತಾಳಿ ಚೆಂದ
ಯಲ್ಲಮ್ಮಗ ಜಡಿ ಚೆಂದ    ೧
ಯಲ್ಲಮ್ಮಗ ಜಡಿ ಚೆಂದ, ಜಡಿಗೆ ಭಂಡಾರ ಚೆಂದ
ಭಂಡಾರಕ ಬಕುತಿ ಚೆಂದ
ಬಕುತಿಗೆ ದೇವಿ ಚೆಂದ     ೨
ಬಕುತಿಗೆ ದೇವಿ ಚೆಂದ, ದೇವಿಗೆ ಹಡಲೀಗಿ ಚೆಂದ
ಹಡಲೀಗಿ ಜೋಗಮ್ಮ ಚೆಂದ
ಜೋಗಮ್ಮಗ ವಲ್ಲಿ ಚೆಂದ  ೩
ಜೋಗಮ್ಮಗ ವಲ್ಲಿ ಚೆಂದ, ವಲ್ಲಿಗೆ ಚೌಡಕಿ ಚೆಂದ
ಚೌಡಕಿಗೆ ದೇವಿಯ ಪದ ಚೆಂದ
ದೇವಿ ಪದಕ ಜೋಗಮ್ಮ ಚೆಂದ     ೪
ದೇವಿ ಪದಕ ಜೋಗಮ್ಮ ಚೆಂದ, ಜೋಗಮ್ಮಗ ಗುಡ್ಡ ಚೆಂದ
ಗುಡ್ಡ ಯಲ್ಲಮ್ಮ ದೇವಿಗೆ ಚೆಂದ
ಯಲ್ಲಮ್ಮಗ ಜಡಿ ಚೆಂದ    ೫
ಜಡಿಗಾಗಿ ಮಹಾಭಾರತ ಆಯ್ತಲ್ಲ ಹಿಂದ
ಜಡಿ ಮಹಿಮೆ ತಿಳಿದ ನಾವು
ಜಡಿಗೆ ಕೈಮುಗಿವುದು ಚೆಂದ        ೬
೪೭. ನಕ್ಕೋಂತ ಬರತಾಳ

ಗುಡ್ಡದಾಗಿಂದ
ಗವಿಯಾಗಿಂದ
ಯೋಳ ಕೊಳ್ಳದಿಂದ
ನಕ್ಕೋಂತ ಬರತಾಳ
ನೋಡು ನಮ್ಮವ್ವ                   ಪಲ್ಲ
ಉಗರಗೊಳ್ಳದ ಈಚಿಂದ
ಸವದತ್ತಿ ಆಚಿಂದ
ನಡು ಗುಡ್ದದಾಗಿಂದ
ಕುಣಕೋಂತ ಬರತಾಳ
ನೋಡು ಎಲ್ಲವ್ವ  ೧
ಚೌಡಕೀಯ ನಾದಕ್ಕ
ಗೆಜ್ಜಿಯ ಕುಣಿತಕ್ಕ
ಕುಣಿದಾವ ದಾರಿಕೇರಿ
ಬೆಳಕಿನಾಂಗ ಬರತಾಲ
ನೋಡ ರೇಣುಕವ್ವ         ೨
ಜಮದಗ್ನಿ ಶಾಪಕ್ಕ
ಪರಶುರಾಮನ ಕೋಪಕ್ಕ
ಹೆದರಿಲ್ಲ ಬೆದರಿಲ್ಲ
ಶಕ್ತಿ ಹ್ಯಾಂಗ ಬರತಾಳ
ನೋಡ ಯಲ್ಲವ್ವ  ೩
೪೮. ಹೆಚ್ಚಿನಾಕಿ

ಆದಿಶಕ್ತಿ ಇಕಿ
ದೇವಿ ಹೆಚ್ಚಿನಾಕಿ
ಮೂರು ಲೋಕದಲಿ ಸುಖಾ
ಯಾವ ಯಾಳ್ಯೆದಲಿ
ವಾಸವಾದಳೋ
ಮಾಮುನಿ ದನಿಯಳ ರೇಣುಕಾ     ಪಲ್ಲ
ಋಷಿ ಸೇವಕ
ಮುಂಜಾನಿ ನಸಕ
ಜಗದಂಬಿ ಜಳಕ
ಸರಪಿನ ಸಿಂಬಿ
ಮಳಲಿನ ಕೊಡ
ಪವಿತ್ರ ಪುಣ್ಯದ ಫಲ       ೧
ಏಳು ಮಂದಿ ಇವ್ರು
ಅಕ್ಕತಂಗೇರಾ
ಶಾಸ್ತ್ರಿ ಹೊಟ್ಟೀಲಿ ಹುಟ್ಟಿದವರ
ಎಂಕವ್ವ ಮಾಯವ್ವ
ತುಳಜವ್ವ ತುಕ್ಕವ್ವ
ಅಕನೆತ್ತಿ ಬಾವನ್ನದವರ    ೨
ಮೂರುಲೋಕದ
ಗಂಡುದೇವರಾ
ಶಕ್ತಿ ದೇವರ್ಹೊಟ್ಟಿಲ್ಹುಟ್ಟಿ ಬಂದರ
ವಿಷ್ಣು ಬ್ರಹ್ಮರ
ರುದ್ರ ಮುನಿಗಳಾ
ಶೂರ ಇಕಿಲಿಂದಾದರುದ್ಧರಣ        ೩
ಹಾದಿಗೆ ಮೂಲ
ಹಾಕ್ಯಾಳ ಜಾಲ
ದೇಶಕ ಶೂರ ಹೊಡದಾಳ ರಥ
ಮೂರು ಕೋಟಿ
ಮಾಡ್ಯಾಳ ಲೂಟಿ
ತಾನ ಒಡದಾಳ ಸಾತಂಬಳಾ      ೪
೪೯. ಮಾದೇವಿ

ಸುತ್ತಮುತ್ತ ಏಳುಕೊಳ್ಳ ಮಾದೇವಿ
ಅದರ ನಟ್ಟನಡುವೆ ಗಚ್ಚಿನ ಗುಡಿಯು ಮಾದೇವಿ       ಪಲ್ಲ
ನಟ್ಟನಡುವೆ ಗಚ್ಚಿನ ಗುಡಿಯ ಮಾದೇವಿ
ನಿನ್ನ ಗುಡಿಯ ಮ್ಯಾಲ ಬಂಗಾರ ಕಳಸ ಮಾದೇವಿ     ೧
ಗುಡಿಯ ಮ್ಯಾಲ ಬಂಗಾರ ಕಳಸ ಮಾದೇವಿ
ನಿನ್ನ ಗುಡಿಯ ಒಳಗ ಚಿತ್ರದ ಕಂಬ ಮಾದೇವಿ         ೨
ಗುಡಿಯ ಒಳಗ ಚಿತ್ರದ ಕಂಬ ಮಾದೇವಿ
ನಿನ್ನ ಎಡಕ ಬಲಕ ಚಂದರಜ್ಯೋತಿ ಮಾದೇವಿ         ೩
ಎಡಕ ಬಲಕ ಚಂದರಜ್ಯೋತಿ ಮಾದೇವಿ
ನಿನ್ನ ತಲಿಯ ಮ್ಯಾಲ ಮುತ್ತಿನ ದಂಡಿ ಮಾದೇವಿ       ೪
ತೆಲಿಯ ಮ್ಯಾಲ ಮುತ್ತಿನ ದಂಡಿ ಮಾದೇವಿ
ನಿನ್ನ ಮೂಗಿನಲ್ಲಿ ರತ್ನದ ನತ್ತ ಮಾದೇವಿ       ೫
ಮೂಗಿನಲ್ಲಿ ರತ್ನದ ನತ್ತ ಮಾದೇವಿ
ನಿನ್ನ ಕೊರಳಿನಲ್ಲಿ ಚಂದ್ರಹಾರ ಮಾದೇವಿ     ೬
ಕೊರಳಿನಲ್ಲಿ ಚಂದ್ರಹಾರ ಮಾದೇವಿ
ನಿನ್ನ ಹಣಿಯ ಮ್ಯಾಲ ಗೀರಗಂಧ ಮಾದೇವಿ  ೭
ಹಣಿಯ ಮ್ಯಾಲ ಗೀರಗಂಥ ಮಾದೇವಿ
ನಿನ್ನ ಹಣಿಯ ಮ್ಯಾಲ ಕುಂಕುಮರೇಖೆ ಮಾದೇವಿ      ೮
ಹಣಿಯ ಮ್ಯಾಲ ಕುಂಕುಮರೇಖೆ ಮಾದೇವಿ
ನಿನ್ನ ನಡುವಿನಲ್ಲಿ ವಜ್ರದ ಡಾಬು ಮಾದೇವಿ   ೯
ನಡುವಿನಲ್ಲಿ ವಜ್ರದ ಡಾಬು ಮಾದೇವಿ
ನಿನ್ನ ತೊಡಿಯ ಮ್ಯಾಲ ಬಾಲರಾಮ ಮಾದೇವಿ        ೧೦
ತೊಡಿಯ ಮ್ಯಾಲ ಬಲರಾಮ ಮಾದೇವಿ
ನಿನ್ನ ಗದ್ದಿಗಿ ಮ್ಯಾಲ ಪಾದರಕ್ಷೆ ಮಾದೇವಿ     ೧೧
ಗದ್ದಿಗಿ ಮ್ಯಾಲ ಪಾದರಕ್ಷೆ ಮಾದೇವಿ
ನಿನ್ನ ಪೌಳಿವೊಳಗ ಜೋಗ್ಯಾರಾಟ ಮಾದೇವಿ          ೧೨
ಪೌಳಿವೊಳಗ ಜೋಗ್ಯಾರಾಟ ಮಾದೇವಿ
ನಿನ್ನ ಗುಡಿಯ ಮುಂದ ಕಪ್ಪರದೀಪ ಮಾದೇವಿ         ೧೩
ಗುಡಿಯ ಮುಂದ ಕಪ್ಪರದೀಪ ಮಾದೇವಿ
ನಿನ್ನ ಪೌಳಿತುಂಬ ಭಂಡರಾಟ ಮಾದೇವಿ     ೧೪
೫೦. ಕಾಯ್ಬೇಕ ಮಾದೇವಿ

ಕರುಣದಿಂದ ಕಾಯ್ಬೇಕ ಮಾದೇವಿ
ನೀನು ಕರುಣದಿಂದ ಕಾಯ ಮಾದೇವಿ        ಪಲ್ಲ
ನಿನ್ನ ಏಳುಕೊಳ್ಳ ನೋಡಿ ನೆನೆದೆ ಮಾದೇವಿ
ನಿನ್ನ ಸುತ್ತಮುತ್ತ ಗಚ್ಚಿನಗುಡಿಯ ಮಾದೇವಿ  ೧
ನಿನ್ನ ಗುಡಿಯ ಮ್ಯಾಲ ಬಂಗಾರ ಕಳಸ ಮಾದೇವಿ
ನಿನ್ನ ಗುಡಿಯ ಒಳಗ ದೀಪದ ಬೆಳಕ ಮಾದೇವಿ        ೨
ನಿನ್ನ ಜಳಕವ ಎಣ್ಣೀಗೊಂಡ ಮಾದೇವಿ
ನಿನ್ನ ಉಡುಸೀರಿ ಜರತಾರಿ ಮಾದೇವಿ        ೩
ನಿನ್ನ ತೊಡು ಕುಬಸ ಮಲ್ಲಿಗಿ ಹೂವ ಮಾದೇವಿ
ನಿನ್ನ ತಲಿಯ ಮ್ಯಾಲ ಮುತ್ತಿನ ದಂಡಿ ಮಾದೇವಿ       ೪
ನಿನ್ನ ಹಣಿಯ ಮ್ಯಾಲ ಭಂಡಾರ ಬಟ್ಟ ಮಾದೇವಿ
ನಿನ್ನ ಮೂಗಿನಲ್ಲೆ ಬಂಗಾರ ನತ್ತ ಮಾದೇವಿ    ೫
ನಿನ್ನ ಕುಂದ್ರು ಸದರ ಬೆಳ್ಳಿ ಮಂಚ ಮಾದೇವಿ
ನಿನ್ನ ಎಡಬಲಕ ಪೂಜೇರು ಮಾದೇವಿ        ೬
ನಿನಗ ಹಾಲು ಹಣ್ಣು ನೈವೇದ್ಯ ಮಾದೇವಿ
ನಿನಗ ಹಾಲು ಹಣ್ಣು ನೈವೇದ್ಯ ಮಾದೇವಿ    ೭
೫೧. ಕರುಣಮಾಡೆ ಮಾದೇವಿ

ಕಾಡಬ್ಯಾಡ ಕರುಣಮಾಡೆ ಮಾದೇವಿ
ನಿನ್ನ ಕರುಣದಿಂದ ನಮ್ಮ ಶರಣು ಮಾದೇವಿ  ೧
ಕರುಣದಿಂದ ನನ್ನ ಶರಣು ಮಾದೇವಿ
ನಿನ್ನ ಸುತ್ತಮುತ್ತ ಏಳುಕೊಳ್ಳ ಮಾದೇವಿ      ೨
ಸುತ್ತಮುತ್ತ ಏಳುಕೊಳ್ಳ ಮಾದೇವಿ
ನಿನ್ನ ನಟ್ಟ ನಡುವ ಗಚ್ಚಿನ ಗುಡಿಯು ಮಾದೇವಿ        ೩
ನಟ್ಟ ನಡುವೆ ಗಚ್ಚಿನ ಗುಡಿಯು ಮಾದೇವಿ
ನಿನ್ನ ಗುಡಿಯ ಮ್ಯಾಲ ಬಂಗಾರ ಕಳಸ ಮಾದೇವಿ     ೪
ಗುಡಿಯ ಮ್ಯಾಲ ಬಂಗಾರ ಕಳಸ ಮಾದೇವಿ
ನಿನ್ನ ಎಡ ಮಗ್ಗುಲ ಏಳುಕೊಳ್ಳ ಮಾದೇವಿ    ೫
ಎಡಮಗ್ಗುಲ ಏಳುಕೊಳ್ಳ ಮಾದೇವಿ
ನಿನ್ನ ಬಲಗಡೇಕ ಸವದತ್ತಿ ಮಾದೇವಿ         ೬
ಬಲಗಡೇಕ ಸವದತ್ತಿ ಮಾದೇವಿ
ನಿನ್ನ ಎಡಬಲಕ ಏಳುಕೊಳ್ಳ ಮಾದೇವಿ       ೭
ಹಣಿಯಮ್ಯಾಲ ಭಂಡಾರ ಬೇಕು ಮಾದೇವಿ
ನಿನ್ನ ಹಣಿಯಮ್ಯಾಲ ಕುಂಕುಮ ಬೊಟ್ಟು ಮಾದೇವಿ    ೮
ಹಣಿಯ ಮ್ಯಾಲ ಕುಂಕುಮ ಬೊಟ್ಟು ಮಾದೇವಿ
ನಿನ್ನ ಕೊರಳಲ್ಲಿ ಸರುಪದ ಮಾಲೆ ಮಾದೇವಿ  ೯
ಕೊರಳಲ್ಲಿ ಸರುಪದ ಮಾಲೆ ಮಾದೇವಿ
ನಿನ್ನ ಕೈಯವೊಳಗೆ ಬೇದಂಡೆ ಮಾದೇವಿ     ೧೦
ನಿನ್ನ ಕೈಯವೊಳಗೆ ಬೇದಂಡೆ ಮಾದೇವಿ
ನಿನ್ನ ಕಾಲವೊಳಗೆ ಕಿರಿಯ ಗೆಜ್ಜಿ ಮಾದೇವಿ   ೧೧
ಕಾಲವೊಳಗ ಕಿರಿಯ ಗೆಜ್ಜಿ ಮಾದೇವಿ
ನಿನ್ನ ತಲಿಯ ಮ್ಯಾಲೆ ಜಳಕದ ಕೊಡ ಮಾದೇವಿ       ೧೨
ತಲಿಯ ಮ್ಯಾಲ ಜಳಕದ ಕೊಡ ಮಾದೇವಿ
ನಿನ್ನ ಮಗ್ಗುಲದಲ್ಲೇ ಚಾವುಂಡಿಕೆ ಮಾದೇವಿ   ೧೩
ಮಗ್ಗುಲದಲ್ಲೇ ಚಾವುಂಡಿಕೆ ಮಾದೇವಿ
ನಿನ್ನ ತೊಡೆಯ ಮ್ಯಾಲ ಪರಸರಾಮ ಮಾದೇವಿ       ೧೪
ಕಾಡಬ್ಯಾಡ ಕರುಣಮಾಡೆ ಮಾದೇವಿ
ನಿನ್ನ ಕರುಣದಿಂದ ನಮ್ಮ ಶರಣು ಮಾದೇವಿ  ೧೫
೫೨. ಹಿರಿಗುಡ್ಡಕ ನಡಿರಿ

ಹುಟ್ಟಿ ಬಂದೊಮ್ಮೆ ಹಿರಿಗುಡ್ಡಕ ನಡಿರಿ
ನಟ್ಟ ನಡುವೆ ಎಲ್ಲಮ್ಮನ ಗುಡಿರಿ     ಪಲ್ಲ
ನೀವು ನದಿಗೊಮ್ಮೆ ಹಡ್ಡಲಿಗಿ ತುಂಬರಿ
ಮೂರು ನದಿ ದಾಟಿ ಮುಂದಕ ನಡೀರಿ         ೧
ಸವದತ್ತಿ ಸತ್ತೆವ್ವನ ಹೊಂಡರಿ
ಜಳಕಮಾಡಿ ಆರುಗುಣ ನೀವು ತೊಳಿರಿ       ೨
ಏಳುಕೊಳ್ಳದಾಗ ಕಲ್ಲಿನ ಪಡಿರಿ
ಏರಿ ಹೋಗುವಾಗ ಜಗ್ಗಿ ನೋಡಿ ಇಳಿರಿ       ೩
ಪೌಳಿಯೊಳಗ ಹಾರೂದು ಭಂಡಾರ ಹುಡಿರಿ
ಸುತ್ತ ಬರುವುದು ಕಪ್ಪುರದ ಉರಿರಿ
ದೇಶದೊಳಗೆ ಉಗರಗೊಳ್ಳಕ ನಡಿರಿ
ಪರಸನಗೌಡರು ಹೇಳಿದ್ಹಾಂಗ ಮಾಡಿರಿ      ೫
೫೩. ಬಂತವ್ವ ಮಂಗಳಾರ

ಎಲ್ಲಮ್ಮನ್ವಾರ ಬಂತವ್ವ ಮಂಗಳಾರ
ಎಲ್ಲಮ್ಮಾ ಮಾಡೋ ದಯಾ ಮುಗಿವೇನ ಕೈ ಎಯ್ಯ   ೧
ಕಾಳಮ್ಮನ್ವಾರ ಬಂತವ್ವ ಬುಧವಾರ
ಕಾಳಮ್ಮಾ ಮಾಡೋ ದಯಾ ಮುಗಿವೇನ ಕೈ ಎಯ್ಯ  ೨
ಮೌಲದ್ದಿವಾರ ಬಂತವ್ವ ಬೇಸ್ತ್ಯಾರ
ಮೌಲದ್ದಿ ಮಾಡೆ ದಯಾ ಮುಗಿವೇನ ಕೈ ಎಯ್ಯ       ೩
ಮರಿಯಮ್ಮನ್ವಾರ ಬಂತವ್ವ ಸುಕ್ರಾರ
ಮರಿಯಮ್ಮಾ ಮಾಡೋ ದಯಾ ಮುಗಿವೇನ ಕೈ ಎಯ್ಯ        ೪
ಹಣುಮಂತನ್ವಾರ ಬಂತವ್ವ ಸಣಿವಾರ
ಹಣುಮಂತ ಮಾಡೋ ದಯಾ ಮುಗಿವೇನ ಕೈ ಎಯ್ಯ          ೫
ಮಲ್ಲಯ್ಯನ್ವಾರ ಬಂತಯ್ಯ ಆಯ್ತಾರ
ಮಲ್ಲಯ್ಯ ಮಾಡೋ ದಯಾ ಮುಗಿವೇನ ಕೈ ಎಯ್ಯ   ೬
ಬಸವಣ್ಣನ್ವಾರ ಬಂತವ್ವ ಸೋಮಾರ
ಬಸವಣ್ಣ ಮಾಡೋ ದಯಾ ಮುಗಿವೇನ ಕೈ ಎಯ್ಯ    ೭
೫೪. ಕರಿಯಲ್ಲ

ಸವದತ್ತಿ ದಾರಿಲೆ ಶರಣೀಯ ಕಂಡಿರೆ
ಸರಮುತ್ತ ಆಕಿ ಕೊರಳಾಗ | ಕರಿಯಲ್ಲ
ಶರಣಿಯ ಕಂಡಿರೆ ಗಿರಿಯಾಗ        ೧
ಗಿರಿಯೊಂದು ಹತ್ತ್ಯಾಳ ತಿರುಗೊಮ್ಮೆ ನೋಡ್ಯಾಳ
ಹಿರಿಯ ಮೈಲಾರ ಗಿರಿದೂರ | ಉಗರಗೊಳ್ಳ
ಹರನೊಳ್ಳೆವೆಂದು ನೆನೆದಾಳ        ೨
ಎಲ್ಲವ್ವ ಅನ್ನುವಾಕಿ ದಲ್ಲಾಳಗಿತ್ತೆವ್ವ
ಎಲ್ಲರಿಗೆ ಬೇವ ಉಡಿಸ್ಯಾಳ | ಗಂಡಸರಿಗೆ
ಸಾಗಿ ಗುಡ್ಡಕ ನಡಿಸ್ಯಾಳ   ೩
ವಾಸುಳ್ಳ ಹುಡುಗನ್ನ ಮೀಸಿಯ ತೆಗಿಸ್ಯಾಳ
ಕಾಶಿ ನಡಕಟ್ಟ ಬಿಡಿಸ್ಯಾಳ | ಕರಿಯಲ್ಲ
ರೇಶಿಮೆ ಸೀರಿ ಉಡಸ್ಯಾಳ ೪
ತೋಳಿಗೆ ಕುಬ್ಬಸ ತೊಡಿಸ್ಯಾಳ ಕರಿಯಲ್ಲ
ಕೈಯಿಗೆ ಬಳಿಯ ಇಡಸ್ಯಾಳ | ಹಡದವ್ವ
ಕಾಲಿಗೆ ಗೆಜ್ಜಿ ಕಟ್ಟಿಸ್ಯಾಳ    ೫
ನಡವಿಗೆ ಒಡ್ಯಾಣ ಇಡಸ್ಯಾಳ ಜಗದಂಬ
ಕೊರಳಿಗೆ ಕವಡಿ ಹಾಕಿಸ್ಯಾಳ | ಕರಿಯೆಲ್ಲ
ಮೂಗಿಗೆ ನೆತ್ತ ಇಡಸ್ಯಾಳ   ೬
ಹಣಿಗೆ ಭಂಡಾರ ಧರಿಸ್ಯಾಳ ರೇಣುಕಾ
ಕುಂಕುಮ ಬಟ್ಟ ಇಡಸ್ಯಾಳ | ಎಲ್ಲಮ್ಮ
ಚಂದುಳ್ಳ ಕೊಡವ ಹೊರಸ್ಯಾಳ     ೭
ದೇಶದ ಮೇಲೆ ಮೆರಿಸ್ಯಾಳ ಕರಿಯೆಲ್ಲ
ಗಂಡ ಹೆಂಡರನ ಬಿಡಿಸ್ಯಾಳ | ಭಂಡಾಟ
ತಂಟೆಯನೆಲ್ಲ ಹರಿಸ್ಯಾಳ  ೮
೫೫. ತಾಯಿ ಎಲ್ಲಮ್ಮ

ಅನಂತ ಮೂರ್ತಿಗ್ಯಾವ ನೀರ
ಈಶ್ವರಮೂರ್ತಿಗ್ಯಾವ ನೀರ
ತಾಯಿ ಎಲ್ಲಮ್ಮಗ ಯಾವ ನೀರ     ೧
ಅನಂತ ಮೂರ್ತಿಗೆ ಹಳ್ಳದ ನೀರ
ಈಶ್ವರಮೂರ್ತಿಗೆ ಬಾವಿ ನೀರ
ತಾಯಿ ಎಲ್ಲಮ್ಮಗ ಹೊಂಡದನೀರ  ೨
ಅನಂತಮೂರ್ತಿಗೆ ಯಾವ ಹೂವ
ಈಶ್ವರಮೂರ್ತಿಗೆ ಯಾವ ಹೂವ
ತಾಯಿ ಎಲ್ಲಮ್ಮಗ ಯಾವ ಹೂವ    ೩
ಅನಂತಮೂರ್ತಿಗೆ ಮಲ್ಲಿಗೆ ಹೂವ
ಈಶ್ವರಮೂರ್ತಿಗೆ ಬಿಚಮಲ್ಲಿಗೆ ಹೂವ
ತಾಯಿ ಎಲ್ಲಮ್ಮಗ ಕ್ಯಾದಿಗಿಯ ಹೂವ         ೪
ಅನಂತಮೂರ್ತಿಗೆ ಯಾವ ಹೊಗಿಯ
ಈಶ್ವರಮೂರ್ತಿಗೆ ಯಾವ ಹೊಗಿಯ
ತಾಯಿ ಎಲ್ಲಮ್ಮಗ ಯಾವ ಹೊಗಿಯ                    ೫
ಅನಂತಮೂರ್ತಿಗೆ ಗುಗ್ಗಳ ಹೊಗಿಯ
ಈಶ್ವರಮೂರ್ತಿಗೆ ಲೋಬಾನದ ಹೊಗಿಯ
ತಾಯಿ ಎಲ್ಲಮ್ಮಗ ಕರ್ಪುರದ್ಹೊಗಿಯ                   ೬
ಅನಂತಮೂರ್ತಿಗೆ ಯಾವ ಬಟ್ಟ
ಈಶ್ವರಮೂರ್ತಿಗೆ ಯಾವ ಬಟ್ಟ
ತಾಯಿ ಎಲ್ಲಮ್ಮಗ ಯಾವ ಬಟ್ಟ     ೭
ಅನಂತಮೂರ್ತಿಗೆ ಗಂಧದ ಬಟ್ಟ
ಈಶ್ವರಮೂರ್ತಿಗೆ ಕುಂಕುಮ ಬಟ್ಟ
ತಾಯಿ ಎಲ್ಲಮ್ಮಗ ಬಂಡಾರ ಬಟ್ಟ   ೮
ಅನಂತಮೂರ್ತಿಗೆ ಯಾವ ಎಡಿಯ
ಈಶ್ವರಮೂರ್ತಿಗೆ ಯಾವ ಎಡಿಯ
ತಾಯಿ ಎಲ್ಲಮ್ಮಗ ಯಾವ ಎಡಿಯ ೯
ಅನಂತಮೂರ್ತಿಗೆ ಸಜ್ಜಕ ಎಡಿಯ
ಈಶ್ವರಮೂರ್ತಿಗೆ ಹೋಳಿಗಿ ಎಡಿಯ
ತಾಯಿ ಎಲ್ಲಮ್ಮಗ ಕಡಬಿನ ಎಡಿಯ ೧೦
೫೬. ದೇವಿಗೆ ಮೀಸಲ !

ಮೀಸಲ ಮೀಸಲ ಯಲ್ಲಮ್ಮಗೆ ಯಾವುದು ಮೀಸಲ
ರಾಮನ ಮುಂದೆ ಒಡದು ಹೇಳವ್ವ ಹೆಚ್ಚಿನ ಮೀಸಲ   ಪಲ್ಲ
ಹೂ ನನಗ ಮೀಸಲ ರಾಮ
ಹಣ್ಣು ನನಗ ಮೀಸಲ
ಹೂವು ಅಂಬುದು ಹುಳುವಿನೆಂಜಲ
ಹಣ್ಣೆಂಬುದು ನೊಣವಿನೆಂಜಲ ||  ಹ್ಯಾಂಗ ಮೀಸಲ    ೧
ಕಾಯಿ ನನಗ ಮೀಸಲ ರಾಮ
ಕರ್ಪೂರ ನನಗ ಮೀಸಲ
ಕಾಯಿ ಎಂಬುದು ಕಲ್ಲಿನೆಂಜಲ
ಕರ್ಪೂರೆಂಬುದು ಕಡ್ಡಿ ಎಂಜಲ || ಹ್ಯಾಂಗ ಮೀಡಲ    ೨
ಸೀರಿ ನನಗೆ ಮೀಸಲ ರಾಮ
ಕುಪ್ಪಸ ನನಗ ಮೀಸಲ
ಸೀರಿ ಎಂಬುದು ಲಾಳಿ ಎಂಜಲ
ಕುಪ್ಪಸ ಎಂಬುದು ಕತ್ರಿ ಎಂಜಲ || ಹ್ಯಾಂಗ ಮೀಸಲ  ೩
ಹುಗ್ಗಿ ನನಗ ಮೀಸಲ ರಾಮ
ಹೋಳಿಗಿ ನನಗ ಮೀಸಲ
ಹುಗ್ಗಿ ಎಂಬುದು ಹುಟ್ಟಿನೆಂಜಲ
ಹೋಳಿಗೆಂಬುದು ಕಲ್ಲಿನೆಂಜಲ || ದೇವಿ ಹ್ಯಾಂಗ ಮೀಸಲ       ೪
ಭಾವ ನನಗ ಮೀಸಲ ರಾಮ
ಭಕ್ತಿ ನನಗ ಮೀಸಲ
ಕಾಡಬ್ಯಾಡಪ ತಾಯಿನ
ಕಾಡುದು ಧರ್ಮ ಅಲ್ಲಪ ಪರಶುರಾಮ || ಅದೇ ನನಗ ಮೀಸಲ ೫
೫೭. ದಯೆ ಇರಲೆಮ್ಮ

ದೇವಿ ನಿನ್ನ ದಯೆ ಇರಲೆಮ್ಮ
ನಿನ್ನ ಪಾದದ ಹೊರತು
ಬಂಧು ಬಳಗ ಇಲ್ಲಮ್ಮ     ಪಲ್ಲ
ಗ್ಚಿನ ಗುಡಿಯು ನಿನಗಮ್ಮ
ಆ ಗುಡಿಯ ಒಳಗ
ಗಂಟೆ ಧೂಪಾರತಿ ನೇಮಮ್ಮ       ೧
ಮುತ್ತೀನ ಗದ್ದಿಗಿ ನಿನಗಮ್ಮ
ಆ ಗದ್ದಿಗಿ ಮ್ಯಾಲ
ಮುಗುಳ ನಗಿ ನಗತಿದ್ದೆಮ್ಮ                   ೨
ಹಾಲು ಸಕ್ಕರಿ ಹಣ್ಣಮ್ಮ
ಭಕ್ತರ ಮನದಿಂದ
ಜಲದಿಂದ ಪೂಜೆಗೊಂಡೆಮ್ಮ        ೩
ಉಗರಗೊಳ್ಳದ ಜಾಗಮ್ಮ
ಆ ಜಾಗದಾಗ
ಕೆಂಪ ಕೆರಿಯಾಗ ನೆನದೆಮ್ಮ        ೪
ಕೆಂಪ ಕೆರಿಯಾಗ ನೆನದೆಮ್ಮ
ಸೊಗಲ ಸೋಮಲಿಂಗಗ
ಒಲದಂಥ ಸಿರಿದೇವಿ ನೀನಮ್ಮ      ೫
ದೇಶಕ್ಕಧಿಕವಾದೆಮ್ಮ
ನಿನ್ನ ಭಗತರಿಗೆ
ಬೇಡಿದೊರಗಳ ಕೊಟ್ಟೆಮ್ಮ ೬
೫೮. ಎಲ್ಲಮ್ಮಗ ಯಾವದು ಎಡಿ

ಈಶ್ವರ ಮೂರುತಿಗೆ ಯಾವದು ನೀರೋ
ಆನಂತ ಮೂರುತಿಗೆ ಯಾವದು ನೀರೋ
ದೇವಿ ಎಲ್ಲಮ್ಮಗ ಯಾವದು ನೀರೋ ಶಿವಶಿವ          ೧
ಈಶ್ವರ ಮೂರುತಿಗೆ ಬಾವಿಯ ನೀರೋ
ಆನಂದ ಮೂರುತಿಗೆ ಹೊಳಿಯ ನೀರೋ
ದೇವಿ ಎಲ್ಲಮ್ಮಗ ಎಣಿಗೊಂಡ ನೀರೋ ಶಿವಶಿವ        ೨
ಈಶ್ವರ ಮೂರುತಿಗೆ ಯಾವದು ಉಡುಗರೆ
ಆನಂದ ಮೂರುತಿಗೆ ಯಾವದು ಉಡುಗರೆ
ದೇವಿ ಎಲ್ಲಮ್ಮಗ ಯಾವದು ಉಡುಗರೆ ಶಿವಶಿವ        ೩
ಈಶ್ವರ  ಮೂರುತಿಗೆ ಬಿಳಿಯ ಉಡುಗರೆ
ಆನಂತ ಮೂರುತಿಗೆ ಕಾವಿಯ ಉಡುಗರೆ
ದೇವಿ ಎಲ್ಲಮ್ಮಗ ಜರತಾರ ಮಡಿಯು ಶಿವಶಿವ         ೪
ಈಶ್ವರ ಮೂರುತಿಗೆ ಏನೇನು ಧರಿಸ್ಯಾರು
ಆನಂದ ಮೂರುತಿಗೆ ಏನೇನು ಧರಿಸ್ಯಾರು
ದೇವಿ ಎಲ್ಲಮ್ಮಗ ಏನೇನು ಧರಿಸ್ಯಾರು ಶಿವಶಿವ        ೫
ಈಶ್ವರ ಮೂರುತಿಗೆ ವಿಭೂತಿ ಧರಿಸ್ಯಾರು
ಆನಂದ ಮೂರುತಿಗೆ ಗಂಧವ ಧರಿಸ್ಯಾರು
ದೇವಿ ಎಲ್ಲಮ್ಮಗ ಭಂಡಾರ ಧರಿಸ್ಯಾರು ಶಿವಶಿವ       ೬
ಈಶ್ವರ ಮೂರುತಿಗೆ ಯಾವದು ಹೂವ
ಆನಂದ ಮೂರುತಿಗೆ ಯಾವದು ಹೂವ
ದೇವಿ ಎಲ್ಲಮ್ಮಗ ಯಾವದು ಹೂವ ಶಿವಶಿವ  ೭
ಈಶ್ವರ ಮೂರುತಿಗೆ ಮಲ್ಲಿಗೆ ಹೂವ
ಆನಂದ ಮೂರುತಿಗೆ ಶಾವಂತಿಗಿ ಹೂವ
ದೇವಿ ಎಲ್ಲಮ್ಮಗ ಕೇದಿಗಿ ಹೊಡಿಯು ಶಿವಶಿವ          ೮
ಈಶ್ವರ ಮೂರುತಿಗೆ ಯಾವದು ನೈವೇದ್ಯ
ಆನಂದ ಮೂರುತಿಗೆ ಯಾವದು ನೈವೆದ್ಯ
ದೇವಿ ಎಲ್ಲಮ್ಮಗ ಯಾವದು ನೈವೆದ್ಯ ಶಿವಶಿವ         ೯
ಈಶ್ವರ ಮೂರುತಿಗೆ ಉತ್ತತ್ತಿ ಹಣ್ಣು
ಆನಂದ ಮೂರುತಿಗೆ ಬಾಳಿಯ ಹಣ್ಣು
ದೇವಿ ಎಲ್ಲಮ್ಮಗ ಟೆಂಗಿನ ಕಾಯಿ ಶಿವಶಿವ    ೧೦
ಈಶ್ವರ ಮೂರುತಿಗೆ ಯಾವದು ದೀಪ
ಆನಂದ ಮೂರುತಿಗೆ ಯಾವದು ದೀಪ
ದೇವಿ ಎಲ್ಲಮ್ಮಗ ಯಾವದು ದೀಪ ಶಿವಶಿವ   ೧೧
ಈಶ್ವರ ಮೂರುತಿಗೆ ಒಳ್ಳೆಯೆಣ್ಣಿ ದೀಪ
ಆನಂದ ಮೂರುತಿಗೆ ನಂದಾದೀಪ
ದೇವಿ ಎಲ್ಲಮ್ಮಗ ತುಪ್ಪದ ದೀಪ ಶಿವಶಿವ     ೧೨
ಈಶ್ವರ ಮೂರುತಿಗೆ ಯಾವದು ಧೂಪ
ಆನಂದ ಮೂರುತಿಗೆ ಯಾವದು ಧೂಪ
ದೇವಿ ಎಲ್ಲಮ್ಮಗ ಯಾವದು ಧೂಪ ಶಿವಶಿವ  ೧೩
ಈಶ್ವರ ಮೂರುತಿಗೆ ಊದಿನಕಡ್ಡಿ ಧೂಪ
ಆನಂದ ಮೂರುತಿಗೆ ಗುಗ್ಗಳ ಧೂಪ
ದೇವಿ ಎಲ್ಲಮ್ಮಗ ಕರಪುರ ಧೂಪ ಶಿವಶಿವ    ೧೪
ಈಶ್ವರ ಮೂರುತಿಗೆ ಯಾವದು ಎಡಿಯು
ಆನಂದ ಮೂರುತಿಗೆ ಯಾವದು ಎಡಿಯು
ದೇವಿ ಎಲ್ಲಮ್ಮಗ ಯಾವದು ಎಡಿಯು ಶಿವಶಿವ         ೧೫
ಈಶ್ವರ ಮೂರುತಿಗೆ ಹುಗ್ಗಿಯ ಎಡಿಯು
ಆನಂದ ಮೂರುತಿಗೆ ಹೋಳಿಗೆಯ ಎಡಿಯು
ದೇವಿ ಎಲ್ಲಮ್ಮಗ ಕರಿಗಡಬ ಎಡಿಯು ಶಿವಶಿವ          ೧೬
ದೇವಿಯ ಮಹಿಮೆ – ೫೯. ಕರುಣಿಸು ಕಲ್ಯಾಣಿ

ಶರಣು ಶರಣು ಶರಣೆಂಬೆ ಭವಾನಿ
ಕರುಣಿಸು ಕಲ್ಯಾಣಿ         ಪಲ್ಲ
ಸಾವಿರ ನಾಮವ ಹೊಂದಿದ ಗೌರಿ
ಕಾಶ್ಮೀರದರಸನ ಪ್ರೀತಿ ಕುಮಾರಿ
ವಿಸ್ಮಯ ಅನಂತ ಮಹಿಮೆಯ ತೋರಿ
ವಸುಧೆಯೊಳು ಮೆರೆಯುವ ಮೂಲಾಧಾರಿ   ೧
ಕೃತಾಯುಗದಿ ಆದಿಶಕ್ತಿ ರೂಪದಿ
ದಿತಿಸುತರನು ಸಮರದಿ ಶಿರಹರಿದಿ
ಹತಮಾಡಿದಿ ನಿರ್ಜರರನು ನೀನು
ಕ್ಷತ್ರಿಜನರನ್ನು ಉದ್ಧರಿಸಿದಿ ತಾಯಿ   ೨
ತ್ರೇತಾಯುಗದಿ ಸೀತೆಯ ರೂಪದಿ
ಮತಿಯುತ ಶ್ರೀರಾಮಗೆ ಸತಿಯಾದಿ
ಗತಿಗೆಡಿಸಿದಿ ದಶಕಂಠ ರಾವಣನ
ಜಗ ಉದ್ಧರಿಸಿದಿ ಪರತರ ಸದನೆ    ೩
ದ್ವಾಪರ ಯುಗದಿ ದ್ರೌಪದಿಯಾಗಿ
ಪಾಂಡು ಕೌರವರ ವಂಶವನಳದಿ
ಶ್ರೀಪತಿ ದಯದಲಿ ಭಗವತಿಯಾಗಿ
ಪಂಚಪಾಂಡವರ ತಾಮಸ ಹರಿಸಿದಿ          ೪
ಕಲಿಯುಗದಲಿ ಶ್ರೀ ಎಲ್ಲಮ್ಮನೆಂಬ
ಅಚಲ ನಾಮವನು ಧರಿಸಿ ನೀ ಮೆರೆದಿ
ಬಲವುಳ್ಳ ಭಕ್ತರ ಬವಣೆಯ ಹರಿಸಿ
ಛಲವನು ನೀಡಿದಿ ತಾಯಿ ಮಹಾಕಾಳಿ ೫
ಎಕ್ಕಯ್ಯ ಜೋಗಯ್ಯ ಉಘೆ ಉಘೆಯೆಂಬ
ಮುಖ್ಯ ಮಂತ್ರವನು ಜಪಿಸುವವರಿಗೆ
ದುಃಖ ದೂರ ಮಾಡಿ ಸೌಖ್ಯವ ನೀಡಿ
ಅಕ್ಕರೆಯಿಂದಲಿ ಪಾಲಿಸುವ ಗೌರಿ   ೬
೬೧. ಎಳು ಕೊಳ್ಳದಾಗ

ಆದಿಶಕ್ತಿ ಎಂಬಾಕಿ ಹೆಚ್ಚಿನಾಕಿ
ಏಳು ಕೊಳ್ಳದಾಗ ನೀ ನೆನದಾಕಿ    ಪಲ್ಲ
ಮುನ್ನೂರರವತ್ತು ಸಿದ್ಧರ ಗುಡದಾಗ
ಆಳ್ವಿಕಿ ಮಾಡ್ಯಾರೊ ಬಲ್ಲಂಗ
ಚಕ್ರ ಹತಿಯಾರ ತಯ್ಯಾರ ಮಾಡ್ಯಾಳಾಗ
ಸಿದ್ಧರನ ಹೊಡೆದಾಳೊ ಕ್ಷಣದಾಗ
ದೈತ್ಯರನ ಹೊಡೆದಾಳೋ ಗಳಿಗ್ಯಾಗ         ೧
ದೇವಿ ಉಧೋ ಉಧೋ ಚಾಲೂ ನಡೆಸಿದಿ
ಲೆಕ್ಕವಿಲ್ಲದ ಮಂದಿ ಕೂಡಿಸಿದಿ
ಲೆಕ್ಕವಿಲ್ಲದ ಪರಿಸೀಯ ತರಿಸಿದಿ
ಬತ್ತಲೆ ಹುಟ್ಗಿನಾದರ ಉಡಿಸಿದಿ
ಗಚ್ಚಿನಗುಡಿಯೊಳಗ ಕುಂತ ನಗತಿದ್ದಿ         ೨
ಗೆಳತಿ ಗೌರಾಗ ನೆನದಾಳೊ ದೇವಿ ಪೂರಾ
ಆಕೆಯ ಮೈಮೆ ಯಾರಿಗೆ ತಿಳಿಯೊ ಮಾತ
ಆಕೆಯ ಮೈಮೆ ಯಾರಿಗೆ ನಡಿಮಾತ
ಆದಿಶಕ್ತಿ ಎಂಬಾಕಿ ಹೆಚ್ಚಿನಾಕಿ
ಏಳು ಕೊಳ್ಳದಾಗ ನೀ ನೆನದಾಕಿ    ೩
೬೬. ದೇವಿ ಅವತಾರ ನೋಡಮ್ಮ

ದೇವಿ ಅವತಾರ ನೋಡಮ್ಮ ಈ ಜಗದೊಳು
ಎಲ್ಲಮ್ನವತಾರ ನೋಡಮ್ಮಾ        ಪಲ್ಲ
ಕೆಂಜಡೆಯನು ಬಿಟ್ಟು ಮುಂದಕೆ ಸಾಗುತ
ಕೆಂಡದಂತೆ ಕಣ್ಣ ಕಿಡಿಕಿಡಿ ಸೂಸುತ
ಕರಕರ ಹಲ್ಲ ತಿಂದು ದೇವಿ ಬರತಾಳ
ಕರಿಯಲ್ಲ ಬೇಡಿದವಗೆ ತಾ ನೀಡತಾಳ        ೧
ಭಂಡ ಜನರಿಗೆ ಬಂಡ ಮಾಡಿದಳು
ಅಖಂಡರೂಪ ತಾಳಿ ನಿಂತಿಹಳು
ಕೆಂಡದಂತೆ ಕಣ್ಣ ಕಿಡಿಕಿಡಿ ಸುರಿಸುತ
ಹಿಂಡಿ ಹಿಪ್ಪಿ ಮಾಡಿ ಒಗೆದಾಳಂಬಾ ೨
ಬಲ್ಲೆನೆಂಬವನ ಹಲ್ಲ ಕೀಳಿಸಿದಳು
ಇಲ್ಲದ ಬಲಿಹಾಕಿ ಕೊಲ್ಲುತ ಬರುತಾಳೂ
ನಲ್ಲಿ ಹೊಟ್ಟೆಗಳ ತೊಳಿಸುತ ಬರುತಾಳೂ
ಕುಲ್ಲ ಜನರಿಗಲ್ಲವೆನಿಸಿದಳಂಬಾ     ೩
ಘಾತಕಿ ಜನರಿಗೆ ನೂಕುತ ಬರುತಾಳು
ನೀತಿ ತಪ್ಪಿದರ ಪಾತಾಳಕ್ಕೆ ತುಳಿತಾಳು
ಸೋತು ಬಂದವರಿಗೆ ಪ್ರೀತಿಲಿ ಕಾಯ್ತಾಳು
ಘಾತಕಜನ ಲೂಟಿ ಮಾಡಿದಳಂಬಾ ೪
ಹುಚ್ಚು ನೊರಜುಗಳ ಸವರುತ ಬರುತಾಳೂ
ಅಕ್ಕರ ದಿನದಲಿ ಸೊಕ್ಕನು ಮುರಿತಾಳು
ಚಿಕ್ಕಾಡಿ ತಗಣಿ ವರಸಿದಂತೆ ತಿಕ್ಕಿ
ಮುಕ್ಕುತ ಬರುತಾಳೆ ಜಗದಂಬಾ   ೫
ಶರಣು ಬಂದವರಿಗೆ ಕರುಣಿಸಿ ಕಾಯ್ತಾಳು
ದುರಿತ ಕಂಟಕಗಳ ಸಂಹಾರ ಮಾಡ್ತಾಳು
ದಾರಿಗೆ ದೊರೆಯದ ಪದವಿಯ ಕೊಟ್ಟಾಳು
ಗುರುಬುದ್ಧಿ ಸ್ವಾಮಿಗೆ ದೊರೆತಾಳಂಬಾ       ೬
೬೭. ನಡೀರೆ ಎಲ್ಲೌನ ಜಾತ್ರೀಗೆ

ದಯಮಾಡ ದೇವಿ ರೇಣುಕಾ
ನಿನಗಾ ಏನ ಮಾಡುವೆ ಸಣ್ಣ ಬಾಲಕಾ
ನಾನಿನಗಾ ಏನ ಮಾಡುವೆ ಸಣ್ಣ ಬಾಲಕಾ    ಪಲ್ಲ
ಎಲ್ಲಾ ಎಲ್ಲಾರು ನಡೀರೇ
ಎಲ್ಲೌನ ಜಾತ್ರೀಗೆ
ಗಿಲ್ಲತನವ ಬಿಟ್ಟು
ಎಲ್ಲೌನ ಗುಡ್ಡಕ್ಹೋಗೋಣ            ೧
ಶಮೆ ದಮೆಗಳೆಂಬೊ
ಜೋಗಳಬಾವಿಗೆ ಹೋಗಿ
ಮಂಗಳ ಸ್ನಾನವ ಮಾಡಿ
ಸಾಕ್ಷಾತ ಸತ್ತೆವ್ರವಗ್ಹೋಗೋಣ      ೨
ಕಾಮ ಕ್ರೋಧ ಲೋಭ
ಮದಮತ್ಸರಗೋಳ
ದುರುಳ ಗುಣ ದೂರಮಾಡಿ
ಕರುಣ ರೇಣುಕಾಗ್ಹೋಗೋಣ        ೩
ವಲ್ಲದ ಜನರೀಗೆ
ಇಲ್ಲದ ಬ್ಯಾನಿಹಾಕಿ
ಬೇವ ಭಂಡಾರಧರಸೊ
ಮರಳ ಮಾತಂಗಿಗ್ಹೋಗೋಣ       ೪
ಬೇಕಾದ ಜನರೀಗೆ
ಬೆಲ್ಲಾದ್ಹೇರಿನ ಒಂಟೆ
ಸರಿಯೇನ ಲೋಕದೊಳೂ
ಪದುಮ ಕಲ್ಯಾಣಕ್ಹೋಗೋನ        ೫
ಧರೆಯೊಳು ತೇರ‍್ದಾಳ
ಗುರುರಾಮಲಿಂಗನ
ಸೇವಕಸಂತಾನ
ಮೂಲ ಪ್ರಣಾಮಿಗ್ಹೋಗೋಣ         ೬
೬೮. ಎಲ್ಲೌಗ್ಹೋಗೋಣ ನಡಿ

ವರ್ಷಕ ಹನ್ನೊಂದು ಹುಣಿವಿ ಜಾತರ್ಯಾಗತೈತಿ
ಎಲ್ಲೌಗ್ಹೋಗೋಣ ನಡೀ ನಡೀ
ಜೋಗಳಬಾಂವಿ ನೀರ ನೀ ಕುಡೀ ಕುಡೀ
ಯೋಳಕೊಳ್ಳದಾಗ ದೇವಿಗುಡೀ    ೧
ಕುಲಾ ಹದ್ನೆಂಟ ಜಾತಿ ಬಂದು ಶೀಲಾ ಮಾಡೋದಿಲ್ಲಾ
ನಾಡ್ನಾಡ ಪರಸಿ ಎಲ್ಲಾ ಲೆಕ್ಕಿಲ್ದ ಕೂಡ್ತಾರ
ಸೊಕ್ಕ ಮಾಡಿದ ಮಂದೀನೆಲ್ಲಾ ಮುರ್ದ ಮೂಲಿಗ್ಹಾಕ್ಯಾಳ
ಯಾವಂದೂ ಕಾಯಾಣಿಲ್ಲಾ ಬಿಡೇ ಬಿಡೇ      ೨
ಹಮ್ಮ ಮಾಡಿದ ಮಂದೀನೆಲ್ಲಾ ಕಮ್ಮೀಮಾಡಿ
ಮೀಸಿಬೋಳ್ಸಿ ಇಡ್ಸಿದಾಳ ಬಳಿ
ಗಂಡ ಓದು ಹೆಣ್ಣು ಮಾಡಿ ಹೆಣ್ಣು ಓದು ಗಂಡ ಮಾಡಿ
ಕೈಯಾಗ ಕೊಟ್ಟಾಳ ಹಡ್ಲಿಗಿಹಿಡಿ     ೩
ಮಾಯಕಾರ್ತಿ ಮಾಮೈ ನನ್ನವ
ಉರಿ ಉಗರ ಬೆಂಕಿ ಕಿಡಿ
ಕವಡಿ ಸರ ಭಂಡಾರ ಮುತ್ತಪೋಣ್ಸಿ
ಕೊರಳಾಗ ಕಟ್ಟಿಸಿದಾಳ    ೪
ತೇಲ್ನಾಡ ಮೇಲ್ನಾಡ ಒಳ್ನಾಡ ಮಲ್ನಾಡ
ಗಂದುಟಗಿ ಬರತಾವ ತೀಡಿ
ಬೇಡಿಕೊಂಡ ಭಕ್ತರೆಲ್ಲಾ ಆಡಿ ಆಡಿ ಹೋಗ್ತಾರ
ಕೀಲಿ ಜಡಿಸಿ ನಿಲಿಸಿದಾಳ ತಡೀ     ೫
ಎಣಿಗೊಂಡದ ನೀರಬಂದ
ಅರಿಷಿಣ ಹೊಂಡಕ ಬೀಳ್ತಾವ ಧಡಾ ಧಡಾ
ಎಲ್ಲಾ ದೇವ್ರಬೆಳಗ ರೇಣುಕಾ ಬಾಳ ಚಡಾಚಡಾ
ಎತ್ತಾಗೆಲ್ಲಾ ನೋಡಿದರ ಗೆಜ್ಜಿ ಸಪ್ಪಳಾಗತಾವ          ೬
೬೯. ಎಲ್ಲವ್ವ ದೊರೆತಾಳ

ಎಲ್ಲವ್ವ ದೊರೆತಾಳ ಏ ಅಣ್ಣ ನಮಗ
ತಾಯವ್ವ ದೊರೆತಾಳ ಏ ಅಣ್ಣ ನಮಗ       ಪಲ್ಲ
ಧರಣಿಯೊಳೆಲ್ಲಮ್ಮ ಗಂಡನುಳ್ಳ ಗರತಿ
ನಿಜಭಕ್ತರೊಳಗಾಕಿ ಪ್ರೀತಿ
ಸರ್ಪನ ಸಿಂಬಿ ಮಾಡ್ಯಾಳ ನೀವು ಕೇಳಿ
ದಾರಿ ನೋಡುತ ನಿಂತಾಳ ಕಾಳಿ   ೧
ಜೋಗುಳಬಾವಿ ಸತ್ಯಮ್ಮಗ ನಡಿರಿ
ಅಲ್ಲಿ ಕಾಯಿ ಕರ್ಪೂರ ನೀವು ಕೊಡಿರಿ
ಬಾಗಿಲ ಭರಮಗ ಗಿಡ್ಡ ಕಾರೀಕ
ದಾರಿ ನೋಡುತ ನಿಂತಾನ ತಾರೀಪ         ೨
ಮೂರು ಮೈಲಿ ಗುಡ್ಡ ಏರಿ ಇಳಿರಿ
ಏಳು ಕೊಳ್ಳದಾಗ ಯಲ್ಲಮ್ಮನ ಗುಡಿರಿ
ದೇವಿ ಕಂಡು ಸೀಗ್ರ ದರ್ಶನ ಪಡಿರಿ
ದಾರಿ ನೋಡುತ ನಿಂತಾಳ ಮಾಮಾರಿ       ೩
ಸಣ್ಣ ಸಾಗರ ಕೊಕಟ್ನೂರ ಕಡೇರಿ
ನಟ್ಟನಡುವೆ ಎಲ್ಲಮ್ಮನ ಗುಡೀರಿ
ಕಾಶೀಬಾಯಿ ಹೇಳಿದಂತೆ ನಡಿರಿ
ದಾರಿ ನೋಡುತ ನಿಂತಾಳಸುರಾರಿ ೪
೭೦. ಗುಡ್ಡದ ಮಹಿಮೆ

ಗುಡ್ಡದ ಮಹಿಮಾ ಬಾಳ ಏ ಯಕ್ಕಾ ನೀ
ಯಲ್ಲಮ್ಮನ ಗುಡ್ಡದ ಮಹಿಮಾ ಕೇಳು         ಪಲ್ಲ
ಸವದತ್ತಿ ದಾಟಿ ಹೋದರ ಸಾಕು
ಬರತದ ನೋಡು ಜೋಗುಳದ ಭಾಂವಿಕ
ಜೋಗುಳದ ಭಾಂವ್ಯಾಗ ಜಳಕವ ಮಾಡಿ
ಮೊದಲಾಗಬೇಕ ನೋಡ ಮಡಿಹುಡಿ         ೧
ಗುಡ್ಡದ ದಾರಿ ಹಿಡಿದು ಮುಂದ ಸಾಗಬೇಕ
ಎಣಿಗೊಂಡದಾಗ ಮುಳಗಬೇಕ
ಮನಸು ಕೂಡಾ ಶುದ್ಧಾಗಿರಬೇಕಿ
ಭಕ್ತಿ ಭಾವದಿಂದ ತುಂಬಿರಬೇಕ      ೨
ದೇವಿ ಗುಡಿಗೆ ಬಂದು ಮಡಿಹುಡಿಯಾಗಿ
ಭಕುತಿ ಭಾವದಿಂದ ಕೈ ಮುಗಿಯಬೇಕ
ಕಾಯಿ ಹಣ್ಣು ಹರಕೆ ಮುಟ್ಟಿಸಿ
ಉಧೋ ಉಧೋ ದೇವಿ ಅನಬೇಕ           ೩
ದೇವಿ ದರ್ಶನ ಪಡೆದ ಮ್ಯಾಲ
ಜಮದಗ್ನಿ ಗುಡಿಗೆ ಬರಬೇಕ
ಆ ಮ್ಯಾಲ ಪರಶುರಾಮಗ ಬರಬೇಕ
ಅಲ್ಲೀನು ಕಾಯಿ ಕೊಡಬೇಕ         ೪
ವರ್ಷವಿಡೀ ಬರತಾರ ಲಕ್ಷ ಲಕ್ಷ ಜನ
ಪಡಿಯಲಾಕ ದೇವಿಯ ದರ್ಶನ
ನಡಕೊಂಡಂಗ ಪಡಕೋತಾರವ್ವ
ಶಕ್ತಿ ದೇವಿ ಅವತಾರ ನೋಡ ತಂಗೆವ್ವ        ೫
೭೨. ಕೇಳಲ್ಲ ಒಟ್ಟಿ

ಏಳ ಕೊಳ್ಳದಾಗ ಬಂದು ನೆನದಾಳ ಜಗದಂಬಾ
ನಾಕು ಮೂಲಿಗಿ ಮಾಲಗಂಬ ನಡಕ ಬಲಕ ಸಿಡಿಗಂಬ
ರಾಜ್ಯೇದೊಳಗ ದೇವಿಸತ್ತೆ ನಡೆಯುತ್ತೆ ಭಾಳ ೧
ಸೊಕ್ಕಮಾಡಿದ್ರ ಮನಿಮಾರ ಮಾಡ್ತಾಳ ಹಾಳ
ಗರವು ಸೊಕ್ಕು ನಡ್ಯಾಣಿಲ್ಲಾ ಹಚ್ಚಿದಾಳೊ ಗೋಳ
ಗಿರಣಿ ತುರಣಿ ಖಜ್ಜಿ ಹಚ್ಯಾಳೊ ಮಾನದೊಳಗೆಲ್ಲ      ೨
ಶಿಸ್ತೀಯಾಗಿ ನಡೆಯವಗಂತಾಳೊ ಬಾರೊ ನನ್ನ ಬಾಳ
ರೂಪಾಯಿ ರೊಕ್ಕ ದಿರಬೆ ಕೊಡತೀನಿ ಬಂದು ಹೋಗ ನಾಳೆ
ಸತ್ಯಜೀವಾ ನೋಡಿ ನಿತ್ಯ ಪಡೀತಾಳ ಜೋಗಳಬಾವಿ ಸತ್ಯವ್ವ ೩
ಮಂದಿ ಮಕ್ಕಳನೆಲ್ಲ ತರಿಸ್ಯಾಳ ಭಪ್ಪರೆ ಎಲ್ಲವ್ವ
ಎಲ್ಲೌತಾಯಿ ಮಗನ ಬೇಡ್ತಾಳ ಶಿವನ ಅರಜಬಿಟ್ಟ
ಬ್ಯಾಡೌ ಅಂದರ ಕೇಳಾಣಿಲ್ಲಾ ಆಕಾಶ್ಫಲಾ ಕೊಟ್ಟಾನ            ೪
ಓಣಿಯೊಳಗ ಹೆಣ್ಣು ಹುಡುಗರು ಅಡತಾವ ಆಟ
ಹಾದರಕ್ಹುಟ್ಟಿದ ಮಗನಂದಾರೊ ರಾಮಗ ಬಂತೊ ಸಿಟ್ಟ
ತಂದೀನ ತೋರಂತ ತಾಯಿ ಮುಂದ ಮಾಡ್ತಾನ ಹಟ ೫
ಇಲ್ಲದ ತಂದಿನ ಎಲ್ಲಿ ತೋರಿಸಲೆ ಬಂದಿತು ಸಂಗಟ
ಕಂಡ ಕಂಡವರ ಮಾತಿಗೆ ರಾಮಗಾದೀತಲ್ಲ ಕಂಟಕ
ಹರಿ ಪರಂಕಾರ ಮಾತ ಹೇಳಿದರ ಕೇಳಲಿಲ್ಲ ಒಟ್ಟಾ    ೬
ಎಲ್ಲೌತಾಯಿನ ಕಿಚ್ಚಾ ಹಾಸ್ಯಾನವ ಗೋಳದಲ್ಲಿ ಬಿಟ್ಟ
ಬುಟ್ಟುಳ್ಳ ಊರ ಹಣಮಂತದೇವರ ನಡೆತನ ದುಷ್ಟ
ಅವನ ಬಲದಿಂದ ಜಗಜದ್ಯೋಗಿ ಹಾಡತಾನ ಬಿಕ್ಕಟ್ಟ  ೭
೭೩. ಮಾಲಗಾರ ನಾಗಶೆಟ್ಟಿ

ಬೆಳ್ಳಿ ತಕ್ಕಡಿ ಮಾಡಿ ಬಂಗಾರ ಪರಡಿ ಮಾಡಿ
ತೂಗ್ತಾನ ಮಾಲಗಾರ ನಾಗಶೆಟ್ಟಿ || ಪಲ್ಲ
ಅವನ ಭಾವ ಭಕ್ತಿ ನೋಡಲಾಕ | ಮಾಲಗಾರ ನಾಗಶೆಟ್ಟಿ
ದೇವಿ ಯೇಳುಕೊಳ್ಳ ಬಿಟ್ಟಾಳ | ಮಾಲಗಾರ ನಾಗಶೆಟ್ಟಿ
ಶೆಟ್ಟಿ ಹಂತೇಕ ಬಂದಿದಾಳ | ಮಾಲಗಾರ ನಾಗಶೆಟ್ಟಿ
ಒಂದು ಉಳ್ಳಾಗಡ್ಡಿ ಬೇಡುವಾಗ | ಮಾಲಗಾರ ನಾಗಶೆಟ್ಟಿ
ನಿನ್ನ ಬಾಯಿಮ್ಯಾಲೆ ಹೊಡದೇನಂದ | ಮಾಲಗಾರ ನಾಗಶೆಟ್ಟಿ
ಒಂದು ಬೆಳ್ಳುಳ್ಳಿ ಬೇಡುವಾಗ | ಮಾಲಗಾರ ನಾಗಶೆಟ್ಟಿ
ನಿನ್ನ ಮುಸುಡಿಮ್ಯಾಲೆ ಹೊಡ್ದೆನಂದ  ಮಾಲಗಾರ ನಾಗಶೆಟ್ಟಿ
ನೀನು ಜೋಳ ನೀಡೋ ನನ್ನ ಶೆಟ್ಟಿ  | ಮಾಲಗಾರ ನಾಗಶೆಟ್ಟಿ
ಇನ್ನ ಬೋಣಗಿ ಆಗಿಲ್ಲ ಹೋಗ  | ಮಾಲಗಾರ ನಾಗಶೆಟ್ಟಿ
ದೇವಿ ತಳಗಾದ್ರ ಕೆಡಹಿದಾನ  | ಮಾಲಗಾರ ನಾಗಶೆಟ್ಟಿ
ಕೆಡವಿ ಬಾಯಿ ಬಾಯಿ ಗುದ್ದುತಾನ | ಮಾಲಗಾರ ನಾಗಶೆಟ್ಟಿ
ದೇವಿ ಅಕ್ರಾಳ ಇಕ್ರಾಳ ರೂಪತಾಳಿ | ಮಾಲಗಾರ ನಾಗಶೆಟ್ಟಿ
ದೇವಿ ಬಿರದಿನ ಜಡೆಯ ಬಿಟ್ಟು | ಮಾಲಗಾರ ನಾಗಶೆಟ್ಟಿ
ಭಂಡಾರ ಹಣೆಯ ಮ್ಯಾಲೆ ಧರಿಸಿ | ಮಾಲಗಾರ ನಾಗಶೆಟ್ಟಿ
ಶೆಟ್ಟಿ ಮನೆಗಾದ್ರು ಬಂದಾಳ | ಮಾಲಗಾರ ನಾಗಶೆಟ್ಟಿ
ಅವನ ಎಂಟೆತ್ತ ಇದಿರಿಗೋದ್ಲು | ಮಾಲಗಾರ ನಾಗಶೆಟ್ಟಿ
ದೇವಿ ಕಣ್ತುಂಬ ನೋಡಿದಾಳ | ಮಾಲಗಾರ ನಾಗಶೆಟ್ಟಿ
ಅವನ ಹಿಂಡುವ ಎಂಟೆಮ್ಮಿ | ಮಾಲಗಾರ ನಾಗಶೆಟ್ಟಿ
ದೇವಿ ಕಣ್ತುಂಬ ನೋಡಿದಾಳ | ಮಾಲಗಾರ ನಾಗಶೆಟ್ಟಿ
ಅವನ ಹೊಲಕಾದ್ರು ಹೋಗ್ಯಾಳ | ಮಾಲಗಾರ ನಾಗಶೆಟ್ಟಿ
ಅವನ ಬೆಳದಿದ್ದ ಹೊಲ ನೋಡಿ | ಮಾಲಗಾರ ನಾಗಶೆಟ್ಟಿ
ಅವನ ಸೌತೆಕಾಯಿ ಹೊಲ ನೋಡಿ | ಮಾಲಗಾರ ನಾಗಶೆಟ್ಟಿ
ದೇವಿ ಮಾಯದ ಭಂಡಾರ ತಗೊಂಡು | ಮಾಲಗಾರ ನಾಗಶೆಟ್ಟಿ
ದೇವಿ ಉಧೋ ಅಂತ ತೂರ‍್ಯಾಳ | ಮಾಲಗಾರ ನಾಗಶೆಟ್ಟಿ
ಅವನ ಎಂಟೆತ್ತು ಸತ್ತಾವ | ಮಾಲಗಾರ ನಾಗಶೆಟ್ಟಿ
ಅವನ ಎಂಟೆಮ್ಮಿ ಸತ್ತಾವ | ಮಾಲಗಾರ ನಾಗಶೆಟ್ಟಿ
ಅವನ ಬೆಳದಿದ್ದ ಹೊಲದಾಗ | ಮಾಲಗಾರ ನಾಗಶೆಟ್ಟಿ
ಅವನ ಬೆಳೆಯಲ್ಲ ನಾಶವಾಗಿ | ಮಾಲಗಾರ ನಾಗಶೆಟ್ಟಿ
ಅವನ ಕರೆಕರ್ಕಿ ಹೊಲ ನಿಂತೈತಿ | ಮಾಲಗಾರ ನಾಗಶೆಟ್ಟಿ
ಶೆಟ್ಟಿ ಯಾವಾರ ಆಗಲಿಲ್ಲ | ಮಾಲಗಾರ ನಾಗಶೆಟ್ಟಿ
ಶೆಟ್ಟಿ ನಿನಗೆಲ್ಲಿ ಬಿಡತೀನಿ ನಾನು | ಮಾಲಗಾರ ನಾಗಶೆಟ್ಟಿ
ದೇವಿ ಮಾಯದ ಭಂಡಾರ ತಗೊಂಡು | ಮಾಲಗಾರ ನಾಗಶೆಟ್ಟಿ
ದೇವಿ ಉಧೋ ಅಂತ ತೂರಿದಾಳ | ಮಾಲಗಾರ ನಾಗಶೆಟ್ಟಿ
ಅವ್ನ ತುಟಿನೋಡ ತುಂಬ್ರಿ ಹುಣ್ಣ | ತಂದನಾನ ತಂದಲ್ಲಿನಾನ
ಅವನ ಬಾಯಿಗಾಕ್ಯಾಳ ಬಗದಾಳೋ ಹುಣ್ಣ | ತಂದನಾನ ತಂದಲ್ಲಿನಾನ
ಅವನ ತಲಿಯ ನೋಡ ಡವಗಿ ಹುಣ್ಣ | ತಂದನಾನ ತಂದಲ್ಲಿನಾನ
ಅವನ ಬೆನ್ನ ನೋಡ ಬ್ಯಾತಾಳ ಹುಣ್ಣ | ತಂದನಾನ ತಂದಲ್ಲಿನಾನ
ಅವನ ಹತ್ತೂ ಬೆಳ್ಳಿಗೆ ಗಿರಣಿ ಹುಣ್ಣ | ತಂದನಾನ ತಂದಲ್ಲಿನಾನ
ಶೆಟ್ಟಿಗೆ ಕೀವು ರಕ್ತ ಬಸಿಯಾಕ್ಹತ್ತೈತಿ | ತಂದನಾನ ತಂದಲ್ಲಿನಾನ

ಬಡವ ಯಚ್ಚಾವತ್ತಿ ಮಾಡಿದ್ದಾನ್ರೀ | ಕೋಲು ಕೋಲಿನ ಕೋಲೆ
ಅರಿವಿ ಅಂಚಡಿ ತಗೊಂಡಾನ್ರೀ | ಕೋಲು ಕೋಲಿನ ಕೋಲೆ
ಕಾಳು ಕಡಿ ತಗೊಂಡಾನ್ರೀ | ಕೋಲು ಕೋಲಿನ ಕೋಲೆ
ಬ್ಯಾಳಿ ಬೆಲ್ಲ ತಗೊಂಡಾನ್ರೀ | ಕೋಲು ಬಣ್ಣನ ಕೋಲೆ
ಇಷ್ಟೆಲ್ಲಾ ವೆಚ್ಚಾ ಮಾಡ್ಸಾರ್ರೀ | ಕೋಲು ಬಣ್ಣನ ಕೋಲೆ
ಬಂಕಾಪುರಕೆ ಬಂದಿದ್ದಾನ್ರೀ | ಬಾಯಾ ಸಖಿಯಾ ರಾಯಾಜೀ
ಆಗ ಎಂದೂ ಕಾಣದ ಬಡವಾರ್ರೀ | ಬಾಯಾ ಸಖಿಯಾ ರಾಯಾಜೀ
ಅಪ್ಪಾ ಜಿಕ್ಕೊಂತ ಕುಣಕೋತಾನ್ರಿ | ಬಾಯಾ ಸಖಿಯಾ ರಾಯಾಜೀ
ತನ್ನ ಮನಿಗೆ ಬಂದಿದ್ದಾನ್ರಿ | ಬಾಯಾ ಸಖಿಯಾ ರಾಯಾಜೀ
ಬಾರ ಬಾರ ನನ್ನ ಮಡದಿರ್ರೀ | ಬಾಯಾ ಸಖಿಯಾ ರಾಯಾಜೀ
ತಾಯಿ ಜೋಗಮ್ಮ ಹಸಿದಿದ್ದಾಳ್ರೀ | ಬಾಯಾ ಸಖಿಯಾ ರಾಯಾಜೀ
ಬೇಗನೆ ಅಡ್ಗಿ ಮಾಡ ಮಡದೇರ್ರೆ  | ಬಾಯಾ ಸಖಿಯಾ ರಾಯಾಜೀ
ಆಗ ಮಡದಿಯು ನೀರ ತಂದಾಳ್ರೀ | ಬಾಯಾ ಸಖಿಯಾ ರಾಯಾಜೀ
ಜಲ್ದ ಅಡಗಿ ಹೂಡಿದ್ದಾಳ್ರೀ | ಬಾಯಾ ಸಖಿಯಾ ರಾಯಾಜೀ
ಪಂಚಾಮೃತ ಅಡಗಿ ಮಾಡ್ಯಾಳ್ರೀ | ಬಾಯಾ ಸಖಿಯಾ ರಾಯಾಜೀ
ದೇವಿ ಊಟಕ್ಕ ಕರೆದಿದ್ದಾನ್ರೀ | ಬಾಯಾ ಸಖಿಯಾ ರಾಯಾಜೀ
ದೇವಿಗೆ ಊಟಕ್ಕ ಬಡಿಸಿದ್ದಾನ್ರೀ | ಬಾಯಾ ಸಖಿಯಾ ರಾಯಾಜೀ
ದೇವಿ ಶಾಂತ ಊಟ ಮಾಡ್ಯಾಳ್ರೀ | ಕಲ್ಯಾಣದಯ್ಯಾರ್ರೀ
ಬಾರೊ ಬಾರೋ ನನ್ನ ಬಡವಾರ್ರೆ | ಕಲ್ಯಾಣದಯ್ಯಾರ್ರೀ
ನಾನು ನನ್ನ ಗಿರಿಗೆ ಹೋಗ್ತೀನಿ ಬಡವಾರ್ರೆ | ಕಲ್ಯಾಣದಯ್ಯಾರ್ರೀ
ದೇವಿ ಬಡವಗ ಏನು ಹೇಳುತಾಳ್ರೀ | ಕಲ್ಯಾಣದಯ್ಯಾರ್ರೀ
ನನ್ನ ಮಾತ ಕೇಳು ಬಡವಾರ್ರೆ | ಕಲ್ಯಾಣದಯ್ಯಾರ್ರೀ
ನೀನು ಮಂಗಳವಾರ ಶುಕ್ರಾರ ಬಡವಾರ್ರೇ | ಕಲ್ಯಾಣದಯ್ಯಾರ್ರೀ
ಮಡಿನೀರ ತರಬೇಕ್ರೇ | ಕಲ್ಯಾಣದಯ್ಯಾರ್ರೀ
ಮನಿಮಾರ ಸಾರ್ಸಬೇಕ್ರೇ | ಕಲ್ಯಾಣದಯ್ಯಾರ್ರೀ
ನನ್ನ ಪೂಜಿ ಮಾಡಬೇಕರ್ರೀ | ಕಲ್ಯಾಣದಯ್ಯಾರ್ರೀ
ನಿನ್ನ ತಲೆ ಬೀಳುವವರೆಗೆ ಕಲ್ಯಾಣದಯ್ಯಾರೀ
ರಾಜಧರ್ಮಾ ಮಾಡೋ ಬಡವಾರ‍್ರೇ | ಕಲ್ಯಾಣದಯ್ಯಾರ್ರೀ
ಯೋಳ ಅಂತಸ್ತಿನ ಮನೆಯ ಕಟ್ಟೋ ಬಡವಾರ್ರೇ | ಕಲ್ಯಾಣದಯ್ಯಾರ್ರೀ
ಯಪ್ಪಾ ದ್ವಾರಬಾಗಿಲ ಕಟ್ಟೋ ಬಡವಾರ್ರೇ | ಕಲ್ಯಾಣದಯ್ಯಾರ್ರೀ
ಯಪ್ಪಾ ನಿನ್ನ ಮನೆಯ ಒಳಗರ್ರೇ | ಕಲ್ಯಾಣದಯ್ಯಾರ್ರೀ
ನನ್ನ ಗುಡಿಯ ಕಟ್ಟೋ ಬಡವಾರ್ರೇ | ಕಲ್ಯಾಣದಯ್ಯಾರ್ರೀ
ದೇವಿ ಮತ್ತ ಏನಂತ ಹೇಳುತ್ತಾಳ್ರೀ | ಕಲ್ಯಾಣದಯ್ಯಾರ್ರೀ
ನೀನು ಪ್ರತಿವರ್ಷಕ್ಕೊಮ್ಮೆರ್ರೀ | ಕಲ್ಯಾಣದಯ್ಯಾರ್ರೀ
ಯೋಲ ಬಂಡಿ ಹೊಡಕೊಂಡ್ಹೋಗ್ರೀ | ಕಲ್ಯಾಣದಯ್ಯಾರ್ರೀ
ನನ್ನ ಗಿರಿಗೆ ಬರಬೇಕ್ರೇ | ಕಲ್ಯಾಣದಯ್ಯಾರ್ರೀ
ಯಾಕ ಆಗೊಲ್ಲಬೇ ಹಡದವ್ವ | ಕಲ್ಯಾಣದಯ್ಯಾರ್ರೀ
ನೀ ಹೇಳಿದಾಂಗ ಪಾಲಸತೀನಿ | ಕೋಲು ಕೋಲಿನ ಕೋಲೆ
ನೀ ಹೇಳಿದಾಂಗ ಕೇಳತೀನಿ | ಕೋಲು ಕೋಲಿನ ಕೋಲೆ
ದೀಡನಮಸ್ಕಾರ ಹಾಕತೀನಿ | ಕೋಲು ಕೋಲಿನ ಕೋಲೆ
ಯಪ್ಪಾ ಇಷ್ಟ ಅನ್ನುದರೊಳಗ | ಕೋಲು ಕೋಲಿನ ಕೋಲೆ
ದೇವಿ ಮಾಯಾಗಿ ಹೋಗಿದ್ದಾಳ್ರೀ | ಕೋಲು ಕೋಲಿನ ಕೋಲೆ
ಹಕ್ಕ್ಯಾಗಿ ಹಾರಿದ್ದಾಳ್ರೀ | ಕೋಲು ಕೋಲಿನ ಕೋಲೆ
ಪಕ್ಷ್ಯಾಗಿ ಜಿಗಿದ್ದಾಳ್ರೀ | ಕೋಲು ಕೋಲಿನ ಕೋಲೆ
ಯಪ್ಪಾ ಇನ್ನೂವರೆಗೇರಿ | ಕೋಲು ಕೋಲಿನ ಕೋಲೆ
ಅದ ಬಡವನ ಮನೆಯವರ್ರೀ | ಕೋಲು ಕೋಲಿನ ಕೋಲೆ
ಹಾಲು ಉಕ್ಕಿದ್ಹಾಂಗ ಉಕ್ಕತೇತ್ರಿ | ಕೋಲು ಕೋಲಿನ ಕೋಲೆ
ಈ ಮಾತು ಸುಳ್ಳಾದರ‍್ರೀ | ಕೋಲು ಕೋಲಿನ ಕೋಲೆ
ನೀವು ಪ್ರತ್ಯಕ್ಷ ಬಂಕಾಪುರಕ್ಕೆ ಹೋಗಿ ನೋಡ್ರೀ | ಕೋಲು ಕೋಲಿನ ಕೋಲೆ
ಇಷ್ಟು ಹೇಳಿ ದೇವಿ ಆಖ್ಯಾನ ಮುಗಿದೈತಿರ್ರೀ | ಕೋಲು ಕೋಲಿನ ಕೋಲೆ
ದೇವಿ ಕಥಾ ಸುಳ್ಳು ಅಲ್ಲಾರ‍್ರೀ | ಕೋಲು ಕೋಲಿನ ಕೋಲೆ
೭೮. ಎಲ್ಲಿಗೆ ಹೋಗಿದ್ದೆ ರಾಮಣ್ಣ

ಎಲ್ಲಿಗೆ ಹೋಗಿದ್ದಿ ನನ ಗೆಜ್ಜಿ ಕಾಲ ರಾಮಣ್ಣ
ಎಲ್ಲಿಗೆ ಹೋಗಿದ್ದಿ ನನ ಚಿಣಿಕೋಲ ರಾಮಣ್ಣ
ಹಾಲ ಕುಡಿಬಾರ ರಾಮಣ್ಣ
ಬಾ ನನ್ನ ರಾಮಣ್ಣ ಹಾಲಕುಡಿ
ನಿನ್ನಹಾಲು ನನಗ ಇಸ ಆದಾವ ಎಲ್ಲಮ್ಮ
ನನ್ನ ಒಬ್ನ ಹಡದಂಗ ಇನ್ನೊಬ್ನ ಹಡಿಯವ್ವ
ತಂಗಿ ತಮ್ಮಂದ ಕರಿತಿನೇ ಎಲ್ಲಮ್ಮ
ನಿನ್ನೊಬ್ಬ ಹಡದಂಗ ಇನ್ನೊಬ್ಬನ ಹಡಿಯಾಖ
ಬಾದಿ ಹುಲ್ಲುಗಡ್ಡಿಯಲ್ಲ ಜಿಗಿಯಾಕ ನನ ರಾಮಣ್ಣ
ಹಳ್ಳಕ ಹೋಗಿದ್ದೆ ಹಳಮುಳ್ಳ ತುಳಿದಿದ್ದೆ
ನಾ ಹರಳಸೋಂಕಿ ನಿನ್ನ ಹಡದಿನೀ ರಾಮಣ್ಣ
ತೋಟದಾಗ ಇರುವೆ ತೋಟಗಾರನ ತೋರವ್ವ
ಅವನ ಅಪ್ಪ ಎಂದು ಕರೆದೆನು
ಬಾಳಿ ಹಣ್ಣಿನಂಗ ಬಾಗಿ ಬಂದಾವ ಮಲಿಯು
ಬಾಯಲಿ ಹಾಲು ಸುರಿದಾವ ರಾಮಣ್ಣ
ಬಾಯಲಿ ಹಾಲು ಸುರಿದಾವ ನಿನಗ
ನಿನ್ನ ಹಾಲು ಸುರಿದರ ನನಗೆ ಇಸವಾತ ಎಲ್ಲಮ್ಮ
ಅರಿಸಿಣ ಹಚ್ಚಲಲಿಲ್ಲ ಸರಸಿನಾ ಕುಂತಿಲ್ಲ
ಬೆರಿಸಿ ಬಿಳಿಯಲಿ ಮೆಲಿದಿಲ್ಲ
ನಿನ್ನ ಹಾಲು ಕುಡಿಯದ ಇಂದಿಗೆ ಹನ್ನೊಂದ ವರ್ಷ
ನಿನ ಹಾಲು ನನಗ ಇಸವಾತ ಎಲ್ಲಮ್ಮ
ನಿಂಬಿಹಣ್ಣಿನಂಗ ತುಂಬಿ ಬಂದಾವ ಮಲಿಯು
ಬೆನ್ನಿಲೆ ಹಾಲು ಸುರಿದಾವ
ತಂದೆ ನುಂಗಿದ ಹುಲಿ ಮ್ಯಾಲೈತಿ ಕೆಳಗೈತಿ
ಶಿರನೋಡಿ ರುಂಡ ಹೊಡಿಸ್ಯಾಳ ಎಲ್ಲಮ್ಮ
ರಂಡಿ ಮುಂಡಿ ಮಗ ಪುಂಡ ಪರಸುರಾಮ
ನನ ತಂದೆ ತೋರೆಂದು ಅಳತಾನ
ತಂದೆ ನೀನು ತೋರೆಂದು ಅಳತಾನ ಮುನ್ನೆಸರು
ರುಂಡಕ ಬಳಿಯಾ ಒಡಿಸ್ಯಾನ
ನಾನೀಗ ತಾಯಲ್ಲ ನೀ ನನಗ ಮಗನಲ್ಲ
ನಿನ ಸಲ್ಲ ಬ್ಯಾಡ ರಾಮಣ್ಣ
ಎಲ್ಲಿಗೆ ಹೋಗಿದ್ದಿ ನನ ಗೆಜ್ಜಿ ಕಾಲ ರಾಮಣ್ಣ
ಎಲ್ಲಿಗೆ ಹೋಗಿದ್ದಿ ನನ ಚಿಣಿಕೋಲ ರಾಮಣ್ಣ
ಮಲಿಕುಡಿಬಾರ ರಾಮಣ್ಣ
ಅರಸನ ಗುರುತು ನನಗಿಲ್ಲ ರಾಮಣ್ಣ
ಗಂಡ ಸತ್ತವ್ವಗ ಗಂದ ಕುಂಕುಮಯಾಕ
ಗಂಜಿ ಮೊರಂಬು ಬಳಿಯಾಕಮ್ಮ
ಸಿರಸಂಗಿನಾಡ ಬಳಿಯಾಕ ಎಲ್ಲಮ್ಮ
ಗಂಡನ್ನ ತೋರಂದರ ಸತ್ತಾಂಗ ಬಿದ್ದಾಳ
ದತ್ತೂರಿ ರಂಡಿ ಹೊಯಿಮಾಲಿ ರಂಡಿ ಎಲ್ಲಮ್ಮ
ಗುಡ್ಡಕ್ಕೆ ಹೋಗಿದ್ದೆ ಗುಣಕಲ್ಲ ತುಳಿದಿದ್ದೆ
ಗುಡಸೋಕಿ ನಿನ್ನ ಹಡದಿನ ರಾಮಣ್ಣ
ಗುಡದಾಗಿರುವ ಒಡ್ಡನ್ನ ತೋರವ್ವ
ಅವನ ಅಪ್ಪನೆಂದು ಕರೆದೇನು
ಹಂದರ ಹಾಕಲಿಲ್ಲ ನಂದಿಯ ಬರಿಲಿಲ್ಲ
ಗಂಡನ ಗುರುತು ನನಗಿಲ್ಲ ರಾಮಣ್ಣ
ಹಾಸಿಗೆ ಹಾಸಲಿಲ್ಲ ಹೇಸಿಗಿಯಾಗ ನಿಲ್ಲಿಲ್ಲ
ಸೂತಕ ಇಲ್ಲದೆ ನಿನ್ನ ಹಡದಿನಿ ರಾಮಣ್ಣ
ನನ್ನ ಒಬ್ಬನ್ನ ಹಡದಂಗ ಇನ್ನೊಬ್ಬನ್ನ ಹಡಿಯವ್ವ
ನಾನು ತಂಗಿ ತಮ್ನಂತ ಕರೆದೇನ ಎಲ್ಲಮ್ಮಾ
ನಿನ್ನೊಬ್ಬನ ಹಡದಂಗ ಇನ್ನೊಬ್ಬನ ಹಡೆಯಾಕ
ಬಾದಿ ಹುಲ್ಲುಗಡ್ಡೆಲ್ಲೊ ಚಿಗಿಯಾಕ
ಎಲ್ಲಿಗೆ ಹೋಗಿದ್ದಿ ನನ ಜುಲುಮೆ ರಾಮಣ್ಣ
ಬಾ ನನ ಮಗನೇ ಮಲಿಕುಡಿ ರಾಮಣ್ಣ
ಮಂಗಳಾರತಿ ಃ ೭೯. ಬಲ್ಲವರಿಗೆ ಸಿರಿ

ಉದ ಊದ ಅನ್ನುತ ಇದ ನಿನ್ನ ಸೊಲ್ಲ
ವಿಪರೀತದಿಂದ ಭಂಡಾರ ಚಲ್ಲುತ   ಪಲ್ಲ
ತಾಯಿ ಮಕ್ಕಳ ಕೂಡಿದರಲ್ಲ
ಕೂಡಿ ಎರಡ ಮಾತಾಡಿದರಲ್ಲ
ಮಂಗಳ ಆರತಿ ಬೆಳಗಿದರಮ್ಮಾ
ಬಲ್ಲವರಿಗೆ ಸಿರಿ ಯಲ್ಲಮ್ಮನಿಗೆ       ೧
ಹಣಿಮ್ಯಾಲಿಟ್ಟ ಗಂಧದ ಬಟ್ಟ
ಹುಬ್ಬಿನಲಿ ಇಟ್ಟಳ ಚಂದ್ರದ ಬಟ್ಟ
ಕಿವಿಯಲಿ ವಾಲಿ ಬುಗಡಿಯನಿಟ್ಟು
ಮಂಗಳಾರತಿ ಬೆಳಗಿದರಮ್ಮ       ೨
ತಲಿ ಮ್ಯಾಲ ಕೊಡಗೋಳ ಹೊರಿಸಿಯ್ಯಾಳ
ಗಂಡ ಓದ ಹೆಣ್ಣು ಮಾಡ್ಯಾಳಲ್ಲಾ
ಮಂಗಳಾರತಿ ಬೆಳಗಿದರಮ್ಮಾ
ಬಲ್ಲವರು ಸಿರಿಯಲ್ಲಮ್ಮನಿಗೆ         ೩
ಕಳಸಕ ಕಾಯಿ ಶಿಖರಕ ಸೀರಿ ಉಡಿಸುವರೆಷ್ಟು
ತುಪ್ಪ ದೀವಿಗಿ ಹಚ್ಚುವರೆಷ್ಟು
ಮಂಗಳಾರತಿ ಬೆಳಗಿದರಮ್ಮ
ಬಲ್ಲವರು ಸಿರಿ ಯಲ್ಲಮ್ಮನಿಗೆ        ೪
ಕಾಯಿ ಕಪ್ಪುರ ಮಾಡುವರೆಷ್ಟು
ಪಾಲಕಿಗಿ ಹೂವ ಹಾರಸುವರೆಷ್ಟು
ದೀಡನಮಸ್ಕಾರ ಹಾಕಿದರೆಷ್ಟು
ಮಂಗಳಾರತಿ ಬೆಳಗದಿದರಮ್ಮಾ    ೫
ಪರಸಿ ತುಂಬ ಕೂಡ್ಯಾರಲ್ಲಾ
ಪರಸಿಗೊಬ್ಬರು ಇಲ್ಲದರಲ್ಲ
ಹುಬ್ಬಿಗಿ ಕೈ ಹಚ್ಚಿ ನೋಡ್ಯಾಳಲ್ಲ
ಮಂಗಳಾರತಿ ಬೆಳಗಿದರಮ್ಮ       ೬
ದೇಶಕ ವಾಸುಳ್ಳ ಸವದತ್ತಿಯಂತ
ದೊಡ್ಡ ಪಟ್ಟಣ ದೇವರಂತ
ಮಂಗಳಾರತಿ ಬೆಳಗಿದರಮ್ಮಾ
ಬಲ್ಲವರು ಸಿರಿ ಯಲ್ಲಮ್ಮನಿಗೆ        ೭
೮೦ ಶುಭ ಮಂಗಳ

ಕರಿಯ ಸೀರಿಯುಟ್ಟು ಎದಿಗೆ ಬಂಗಾರವಿಟ್ಟು
ಕೆರಿಯಾಗ ಹಾದು ಬರುವ ಯಲ್ಲಮ್ಮತಾಯಿ
ಬರುವ ಒ‌ಬ್ಬರಿಗಿ ತಿಳಿಯಾವ ಮಂಗಳ
ಜಯ ಮಂಗಳ ನಿತ್ಯ ಶುಭಮಂಗಳ ೧
ಹಸರ ಸೀರಿಯುಟ್ಟು ಎಳಸ ವಂಕೀನಿಟ್ಟು
ಕೆಸರಾಗ ಹಾದು ಬರುವಳೇಳ ಯಲ್ಲವ್ವತಾಯಿ
ಒಬ್ಬರಿಗಿ ತಿಳಿಯಾವ ಮಂಗಳ
ಜಯ ಮಂಗಳ ನಿತ್ಯ ಶುಭಮಂಗಳ ೨
ಕೆಂಪು ಸೀರಿಯುಟ್ಟು ಗುಂಪ ಬಂಗಾರುಟ್ಟು
ಬೆಂಕ್ಯಾಗ ಹಾದು ಬರುವಳೇಳ ಯಲ್ಲವ್ವ ತಾಯಿ
ಒಬ್ಬರಿಗಿ ಅಂತ ತಿಳಿಯಾಳ ಮಂಗಳ
ಜಯ ಮಂಗಳ ನಿತ್ಯ ಶುಭಮಂಗಳ ೩
ಬಿಳಿಯ ಸೀರಿಯುಟ್ಟು ಬೆಳಗಾಂವ್ಯಾಗ
ಹಾದು ಬರುವ ಯಲ್ಲಮ್ಮ ತಾಯಿ
ಬರುತ ಒಬ್ಬರಿಗ ತಿಳಿಯಾಳ ಮಂಗಳ
ಜಯ ಮಂಗಳ ನಿತ್ಯ ಶುಭಮಂಗಳ ೪
೮೧. ಜಯ ಮಂಗಳ

ಜಯ ಮಂಗಳ ನಿತ್ಯ ಶುಭಮಂಗಳ
ಗಿಂಡ್ಯಾನ ಹಾಲ ಗಿಣಿಯ ಕಂಡಾವ ಅಂದ
ನಿರಗದೊಸ್ತರ ಮರೆಯ ಮಾಡಿ ತಂದೇನ
ತಾಯಿ ಎಲ್ಲವ್ವ ಸಲಿಸೇಳ            ೧
ಬಟ್ಟಲದಾನ್ಹಾಲ ಪಕ್ಕಸಿ ಕಂಡಾವ ಅಂದ
ಪಟ್ಟೆದೊಸ್ತ್ರ ಮರೆಮಾಡಿ ತಂದೇನ
ತಾಯಿ ಹಡದವ್ವ ಸಲ್ಲಿಸೇಳ
ಜಯ ಮಂಗಳ ನಿತ್ಯ ಶುಭಮಂಗಳ ೨
ಮೂಗುತಿ ಧರಿಸಿರುವಂಥ
ಮುತ್ತೈದೇರ ಕೈಯಲ್ಲಿ
ಇಪ್ಪತ್ತೊಂದಾರುತಿ ನಾವು ಬೆಳಗುವೆರಡ
ಪಂಚಾರುತಿ ಜಯ ಮಂಗಳ ಶುಭಮಂಗಳ   ೩
ಬಾಲೆಯರೆಲ್ಲರು ಹಾಡುವ ಕೀರುತಿ
ಆಲದೆಲಿಯ ಮ್ಯಾಲ ನಾಲ್ವತ್ತೊಂದಾರುತಿ
ನಾವು ಬೆಳಗುವೆರಡ ಪಂಚಾರುತಿ
ಜಯ ಮಂಗಳ ನಿತ್ಯ ಶುಭಮಂಗಳ ೪
ಹರಗಿದ ಹೊಲದಾಗ ಹರಿವಿ ಹೂವ ಕೊವ್ವನ
ಹವಳದ ಕೆಂಚೆಡಿ ಗೊರವಯ್ಯ
ಹರಿಯಾನ ಪೂಜೆಂದ ಅಸಲೇಳುವ
ಜಯ ಮಂಗಳ ನಿತ್ಯ ಶುಭಮಂಗಳ ೫
ಬಿತ್ತದ ಹೊಲದಾಗ ನಿತ್ತು ಕೊಯ್ವನ
ಮುತ್ತಿನ ಕೆಂಚೆಡಿ ಗೊರವಯ್ಯ
ಮುತ್ತಿನ ಪೂಜೊಂಡ ಅಸಲೇಳುವ
ಜಯ ಮಂಗಳ ನಿತ್ಯ ಶುಭಮಂಗಳ ೬
ಉದ್ದಿನ ಕಾಯಾಂಗ ತಿದ್ದಿದ ಕೆಂಚೆಡಿ
ಸಿದ್ದ ನನ್ನಮ್ಮನ ಸರಸದಲ್ಲೆ
ಅಬ್ಬಾರಿನತ್ತಾದ ಪೇಳಲಮ್ಮಾ
ಜಯ ಮಂಗಳ ನಿತ್ಯ ಶುಭಮಂಗಳ ೭
ಚೊಗಚಿ ಕಾಯಾಂಗ ನಿಗಚಿದ ಕೆಂಜಡಿ
ಗೊರವಯ್ಯಾ ಅವತಾರಿನಂತಾದ ಪೇಳಲಮ್ಮಾ
ಜಯ ಮಂಗಳ ನಿತ್ಯ ಶುಭಮಂಗಳ ೮
ಕರಿಯ ಕುದರಿಗೆ ಕರಿಯ ಜೂಲವನ್ಹಾಕಿ
ತರಗಲ್ಲಿಗೆ ಆಳ ಕಳುವ್ಯಾರ
ಸರ‍್ವತ್ತಿನ ಸೇವಾಕ ಬರಹೇಳ ಜೋಗ್ತೇರ
ಜಯ ಮಂಗಳ ನಿತ್ಯ ಶುಭಮಂಗಳ ೯
ಬಿಳಿಯ ಕುದುರಿಗೆ ಬಿಳಿಯ ಜೂಲವನ್ಹಾಕಿ
ಬೆಳಗಾಂವಿಗೆ ಆಳ ಕಳುವ್ಯಾರ ಜೋಗ್ತೇರ್ಗೆ
ಬೆಳಗಿನ ಪೂಜ್ಯಾಕ ಬರಹೇಳ
ಜಯ ಮಂಗಳ ನಿತ್ಯ ಶುಭಮಂಗಳ ೧೦
ಉಧೋ ಉಧೋ ಜಯ ಮಂಗಳ
ಸುಯ್ಯ ಮಂಗಳ ಬಾಳ ಭಗತರಿಗೆ
ಭಾಷೆ ಕೊಡುವ ರೇಣುಕಾ ದೇವಿ
ಜಯ ಮಂಗಳ ನಿತ್ಯ ಶುಭಮಂಗಳ ೧೧
೮೨. ಕಲ್ಯಾಣೀ

ಎಲ್ಲಮ್ಮ ನಿನಗ ಬೆಳಗುವೆನಾರುತಿಯ        ಪಲ್ಲ
ಪರಶುರಾಮನ ತಾಯಿ ಪರಮ ಕಲ್ಯಾಣಿಯೆ
ಪಂಕಜದಳನೇತ್ರೆ ಪರಮ ಸುಗಾತ್ರಿಯೆ       ೧
ಅಂಬೆ ಅಂಬಿಕಾದೇವಿ ನಂಬಿದವರ ಕಾಯೆ
ಬಣ್ಣಿಸಲಸದಳವಲ್ಲ ಹುಣ್ಣಿಮೆ ದಿನದಲಿ         ೨
ಎಣ್ಣೆಗೊಂಡಲದದೇವಿ ಭಕ್ತರ ಬಂಧುವೆ
ಏಳುಕೊಳ್ಳದ ಮೂರ್ತಿ ಬೆಳಗುವೆ ನಿನಗಾರುತಿ         ೩



